
BUNGE    LA     TANZANIA 

_______________ 

MAJADILIANO   YA   BUNGE 

_______________ 

MKUTANO    WA   SABA 

Kikao cha Pili   –  Tarehe  11 Aprili,  2012 

(Mkutano  Uilianza Saa  Tatu  Asubuhi) 

D   U  A 

Naibu Spika (Mhe. Job Y. Ndugai) Alisoma  Dua 

MASWALI NA  MAJIBU 

Na. 16 

Miradi   Inayohitaji  Uwekezaji 

MHE. KABWE Z. ZITTO (K.n.y. MHE. HAMAD RASHID 

MOHAMED)   aliuliza:- 

(a) Je, ni miradi mingapi na ya aina gani inayohitaji 

uwekezaji wa ama ubia na sekta binafsi na sekta binafsi 

peke yake? 

(b) Je, ni utaratibu gani mwekezaji aufuate ili asisumbuliwe 

kupata taarifa ya uwekezaji huu? 

WAZIRI WA NCHI, OFISI YA WAZIRI MKUU, UWEKEZAJI NA 

UWEZESHAJI alijibu:- 

Mheshimiwa Naibu Spika, kwa niaba ya Mheshimiwa 

Waziri Mkuu  naomba kujibu swali la Mheshimiwa Hamad 

Hii ni Nakala ya Mtandao (Online Document)

Rashid Mohamed Mbunge wa Wawi,  lenye sehemu (a) na (b) 

kama ifuatavyo:- 

 

(a)  Mheshimiwa Naibu Spika, hadi sasa Kituo cha 

Uwekezaji Tanzania (TIC) kimepokea mapendekezo ya miradi 

227 ya uwekezaji. Kati ya hiyo miradi 135 ni ya Ubia kati ya 

sekta ya  Umma na Sekta binafsi kama ifuatavyo:-  

 

Miradi hiyo iko kwenye uzalishaji na usambazaji wa 

umeme miradi 29 usafiri kwa njia ya Reli 6 miradi ya ukarabati 

na ujenzi wa viwanja vya ndege 17, miradi ya ujenzi na 

ukarabati wa bandari 9 miradi ya kilimo 10, miundombinu ya 

majengo 9, maeneo maalum ya biashara (SEZ) 7 na miradi 48 

kutoka Serikali za Mitaa.   Aidha, miradi 92 imewasilishwa na 

sekta binafsi kwa mgawanyo ufuatao:- 

 

 Viwanja kwa ajili ya uwekezaji wa viwanda 4, miradi ya 

kilimo 38, vitalu vya madini 13 shughuli za utalii 32, uwekezaji 

katika sekta ya elimu 2 na biashara 3. 

 

(b)Mheshimiwa Naibu Spika, ili mwekezaji asisumbuke 

kupata taarifa za uwekezaji anatakiwa afuate taratibu 

zilizowekwa chini ya sheria ya ubia baina ya sekta ya umma na 

sekta binafsi ya mwaka 2010 na kanuni zake za mwaka 2011 au 

sheria ya uwekezaji ya mwaka 1997 na Kanuni zake za mwaka 

2002.  

 

Aidha, Serikali imeanzisha kitengo cha fedha (PPP- 

Financing  Unit) chini ya Wizara ya Fedha mwezi Novemba, 

2010 na Kitengo cha Uratibu (PPP- Coordination Unit) katika 

kituo cha Uwekezaji Tanzania mwezi Februari, 2012. uanzishwaji 

wa vitengo hivi utawezesha kufanyika uchambuzi wa kina wa 

miradi iliyopendekezwa kutoka katika mamlaka ya Serikali na 

sekta binafsi ikiwa ni pamoja na upembuzi yakinifu na masuala 

yanayohusiana na athari katika   Bajeti ya Serikali (Fiscal Risk 

Assessment). 

MHE. KABWE Z. ZITTO: Mheshimiwa Naibu Spika, nilikuwa 

napenda kufahamu miradi ya reli ambayo imetajwa kama 

sehemu ya miradi iliyoorodheshwa ya ubia ni reli zipi na kwa 

utaratibu upi.   

 

Je,  ni ule ule wa RITES ambao umeshindikana au ni miradi 

mipya kabisa ambayo inaanza? 

 

WAZIRI WA NCHI, OFISI YA WAZIRI MKUU, UWEKEZAJI NA 

UWEZESHAJI: Mheshimiwa Naibu Spika, namshukuru 

Mheshimiwa Kabwe Zitto kwa swali lake la nyongeza. Ameuliza 

juu ya miradi ya reli ambayo wawekezaji pengine 

wameonyesha nia ya kuwekeza kwa njia ya ubia au Wizara 

husika imeleta mapendekezo Ofisi ya Waziri Mkuu Kitengo cha 

Uwekezaji ni reli ambazo zipo ambazo wote tunajua kwamba 

zimezeeka na zinatakiwa zibadilishwe lakini pamoja na hayo 

kuna reli zingine ambazo ni mpya ambazo nazo wawekezaji 

wametaka kuwekeza. Kwa maelezo zaidi ya kina Mheshimiwa 

Kabwe Zitto anaweza kuja na tukampa maelezo zaidi ya kina ili 

aweze kuelewa na kama anaweza kutusaidia kusukuma basi 

nasi tutakushukuru. 

 

MHE. LUHAGA J. MPINA: Mheshimiwa Naibu Spika, 

nashukuru kwa kunipa nafasi ili niweze kuuliza swali kama 

ifuatavyo:- 

 

Kwa kuwa miradi 10 ya  kilimo aliyoitaja Mheshimiwa 

Waziri. Je, anaweza kunithibitishia kuwa ni pamoja na mradi 

muhimu sana wa Kiwanda cha Nyama cha Shinyanga, 

pamoja na ule wa kiwanda kikubwa cha nguo Shinyanga 

vitakuwepo kwenye uwekezaji wa ubia  ambao 

tunauzungumza sasa hivi? (Makofi) 

 

WAZIRI WA NCHI, OFISI YA WAZIRI MKUU, UWEKEZAJI NA 

UWEZESHAJI: Mheshimiwa Naibu Spika, namshukuru 

Mheshimiwa Mpina,  kwa swali la nyongeza. 

Mheshimiwa Naibu Spika, jana nilikuwa naongea na 

Mbunge wa Shinyanga Mjini na yeye ameniambia umuhimu na 

mimi naufahamu kwa sababu nilikuwa Waziri wa Viwanda 

umuhimu wa Kiwanda cha Nyama Shinyanga na Kiwanda cha 

Nguo kwa sababu Wasukuma wanalima pamba.  

 

Sasa sijakalili miradi yote ambayo ipo kwa sababu si rahisi 

kama nilivyozitaja ni nyingi. Lakini kama mradi huo haupo basi 

hata Mheshimiwa Mpina na Mheshimiwa Mbunge wa 

Shinyanga Mjini wanaweza wakauleta ili  TIC iweze kuona 

kama kuna wawekezaji.  

 

Lakini nilivyoongea na Mheshimiwa Mbunge wa 

Shinyanga Mjini jana tuliongea ni vipi ambavyo tunaweza 

tukatafutia wawekezaji mradi huo hasa wa Kiwanda cha 

Nyama Shinyanga ambapo ng’ombe  ni  wengi wanafugwa 

kule  na vile vile umuhimu wa kuwa na kiwanda cha nguo 

Shinyanga. 

 

Na. 17 

 

Mgogoro wa Ardhi Kati ya Kata ya Ilagala na Magereza 

 

MHE. FELIX F. MKOSAMALI (K.n.y. MHE. DAVID ZACHARIA 

KAFULILA)   aliuliza:- 

 

Mgogoro wa ardhi kati ya Wakazi wa kata ya Ilagala na 

Magereza unazidi kuwa mkubwa na kuhatarisha amani kwa 

wakazi wa eneo hilo. 

 

Je, Serikali inachukua hatua gani kulipat ia  ufumbuzi 

tatizo hilo ili wananchi hao waweze kupata ardhi kwa ajili ya 

kilimo? 

NAIBU WAZIRI, OFISI YA WAZIRI MKUU, TAWALA ZA MIKOA 

NA SERIKALI ZA MITAA  (TAMISEMI) alijibu:- 

 

Mheshimiwa Naibu Spika, kwa niaba ya Waziri Mkuu 

naomba kujibu swali la Mheshimiwa David Zacharia Kafulila,  

Mbunge wa Kigoma Kusini,  kama ifuatavyo:- 

 

Mheshimiwa Naibu Spika, ni kweli kwamba kumekuwa na 

mgogoro wa ardhi baina ya Kijiji cha Ilagala na Gereza la 

Ilagala katika Halmashauri ya Wilaya ya Kigoma. Mwaka 1968 

uongozi wa Kijiji cha Ilagala ulitoa ekari 15,000 kwa taasisi ya 

magereza kwa ajili ya matumizi ya kilimo na ujenzi.  Mgogoro 

ulioibuka ni madai ya Serikali ya Kijiji cha Ilagala kutaka 

kuongezewa eneo la ardhi kutokana na kuongezeka kwa idadi  

ya  watu katika Kijiji hicho. 

 

Mheshimiwa Naibu Spika, eneo hili linamilikiwa kihalali na 

Gereza la Ilagala kutokana na idhini ya miliki iliyotolewa na 

Serikali ya Kijiji mwezi Machi, 1968. Magereza baada ya kupata 

eneo hilo walipima na kuweka mipaka mwaka 2003 ili kuzuia 

uvamizi unaoweza   kujitokeza.  

 

Baada ya upimaji huo kukamilika ilibainika kuwa kitongoji 

cha Sambala ambacho kiko katika Kijiji cha Ilagala kipo ndani 

ya mipaka ya eneo linalomilikiwa na Magereza. Serikali ngazi 

ya Wilaya kwa kushirikiana na uongozi wa Magereza 

walikubaliana mipaka ya eneo hilo irekebishwe ili kitongoji cha 

Sambala na shule ya msingi viwe nje ya mipaka ya eneo la 

Magereza jambo ambalo Magereza walitekeleza. 

 

Mheshimiwa Naibu Spika, hata hivyo baada ya 

marekebisho hayo ya mipaka ilionekana kuna wananchi 

wachache waliokuwa na makazi na kuamriwa kuondoka. 

Serikali ya kijiji haikuridhia uamuzi huo na kufungua kesi kwenye 

Baraza la Ardhi na Nyumba la Wilaya kupinga agizo hilo la 

kuhama na hukumu ilitoka kwamba Magereza ndio wamiliki 

halali wa eneo hilo. 

 Hata hivyo wananchi hao wameonyesha nia ya kukata 

rufaa  Mahakama Kuu kupinga uamuzi uliotolewa na Baraza la 

Ardhi na Nyumba la Wilaya kwamba Gereza la Ilagala ndilo 

lenye umiliki halali wa ardhi hiyo lakini hadi sasa kwa maamuzi 

ya Baraza la Ardhi na Nyumba la Wilaya, Gereza la Ilagala 

ndiye mmiliki halali wa eneo husika.  (Makofi) 

 

MHE. FELIX F. MKOSAMALI: Mheshimiwa Naibu Spika, nina 

maswali mawili kama ifuatavyo:- 

 

(a) Kwa kuwa Serikali ya Kijiji cha Ilagala ndio ilitoa eneo 

hilo na wananchi wamefukuzwa tu bila kuangalia haki ya kuishi 

wanakotaka kama Katiba ya nchi inavyosema.    

 

Je, Serikali haioni sasa kuna haja  ya kukaa upya ili 

wananchi hawa waweze kurudishwa kwenye maeneo yao 

maana ni haki yao ya kikatiba?  (Makofi) 

 

(b) Je, ni kwa nini Magereza inaendelea kuwa na 

msimamo mkali sana wakati jambo hili linapaswa kumalizwa 

kistaarabu ili waweze kuishi vizuri, askari Magereza na 

wananchi wa Kijiji kile? 

 

NAIBU WAZIRI, OFISI YA WAZIRI MKUU, TAWALA ZA MIKOA 

NA SERIKALI ZA   MITAA  (TAMISEMI):  Mheshimiwa Naibu Spika, 

kwa niaba ya Mheshimiwa Waziri Mkuu, ninaomba kujibu 

maswali mawili ya nyongeza ya Mheshimiwa Felix Mkosamali,  

kama ifuatavyo:- 

 

Mheshimiwa Naibu Spika, asubuhi ya leo nimezungumza 

na Regional Commissioner wa Mkoa wa Kigoma nataka iingie 

kwenye rekodi  Mheshimiwa  Issa Machibya na tumeliangalia 

jambo hili.   Kesi na faili zote na kila kitu ninacho hapa na 

mjadala huu ulivyohitimishwa ninavyo vyote hapa.  

Kwa hiyo, hapa wala si kwamba naibuka tu nakuja 

nasema hivi ninavyosema hapa kwamba nimepapasa 

papasa,  nina documents zote ziko hapa.   Kwamba wananchi 

hawa walifukuzwa pale wakawaambia ondokeni tu hivi si kweli 

hata  kidogo.  

 

Mheshimiwa Felix Mkosamali, mimi naomba nikuweke 

vizuri pale wenyewe kijiji kilisema hivi tunakabidhi eneo hili kwa 

ajili ya Magereza, Magereza wakaenda waka-develop lile 

eneo. Baadaye ikaonekana lile eneo la Sambala linaonekana 

lipo katika eneo lile la magereza wakakubaliana kwamba 

eneo hilo liondolewa, yaani liwe skilled out likaondolewa.  

 

Wale wananchi wachache waliobaki kule ndani 

wakatolewa wakatakiwa waingie kwenye hilo eneo dogo 

yaani hiyo Sambala wakatoka pale wala hawakufukuzwa 

pale, baada ya hapo wakajisikia vibaya wakasema 

wanakwenda mahakamani, walipokwenda mahakamani 

nimesomea hapa kwamba mahakama bado ikaona  

Magereza ni mmiliki halali wa eneo lile kwa maana ya Serikali.  

 

Kwa hiyo, mimi ninachosema hapa mimi wala siyo 

msimamo wangu hapa huu,  ni msimamo wa Serikali na wala 

wanaong’ang’ana hapa siyo nani wala nani ni Serikali.  

Ninachosema   ni  kwamba eneo hili ni mali ya  Magereza. 

 

Mheshimiwa Naibu Spika, la pili msimamo huu siyo 

msimamo mkali ukiangalia proceedings na mambo yote 

yaliyozungumzwa hapa ni mambo tu yanayosema jinsi 

ambavyo nchi inatawaliwa tunazungumza habari ya good 

governance hapa kama tukishasema eneo hili ni kwa ajili ya 

shule ya msingi linakuwa ni eneo kwa ajili ya shule ya msingi. 

 

Kama kuna matatizo wananchi hawa hawana ardhi 

nimezungumza na Mheshimiwa Mkuu wa Mkoa wa Kigoma na 

sasa hivi mnisisitizie wananchi hao waende kwa Mkuu wa Mkoa 

pale Kigoma bado ina ardhi ya kutosha watapatiwa mahali pa 

kukaa waende wakafanye   kazi   zao.  

 

Kwa hiyo, hakuna wasiwasi wowote, wala Serikali haijawa  

dormant hapa nawaomba wafanye hivyo kama wananisikiliza 

huko waliko waende wakamwone   Mkuu wa   Mkoa   wa   

Kigoma. (Makofi) 

 

Na. 18 

 

Kufuta   Ajira   za   Mkataba 

 

MHE. MUNDE ABDALLAH TAMBWE (K.n.y. MHE. SARA M. 

ALLY) aliuliza:- 

 

Tatizo la ajira limekuwa likiongezeka kila mwaka nchini. 

 

Je, Serikali haioni kuwa huu ni wakati muafaka wa kufuta 

ajira za mikataba kwa watumishi waliofikia umri wa kustaafu 

hasa kwa fani zenye watalaam wengi nchini ili kutoa fursa kwa 

vijana wenye sifa na uwezo wa kupata ajira? 

 

WAZIRI WA NCHI, OFISI YA RAIS, MENEJIMENTI YA UTUMISHI 

WA  UMMA   alijibu:- 

 

Mheshimiwa Naibu Spika, siyo Sera ya Serikali kuajiri kwa 

mkataba  watumishi waliostaafu na kama inavyobainishwa 

katika waraka wa Rais Na. 1 wa mwaka 1998. Hata hivyo, 

inapothibitika kuwa utaalam wa mstaafu husika unahitajika na 

hakuna mtumishi mwingine anayeweza kufanya kazi alizokuwa 

akizifanya na ni kwa manufaa ya Umma kumpa mkataba 

mstaafu, Serikali humwomba mhusika kuendelea kufanya kazi 

kwa mkataba wa kipindi maalum. 

 

Mheshimiwa Naibu Spika, kwa sasa Serikali inaendelea 

kuajiri kwa mkataba watumishi wa kada za  Elimu na  Afya 

kutokana na mahitaji yao na wakati huo huo kuendelea 

kuongeza udahili wa  watalaam hawa ili kutosheleza mahitaji   

yao. 

 

MHE. MUNDE ABDALLAH TAMBWE: Mheshimiwa Naibu 

Spika, pamoja na majibu mazuri ya Mheshimiwa Waziri 

naomba niulize maswali mawili ya nyongeza. 

 

(a) Kwa kuwa kuna ushahidi wa kutosha kwamba kuna 

nafasi za kazi watu waliostaafu lakini bado wakapewa 

mikataba ya kufanyakazi wakati huo huo kuna watalaam wa 

kufanya kazi hizo.  Je, Serikali inatumia utaratibu gani wa 

kuchuja hawa watu ili kuwaweka watu wenye mikataba 

wakati kuna watalaam wa nafasi hizo? (Makofi) 

 

(b) Kwa kuwa Serikali ya Chama cha Mapinduzi   (CCM) 

imejenga vyuo vingi na kusababisha kupata wahitimu wengi.   

 

Je, Serikali ina mpango gani sasa ya kurudia sheria yetu 

ya zamani ya kuhakikisha kustaafu kwa hiari miaka 50 na 

kustaafu kwa lazima miaka 55 badala ya kufanya miaka 60 ili 

vijana wetu wanaomaliza vyuo  vikuu waweze kupata ajira? 

(Makofi) 

 

WAZIRI WA NCHI, OFISI YA RAIS, MENEJIMENTI YA UTUMISHI 

WA UMMA: Mheshimiwa Naibu Spika, napenda kujibu maswali 

ya nyongeza ya Mheshimiwa Munde kama ifuatavyo:- 

 

Ni kweli wako watumishi ambao tunawajiri kwa mkataba 

na tunafanya hivyo kutokana na sababu nilizozisema kwamba 

zipo baadhi ya kada ambazo tunahitaji watalaam hao 

waendelee kufanya kazi kwa muda wakati tukiwaandaa 

watumishi wengine ili tuweze   kuajiri.  

 

Kama nilivyotangulia kusema sasa hivi tunaajiri walimu 

wengi na watalaam wengi wa kada za Afya kwa mkataba 

kwa sababu bado tuna mahitaji makubwa sana kuliko wale 

ambao wanazalishwa kutoka katika vyuo vyetu. 

Mheshimiwa Naibu Spika, suala la kustaafu kwa miaka 50 

na 55 nadhani hilo linahitaji kufanyiwa kazi sana kwa sababu 

hivi miaka 55 bado ni kijana sana na hasa ukizingatia kama 

ulimwajiri akiwa labda na miaka 30 ndio kusema atafanya kazi 

kwa miaka 20 tu na haina maana kwamba anapostaafu ndio 

umepunguza mzigo kwa Serikali ina maana utakwenda 

kumhudumia huyo akiwa katika Mfuko wa Pensheni kwa muda 

mrefu zaidi kuliko hata akistaafu kwa miaka 60. 

 

MHE. ESTER A. BULAYA: Mheshimiwa Naibu Spika, ahsante 

kwa kuniona. Tunajua nchi yetu ina tatizo kubwa la ajira na 

waathirika wakubwa wa tatizo hili ni vijana na moja ya sababu 

kubwa inayochangia vijana wengi wasipate ajira kuna kigezo 

kinaitwa uzoefu kazini na kama unavyojua wanafunzi wa vyuo 

mbalimbali hawana sehemu nyingine yoyote ya kupata uzoefu 

zaidi ya mafunzo   kwa   vitendo.  Je, Serikali haioni kwamba 

kigezo hiki kimepitwa na wakati na kinawanyima vijana wengi 

ajira, ni wakati muafaka wa kukifuta? (Makofi) 

 

WAZIRI WA NCHI, OFISI YA RAIS, MENEJIMENTI YA UTUMISHI 

WA UMMA: Mheshimiwa Naibu Spika, napenda kujibu swali la 

Mheshimiwa Ester Bulaya, kama ifuatavyo:- 

 

Si kweli kwamba nafasi za kuanzia tunahitaji mtumishi awe 

na uzoefu, nafasi zote za kazi za kuanzia tunamchukua mtu 

akitoka chuoni hatuhitaji uzoefu hata wa siku mbili, tatizo lililopo 

kwa vijana wetu anafikiria kwamba akimaliza chuo kwa 

Degree yake ya kwanza akichukua na  ya pili basi anaweza 

akawa Mkurugenzi au akaanza akiwa Afisa Mwandamizi kwa 

sabbau hizo ndizo nafasi ambazo tunahitaji     uzoefu.  

 

Kwa hiyo, mimi ningeomba tu kama Mbunge kijana 

tujaribu kuwaelewesha vijana wenzetu jinsi ya kuomba kazi, 

nafasi zote za kuanzia katika utumishi wa  Umma hatuhitaji 

uzoefu na hata mkienda kuangalia katika magazeti yetu Afisa 

Utumishi daraja la pili, Mhasibu daraja la pili na nafasi nyingi 

ninazozitaja hizo hakuna ambayo tunahitaji    uzoefu.  

 

Lakini kama utahitaji kuwa Mkurugenzi wa taasisi, utahitaji 

kuwa Afisa hata huko vyuo vikuu huko, huwezi ukamaliza leo 

chuo kikuu shahada ya kwanza ukaanza kuwa Professor.  

Lazima utaanza labda Mhadhiri Msaidizi,  labda na utapanda 

kadri uzoefu wako unavyoongezeka, hakuna kazi yeyote 

ambayo mtu unaanzia juu ni lazima uingilie kwenye mlango 

ambao unatakiwa  uingilie.  Ahsante  sana. (Makofi) 

 

Na. 19 

 

Kuridhia Mkataba Unaolinda Haki za Wafanyakazi wa 

Majumbani 

 

MHE.  ANGELLAH  J.   KAIRUKI aliuliza:- 

 

Mwezi Juni, 2011 nchi yetu ilikuwa moja ya nchi 

wanachama wa Shirika la Kazi Duniani (ILO) waliosaini 

mkataba wa Kimataifa unaolinda Haki za Wafanyakazi wa 

Majumbani:- 

 

WAZIRI  WA KAZI  NA  AJIRA alijibu:- 

 

Mheshimiwa Naibu Spika, naomba kujibu swali la 

Mheshimiwa Angellah Jasmine Kairuki (Viti Maalum), kama 

ifuatavyo:- 

 

Mheshimiwa Naibu Spika, nakubaliana na Mheshimiwa 

Mbunge kwamba nchi yetu ni moja ya nchi zilizosaini Mkataba 

wa Kimataifa unaolinda Haki za Wafanyakazi wa Majumbani 

mwaka 2011.     Mchakato wa kuridhia mkataba wa Kimataifa 

hupitia hatua zifuatazo:- 

 

(i) Kuwashirikisha wadau juu ya maudhuni ya mkataba   

unaoridhiwa na kupata maoni yao. 

(ii) Kuwasilisha  Serikalini  andiko kuhusu maoni ya 

wadau (Cabinet  Paper) na mapendekezo ya kuridhia 

mkataba husika kwa ajili ya maamuzi ya Serikali. 

 

(iii) Kuwasilisha mapendekezo ya mkataba katika Bunge 

la Jamhuri ya Muungano wa Tanzania,  kwa ajili ya kuridhiwa. 

 

(iv) Kurekebisha Sera na Sheria mbalimbali ili ziendane 

na mkataba husika. 

 

 Mheshimiwa Naibu Spika, kwa sasa Serikali iko katika 

hatua ya kuwashirikisha wadau ili waweze kutoa  maoni yao 

kabla ya kuyawasilisha maoni hayo katika ngazi za maamuzi 

nilizozitaja. 

 

Mheshimiwa Naibu Spika, hata hivyo Sheria yetu ya ajira 

na Mahusiano kazini No. 6 ya mwaka 2004 inawatambua 

wafanyakazi wa majumbani.  

 

Pia katika suala la mishahara ipo Bodi inayoshughulikia 

maslahi na mishahara ya wafanyakazi wa majumbani. Hii 

inaonyesha kuwa Serikali inawatambua na kuwajali 

wafanyakazi wa majumbani. 

 

MHE. ANGELLAH J.  KAIRUKI: Mheshimiwa Naibu Spika, 

ahsante napenda kumshukuru Mheshimiwa Waziri kwa majibu 

yake aliyoyatoa, hata hivyo nina maswali   mawili   ya   

nyongeza:- 

 

(i)  Mheshimiwa Waziri katika majibu yake amejibu 

kwamba wako katika hatua ya kuwashirikisha wadau na wote 

tunatambua kwamba wadau ni dhana pana.  Ningependa 

kufahamu ni kwa kiasi gani Kamati ya Utatu ya LESKO 

inashirikishwa pamoja na Kamati zenyewe za wafanyakazi wa 

majumbani kwani hivi sasa tayari Chama cha Wafanyakazi 

cha CHODAU kimeshahamasisha Dar es Salaam pekee yake 

wafanyakazi wa majumbani 5000.  Ningependa kujua endapo 

na hawa wataweza kufikiwa? 

 

(ii)  Katika majibu yake ameeleza kwamba ipo Sheria ya 

Mahusiano Kazini na Ajira Na. 6 na kwamba inawatambua 

wafanyakazi wa majumbani, lakini sote tunafahamu kwamba 

bado wafanyakazi hawa wa majumbani wananyanyasika.  

Wako katika hali duni, watoto wadogo wamekuwa wakiajiriwa, 

hawapati mafao yao ya uzeeni  na   hawapati   hifadhi zao za 

jamii.  Ningependa kujua sasa ni lini tupate majibu thabiti 

kabisa  kuwa  mkataba huu utaletwa hapa Bungeni  lini   kwa 

ajili ya majadiliano na kwa ajili ya kulinda haki za wafanyakazi 

hawa wa majumbani wanao nyanyasika? Ahsante.  (Makofi) 

 

 WAZIRI WA KAZI NA AJIRA: Mheshimiwa Naibu Spika, 

naomba kujibu maswali mawili ya nyongeza ya Mheshimiwa 

Angellah Kairuki, mbunge wa Viti Maalum,  kama ifuatavyo:- 

 

 Kama nilivyotaja hatua ambazo zinatangulia kuridhia kwa 

mkataba huo hapa Bungeni kwa sasa hivi tunavyoongea, 

tumeshaunda Kamati maalum ambayo pia inasaidiwa na 

kugharamiwa na Shirika la Kazi duniani kwa ajili ya kuandaa 

action plan.  Mpango wa kazi ambao sasa utatusaidia kuanza 

hiyo shughuli ya kuwasiliana na wadau.  

 

  Wadau hawa ni pamoja na Baraza hilo LESKO, ni pamoja 

na vyama vya wafanyakazi kama UTATU na vyama vya waajiri 

ambao wengi wako katika Baraza la LESKO.   Lakini pia ni 

pamoja na wafanyakazi wenyewe wa majumbani ambao 

tutawasiliana nao.   Lakini pia na Kamati yetu na labda hapa 

niseme kwamba kundi la kwanz ala wadau ambao 

tunategema kuwasiliana nao na kuwa- sensitize kuhusu 

mkataba wenyewe ulivyokaa, kwa sababu tuelewe kwamba 

mkataba, kawaida haturidhii mkataba wote kama ilivyokuwa 

zamani kwa sababu mikataba hii ina vipengele ambavyo 

huenda nchi husika mwanachama wa ILO havihusiani na 

maudhui ya  nchi  husika.  

 Kwa hiyo, ni lazima tuuchambue tuone ni vipengele gani 

ambavyo sisi havitatuhusu na masuala ya umri yamo katika 

masuala hayo. 

 

 Katika kuhusianisha na masuala ya Sheria ya Ajira na 

Mahusiano Kazini, tumeshaunda Bodi ya minimum wage 

ambayo inahusu pia wafanyakazi wa majumbani na 

wafanyakazi wa mahotelini.   Katika hili kwa kweli tumeenda 

mbali zaidi  kwa sababu Sheria yetu ya Ajira na Mahusiano 

Kazini inatambua minimum    age katika kuajiri ambayo tume-

sign pia mkataba wa Convention Na. 138 kwamba mtoto wa 

miaka chini ya miaka 14 haruhusiwi kuajiriwa hii ni pamoja na 

ajira ya majumbani na mtoto wa miaka 18 anaajiriwa tu katika 

kazi ambazo sio hatarishi.  

 

 Lakini pia Sheria hii inasema mtoto huyu hata kama 

anaishi nyumbani lazima asiteswe, apewe hadhi, alale mahali 

pazuri, apate chakula kizuri. Kwa hiyo, hii yote katika Sheria 

yetu ya Ajira na Mahusiano Kazini imemtambua mfanyakazi wa 

majumbani. Kwa hiyo, kuridhia mkataba itakuwa ni hatua ya 

mwisho na  hii ndiyo maana inafanya Tanzania inaheshimiwa 

sana katika Shirika la Kazi duniani kutokana na kuwa na Sheria 

hii inayotambua masuala ya mfanyakazi wa majumbani. 

 

Na.  20 

 

Ahadi ya Ujenzi wa Barabara ya Mika- Shirati 

 

MHE. DKT. KEBWE S. KEBWE (K.n.y. MHE. LAMECK O. AIRO) 

aliuliza:- 

 

Mheshimiwa Rais Jakaya Mrisho Kikwete,  wakati wa 

kampeni za Uchaguzi Mkuu wa mwaka 2010 aliahidi ujenzi wa 

barabara ya Mika-Utegi-Randa-Shirati,  yenye urefu wa km. 40 

kwa kiwango cha lami:- 

 

(a) Je, ni lini ahadi hiyo itatekelezwa? 

(b) Je, ni lini barabara ya Irienyi-Kenesi itapandishwa 

hadhi kuwa barabara ya Mkoa kama Kikao cha RCC 

kilivyokwishapitisha? 

 

NAIBU SPIKA: Ooh! Kipekee naomba kumtabua 

Mheshimiwa Naibu Waziri wa  Ujenzi,  siyo  mwingine bali ni Dkt. 

Harrison  George   Mwakyembe,  karibu sana Bungeni. (Makofi) 

 

NAIBU WAZIRI WA UJENZI alijibu:- 

 

  Mheshimiwa Naibu Spika, nawashukuru sana 

Waheshimiwa  Wabunge. Namshukuru sana Mwenyezi Mungu 

kwa   kuniwezesha kuweza kusimama mbele yenu leo.  Lakini 

pengine nikuombe tena kwa sekunde chache tu nitumie fursa 

hii kukushukuru wewe mwenyewe Mheshimiwa Naibu Spika, 

Mheshimiwa Spika, Mheshimiwa Katibu wa Bunge na Uwongozi 

mzima wa Bunge na Waheshimiwa Wabunge wote bila kujali 

vyama vyao,  kwa kunitia moyo na kunitakia  kheri kila 

ilipotokea fursa.  (Makofi) 

 

 Mheshimiwa Naibu Spika, itakuwa siyo haki nisipoweza vile 

vile kuwashukuru Viongozi wetu waandamizi wa nchi, 

Mheshimiwa Rais, Makamu wa Rais na Mheshimiwa Waziri Mkuu 

kwa kufuatilia kwa umakini matibabu yangu ndani na nje ya 

nchi. (Makofi) 

 

Mwisho kabisa naomba nitoe shukurani za pekee kwa 

wananchi wote wa Tanzania, Wakrito kwa Waislamu kwa 

kuniombea bila kuchoka na kwa kweli Mungu ameitikia 

maombi yao  na leo nimesimama mbele yenu. (Makofi) 

 

 Napenda niwashukuru sana wapiga kura wangu wa 

Kyela kwa uvumilivu mkubwa kipindi chote nilipokuwa naumwa 

na wamenipa mapokezi makubwa sana hivi karibuni 

nilipokwenda kuwaona. (Makofi) 

 Mheshimiwa Naibu Spika, baada ya hayo kwa niaba ya 

Mheshimiwa Waziri wa Ujenzi naomba kujibu swali la 

Mjheshimiwa Lameck Okambo Airo, Mbunge wa Rorya,  lenye 

sehemu (a) na (b) kama ifuatavyo:- 

 

(a) Serikali katika kutekeleza ahadi ya Mheshimiwa Rais, 

inajenga kwa awamu kila mwaka barabara ya Mika-Utegi-

Randa-Sharti hadi Ruari port yenye urefu wa km. 48.97. jumla 

ya km 5.03 za lami nyepesi (Otta Seal) mpaka sasa 

zimekamilika na km. 43.94 badi ni za changarawe. 

 

 Katika mwaka wa fedha 2011/2012, Serikali imetenga 

jumla ya shilingi milioni 347.580 kwa ajili ya kuendelea na ujenzi 

wa lami nyepesi katika sehemu ya Mika-Utegi. 

 

 (b) Mheshimiwa Spika, kuhusu kupandisha barabara 

daraja, sheria ya barabara na 13 ya mwaka 2007 na kanuni 

zake za mwaka 2009 imeweka utaratibu wa kuziweka kwenye 

madaraja stahili barabara zote nchini.  

 

Nashauri Mheshimiwa Mbunge afuate utaratibu uliopo 

kwenye sheria ikiwa ni pamoja na kupitisha maombi kwenye 

bodi ya barabara ya Mkoa (Regional Road Board) kisha 

yawasilishwe kwa Waziri mwenye dhamana na barabara kwa 

kufanyiwa kazi ikiwa ni pamoja na kujiridhisha iwapo inakidhi 

vigezo  vilivyoainisha katika Sheria ya Barabara ya mwaka 

2007. 

 

MHE. DKT. KEBWE S. KEBWE: Mheshimiwa Naibu Spika, 

nashukuru kwa kiasi kikubwa majibu ya Mheshimiwa Naibu 

Waziri, lakini ninayo maswali ya nyongeza mawili. Nakumbuka 

mwaka jana ilikuwa ni tarehe 7 mwezi wa tatu, tulikaa katika 

kikao cha Bodi cha Barabara  ya  Mkoa na vile vile ikaridhiwa 

katika kikao cha Kamati ya ushauri wa Mkoa RCC tarehe 8 

mwezi wa tatu barabara hizi zilipitishwa.   Kwa hiyo mimi 

nashangaa kusikia Naibu Waziri anasema taarifa hizi hazijafika 

Serikalini  na hiyo ilijumuisha barabara ya kutoka Maji moto 

mpaka maeneo ya Marasomoche kilomita 36 na barabara ya 

kutokea Bunda maeneo ya Mwanchemwero mpaka Ringwani 

kilomita 8 hiyo ni sehemu ya (a). 

 

 Mheshimiwa Naibu Spika, sehemu ya (b) napenda 

nifahamu ni lini ujenzi wa barabara ya Serengeti utaanza? 

Ahsante.(Makofi)    

 

 NAIBU WAZIRI WA UJENZI: Mheshimiwa Naibu Spika, 

napenda kujibu maswali mawili ya nyongeza ya Mheshimiwa 

Dkt. Kebwe, kaama ifuatavyo:- 

 

 (a) Swali lake la kwanza kwamba barabara hizi 

zimeshapitishwa, mimi nafurahi kusika kutoka kwake lakini swali 

la msingi tuliloletewa linasema maombi haya yalipitishwa na 

RCC, sisi tunachosema kama Wizara ya Ujenzi kwamba basi 

the appropriate body ni Regional Roads Board na naomba 

ipitishwe huko siyo RCC na kama amepitisha Regional Roads 

Board basi itakuwa imetufikia. 

 

 (b)Suala la barabara ya Serengeti, barabara hiyo Serikali 

imeshaji-commit kwamba tutaijenga kwa kiwango cha lami na 

tulishawaahidi kwamba, Waheshimiwa Wabunge 

nimeshawasikia hawapendi sana kusikia lugha ya upembuzi 

yakinifu, detail design lakini usipopenda hiyo ni sawa kabisa na 

mgonjwa kwenda hospitali, hapimwi anapewa tu vidonge vya 

malaria.  

 

 Tunafanya upembuzi yakinifu na detail design ili kuweza 

kuhakikisha tunajenga barabara katika karne ya leo ya Sayansi 

na Tekinolokjia. Ahsante.   (Makofi) 

 

 MHE. EUGINE. E. MWAIPOSA: Mheshimiwa Naibu Spika, 

nashukuru kupata nafasi. Kwa kuwa Mheshimiwa Rais alitoa 

ahadi sehemu mbalimbali wakati wa  Uchaguzi  Mkuu, likiwepo 

ahadi aliyotoa katika Jimbo la Ukonga kwenye barabara ya 

Banana mpaka Msongola na barabara ya Mazizini.  

 Je, Serikali sasa ina mpango gani au mikakati gani ya 

kuhakikisha kwamba ahadi za Rais zinatekelezwa ili kuendelea 

kumjengea Rais heshima kwa wananchi wake wanaompenda 

sana? 

 

 NAIBU WAZIRI WA UJENZI: Mheshimiwa Naibu Spika, 

pamoja na kwamba swali la nyongeza la Mheshimiwa 

Mwaiposa linakwenda kidogo nje ya Kanuni ya 45(1) lingekuja 

lenyewe tungeweza kulijibu vizuri sana kwa sababu ahadi zote 

za Mheshimiwa Rais, tulishatamka hapa Bungeni, 

tunazitekeleza kwa mpangilio. Kwa sababu hizo ni ahadi za 

miaka mitano, lakini leo tunashikiliwa ahadi zote kwa nchi 

nzima zitekelezwe katika kipindi cha mwaka mmoja. 

Mheshimiwa Mwaiposa nakuhakikisha kwamba ahadi ya Rais 

itatekelezwa. (Makofi) 

 

Na. 21 

 

Fedha  za  Miradi  ya Ujenzi 

 

MHE. MHONGA  S. RUHWANYA  aliliza:- 

 

Kupanda kwa gharama za ujenzi kunaathiri  sana miradi 

ya maendeleo hasa katika Mikoa ya Kigoma, Rukwa na Tabora 

ambapo njia za usafirishaji ni ngumu hali inayosababisha 

kupanda bei kwa bidhaa.  Mfano mfuko wa   saruji  Dar es 

Salaam ni shs. 13,000/= wakati  Kigoma ni Shs. 19,500/= hadi 

23,000/=:- 

 

Je, kwa nini Serikali hutoa fedha za miradi kwa kiwango 

sawa kwa Mikoa bila kuzingatia uhalisia huo? 

 

NAIBU WAZIRI WA UJENZI alijibu:- 

 

Mheshimiwa Naibu Spika, kwa niaba ya Mheshimiwa 

Waziri wa Ujenzi napenda kujibu swali la Mheshimiwa Mhonga 

Said Ruhwanya, Mbunge wa Viti Maalum,  kama ifuatavyo:- 



11 APRILI, 2012 

 19 

Mheshimiwa Naibu Spika, Serikali inatumia utaratibu wa 

kutangaza zabuni zote za kazi za ujenzi wa barabara kwenye 

magazeti na tovuti.   Mkandarasi kabla ya kuwasilisha zabuni 

zao huwa wanatembelea miradi husika na kujaza gharama ya 

ujenzi kwa kuzingatia bei zilizopo za vifaa vya ujenzi, mishahara 

ya wataalam na vibarua, kodi zinazotozwa na Serikali, 

gharama ya mitambo   na   kadhalika. 

 

Kwa hiyo, zabuni inayoshinda gharama yake huwa tayari 

imezingatia mambo yote na Serikali hutoa fedha za kutekeleza 

mradi huo kwa kuzingatia gharama za mkataba bila kujali 

mradi huo uko Mkoa gani? Wakati mwingine, gharama za 

miradi hutofautiana kati ya mradi mmoja na mwingine hata 

kwa ile miradi iliyoko kwenye Mkoa mmoja. 

 

MHE.  MHONGA S. RUHWANYA: Mheshimiwa Naibu Spika, 

ahsante kwa kunipa nafasi    hii.  

 

(a) Moja kati ya sababu kuu ambayo inasababisha 

gharama za ujenzi kupanda ni kwa Serikali kutokutoa pesa kwa 

wakati hata baada ya zabuni kufungwa na makadirio 

kufanyika.  

 

Je, kwa nini Serikali sasa isiwe na utaratibu wa kutoa pesa 

kwa wakati ili kuepuka gharama ambazo zinaongezeka 

kutokana na gharama za vitu kupanda baada ya zabuni 

kufungwa? 

 

(b)  Swali la pili, gharama za maisha zimepanda kwa kiasi 

kikubwa hali inayosababisha hata gharama za vifaa vya ujenzi 

kupanda kiasi kwamba wananchi ambao wana kipato kidogo 

wanashindwa kupata makazi bora.  

 

Je,  Serikali inachukua hatua gani angalau kuweka ruzuku 

katika vifaa     vya    ujenzi ili   wananchi waweze kupata 

makazi bora? 

NAIBU WAZIRI WA UJENZI: Mheshimiwa Naibu Spika 

napenda kujibu maswali ya nyongeza ya Mheshimiwa Mhonga   

Said Ruhanywa,  kama   ifuatavyo:- 

 

  Mheshimiwa Mbunge anauliza kuhusu uchelewaji wa 

fedha kutoka Serikalini pengine nimjibu kwa ujumla tu kwamba  

hili hatuwezi kulikwepa kama anaulizia miradi ambayo ipo 

katika sekta ya ujenzi ni kwa sababu miradi yote katika sekta 

ya ujenzi sisi huifunga kwa mikataba na mikataba 

inatengeneza mchakato mzima wa malipo, jinsi ya kudai na 

kuweza kulipwa na mikataba yote imeweka  a very  

elaborative verification process, tuseme ni mchakato wa 

kuhakiki malipo kwa uhakika   zaidi. 

 

Kwa mfano kama ni ujenzi wa barabara ambapo 

Mkandarasi anadai pesa kuna madai kwamba pesa 

imecheleweshwa, lakini haichelewi tu hivi hivi ni kwa sababu 

Mkandarasi akimaliza kipande cha kazi inabidi ajaze Hati ya 

Madai. 

 

 Hati ya madai inabidi idhihirishwe na mwakilishi wa client, 

client ni Serikali ambaye ni Consultant na akisha fanya 

verification Consultant inakwenda TANROADS,   TANROADS  

nao lazima wadhihirishe kwamba hii pesa ya Umma inaenda 

wapi, inaenda kihalali na ikienda pale inaenda Hazina na 

Hazina hawatoi pesa tu mpaka nao wafanye verification.  Je, 

hii pesa inaenda kulipa mradi kweli uliotekelezwa ama hewa?  

Kwa hiyo, ucheleweshaji mwingine una lengo zuri tu la 

kuhakikisha kwamba pesa ya Umma haitafanywa  hovyo.   

 

 Kuhusu suala la vifaa vya ujenzi kupunguziwa bei. Mimi 

nafikiri hili suala hatuwezi kuliongelea Wizara ya Ujenzi ni suala 

la Kibajeti kwa ujumla.  Waheshimiwa Wabunge sisi wote 

tunakaa hapa kutengeneza  Bajeti na namsubiri Mheshimiwa 

Mhonga aweze kutoa mawazo mazuri zaidi itakapofikia kipindi 

hicho kwa Wizara ya Fedha ya kuweza kuangalia ni vifaa vipi 

viteremke bei na vipi vipandishwe katika hali halisi ya sasa ya 

uchumi.  (Makofi) 

 

 NAIBU SPIKA:  Waheshimiwa Wabunge tukubaliane 

kwamba kwa Mheshimiwa Naibu Waziri  wa Ujenzi,  kwa leo 

itoshe hapo.  Tunakushukuru sana Mheshimiwa na karibu tena 

Bungeni na tunakutakia kila  la  kheri uzidi kuboreka kiafya.  

Tunahamia Wizara ya Afya na Ustawi wa Jamii.  Swali la 

Mheshimiwa Al-Shaymaa Kwegyir.  Waheshimiwa Wabunge 

Mheshimiwa Al-Shaymaa ni mmoja wa Wajumbe walioteuliwa 

na Mheshimiwa Rais kushughulikia suala letu la Katiba.  

Hongera sana Mheshimiwa Al-Shaymaa.  Hongera sana.  

Mheshimiwa Naibu Waziri, endelea.  (Makofi) 

 

Na. 22 

 

Walemavu  wa  Ngozi Waliokatwa   Viungo  Vyao 

 

MHE. AL-SHAYMAA  J. KWEGYIR  aliuliza:-   

 

 Watu wengi wenye ulemavu hususan watoto wadogo 

wamepoteza viungo vya miili yao kwa kukatwa na watu 

wenye imani za kishirikina wasio na huruma ili kujiongezea 

kipato au utajiri hasa mikoa ya Kanda ya Ziwa.   

 

 Je, Serikali itasaidiaje wale wote waliopata ulemavu kwa 

kushambuliwa na majangili wasio kuwa  na  huruma?   

 

 NAIBU WAZIRI WA AFYA NA USTAWI WA JAMII alijibu:-   

 

 Mheshimiwa Naibu Spika, naomba kujibu swali la 

Mheshimiwa Al-Shaymaa John Kwegyir, Mbunge wa Viti  

Maalum, kama    ifuatavyo:-   

 

 Mheshimiwa Naibu Spika, Wizara yangu kwa kushirikiana 

na wadau mbalimbali, inatoa huduma za matibabu, 

marekebisho pamoja na  msaada wa viungo bandia kwa wale 

waliopata   ulemavu kutokana na kushambuliwa na watu 

wenye imani potofu za kishirikina. Aidha, Serikali kwa 

kushirikiana na wadau wengine imeendelea kutoa hifadhi 

katika vituo mbalimbali vya Serikali na vya watu binafsi kwa 

wale ambao mazingira yao ya kuishi siyo salama.  Vile vile 

Serikali inao utaratibu wa kuwapatia wazazi wao mitaji midogo 

midogo ili waweze kumudu utunzaji wa watoto wao katika hali 

mpya ya ulemavu.  

 

 Mheshimiwa Naibu Spika, vile vile upo mpango wa 

kuwatambua watoto walio katika mazingira hatarishi 

wakiwemo watoto wenye ulemavu wa ngozi, kisha kuwapatia 

mahitaji stahiki.  Mojawapo ni mahitaji ya kielimu, afya na 

nyenzo za kujimudu. Mpango huu kwa sasa unatekelezwa 

katika Halmashauri 96 na juhudi zinaendelea ili kuweza kuzifikia 

Halmashauri zilizobaki. Wizara yangu inaendelea kuhamasisha 

jamii ili kuondokana na imani potofu kuhusu ulemavu wa ngozi.  

 

 MHE. AL-SHAYMAA J. KWEGYIR: Mheshimiwa Naibu Spika, 

kabla ya kutoa maswali ya nyongeza napenda kuishukuru 

sana Serikali ikiongozwa na Mheshimiwa Rais Jakaya Mrisho 

Kikwete kwa kujali na kutambua masuala ya watu wenye 

ulemavu kwa hali ya juu japokuwa changamoto bado  zipo, 

zitaendelea kutekelezwa taratibu lakini tunashukuru anajali kwa 

kiwango cha hali ya juu na utekelezaji wake tunauona.  

(Makofi) 

 

 Sasa basi nina maswali mawili madogo ya nyongeza.  

Kwa kuwa matukio ya mauaji, waliojeruhiwa yanafikia idadi ya 

Watanzania 82.  Waliouawa ni 62 na waliojeruhiwa ni 20.  Swali 

langu ni kwamba je, kwa nini Serikali haiwi wazi kwa masuala 

haya, mtu anapopata tatizo akimbilie wapi ili ajue kwamba 

ninapopata tatizo la kupata ulemavu moja kwa moja nikimbilie 

sehemu fulani.  Serikali tunaomba iwe wazi wananchi 

watambue moja kwa moja akimbilie sehemu kadhaa, au Idara 

kadhaa kwamba nimepata ulemavu huu sasa hapa nitapata 

msaada.   

 Swali la pili, ni kwa kiwango gani Serikali imeweza 

kutambua watoto wenye mazingira hatarishi wakiwemo 

watoto wenye ulemavu na wamepewa huduma gani kwa hivi 

sasa, Mheshimiwa Naibu Waziri anaweza akanipa idadi   na 

wamesaidiwa kwa kiwango gani mpaka hivi sasa?  Ahsante 

Mheshimiwa Naibu Spika.  (Makofi)  

 

 NAIBU WAZIRI WA AFYA NA USTAWI WA JAMII:  

Mheshimiwa Naibu Spika, ni kweli kwamba mpaka sasa hivi siyo 

Watanzania wengi wanaelewa kwamba wanapopata 

matatizo mbalimbali wakimbilie wapi. Namshukuru sana 

Mheshimiwa Mbunge kwa kuulizia hili. Ningependa kutoa 

maagizo kwamba, au maelekezo kwamba watoto walemavu 

au Mtanzania mwingine ambaye anaumizwa kwa namna 

moja au nyingine.  Nafikiri hatua ya kwanza ya kupata msaada 

ni kwenda hospitali pamoja na kutoa taarifa Polisi.   

 

 La pili, ili aweze kuendelea sasa kupata msaada 

endelevu, yaani supportive assistant  anatakiwa aripoti kwa 

Mkuu wa Wilaya ambaye atamwelekeza Afisa Ustawi wa Jamii 

aendelee kumfuatilia na kumpa msaada unaostahili.   Nafikiri 

hatua hizo ndizo ambazo anastahiki.  Polisi watamlinda na 

kufuatilia mhalifu.  Hospitali watatibu majeraha yake na Ustawi 

wa Jamii na Mheshimiwa Mkuu wa Wilaya watahakikisha 

kwamba kunakuwepo na usalama endelevu na marekebisho 

ya yale matatizo ambayo ameyapata.   

 

 Swali la pili, Mheshimiwa Mbunge ametaka kujua 

kwamba ni kwa kiwango gani ambacho Serikali imewatambua 

watoto wanaoishi kwenye mazingira magumu.  Ni kwamba 

katika hili zoezi la utambuzi ambalo limeshafanyika tayari 

kwenye Halmashauri 96 wametambua watoto wote ambao 

wako kwenye mazingira hatarishi kwa viwango mbalimbali 

wakiwemo watoto wanaoishi na ulemavu wa ngozi.   

 

 Mpaka sasa hivi Serikali imeshatambua kwamba kuna 

watoto wanaokisiwa ni 7,000 wanaoishi na ulemavu wa ngozi  

na ambao kwa njia moja ama nyingine wanahitaji kupata ulinzi 

stahiki ambao tunawashirikisha viongozi wa vijiji pamoja na 

Kamati za Ulinzi na Usalama kwenye mazingira yao.   

 

 Mheshimiwa Naibu Spika, utambuzi unaendelea mpaka 

tuweze kumaliza Wilaya zote Tanzania Bara na nafikiri hata 

wenzetu wa Visiwani   Zanzibar wanaendelea na zoezi hilo.  

 

Na. 23 

 

Usafirishaji     wa     Chakula    Kutoka    

Kwenye Ghala – Shinyanga 

 

 MHE. RICHARD M. NDASSA aliuliza:-   

 

 Halmashauri za Kanda ya Ziwa Victoria zinapata 

gharama kubwa sana katika usafirishaji wa mahindi 

yanayofikia katika ghala la Hifadhi ya Chakula lililopo 

Shinyanga ambalo linahudumia Kanda yote ya Ziwa:- 

 

 Je, kwa nini Serikali isiyatumie maghala makubwa 

yaliyopo katika   stesheni za Bukwimba ili kuzipunguzia mzigo 

Halmashauri hizo?   

 

 NAIBU WAZIRI WA KILIMO CHAKULA NA USHIRIKA  alijibu:-   

 

 Mheshimiwa Naibu Spika, napenda kujibu swali la 

Mheshimiwa Richard Mganga Ndassa, Mbunge wa Sumve,  

kama ifuatavyo:-  

 

 Mheshimiwa Naibu Spika, Wakala wa Hifadhi ya Taifa ya 

Chakula (NFRA) ina jukumu la kununua na kuhifadhi mazao ya 

chakula kwa ajili ya akiba ya Taifa na kutoa chakula cha 

msaada wakati kinapohitajika.  NFRA inatekeleza majukumu 

yake kupitia kanda saba ambazo ni Kipawa, Arusha, Dodoma, 

Makambako, Songea, Sumbawanga na Shinyanga. Kituo cha 

Shinyanga kinahudumia mikoa yote ya Kanda ya Ziwa 

ambayo ni pamoja na Shinyanga, Mwanza, Kagera, Tabora, 

Kigoma na Mara.   

 

 Mheshimiwa Naibu Spika, nakubaliana na Mheshimiwa 

Mbunge kwamba Halmashauri za Kanda ya Ziwa zinapata 

gharama kubwa katika kusafirisha chakula kutoka katika ghala 

la Shinyanga.  Aidha, ghala la Shinyanga lina uwezo wa 

kuhifadhi tani 10,000 tu.  Kwa kutambua changamoto hizo, 

Wizara yangu imepanga kujenga maghala mengine mapya 

katika kanda zote ili kuongeza uwezo wa kuhifadhi na kupanua 

wigo wa kutoa huduma kwa urahisi kwa Halmashauri   zote.   

 

Mheshimiwa Naibu Spika, ushauri wa Mheshimiwa 

Mbunge wa kutumia maghala yaliyoko Bukwimba 

umezingatiwa.  Hata hivyo, kwa kuwa maghala hayo 

yalijengwa kwa ajili ya kuhifadhi pamba, Wizara yangu, 

itachunguza uwezekano wa kuyakarabati na kuyaweka katika 

viwango vinavyoruhusiwa kwa maghala ya kuhifadhi chakula 

cha binadamu kabla ya kuyatumia.   

 

 Namshukuru sana Mheshimiwa Ndassa kwa mawazo 

mazuri ambayo kama yatatekelezeka Kanda ya Shinyanga 

itaongeza uwezo wa kuhifadhi tani nyingine 15,000 na pengine 

kwa gharama nafuu. 

 

 MHE. RICHARD M. NDASSA:  Ahsante sana Mheshimiwa 

Naibu Spika.  Naomba nimwulize Bwana Waziri kwa sababu nia 

ilikuwa ni kusogeza huduma ya chakula katika maeneo ya 

Kanda ya Ziwa.  Gharama kubwa sasa hivi inatumika 

kusafirisha chakula hiki kutoka kwenye maeneo husika.   

 

 Je, swali langu lilikuwa linalenga kutumia maghala ya 

Bukwimba Stesheni.  Ni lini mtayakarabati na kuyatumia ili 

kupunguza gharama kubwa za fedha zinazotumika kusafirisha 

chakula?   

 NAIBU WAZIRI WA KILIMO CHAKULA NA USHIRIKA:  

Mheshimiwa Naibu Spika, nimeeleza katika majibu ya msingi 

kwamba maghala yaliyoko Bukwimba hayakujengwa kwa ajili 

ya kuhifadhi chakula cha binadamu.  Yalijengwa kwa ajili ya 

kuhifadhi pamba kwa ajili ya TCMB.   

 

 Sasa ili kuyatumia haya, maghala ambayo yalijengwa 

kwa asbestos, asbestos ni vifaa ambavyo hata kwa kuezekea 

nyumba vina athari fulani.  Nimesema tutachunguza.  Kwanza 

kiwango cha maghala yale kiafya kuweza kutumika kwa ajili ya 

kuhifadhi chakula cha binadamu.  

 

 Kwa hiyo, tunataka tufanye hatua ya kwanza ni hiyo 

tutakagua, tuangalie na ikibidi tutatengeneza vizuri tukarabati 

kwa kujenga kuta za matofali na kuyaweka katika kiwango 

ambacho kinatosha.   Kwa hiyo, labda niseme tu kwamba 

katika kipindi hiki ambacho tunaelekea tena kununua mazao 

baada ya muda si mrefu.  Suala hili pia tutalitekeleza kwa ajili 

ya kukagua maghala haya ya Bukwimba.     

 

Na. 24 

 

Mgogoro wa wananchi wa Kapunga na  Mwekezaji  
wa NAFCO Kapunga 

 

 MHE. MODESTUS D. KILUFI aliuliza:-   

 

(a) Je, ni lini Serikali itamaliza mgogoro kati ya wananchi 

wa Kapunga ambao shamba lao la smallholders 

lenye ukubwa wa ekari 800 na eneo la makazi 

Wilayani Mbarali ambalo ndilo alilopewa mwekezaji 

wa NAFCO Kapunga badala ya hekta 5,500 

alizostahili kupewa?   

(b) Je, Serikali inatoa tamko gani kwa NAFCO – 

Kapunga aliyechoma kwa kemikali mazao ya 

mpunga ya wananchi zaidi ya ekari 449?   

 

(c) Je, Serikali itakuwa tayari kusimamia malipo ya fidia 

ya mazao ya wananchi yaliyoharibiwa na 

mwekezaji   huyo?   

 

NAIBU WAZIRI WA KILIMO CHAKULA NA USHIRIKA alijibu:-   

 

Mheshimiwa Naibu Spika, kabla ya kujibu swali la 

Mheshimiwa Modestus Dickson Kulufi, Mbunge wa Mbarali, 

lenye sehemu (a), (b) na (c) naomba nitoe maelezo mafupi tu 

yafuatayo:-   

 

Mheshimiwa Spika, shamba la mpunga la Kapunga 

liliuzwa kwa Kampuni ya Export Trading Co. Ltd. kwa bei ya 

shilingi 2,311,000,000 na mkataba wa mauzo ulisainiwa tarehe 

17 Agosti, 2006.  Mwekezaji alikwishalipa fedha zote na 

kukabidhiwa Hati Miliki ya   shamba.   

 

Baada ya mwekezaji kukabidhiwa shamba ulijitokeza 

mgogoro wa mipaka kati ya mwekezaji na wanakijiji  wa 

Kapunga ambapo wakulima wadogo wanadai kwamba 

baadhi ya maeneo yao na  mengine ya kijiji chao yaliuzwa 

kwa mwekezaji kinyume cha maelekezo ya   Serikali. 

 

Mheshimiwa Naibu Spika, baada ya maelezo hayo, 

napenda sasa kujibu swali la Mheshimiwa Kilufi,  kama 

ifuatavyo:- 

 

(a)Mheshimiwa Naibu Spika, uamuzi wa Serikali ulihusu 

kubinafsishwa kwa shamba lililokuwa linamilikiwa na NAFCO tu.  

Kufuatia madai haya  ya wanakijiji wa Kapunga, Serikali 

imeliagiza Shirika  Hodhi la Mali za Serikali (Consolidated 

Holding Corporation  (CHC) kufanya uchunguzi na tathmini ya 

eneo lililouzwa kwa mwekezaji na kubaini uhalali wa eneo 

linalomilikiwa na mwekezaji kulingana na maelekezo ya Serikali.   

 

Aidha, Wizara yangu itashirikiana na Wizara ya Ardhi, 

Nyumba na Maendeleo ya Makazi, Ofisi ya Mkuu wa Mkoa wa 

Mbeya na wadau wengine kuhakikisha kwamba uchunguzi 

huo wa ramani, mkataba na mipaka unakamilika na 

ikiwezekana wananchi wapewe matokeo ifikapo mwezi Juni,   

2012.  

 

(b) Mheshimiwa Naibu Spika, kuhusu mazao ya wakulima 

yaliyounguzwa na kemikali za mwekezaji, Wizara yangu 

imekwishakamilisha uchunguzi   wa kimaabara.  Uchunguzi 

umebaini uharibifu wa ekari 461.20  za mazao uliosababisha 

hasara ya shilingi 718,096,500/=.   Suala hili tayari limefikishwa 

mahakamani.   

 

(c)Mheshimiwa Naibu Spika, uamuzi wa malipo ya fidia 

utajulikana baada ya mahakama kutoa hukumu.   

 

MHE. MODESTUS D. KILUFI: Mheshimiwa Naibu Spika, 

naomba kumwuliza maswali ya nyongeza Mheshimiwa Waziri.  

Kwa vile maeneo yanayozungumzwa yapo wazi kwamba 

shamba la NAFCO Kapunga lina ukubwa wa hekta 5,500 na 

eneo la Smallholder lina hekta 800 na eneo la makazi ya 

wananchi hekta 1,070.   

 

Jumla yake inafanya kuwa na eneo lote jumla hekta 

7,370.  Lakini ninachoshangaa kwamba mimi sioni sababu kwa 

nini tusiondoke moja kwa moja pamoja na mimi mwenyewe 

tukaenda kuona ukweli huu kwa sababu Kapunga NAFCO 

wao ni eneo la hekta 5,500 tu kwa nini sasa mpaka kufanyike 

uchunguzi wakati jambo lenyewe liko wazi.   

Mheshimiwa Naibu Spika, nimechoka kuzuia mgogoro kati 

ya mwekezaji wa Kapunga na wananchi.  Sasa itafika mahala 

mtalazimika kutumia mabomu kwa sababu wale wananchi 

wamevulia   wamechoka.  

 

Wapo waliotiwa kilema na huyu mwekezaji.  Leo hii ni 

walemavu.  Nataka majibu Serikali inisaidie namna gani yule 

mtu atasaidiwa kwa sababu amekuwa mlemavu kwa 

kugongwa na gari na yule   Kaburu ambaye yupo pale.   

 

Kwa hiyo,   mimi nilikuwa naomba.  Swali la pili kwamba 

mara baada ya Bunge hili likiisha kwa sababu suala liko wazi 

tuongozane pamoja na mimi mwenyewe mgogoro huu 

ukatatuliwe.  Wizara ya Ardhi   iko hapa,  Waziri yupo hapa.  

Waziri wa Kilimo yuko hapa,  sasa uchunguzi wa kiasi gani 

unaohitajika?   

 

Kwa hiyo Mheshimiwa Naibu Spika, swali la pili kwa 

sababu wale wananchi waliunguziwa mazao yao nina uhakika 

kama wangekuwa wamefanya hivyo wananchi wangekuwa 

wameshapigwa mabomu.   

 

Sasa kwa sababu amefanya   Kaburu mahakama na nini 

taratibu zinafuatwa.  Nataka nijue ni kiasi gani Serikali itasaidia 

kuhakikisha wale wananchi wanalipwa fidia yao?  (Makofi)   

 

NAIBU WAZIRI WA KILIMO, CHAKULA NA USHIRIKA:  

Mheshimiwa Naibu Spika,  naomba haya maswali yote niyajibu 

kwa pamoja, maana sijui hata kama ni mawili au ni matatu au 

manne.  Kwanza kuhusu kwamba jambo liko wazi. Naomba 

Mheshimiwa Kilufi tu tuelewane kwamba mwekezaji naye ana 

malalamiko yake wananchi nao wana malalamiko yao.   

 

Jambo linalotakiwa hapa ni pande zote mbili,  mwekezaji 

aheshimu sheria za nchi na wananchi nao waheshimu vile vile 

sheria za nchi    yetu.  Sasa jambo la kufanya mimi nimesema 

tutakwenda wote hawa niliowataja hapa kwa sababu 

tunapotaka haki itendeke ni vema basi Wizara ya Ardhi  na 

Maendeleo ya Makazi ndiyo custodian  wa mambo ya 

mipaka, mambo ya ardhi, tutakwenda wote tuone   jambo   

hili.    (Makofi) 

 

Wadau niliowataja ni wachache tu hata watu wa Sheria 

watakwenda ili walikague jambo hili waone uhalali  wake.  

Naomba nimhakikishie   Mheshimiwa  Mbunge  kwamba 

tutalifanya hata kabla ya mwezi wa sita tutakuwa 

tumeshalifanya jambo hili.   

 

Lakini kuhusu huyu mtu ambaye amepewa kilema. Mimi 

ninayo taarifa hiyo kwa kusimuliwa kwamba mwekezaji 

alimgonga kwa makusudi mwananchi mmoja.  

 

Naomba niseme jambo hili ni vizuri basi kwa kuwa kuna 

vyombo vya Sheria, kama jambo hili halijafikishwa 

Mahakamani. Mimi nitachukua hatua nitamwona basi hata 

angalau IGP kama ana uhakika kwamba halijashughulikiwa   

hatua  zinazostahili,   nitamwona hata IGP ili amwagize RPC 

alifuatilie jambo hili kupitia kwa OCD wake hatimaye huyu mtu 

au suala hili lifikishwe Mahakamani.  (Makofi)  

 

NAIBU SPIKA:  Ahsante sana. Swali la nyongeza.  

Nilimwona Mheshimiwa Vincent, Vincent gani, ukoo gani huyu.  

Aah samahani Mheshimiwa   Zitto    Kabwe.  (Kicheko) 

 

MHE.  KABWE   Z.  ZITTO:   Mheshimiwa Naibu Spika, suala   

la Kapunga, linasikitisha sana. Wakati Mheshimiwa Naibu Waziri 

anasema kwamba, wamewaagiza Consolidated Holdings 

(CHC) wafanye uchunguzi, napenda nimkumbushe 

Mheshimiwa Naibu Waziri na niikumbushe Serikali kwamba, 

mwaka 2009 Kamati ya Bunge ya Hesabu za Mashirika ya 

Umma, tayari ilifanya uchunguzi kuhusu Kapunga na kugundua  

kwamba, kilichouzwa ni zaidi ya shamba kwa sababu, Serikali 

iliuza Kijiji na wananchi wake.  

Mheshimiwa Naibu Spika,  Bunge liliagiza kwamba, lile 

eneo ambalo Mkutano Mkuu wa Kijiji ulilitoa kwa NAFCO 

mwaka 1985 ndio hilo tu lililopaswa kubinafsishwa na eneo la 

Kijiji libaki.   Bunge, liliagiza   Serikali, Waziri wa Kilimo alisimama 

na kukubali na kusema kwamba, agizo la Kamati ya Bunge 

litatekelezwa. Kwamba, sehemu ya ardhi ya wananchi 

ambayo ilikuwa ni Kijiji iliuzwa kwa makosa, itarejeshwa na 

Serikali itajua namna itakachofanya na huyo mwekezaji. 

 

Mheshimiwa Naibu Spika, iweje leo Serikali inasema 

kwamba, inaagiza CHC ifanye uchunguzi upya, uchunguzi upi 

zaidi ya Azimio la Bunge ambalo lilipitishwa na Bunge  hili? 

(Makofi) 

 

NAIBU WAZIRI WA KILIMO, CHAKULA NA USHIRIKA: 

Mheshimiwa Naibu Spika, naomba kwa niaba ya Mheshimiwa 

Waziri wa Kilimo, Chakula na Ushirika, nijibu swali la nyongeza la 

Mheshimiwa    Kabwe Zuberi Zitto, kama ifuatavyo:- 

 

Mheshimiwa Naibu Spika, kama Bunge lilikwishaagiza. 

Kwa kuwa, hatujaleta majibu hayo, mimi sasa nataka nikiri 

kwamba, kama Bunge lilikwisha agiza nitarejea maagizo hayo 

ya Bunge ili tulete majawabu. (Makofi) 

 

MHE. GODFREY W. ZAMBI: Mheshimiwa Naibu Spika, 

nashukuru kwa kunipatia nafasi niulize   swali la nyongeza.  

 

Mheshimiwa Naibu Spika, kwa kuwa limekuwa jambo la 

kawaida kwa wawekezaji wengi nchini kuwanyanyasa 

wananchi na hususan wakulima katika nchi yao.    Serikali ikiwa 

inalifumbia macho  suala hili kwa muda mrefu. (Makofi) 

 

Mheshimiwa Naibu Spika, Serikali haioni sasa kwamba, 

wananchi itafika mahali wanachoka, washindwe kuendelea 

kuiamini Serikali yao?  

Sasa Serikali inachukua hatua gani ili ihakikishe kwamba, 

uonevu na unyanyasaji huu kwa wananchi na hususan 

wakulima, unakomeshwa katika nchi yao? (Makofi) 

 

NAIBU WAZIRI WA KILIMO, CHAKULA NA USHIRIKA: 

Mheshimiwa Naibu Spika, naomba kwa niaba ya Mheshimiwa 

Waziri wa Kilimo, Chakula na Ushirika, naomba nirudie tena 

kujibu kama ifuatavyo, nimjibu Mheshimiwa  Godfrey  Zambi:- 

 

Mheshimiwa Naibu Spika, kwamba nilisema kweli wakati 

mwingine inatokea wawekezaji, unajua wawekezaji nao ni 

watu tu kama sisi, wanaweza wakafanya makosa na wakati 

mwingine wakatumia hata jazba.   Hata sisi wananchi wetu 

pia, wanazo haki na sababu za kufuata Sheria za nchi.  

 

Mheshimiwa Naibu Spika, sasa mimi ninachotaka kusema 

tu ni kwamba, kwa mfano katika suala hili la Kapunga; na 

labda nizungumzie suala lile la mazao ambayo 

yamenyunyiziwa  madawa kwa kutumia ndege. Nina habari 

kabisa kwamba, mwekezaji alitumia viua-gugu, alitumia ndege 

aina ya PA 36-400, namba ya usajili 25KH4 na 

ikanyunyiziamadawa ambayo yaliunguza mazao. Kabla ya 

hapo nimepeleleza nikaarifiwa pia kwamba, alikuwa ametishia 

kwamba, angefanya jambo hilo. 

 

Mheshimiwa Naibu Spika, sasa sisi kama Wizara, 

tumepekua tukakuta kwamba, jambo hili,  uharibifu umetokea 

na suala hili ni kosa la jinai.  Hivyo   ndiyo maana nimesema 

limefikishwa Mahakamani. Sasa kama limefikishwa 

Mahakamani, lazima tuache chombo hicho cha mahakama,   

mhimili ule wa Mahakama utoe hukumu kwa kufuata sheria.  

 

Kwa hiyo, mimi ninafikiri kwa sasa naomba tu, tusubiri 

Mahakama itoe hukumu kwa sababu, suala kama hili la 

Kapunga, tayari limefikishwa   Mahakamani.  (Makofi) 

Na.  25 

 

Waraka wa  Utumishi wa Umma wa    2007 

 

MHE. MUSTAPHA B. AKUNAAY (K.n.y. MHE. MESHACK J. 

OPULUKWA)   aliuliza:- 

 

Waraka wa Maendeleo ya Utumishi wa Umma wa 2007 

hauwatambui Mawakili wa Serikali walioajiriwa kwenye Wizara 

pamoja na Idara za Serikali kama Mawakili wa Serikali, bali 

Maafisa Sheria:- 

 

(a)  Je, Serikali itafuta lini Waraka huo wa kibaguzi na 

Mawakili wote walioajiriwa kama Mawakili wa Serikali 

kuendelea kuitwa hivyo na si Maafisa    Sheria? 

 

(b) Je, Serikali itawalipa lini Maafisa Sheria posho, 

mishahara na stahili nyingine sawa na Mawakili wa Serikali 

waliopo Ofisi ya Mwanasheria Mkuu wa Serikali na kama 

taaluma nyingine zinavyofanya   Serikalini? 

 

WAZIRI WA KATIBA NA SHERIA alijibu:- 

 

Mheshimiwa Naibu Spika, kabla ya kujibu swali la 

Mheshimiwa Meshack Jeremiah Opulukwa, Mbunge wa 

Meatu, napenda kutoa maelezo yafuatayo:- 

 

Mheshimiwa Naibu Spika, Wanasheria ni Wanataaluma 

waliohitimu shahada katika fani ya sheria katika vyuo vikuu vya 

Tanzania na vya nje vinavyotambuliwa na Serikali na kupata 

mafunzo ya vitendo katika Shule ya Sheria (The Law School of 

Tanzania).  

 

Wahitimu hawa wengi wao huajiriwa katika kada 

mbalimbali za ajira Serikalini kama vile Mahakimu, Mawakili wa 

Serikali, Waendesha Mashtaka katika Jeshi la Polisi, TAKUKURU 

na taasisi nyingine za Serikali.  

Kutokana na taaluma yao, Wanasheria hawa wanaweza 

kuajiriwa na Wizara, Idara au Taasisi za Serikali kwa kuzingatia 

Miundo, kazi na mahitaji ya kila sekta husika. Wanasheria 

wengine huajiriwa katika sekta binafsi. Majina wanayopewa 

watumishi katika kada ya Sheria hutegemea sheria 

inayosimamia kada hiyo na aina ya kazi wanazofanya katika 

mashirika husika.  

 

Mheshimiwa Naibu Spika, mwaka 2005, Bunge lako Tukufu 

lilitunga Sheria ya Utekelezaji wa Majukumu ya Ofisi ya 

Mwanasheria Mkuu wa Serikali, Sura ya 268, kwa madhumuni 

ya kuweka utaratibu wa namna ya kutekeleza majukumu ya 

Ofisi ya Mwanasheria Mkuu wa serikali.   Sheria hiyo, licha ya 

kuweka majukumu ya Mwanasheria Mkuu wa Serikali kama 

yalivyoainishwa katika Ibara za 59, 59A na 59B za Katiba ya 

Jamhuri ya Muungano wa Tanzania, imeainisha utaratibu wa 

ajira na utendaji kazi wa Mawakili wa Serikali na Wanasheria 

wengine.  

 

Kifungu cha 24 na 25 vya Sheria hiyo, vinaeleza kuwa 

Afisa Sheria ni mtu aliye na Shahada ya Sheria kutoka katika 

chuo kikuu kinachotambulika aliyeajiriwa katika Utumishi wa 

Umma isipokuwa katika Ofisi ya Mwanasheria Mkuu wa Serikali.  

 

Aidha, Wakili wa Serikali ni yule aliye na Shahada ya 

Sheria kutoka katika chuo kinachotambulika na kuajiriwa na 

Naibu Mwanasheria Mkuu katika Ofisi ya Mwanasheria Mkuu 

wa serikali. Katika utendaji kazi, mtumishi huyo anapata 

maelekezo ya utendaji kazi kutoka kwa Mwanasheria Mkuu wa 

Serikali. 

 

Mheshimiwa Naibu Spika, ni vyema nieleze kuwa, Sheria 

hiyo pia inawazuia   Mawakili wa Serikali kufanya kazi za Uwakili 

wa Kijitegemea.  

Mheshimiwa Naibu Spika, baada ya maelezo hayo, 

napenda kujibu swali la Mheshimiwa Meshack Jeremiah 

Opulukwa, lenye sehemu (a) na (b) kama ifuatavyo:- 

 

(a) Mheshimiwa Naibu Spika, Serikali haina sababu za 

msingi za kuufuta Waraka wa Maendeleo ya Utumishi, Na. 12 

wa Mwaka 2002, kama ulivyorekebishwa Mwaka 2007 kwa 

kuwa, si wa kibaguzi.  Waraka huo umelenga kuimarisha 

Muundo wa Kada ya Mawakili wa Serikali na kuweka uhusiano 

uliopo katika ya Ofisi ya Mwanasheria Mkuu wa Serikali na Ofisi 

nyingine za Serikali zinazotoa huduma za kisheria. Waraka huu 

umezingatia dhamana, unyeti wa kazi na mazingira hatarishi 

ya Mawakili wa Serikali kama waendesha mashtaka, 

wasimamizi wa ushahidi mahakamani, uandishi wa sheria, 

majadiliano na uandaaji wa mikataba ya kiserikali, kuitetea 

Serikali Mahakamani na katika Mabaraza ya Usuluhishi. Maafisa 

Sheria hawafanyi kazi kama hizo na hawafanyi kazi katika 

mazingira hatarishi ikilinganishwa na Mawakili wa Serikali. 

 

(b)Mheshimiwa Naibu Spika, taratibu za kupandishwa 

vyeo watumishi wenye taaluma ya Sheria, mishahara na stahili 

zao nyingine, zinapaswa kuandaliwa na Ofisi zinazowaajiri na 

kuwasimamia Wanasheria hao. Kuwepo kwa Waraka wa 

Maendeleo ya Utumishi wa Mwaka 2002 uliofanyiwa 

marekebisho mwaka 2007 hakuzuwii Wanasheria wengine 

kupata maslahi wanayostahili kwa mujibu wa majukumu 

wanayotekeleza katika maeneo yao. 

 

MHE. MUSTAPHA B. AKUNAAY: Mheshimiwa Naibu Spika, 

ahsante. Ningependa kujua kama Serikali inatambua katika 

Ofisi za Halmashauri kuna Wanasheria ambao, kazi yao 

mojawapo ni kutetea Halmashauri pamoja na Serikali za Vijiji 

na kutokana na Sheria hii sasa wanashindwa ku-apppear 

Mahakamani kwa ajili hiyo. Je, Serikali inaweza ikabadilisha 

taratibu hizo ili Serikali za Vijiji zipate huduma za Serikali katika  

kutetewa? 

MWANASHERIA MKUU WA SERIKALI: Mheshimiwa Naibu 

Spika, ni vizuri tukumbuke kwamba, katika Bunge lililopita 

ilitungwa Sheria hapa ambayo, inahusu huduma za Mawakili 

wa Serikali pamoja na Mawakili, pamoja na Maafisa wa Sheria 

katika Halmashauri za Mitaa.   Kutokana na Sheria hiyo, hakuna 

kizuizi cha hao Maafisa wa Sheria kwenda kutetea vijiji kama 

wamepewa ruhusa hiyo na Mwanasheria Mkuu wa Serikali.  

 

Mheshimiwa Naibu Spika, kwa hiyo wanachofanya ni 

kwamba, wanaleta maombi, maombi hayo yanafikiriwa na 

kama Mwansheria Mkuu wa Serikali akiona inafaa, anaweza 

kuteua Wakili wa Serikali kwenda kusimamia kesi hizo au 

akakasimu madaraka hayo kwa huyo Afisa   wa   Sheria.  

(Makofi) 

 

Na. 26 

 

Malipo ya Wazee  wa  Mabaraza    ya   

Mahakama   –  Mbogwe 

 

MHE. AUGUSTINE M. MASSELE   aliuliza:- 

 

Je, Serikali ina mpango gani wa kutatua tatizo la malipo 

ya Wazee wa Mabaraza ya Mahakama za Mwanzo Wilayani 

Bukombe na Jimbo la Mbogwe ambao hawajalipwa posho za 

tangu walipokuwa wakifanya kazi Wilaya ya Kahama, kabla ya 

kugawanywa? 

 

WAZIRI  WA  KATIBA NA SHERIA   alijibu:- 

 

Mheshimiwa Naibu Spika, napenda kujibu swali la 

Mheshimiwa Augustine Manyanda Massele, Mbunge wa 

Mbogwe, kama ifuatavyo:- 

 

Mheshimiwa Naibu Spika, mara baada ya kugawanywa 

kwa Wilaya ya Kahama na kuzaliwa kwa Wilaya Mpya ya 

Bukombe, kulikuwa na tatizo la malipo ya posho za Wazee wa 

Mabaraza ya Mahakama ya Mwanzo, katika Wilaya ya 

Bukombe na Jimbo la Mbogwe, kuhusu madai ya posho zao 

tangu walipokuwa katika Wilaya mama ya Kahama. Kwa sasa 

baada ya kuanzishwa rasmi Mahakama ya Wilaya ya 

Bukombe, tatizo hili limeshughulikiwa kwa kuwalipa madeni 

karibu yote Washauri wa Mahakama wa Wilaya ya Kahama, 

ikiwa ni pamoja na Jimbo la Mbogwe. 

 

Mheshimiwa Naibu Spika, kwa niaba ya Serikali 

nalipongeza Bunge lako Tukufu kwa kukubali kuanzisha Mfuko 

wa Mahakama, ambao moja ya lengo lake kuu ni kupunguza 

mlundikano wa mashauri. 

 

Kwa kuwa, malipo kwa Washauri wa Mahakama ni moja 

ya eneo muhimu katika upunguzaji wa mashauri ni imani 

yangu kuwa, baada ya kipindi kifupi kijacho tatizo hilo la 

malipo ya posho za Washauri wa Mahakama wakiwemo wa 

Jimbo la Mbogwe, litakuwa    historia.  (Makofi) 

 

MHE. AUGUSTINE M. MASSELE: Mheshimiwa Naibu Spika, 

nashukuru kupata nafasi hii. Naomba nimwulize Mheshimiwa 

Waziri, maswali mawili madogo ya nyongeza.  

 

Mheshimiwa Naibu Spika, kwa kuwa, kuna Wazee wa 

Mabaraza Mahakama za Mwanzo ambao mpaka sasa bado 

hawajalipwa. Serikali ina mkakati gani wa kuwalipa Wazee 

hawa ambao bado wanaidai Serikali? 

 

Mheshimiwa Naibu Spika, ili kuepusha huu utaratibu wa 

kuwa wanawacheleweshea hawa Wazee wa Mahakama 

posho zao. Ni lini Serikali itaanza kuwaingizia posho zao hizo 

kwenye akaunti zao? 

WAZIRI WA KATIBA NA SHERIA: Mheshimiwa Naibu Spika, 

napenda kujibu maswali mawili ya Mheshimiwa Mbunge, kama 

ifuatavyo:- 

 

Mheshimiwa Naibu Spika, swali la kwanza kuhusu 

malimbikizo ya madeni ambayo yanatukabili; suala hili 

linafahamika kwamba, katika Wilaya ya Bukombe, kuna deni la 

shilingi milioni 5.8 ambalo linadaiwa Serikalini. Madeni hayo 

yameshakusanywa na yamepelekwa Hazina kwa malipo.   Hilo 

ni agizo la Rais kwamba, madeni yote ambayo wanadai 

watumishi Serikalini, tuyakusanye ili tuweze kuwalipa ikiwa ni 

pamoja na Wazee wa Baraza. 

 

Mheshimiwa Naibu Spika, kuhusu kucheleweshwa malipo 

haya; kwa kweli, process au utaratibu wa kuwalipa Wazee 

hawa ni mpaka amalize kesi, akishamaliza kesi ndipo yale 

madeni yake yanapelekwa Serikalini. Yakipelekwa Serikalini, 

tuna-verify na baadaye tunawalipa.  

 

Mheshimiwa Naibu Spika, kwa sasa utaratibu ni rahisi kwa 

sababu fedha hizo zinatoka kila baada ya miezi mitatu.  Kila 

baada ya miezi mitatu, fedha zinapelekwa katika Wilaya 

husika.  Kwa hiyo, tunaendelea vizuri katika kulipa madeni 

hayo.  Sasa mpaka mashahidi wanalipwa fedha zao kwa 

wakati. 

 

Mheshimiwa Naibu Spika, kwa hiyo utaratibu kwa sasa hivi 

ni mzuri kwa sababu, ya fedha za Mfuko wa Mahakama 

zinatoka kwa wakati. Ahsante sana.  

 

Na. 27 

 

Mpango  wa Ufundishaji kwa Njia ya TEHAMA   

 

MHE. RIZIKI OMAR JUMA   aliuliza:- 

Katika mwaka wa Fedha 2010/2011 Serikali ilisema 

itatekeleza mpango wa ufundishaji kwa njia ya TEHAMA, lakini 

katika utekelezaji wa mpango huo kunahitajika mambo 

muhimu kama umeme, vifaa kama vile kompyuta, majengo ya 

kuwekea vifaa hivyo  na  kadhalika. 

 

Je, Serikali imetekeleza mpango huo kwa kiwango gani, 

hasa kwa kuhakikisha umeme, vifaa na majengo 

vinapatikana? 

 

NAIBU WAZIRI WA ELIMU NA MAFUNZO YA UFUNDI   alijibu:- 

 

Mheshimiwa Naibu Spika, kwa niaba ya Waziri wa Elimu 

na Mafunzo ya Ufundi, naomba kujibu swali la Mheshimiwa 

Riziki Omar Juma, Mbunge wa Viti Maalum, kama ifuatavyo:- 

 

Mheshimiwa Naibu Spika, mpango wa ufundishaji 

unaotumia TEHAMA, ulianza tangu Desemba, 2011 ukiwa na 

malengo yafuatayo:- 

 

1. Kuwawezesha walimu kufanya maandalizi ya 

masomo na kuweka kumbukumbu mbalimbali za 

shule kwa kutumia TEHAMA.  

 

2. Kuwawezesha Walimu kufundisha kwa kutumia 

kompyuta na projekta ili kumwondolea Mwalimu 

adha ya kutumia chaki, kutumia muda mrefu 

kuandika notes na kuchora vielelezo mbalimbali 

ubaoni. 

 

3. Mpango huu, pia utawawezesha Walimu 

kuufundisha Mtaala Information and Computer 

Studies uliokuwa haufundishwi kwenye shule zetu 

za Serikali kwa kuwa, walimu hawakuwa na stadi 

za kuufundisha. 

Mheshimiwa Naibu Spika, katika kutekeleza mpango huu, 

Serikali imefanya yafuatayo:-  

 

(i) Serikali imeandaa miongozo mbalimbali, (Training 

Manuals) inayotumika kuwafundishia walimu wawezeshaji.  

 

(ii) Serikali imechagua shule 21 katika Mikoa yote ya 

Tanzania Bara, shule za majaribio. Shule hizo zina umeme, 

majengo ya  kutosha na zitapewa vifaa vya kuanzia,  maabara 

moja ya TEHAMA kwa kila shule ifikapo tarehe 31 Mei, 2012.  

 

(iii) Serikali imetoa mafunzo kwa Walimu Wakuu wa shule 

hizo 21 pamoja na walimu 168 wanaofundisha katika shule hizo 

21, yaani shule moja katika kila Mkoa, ili kuwawezesha kumudu 

ufundishaji unaotumia TEHAMA. Shule hizo zitakuwa kitovu cha 

usambazaji wa mpango huu katika kila Mkoa.  (Makofi) 

 

Mheshimiwa Naibu Spika, ifikapo tarehe 31 Mei, 2012 

walimu waliobaki wa shule hizo 21 nao watapewa mafunzo ya 

mada za mpango huu, ili hatimaye wawe wamejua na 

kuwezeshwa kutumia TEHAMA.  

 

Mpango huu utapanuka kwa shule 5 zinazozunguka kila 

mojawapo ya shule 21 za majaribio. Shule hizo zitapatiwa vifaa 

muhimu kadiri mpango huu utakavyoendelea kupanuka. Hivyo 

hadi kufikia mwisho wa mwaka 2013, tayari shule 126 zitakuwa 

zimefaidika na mpango huu.  (Makofi) 

 

MHE. RIZIKI OMAR JUMA: Mheshimiwa Naibu Spika, 

kwanza naomba nimshukuru Mheshimiwa Waziri kwa majibu 

yake, lakini pia niishukuru Serikali kwa kuanzisha mpango huu. 

Nina maswali mawili ya nyongeza:- 

 

Mheshimiwa Naibu Spika, namwomba Mheshimiwa au 

naiomba Serikali itutajie hizo shule 21 zilizopo katika Mikoa 

ambazo zimeanzisha hiyo pilot area ili Waheshimiwa Wabunge 

waweze kuelewa na kuweza kufuatilia ufanisi wa shule hizo au 

wa mpango huo? 

 

Mheshimiwa Naibu Spika, swali la pili. Kwa kuwa Zanzibar 

ni sehemu ya Jamhuri ya Muungano  wa  Tanzania. Na kwa 

sababu, taaluma hii ya TEHAMA ni taaluma muhimu sana 

katika ulimwengui huu  mzima na siyo kwa Tanzania tu.  

 

Naomba nimwulize Mheshimiwa, je, kuna coordination 

gani baina ya Wizara ya Elimu ya Zanzibar na Wizara ya Elimu 

ya Tanzania Bara, ili kuweza kuwafaidisha nao Wazanzibari 

katika taaluma hii au katika mpango huu wa TEHAMA? 

(Makofi) 

 

NAIBU WAZIRI WA ELIMU NA MAFUNZO YA UFUNDI: 

Mheshimiwa Naibu Spika, kwanza, nami napenda kumshukuru 

Mbunge, kwa kuishukuru Serikali kwa kazi inayofanya katika 

mpango huu.  

 

Mheshimiwa Mbunge, ameomba kwa niaba ya faida ya 

Wabunge wote waweze kujua katika mikoa yao shule ambazo 

zimechaguliwa na zimeorodheshwa kwa ajili ya mpango huu. 

Tukianza na Mkoa wa Arusha ni Arusha Sekondari; Mkoa wa 

Dar es Salaam ni Turiani Sekondari; Mkoa wa Dodoma ni 

Dodoma Sekondari; Mkoa wa Iringa ni Iringa Sekondari; Kagera 

ni Kabanga Sekondari; Kigoma ni Malagarasi Sekondari; 

Kilimanjaro ni Mawezi Sekondari;  Mkoa wa Lindi ni Lindi 

Sekondari; Mkoa wa Manyara ni Dareda Sekondari; Mkoa wa 

Mara ni Musoma Technical; Mkoa wa Mbeya ni Kyela 

Sekondari; Mkoa wa Morogoro ni Kilakala Sekondari; Mkoa wa 

Mtwara ni Mtwara Technical; Mkoa wa Mwanza ni Pamba 

Sekondari; Mkoa wa Pwani ni Mwinyi Sekondari; Mkoa wa 

Rukwa ni Kizuite Sekondari; Mkoa wa Ruvuma ni Songea 

Wavulana; Mkoa wa Shinyanga ni Bariadi Sekondari; Mkoa wa 

Singida ni Mwanzi Sekondari; Mkoa wa Tabora ni Tabora Shule 

ya Wasichana; na Mkoa wa Tanga ni Korogwe Shule ya 

Wasichana. 

Mheshimiwa Naibu Spika, Mheshimiwa Mbunge vilevile 

angependa kujua mambo yanayoingilia kwenye Wizara 

yangu.  Masuala ya elimu kweli Zanzibar ni moja ya mambo ya 

Muungano lakini kwenye Wizara yangu kuna mambo manne tu 

yanayoingiliana na masuala ya Muungano. Mambo hayo ni 

mambo ya Tume ya Vyuo Vikuu (TCU), masuala yote ya Vyuo 

Vikuu na masuala ya Baraza la Mitihani na Bodi ya Mikopo.  

Mambo mengine haya ya kitaalam hasa kwenye Shule ya 

Sekondari kila Serikali ina mipangilio yake inavyoweza 

kuboresha mfumo wa taaluma. 

 

NAIBU SPIKA: Ahsante sana. Waheshimiwa Wabunge, 

bado nina maswali mawili na muda wetu mnavyoona 

umebakia mdogo sana. Sasa tumpe nafasi Mheshimiwa 

Mendrad Lutengano Kigola. 

 

Na. 28 

 

Darasa la Saba Kufutiwa Matokeo 

 

MHE. MENDRAD L. KIGOLA aliuliza:- 

 

Katika matokeo ya darasa la saba mwaka 2011 watoto 

wengi walifutiwa matokeo ya mitihani yao ambapo miongoni 

mwao watoto 361 wanatoka Wilaya ya Mufindi kwenye shule 

za vijijini na wanaitegemea elimu hiyo kama mtaji wao wa 

maisha:- 

 

(a) Je, Serikali haioni kuwa haijawatendea haki watoto 

hao pamoja na uamuzi wa kurudia mitihani hiyo? 

 

(b) Je, kwa nini watoto hao ambao hawajafikisha miaka 

18 wapewe adhabu kubwa hivyo? 

 

(c) Je, Serikali inachukua hatua gani kwa watendaji 

wanaosababisha uvujaji wa mitihani? 

NAIBU WAZIRI WA ELIMU NA MAFUNZO YA UFUNDI alijibu:- 

 

(a) Mheshimiwa Naibu Spika, kwa niaba ya Waziri wa 

Elimu na Mafunzo ya Ufundi, naomba kujibu swali la 

Mheshimiwa Mendrad Lutengano, Mbunge wa Mufindi Kusini, 

lenye sehemu (a), (b) na (c), kama ifuatavyo:- 

 

Mheshimiwa Naibu Spika, katika mtihani wa kumaliza 

elimu ya msingi mwaka 2011, jumla ya wanafunzi 9,736 

walibainika kufanya udanganyifu wa aina mbalimbali katika 

mtihani huo. Kati ya hao, watahiniwa 361 walitoka katika 

Halmashauri ya Wilaya ya Mufindi.  Serikali imewafutia matokeo 

hayo kwa mujibu wa Kanuni za Mitihani za Mwaka 1984 na 

Rekebisho lake la mwaka 2006, kifungu namba 52(b) na 

vifungu hivyo vinasomeka kama ifuatavyo:-  

 

“The council shall have the right to withhold or cancel the 

result of the candidate if it considers that such candidate has 

been involved in irregularities either before, during or after the 

examination.” Mwisho wa kunukuu.  Hata hivyo, Serikali 

imewaruhusu wanafunzi hao 9,629 wakiwemo wanafunzi 361 

wa Mufindi kurudia Mtihani wa Kumaliza Elimu ya Msingi 

mwaka huu mwezi Septemba.  

 

Mheshimiwa Naibu Spika, haki ya msingi kwa kila mtoto 

wa Kitanzania ni kuhakikisha kuwa anaandikishwa, 

anahudhuria na anahitimu Elimu ya Msingi.  Haki hiyo hutolewa 

tu kwa kuzingatia kanuni na taratibu zilizopo kisheria. 

 

(b) Adhabu ya udanganyifu katika mitihani haiangalii 

umri. Kila mwanafunzi anayebainika kufanya udanganyifu 

hupewa adhabu stahili kulingana na udanganyifu alioufanya.  

 

(c) Mheshimiwa Naibu Spika, Serikali inaendelea 

kuwachukulia hatua mbalimbali za kinidhamu watu wote 

waliohusika na kufanya udanganyifu katika mitihani hiyo.  

Baadhi ya hatua hizo ni pamoja na:-  

 

1. Kuwashusha vyeo walimu wakuu waliobainika 

kuhusika na udanganyifu;  

 

2. Walimu hao kutohusika kabisa na shughuli za 

utungaji, usimamizi na usahihishaji wa Mitihani ya 

Baraza la Mtihani la Taifa; na 

 

3. Kwa shule zisizo za Serikali imewaandikia barua ya 

kusudio la kuwafutia usajili wa shule wamiliki, 

mameneja na wakuu wa shule zote za msingi 

zisizo za Serikali zilizobainika kufanya udanganyifu 

katika mitihani hii. 

 

MHE. MENDRAD L. KIGOLA: Mheshimiwa Naibu Spika, 

naomba kuuliza maswali yafuatayo: 

 

(i) Mfumo uliopo hivi sasa wa utungaji wa mitihani 

maswali yote yanakuwa ya kuchagua na ukiangalia mfumo 

huu unasababisha watoto waweze kutazamiana. Je, huoni 

kwamba Wizara ya Elimu imesababisha watoto hawa waweze 

kutazamiana hiyo mitihani?  

 

(ii) Watoto wengi waliofutiwa mitihani ni wale 

wanaotoka vijijini na wanakaa katika mazingira magumu sana 

ambayo wanashindwa kujisomea. Je, Serikali haioni kwamba 

watoto hawa watafeli tena mtihani huo? (Makofi) 

 

NAIBU WAZIRI WA ELIMU NA MAFUNZO YA UFUNDI: 

Mheshimiwa Naibu Spika, napenda kumwelezea Mheshimiwa 

Mbunge na Wabunge wote kwa ujumla kwamba, kwanza, 

niseme suala hili la udanganyifu katika Mitihani ya Elimu ya 

Msingi na Sekondari sasa limekuwa kubwa na zito.  Ninaweza 

nikasema ni janga la kitaifa tusipolikalia vizuri na ndiyo maana 

Serikali inakuwa na msimamo wa kufuata sheria ili kulitekeleza 

jukumu hili.  Juu ya maswali ya kuchagua kwa Elimu ya Msingi, 

juzi nilifanya ziara Baraza la Mitihani pale na nimewaomba 

wakati wa Bunge la Bajeti, tutafute siku waje wafanye semina 

kwa Wabunge, wawapitishe mfumo mzima wa usahihishaji kwa 

kutumia ile optical mark reader ili Wabunge waweze kuelewa 

mfumo mzima wa maswali ya kuchagua jinsi 

tunavyoyasahihisha. 

 

Mheshimiwa Naibu Spika, hata sisi tulipokuwa tunasoma 

shule za msingi tulifanya maswali ya kuchagua; sasa suala hili la 

udanganyifu ni imani ya kijana mwenyewe anavyoweza kuiba 

mitihani na walimu wenyewe.  Kwa Nchi za Kiafrika, tulikuwa 

tumebaki sisi tu Watanzania kutumia mtindo huu wa multiple 

choice, lakini nchi nyingine zote wanatumia mashine za 

kusahihishia kwa maswali ya kuchagua na ndiyo maana 

nikasema kwamba, mimi nilipopitishwa nilitamani niwaagize 

Baraza la Mitihani waje wafanye semina kwa Wabunge wote 

waweze kuuelewa mfumo huu.  

 

Juu ya watoto waliofutiwa matokeo kuwa ni wa vijijini siyo 

kweli, Baraza la Mitihani limefuta matokeo haya hata kwa 

watoto wa mijini.  Ninakumbuka Dar es Salaam pale mpaka 

watoto walikuwa wanakuja kuandamana kwenye ofisi yangu 

na hasa mikoa kama ya Manyara, Dar es Salaam, Mbeya, 

Tanga na Mwanza na kule Mara wanafunzi wamefutiwa wote 

bila kujali huyu anatoka kijijini, huyu anatoka mjini.  Kwa hiyo, 

tusingeweza kutofautisha mitindo ya vijijini na mjini.  Tuliomba 

watoto hao waendelee kusoma kwenye shule husika 

walikotoka ili wajiandae vizuri mwezi Septemba waweze 

kufanya mtihani.  

 

Mheshimiwa Naibu Spika, kwa taarifa tu ni kwamba, Shule 

za Serikali ndizo zilizoongoza kwa udanganyifu.  Shule za Serikali 

ni 300 na  Non Government Primary Schools ni 32. Kwa hiyo, 

suala hili ni zito na nawaomba Waheshimiwa Wabunge 

mnaporudi kwenye Majimbo yenu huko kwenye mikutano ya 

hadhara, kwenye mikutano ya council, muweze 

kuwaelewesha vizuri Madiwani juu ya suala hili.  Hili ni janga la 

kitaifa na sisi tunaendelea kuwa na misimamo ya kisheria, 

watakaokuwa wanaendelea kudanganya tunaendelea 

kuwafutia ili tuweze kuleta ubora katika elimu yetu nchini. 

 

NAIBU SPIKA: Kwa umuhimu wa jambo hili nitalipa maswali 

mafupi mawili ya nyongeza, ataanza Mheshimiwa Agness Elias 

Hokokoro na Mheshimiwa Silinde atakuwa wa mwisho. 

 

MHE. AGNESS E. HOKORORO: Mheshimiwa Naibu Spika, 

ahsante.  Katika hatua za kinidhamu zilizochukuliwa kwa 

upande wa walimu ni kushushwa madaraja. Je, Serikali inaona 

hii ni tiba tosha kwa ajili ya tatizo hili na itaweza kuhakikisha 

kwamba kuvuja kwa mitihani hakuendelei kwa watoto wetu? 

 

NAIBU WAZIRI WA ELIMU NA MAFUNZO YA UFUNDI: 

Mheshimiwa Naibu Spika, hatua zilizochukuliwa kwa walimu 

tunasema ni hatua tu za haraka, lakini kama mnavyojua, tasnia 

ya ualimu hatua zinaendelea.  Zipo hatua nyingine siyo lazima 

tuziseme hapa lakini ni hatua za kinidhamu, hizo za kushushwa 

vyeo ni hatua ambazo tunaweza tukazisema tu, lakini yapo 

mambo mengi ambayo yanapitia upande wa TSD kwa ajili ya 

kuwapa adhabu walimu hawa na mambo bado 

yanaendelea. 

 

MHE. DAVID E. SILINDE: Mheshimiwa Naibu Spika, 

nashukuru.  Miongoni mwa misingi ya sheria ni pamoja na 

kusikiliza pande zote mbili na miongoni mwa adhabu ambazo 

zimekuwa zikichukuliwa katika kuwashutumu hao watoto ni za 

upande mmoja. Je, kwa nini sasa na hao watoto wasipatiwe 

nafasi ya kujitetea ili tuweze kujua ni kwa nini walikuwa 

wanaangaliziana katika mitihani? (Makofi) 

 

NAIBU WAZIRI WA ELIMU NA MAFUNZO YA UFUNDI: 

Mheshimiwa Naibu Spika, kwanza, namshukuru Mheshimiwa 

Silinde, kwa kuona kwamba kumbe Tanzania hapa kuna sheria 

na sheria hizi ndiyo zinazotupelekea kutumia kanuni zake 



11 APRILI, 2012 

 47 

tunafuta matokeo, kwa sababu sisi kama Wizara au kama 

Serikali tusingeweza kuwafutia watoto matokeo bila kufuata 

sheria. Ndiyo maana kila siku nasema hapa, Waheshimiwa 

Wabunge tukifuata sheria mambo yetu yatakwenda vizuri 

sana. Sheria ipo ya mwaka 1978, Namba 25 na kifungu namba 

52(b) kinachoturuhusu kuwafutia matokeo. Sasa kama sheria 

ipo, yule anayeathirika na upande mwingine, aende 

mahakamani tupo tayari kwenda kujibu mapigo hayo. 

(Makofi) 

 

 

 

 

Na. 29 

 

Nyumba kwa Askari wa Kikosi cha FFU Kihesa – Iringa 

 

MHE. RITTA E. KABATI aliuliza:- 

 

Askari wa Kikosi cha FFU Kihesa Mkoani Iringa 

wanakabiliwa na tatizo la uchakavu wa nyumba za kuishi:- 

 

(a) Je, Serikali ina mpango wowote wa kuboresha 

makazi ya askari hao? 

 

(b) Je, Serikali ipo tayari sasa kutenga fedha katika 

bajeti yake ya mwaka 2012/2013 kwa ajili ya kuboresha 

nyumba za  Askari hao? 

 

NAIBU WAZIRI WA MAMBO YA NDANI YA NCHI alijibu:- 

 

Mheshimiwa Naibu Spika, kwa niaba ya Waziri wa Mambo 

ya Ndani ya Nchi, napenda kujibu swali la Mheshimiwa Ritta 

Enespher Kabati, Mbunge wa Viti Maalum, lenye sehemu (a) 

na (b), kama ifuatavyo:- 

 



11 APRILI, 2012 

 48 

(a) Mheshimiwa Naibu Spika, Serikali ina mpango wa 

kujenga na kuboresha makazi ya Askari Polisi nchi nzima 

ikiwemo FFU Kihesa Mkoani Iringa kama ambavyo nimekuwa 

nikilieleza Bunge hili mara kwa mara, nia hiyo nzuri 

inakwamishwa na ukosefu wa rasilimali fedha. 

 

(b) Mheshimiwa Naibu Spika, kwa Mwaka wa Fedha wa 

2012/2013, Serikali haijatenga fedha kwa ajili ya kuboresha 

makazi ya FFU Kihesa.  Tutaangalia uwezekano wa kutenga 

fedha kwenye bajeti ya mwaka 2013/2014. 

 

MHE. RITTA E. KABATI: Mheshimiwa Naibu Spika, nashukuru 

kwa kunipa nafasi ya kuuliza maswali mawili ya nyongeza. 

 

(i) Kwa kuwa Mheshimiwa Waziri amekiri katika jibu lake 

la msingi kwamba kwa sasa hivi Serikali haina uwezo wa 

kupata fedha kwa ajili ya kuboresha makazi ya askari; kwa nini 

Serikali isitumie mbinu iliyotumia katika kuboresha makazi 

yaliyopo Kilwa Road kwa kutumia Mfuko wa Jamii kama NSSF ili 

kuhakikisha kwamba makazi yote ya askari yaliyoko nchini 

yanaboreshwa na askari wetu wanaishi katika makazi bora? 

(Makofi) 

 

(ii) Je, Mheshimiwa Waziri sasa yupo tayari kuja katika 

Mkoa wa Iringa na kufanya ziara katika kambi zote zilizopo 

katika mkoa huo ikiwepo Kambi ya Kihesa FFU katika Jimbo la 

Iringa Mjini ili kuona familia zile zinavyoishi kwa shida? (Makofi) 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, suala la kuzungumza na Mifuko ya 

Fedha kama NSSF na kadhalika tumelifanya na Kilwa Road ni 

sehemu mojawapo kwa sababu yapo maeneo mengine 

ambayo tumefanya utaratibu huo kama kule Zanzibar na 

maeneo mengine. Sasa tunachokifanya ni kwamba, hizi siyo 

pesa ambazo tunazipata moja kwa moja, inabidi tuwe na 

ushirikiano na kupata guarantee kutoka Wizara ya Fedha. 

Jitihada zinafanyika na bado tatizo la upatikanaji wa fedha 

katika mfumo mzima wa bajeti yetu lipo pale pale.  Ninataka 

nimhakikishie Mheshimiwa Mbunge kwamba, hilo tumelipokea 

na tuna utaratibu ambao tunaufanya sema tu bado 

hatujafanikiwa vizuri. 

 

Kuhusu ziara ni kweli hili lipo katika utaratibu wetu wa 

kwenda katika maeneo mbalimbali.  Ninataka nimhakikishie 

Mheshimiwa Mbunge kwamba, ziara katika maeneo yake na 

hasa katika mkoa wake litafanyika na hilo tunaweza 

tukazungumza tarehe ambazo zitakuwa ni vyema na yeye 

akawepo ili tuweze kutembelea makazi ya askari.  

 

MHE. FAIDA MOHAMMED BAKAR: Mheshimiwa Naibu 

Spika, ahsante sana kwa kunipa nafasi ya kuuliza swali la 

nyongeza.  

 

Kwa kuwa askari wengi wanakabiliwa na tatizo la 

nyumba za kuishi ama makazi katika kambi za jeshi hali 

inayosababisha askari wengi kuishi uraiani katika nyumba za 

kupangisha ambazo zina gharama kubwa sana; na kwa kuwa 

Serikali haina uwezo wa kuwajengea nyumba askari; je, Serikali 

itakubaliana nami kwamba sasa ni wakati mwafaka wa 

kuwaongezea posho za makazi askari wetu wale ambao 

wanakaa uraiani ili wasiweze kudhalilika kwa sababu wengi 

wanatolewa kwenye majumba wanayopanga kwa sababu 

wanakosa pesa za kulipia? (Makofi) 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, hakika inapendeza tunapoona 

Wabunge wetu wengi wanafuatilia masuala ya askari na haki 

zao.  Niseme kwamba, tatizo la makazi ni hilo hilo ambalo 

nimelijibu katika swali la Mheshimiwa Kabati ni kwamba; 

tunalifanyia kazi na nia ya Serikali ipo.  Tatizo kubwa tulilonalo ni 

la rasilimali fedha na endapo tutakuwa tumepata fedha za 

kutosha hilo mimi ninasema kwamba tutakwenda kwa 

utaratibu mzuri wa kuhakikisha hili tatizo linaondolewa.  

Kuhusu posho za makazi, mpaka sasa zipo; wale ambao 

wanakaa uraiani ambao wanapanga majengo wanapata 

kiasi fulani na hiyo aliyosema ya kuongeza ni kwamba suala 

zima la posho za askari tumekuwa tunalitzzama lakini bado 

nikiri kwamba tatizo kubwa tulilonalo ni rasilimali fedha.  

 

NAIBU SPIKA: Ahsante sana. Waheshimiwa, tuishie hapo 

na muda wetu kama mnavyoona umeshapita.  Swali namba 

30 limeondolewa kwa siku ya leo. 

 

Kuhusu wageni walioko Bungeni asubuhi ya leo ni pamoja 

na wageni 24 wa Kiongozi wa Upinzani, Mheshimiwa Freeman 

Mbowe, wakiongozwa na Mheshimiwa Vincent Kamanga 

Diwani wa Igunga.  Naomba wasimame; karibuni sana.  

(Makofi) 

 

Yupo mgeni wa Mheshimiwa Rebecca Michael Mngodo, 

ambaye ni Dkt. Michael Mngodo.  Karibu sijaona upo upande 

gani; karibu sana. 

 

Wapo wageni wa Mheshimiwa Grace Kiwelu, ambao ni 

Ndugu Nuru Ndossi, Ndugu Baby Motika na Ndugu Irene Lema. 

(Makofi) 

 

Tunaye mgeni wa Mheshimiwa Said Mussa Zuberi, 

ambaye ni Ndugu Ahmada Khatib. 

 

Pia tunao wageni wa Mheshimiwa Mchungaji Natse, 

ambao ni Ndugu Bota - Katibu wa CHADEMA Wilaya ya 

Karatu, Ndugu Mtui - Mwenyekiti wa Baraza la Vijana Karatu, 

Ndugu Lonka - Mweka Hazina wa Karatu na Ndugu Sabiniani - 

Mjumbe wa Baraza la Vijana. Karibuni sana. (Makofi) 

 

 Wageni waliofika Bungeni kwa ajili ya mafunzo ni 

wanafunzi 70 kutoka Chuo cha CBE Dodoma; karibuni sana.  

Ninyi ni majirani zetu, wakati wowote mkitaka kujifunza namna 

Bunge linavyoendesha shughuli zake mnakaribishwa; na leo 

ningependa muwepo kutwa nzima kama itawezekana maana 

leo tunashughulikia pamoja na mambo mengine, Muswada 

wa Sheria ya Marekebisho ya Sheria Mbalimbali za Biashara na 

ninyi ni Chuo cha Biashara, ninaamini kabisa mnaweza 

kujifunza baadhi ya mambo.  (Makofi) 

 

Matangazo ya vikao; Mheshimiwa George 

Simbachawene, anawatangazia Wajumbe wa Kamati yake ya 

Sheria Ndogo kwamba, leo saa saba mchana katika Chumba 

Namba 219, kutakuwa na kikao; hivyo Wajumbe wote 

mnaombwa kuhudhuria.  

 

Mheshimiwa Silinde, Katibu wa Wabunge wa CHADEMA, 

anawaomba Wabunge wote wa Kambi hiyo wakutane saa 

saba mchana kwenye Ofisi ya Kiongozi wa Kambi ya Upinzani.  

 

Mheshimiwa Jenista Mhagama, Mwenyekiti wa Kamati ya 

Bunge ya Maendeleo ya Jamii, anawaomba Wajumbe wote 

wa Kamati hiyo, wakutane saa saba mchana katika Ukumbi 

wa Pius Msekwa “C”. 

 

Mheshimiwa Dkt. Augustine Mrema, Mwenyekiti wa 

Kamati ya Kudumu ya Bunge ya Hesabu za Serikali za Mitaa, 

anawaomba Wajumbe wa Kamati ya Kudumu ya Bunge ya 

Hesabu za Serikali za Mitaa, wakutane saa saba katika Ukumbi 

wa Pius Msekwa “B”.  

 

Mheshimiwa Pindi Chana, Mwenyekiti wa Kamati ya 

Katiba, Sheria na Utawala, anawaomba Wajumbe wa Kamati 

ya Bunge ya Katiba, Sheria na Utawala, wakutane saa 

mchana katika Ukumbi Namba 231, Ghorofa ya Pili katika 

Jengo la Utawala. 

 

Pia nimepata vikaratasi vingi vya Waheshimiwa 

Wabunge, wakiomba kwa niaba yao tumpongeze Mwenyekiti 

wa Simba, Mheshimiwa Aden Rage, Wanachana, Wachezaji 

na Wapenzi wa Simba Sports Club, kwa kufuzu kuingia round 

ya tatu ya Mashindano ya Klabu za Afrika.  Timu pekee ya 

Afrika Mashariki iliyoweza kufikia ngazi hiyo tofauti kabisa na 

timu nyingine zinazoshindwa kwenye Mashindano ya Kimataifa. 

Tunawatakia ushindi mtakapokutana na Timu ya El Ahl na 

Waheshimiwa Wabunge ambao wangependa kufuatana na 

Simba kwenda Sudan siku hiyo basi mnaombwa mjiandikishe. 

(Kicheko/Makofi) 

 

Katibu, tuendelee na hatua inayofuata. 

 

TAARIFA 

 

MHE. KABWE Z. ZITTO:  Mheshimiwa Naibu Spika, taarifa. 

 

NAIBU SPIKA:  Tuanze na mwongozo kisha taarifa; taarifa. 

 

MHE. KABWE Z. ZITTO:  Mheshimiwa Naibu Spika, nadhani 

tunafahamu kwamba, jana tumepotelewa na Mkuu wa 

Majeshi wa zamani wa nchi yetu, ambaye alituongoza akiwa 

siyo Mkuu wa Majeshi tu bali alikuwa Jenerali katika Vita Dhidi 

ya Nduli Idd Amin. 

 

Mheshimiwa Naibu Spika, naomba kwa heshima yako na 

kwa heshima ya shujaa wetu huyu, tuweze kupata fursa ya 

kumkumbuka.   

 

Pili, jana wakati tunasimama kumkumbuka msanii wetu 

ambaye amepumzishwa jana, tulipitiwa au tulisahau 

kumkumbuka pia aliyekuwa Mkuu wa Jeshi la Polisi, Inspekta 

Jenerali Haroun Mahundi.  

 

Mheshimiwa Naibu Spika, kwa hiyo, ninaomba kwa 

ruhusa yako Bunge liweze kutoa fursa ya kuwakumbuka 

Mashujaa wa Taifa letu. 

 

MWONGOZO WA SPIKA 

NAIBU SPIKA: Ahsante sana, tuendelee kuhusu 

mwongozo. 

 

MHE. ALPHAXARD K. LUGOLA: Mheshimiwa Naibu Spika, 

naomba mwongozo wako kwa mujibu wa Kanuni ya 68(7); 

wakati Mheshimiwa Naibu Waziri wa Elimu anajibu swali la 

nyongeza la Mheshimiwa Agness Hokororo na kutaka kujua 

kama adhabu ya kuwashusha madaraja Walimu ni tiba 

alisema zipo adhabu nyingine ambazo wanazitoa lakini siyo 

vyema kuzisema hapa Bungeni.  

 

Mheshimiwa Naibu Spika, ninaomba mwongozo wako 

kama Wabunge hawa kwenye masuala nyeti kama haya ya 

uvujaji wa mitihani hawastahili na hawana haki ya kuelezwa na 

Serikali ni adhabu gani ambazo wanazichukua.  Sielewi kama 

ni adhabu za udhalilishaji au ni za kinyama ambazo 

Watanzania hawapaswi kuzisikia au Wabunge.  

 

Mheshimiwa Naibu Spika, naomba  mwongozo wako. 

 

NAIBU SPIKA: Ahsante sana, lakini hili la pili tutalitolea 

mwongozo wakati mwingine utakaokuwa unafaa. 

 

Tukianza na taarifa ya kwanza ni kweli tulipokuwa 

tunaanza Kikao, nilipata vijikaratasi vikinikumbusha habari ya 

msiba mkubwa ambao Taifa limeupata wa Mkuu wetu wa 

Majeshi aliyepita, Jenerali Kyaro. Nikakumbuka kwamba, katika 

muda si mrefu uliopita vilevile tulifiwa na Former IGP, kwa hiyo, 

nikaona kama ni vizuri baadaye kidogo tufanye mawasiliano 

na wenzetu Serikali ili tuliweke jambo hili vizuri. Mimi naamini 

kwa kesho baada ya mawasiliano tutaona tunafanyaje. 

 

Ahsante sana, lakini hili lingine tutalitolea maelezo wakati 

mwingine. Katibu tuendelee. 

 

MISWADA YA SHERIA YA SERIKALI 

Muswada wa Sheria ya Marekebisho ya Sheria Mbalimbali za 

Biashara  wa Mwaka 2011  

(The Business Laws (Miscellaneous Amendments) Bill, 2011) 

 

(Kusomwa Mara ya Pili) 

 

NAIBU SPIKA: Ahsante sana na sasa namwita Waziri wa 

Viwanda na Biashara, Mheshimiwa Dkt. Cyril A. Chami, karibu. 

 

WAZIRI WA VIWANDA NA BIASHARA: Mheshimiwa Naibu 

Spika, Muswada uliopo mbele yetu unapendekeza kufanya 

marekebisho katika Sheria mbalimbali za Biashara kwa lengo la 

kuboresha mazingira ya kufanya biashara Tanzania.  

 

Mheshimiwa Naibu Spika, Sheria zinazopendekezwa 

kurekebishwa ni nne; ya kwanza ni Sheria ya Usajili wa Majina 

ya Biashara (Sura ya 213); ya pili ni Sheria ya Makampuni (Sura 

ya 212); ya tatu ni Sheria ya Mamlaka ya Maendeleo ya 

Biashara Tanzania (Sura ya 155); na ya mwisho ni Sheria ya 

Alama za Bidhaa, Sura ya 85. 

 

Mheshimiwa Naibu Spika, Muswada huu umegawanyika 

katika sehemu tano; sehemu ya kwanza inahusu masharti 

kuhusu jina la Sheria na masharti kuhusu maudhui ya Sheria 

inayopendekezwa.  Sehemu ya pili inahusu marekebisho katika 

Sheria ya Usajili wa Majina ya Biashara, yaani Sura ya 213, kwa 

kuongeza tafsiri ya maneno mbalimbali kwa lengo la 

kuyaainisha vizuri baadhi ya maneno yaliyotumika katika Sheria 

husika kwa kuongeza wigo wa maana ya neno Msajili ili 

kujumuisha Naibu Wasajili na Wasajili Wasaidizi na ufafanuzi 

kuhusu maana ya biashara, umri wa mwombaji wa jina la 

biashara kuwa miaka 18 badala ya miaka 21 ya sasa, anuani 

ya mawasiliano kuhusisha pia barua pepe, nukushi na simu ili 

kuendana na mazingira ya sasa. 

Sehemu ya tatu inapendekeza marekebisho katika Sheria 

ya Makampuni (Sura ya 212) katika vifungu vya (3) na (4) kwa 

kuwezesha Lugha ya Kiswahili kutumika katika Sheria hii. 

Vilevile, sehemu hii inapendekeza kuongeza kifungu kipya cha 

26(a) kinachotoa mamlaka kwa kuanzisha kampuni yenye 

mwanahisa mmoja. Halikadhalika, inapendekeza kufanya 

marekebisho katika kifungu cha 275 kwa kuipa Mahakama Kuu 

Mamlaka ya kufilisi kampuni yoyote iliyosajiliwa Nchini Tanzania 

na wakati huo huo kuipa Mahakama ya Hakimu Mkazi na 

Mahakama ya Wilaya, mamlaka ya kufilisi kampuni yenye 

mwanahisa mmoja iliyosajiliwa Nchini Tanzania. 

 

Mheshimiwa Naibu Spika, sehemu ya nne inapendekeza 

kufanya marekebisho katika Sheria ya Mamlaka ya Maendeleo 

ya Biashara Tanzania, Sheria Namba Nne ya Mwaka 2009, kwa 

kuiongezea majukumu kwa kuunda Ofisi ya Naibu Mkurugenzi 

Mkuu ambaye kituo chake cha kazi kitakuwa Zanzibar. Sehemu 

hii pia inapendekeza marekebisho kwenye jedwali 

linaloambatana na Sheria hii kwa lengo la kuongeza uwakilishi 

wa Serikali za Mitaa kwenye Bodi ya Mamlaka ya Maendeleo 

ya Biashara Tanzania, suala muhimu ambalo lilikuwa 

limesahaulika kwenye Sheria husika. 

 

 Ninaomba Sura Namba 155 isomeke Sheria Namba 4 ya 

2009, yaani Act Number 4 of 2009. 

 

Mheshimiwa Naibu Spika, sehemu ya tano inapendekeza 

kufanya marekebisho katika Sheria ya Alama za Bidhaa, Sura 

ya 85.  Kifungu cha pili kinafanyiwa marekebisho kwa kutoa 

tafsiri ya maneno intellectual property rights, counterfeit goods, 

exporter, importer, protected goods, vehicle na place kwa 

lengo la kuongeza wigo wa tafsiri ya bidhaa bandia na 

sehemu za ukaguzi ili kuongeza ufanisi katika kumlinda mlaji 

mwenye haki miliki na viwanda vyetu vya ndani dhidi ya 

bidhaa bandia. 

Sehemu hii inapendekeza pia kuongeza vifungu vipya 

vya 18(b) na (c) ambavyo kwa pamoja vinakataza wamiliki wa 

tovuti kutoa matangazo ya bidhaa bandia katika tovuti zao au 

kwenye vyombo vya habari au kusaidia kufanikisha utangazaji 

huo. Aidha, sehemu hii imeainisha adhabu kwa makosa ya 

aina hiyo. 

 

Mheshimiwa Naibu Spika, napenda kuwashukuru sana 

Wajumbe wa Kamati ya Kudumu ya Bunge ya Viwanda na 

Biashara, wakiongozwa na Mwenyekiti wao Mheshimiwa 

Mahmoud Mgimwa, kwa kuyachambua marekebisho haya na 

kuyatolea ushauri mwanana.  Aidha, nawashukuru wadau 

wote waliojitokeza kutoa maoni yao juu ya marekebisho haya 

hapa Dodoma mara moja na mara mbili Dar es Salaam. 

 

Mheshimiwa Naibu Spika, baada ya maelezo haya, sasa 

naliomba Bunge lako Tukufu liujadili Muswada huu na hatimaye 

liweze kuupitisha ili Sheria husika ziweze kutekelezeka kwa 

ufanisi zaidi.  

 

Mheshimiwa Naibu Spika, nakushukuru wewe na kupitia 

kwako, nawashukuru Wabunge wote wa Bunge lako Tukufu 

kwa kunisikiliza. 

 

Mheshimiwa Naibu Spika, naomba kutoa hoja. 

 

WAZIRI WA KATIBA NA SHERIA:  Mheshimiwa Naibu Spika, 

naafiki. 

 

(Hoja ilitolewa iamuliwe) 

 

NAIBU SPIKA:  Ahsante sana Waziri wa Viwanda na 

Biashara, Mheshimiwa Dkt. Cyril  Chami, ametoa hoja na hoja 

hii imeungwa mkono.  

 

Moja kwa kwa moja naomba nimwite Mwenyekiti wa 

Kamati ya Viwanda na Biashara iliyoshughulikia kuchambua 

hoja iliyoletwa mbele yetu.  Kwa niaba ya Kamati ya Viwanda 

na Biashara, karibu sana Mheshimiwa. 

 

MHE. SAID MUSSA ZUBEIR (K.n.y. MWENYEKITI WA KAMATI 

YA VIWANDA NA BIASHARA): Mheshimiwa Naibu Spika, kwa 

niaba ya Mwenyekiti wa Kamati, naomba sasa kusoma maoni 

ya na ushauri wa Kamati ya Kudumu ya Bunge ya Viwanda na 

Biashara kuhusu Muswada wa Sheria ya Marekebisho ya Sheria 

Mbalimbali za Biashara, yaani The Business Laws (Miscellaneous 

Amendments) Act, 2011. 

 

Mheshimiwa Naibu Spika, kwa mujibu wa Kifungu cha 

86(5) cha Kanuni za Kudumu za Bunge, Toleo la Mwaka 2007, 

naomba kuwasilisha maoni na ushauri wa Kamati kuhusu 

Muswada wa Sheria ya Marekebisho ya Sheria Mbalimbali za 

Biashara (The Business Laws (Miscellaneous Amendments) Act, 

2011). 

 

Kabla ya kutekeleza Kanuni hii, nichukue fursa hii 

kukushukuru wewe binafsi kwa kunipa nafasi hii ili niweze 

kuwasilisha maoni ya Kamati mbele ya Bunge lako Tukufu. 

 

Mheshimiwa Naibu Spika, napenda nichukue nafasi hii 

kumpongeza Mheshimiwa Mhandisi Stella Martin Manyanya, 

Mbunge,  kwa kuteuliwa kwake na Mheshimiwa Rais kuwa 

Mkuu wa Mkoa wa Rukwa. Kuteuliwa kwake kunaonesha 

uwezo wake katika kulitumikia Taifa na ni faraja kwa Kamati 

nzima ya Viwanda na Biashara. 

 

Mheshimiwa Naibu Spika, napenda nichukue nafasi hii, 

kumpongeza Mheshimiwa Gaudence Kayombo, kwa 

kuchaguliwa kwa kura zote za Wajumbe kuwa Makamu 

Mwenyekiti wa Kamati ya Kudumu ya Viwanda na Biashara. 

Imani yangu ni kuwa Mheshimiwa Kayombo atakuwa msaada 

mkubwa sana kwangu na kwa Kamati nzima katika kutekeleza 

majukumu ya Kamati. 

Madhumuni ya Muswada; Muswada huu wa Marekebisho 

ya Sheria Mbalimbali za Biashara, (The Business Laws 

(Miscellaneous Amendments) Act 2011), unalenga kuboresha 

mazingira ya kufanya biashara Tanzania Bara na Zanzibar.  

 

Mheshimiwa Naibu Spika, marekebisho haya yamekuja 

wakati mwafaka kwani kwa muda mrefu sasa Watanzania 

wengi wamekuwa na kilio cha madhara ya bidhaa bandia 

ikiwemo kusababisha vifo, ulemavu, upotevu nguvukazi na 

wafanyabiashara kupoteza mitaji. Aidha, kusudio hili 

limeonekana katika jina refu linalosomeka An Act to amend 

laws which regulates the conduct of business with a view to 

create more condusive climate for doing business in Tanzania.  

Aidha, Sheria zilizopendekezwa kurekebishwa ni Sheria ya Usajili 

wa Majina ya Kibiashara (Sura ya 213), Sheria ya Makampuni 

(Sura ya 212), Sheria ya Mamlaka ya Maendeleo ya Biashara 

Tanzania (Sura ya 155), Sheria ya Bidhaa za Biashara (Sura ya 

85) na Sheria ya Mipango Miji (Sura ya 355). 

 

Mheshimiwa Naibu Spika, naomba kuliarifu Bunge lako 

Tukufu kuwa, Kamati yangu inayo taarifa kwamba pendekezo 

la Serikali la kurekebisha Sheria ya Mipango Miji, yaani The 

Urban Planning Act, Cap. 355 limeondolewa. 

 

Mheshimiwa Naibu Spika, kwa mujibu wa Kanuni ya 84(1) 

ya  Kanuni za kudumu za Bunge, Toleo la 2007, Kamati  yangu 

ilikutana Dodoma na Dar es Salaam kwa siku nne ili 

kuchambua na kujadili Muswada wa Marekebisho ya Sheria 

Mbalimbali za Biashara (The Business Laws (Miscellaneous 

Amendments) Act, 2011). 

 

Mheshimiwa Naibu Spika, tarehe 9 Novemba, 2011 

Kamati yangu ilikutana na Mwanasheria Mkuu wa Serikali, 

ambaye aliwasilisha Muswada wa Sheria ya Marekebisho ya 

Sheria Mbalimbali za Biashara (The Business Laws 

(Miscellaneous Amendments) Act 2011 na kueleza lengo na 

sababu za kuleta Muswada huu. Kamati inaipongeza Serikali 

kwa uamuzi wa kufanya marekebisho ya Sheria Mbalimbali za 

Biashara. 

 

Mheshimiwa Spika, kwa kuzingatia Kanuni ya 84(2) ya 

Kanuni za Kudumu za Bunge, Toleo la Mwaka 87, Kamati yangu 

iliwaalika wadau tarehe 11 Novemba, 2011 Mjini Dodoma.  

Kutokana na wadau wengi kutokufikia Dodoma, Kamati 

iliwaalika tena tarehe 2 Aprili, 2012 Jijini Dar es Salaam ili 

waweze kujadili na kutoa maoni yao kuhusu Muswada huu 

kabla ya wadau kutoa maoni yao. Waziri wa Viwanda na 

Biashara alitoa maelezo na ufafanuzi kuhusu Muswada huu. 

Napenda kuchukua fursa hii kuwashukuru wadau wote 

waliohudhuria na kutoa maoni yao kwenye vikao hivyo 

pamoja na wale walioleta maoni yao kwa maandishi kwa 

lengo la kuboresha Muswada.  

 

Baadhi ya wadau hao ni Kituo cha Sheria cha Haki za 

Binadamu, yaani Legal and Human Right Centre (LHRC), 

Vibindo, Sekta Binafsi, CTI na Tanzania Chamber of Commerce, 

Industry and Agriculture (TCCIA). 

 

Mheshimiwa Naibu Spika, baada ya uchambuzi wa kina 

wa maudhui ya Muswada huu, Kamati yangu inaomba Bunge 

lako Tukufu, liridhie Muswada huu wa kufanya Marekebisho ya 

Sheria Mbalimbali za Biashara (The Business Laws (Miscellenous 

Amendments)Act, 2011). 

 

Mheshimiwa Naibu Spika, Maoni na Ushauri wa Kamati:  

Nikianza na Jina Refu la Sheria linalosomeka “An Act to amend 

laws which regulates the conduct of business with a view to 

create more condusive climate for doing business in Tanzania”. 

Kamati inaamini kuwa, Sheria zinazogusa biashara na 

mazingira ya ufanyaji biashara Tanzania ni zaidi ya Sheria 

zinazotajwa. Kwa mfano, kusudio la awali la Serikali linaonesha 

kuwa, Sheria ya Mipango Miji (Sura ya 355), yaani (The Urban 

Planning Act, (Cap. 355) inahusika moja kwa moja na 

mazingira ya ufanyaji biashara. Hata hivyo, kwa nia njema 

Serikali imeondoa pendekezo la kuifanyia marekebisho Sheria 

hiyo.  Kamati yangu inashauri kuwa, kwa namna itakayofaa, 

Sheria hiyo ya Mipango Miji pamoja na Sheria nyingine 

zinazogusa mazingira ya Biashara nchini ikiwemo Business 

Activities Registration Act (BARA), ziletwe Bungeni haraka 

iwezekanavyo ili kuboresha mazingiara ya biashara na 

kuifanya Tanzania ionekane mahala pazuri zaidi kwa kuwekeza 

na kufanya biashara. 

 

Mheshimiwa Naibu Spika, Marekebisho ya Usajili wa 

Majina ya Biashara (Amendment of The Business Names - 

Registration Act, Cap. 213), Kifungu cha 6 cha Muswada 

kinapendekeza kufanya marekebisho katika kifungu cha 2(b) 

cha Sheria ya Usajili wa Majina ya Biashara, ambapo inatoa 

maana mpya ya neno “correspondence address” kuwa ina 

maana ya email, fax, website na telephone numbers.  Kamati 

inashauri kuwa, postal address iongezwe kwenye maana ya 

neno correspondence. 

 

Mheshimiwa Naibu Spika, Kifungu cha 7 cha Muswada 

kinapendekeza kufanya marekebisho katika kifungu cha 3 kwa 

kufuta kifungu kidogo cha (1) na kuweka maneno “The Minister 

may appoint …” Kamati inashauri kuwa neno may kama 

lilivyotumika, halimlazimishi Waziri kufanya uteuzi na hivyo ni 

vigumu kumwajibisha endapo hatafanya hivyo. Kamati 

inashauri kuwa, badala ya kutumia neno ‘Minister may’ litumike 

neno ‘Minister shall’ ili Waziri aweze kuwajibika. 

 

Mheshimiwa Naibu Spika, Kifungu cha 10 cha Muswada 

kinapendekeza kufanya marekebisho katika kifungu cha 9. 

Kamati yangu inashauri kuwa yaongezwe mwishoni mwa 

sentensi maneno ‘and Local Government’ katika kifungu cha 

9(1)(i)(b) na kisomeke ‘which is expressing or implying the 

sanction, approval or patronage of the Government and Local 

Government’. 

 



11 APRILI, 2012 

 61 

 Mheshimiwa Naibu Spika, Kamati yangu inashauri kuwa 

katika kifungu cha (9)(b) kifungu kidogo cha (3) badala ya 

kuweka within fourteen days iwe within seven days ili kuongeza 

uwajibikaji kwa Serikali. 

 

 

Mheshimiwa Naibu Spika, Kifungu cha 14 cha Muswada 

kinapendekeza kufanya marekebisho katika kifungu cha 18 

kuhusu kiwango hiki cha adhabu ya five thousand. Kamati 

yangu inashauri kuwa, badala ya kiwango hiki kuwekwa moja 

kwa moja kwenye Sheria, kiwekwe kwenye Kanuni za Sheria hii 

kwa sababu thamani ya fedha huwa inashuka kila wakati. Kwa 

kufanya hivi itasaidia kuepuka gharama na mchakato mrefu 

wa kufanya marekebisho ya Sheria. Aidha, kuongeza kiwango 

hiki cha faini hasa kwa wafanyabiashara wadogo kutaongeza 

ukwepaji wa kodi na hata kutengeneza mianya ya rushwa. 

Hivyo, Kamati yangu inashauri kuwa faini iwe twenty thousand. 

 

Mheshimiwa Naibu Spika, Kifungu cha 15 cha Muswada 

kinapendekeza kufanya marekebisho katika kifungu cha 20(b); 

kutokana na ukubwa na jiografia ya nchi yetu siku 21 

zilizopangwa kuwasilisha vyeti kwa Msajili (Registrar) ni ndogo, 

Kamati inapendekeza iwe siku 28. 

 

Mheshimiwa Naibu Spika, Ibara ya 16 ya Muswada 

inapendekeza kufanya marekebisho katika kifungu cha 25 cha 

Sheria ya Usajili wa Majina ya Biashara. Katika uchambuzi 

wake, Kamati ilibaini kuwa Sheria inayopendekezwa 

kurekebishwa ina vifungu 24 na hakuna kifungu 

kinachopendekezwa kurekebishwa na Ibara hii. Kwa sababu 

hiyo, Kamati inashauri kuwa kwa kuwa Ibara hii haisaidii 

madhumuni ya Sheria inayopendekezwa, ni vyema 

ikaondolewa. Aidha, iwapo maneno yanayoongezwa ni 

muhimu kwa madhumuni ya Muswada huu ni vyema yawe 24A 

badala ya 25A. 

Mheshimiwa Naibu Spika, kimsingi, napenda kuliarifu 

Bunge lako Tukufu kuwa, Kamati yangu inakubaliana na 

pendekezo la kutunga Sheria ya Marekebisho ya Sheria ya 

Makampuni (The Companies Act) (Sura ya 212), kwa 

madhumuni yaliyotojwa katika Jina Refu (Long Title) la Sheria 

inayopendekezwa. Hata hivyo, Kamati inapendendekeza 

neno “Officer” kama lilivyotumika katika kifungu cha 14(2) 

lisomeke Office. 

 

Mheshimiwa Naibu Spika, Ibara ya 22(2) ya Muswada 

inapendekeza kufanya marekebisho katika kifungu cha 26 cha 

Sheria ya Makampuni. Katika uchambuzi wake, Kamati ilibaini 

kuwa Sheria inayopendekezwa haijaweka mipaka kati ya 

mmiliki na Kampuni. Hivyo, inashauri kuwepo na mipaka ya 

kutofautisha mmiliki na Kampuni. Kamati yangu imefarijika na 

inapenda kuipongeza Serikali kwa kuanzisha Sheria hii mpya 

inayowapa nafasi watu ambao wanapenda kuanzisha 

Kampuni zinazomilikiwa na mtu mmoja kufanya hivyo. Aidha, 

Kamati imefarijika pia kuona sheria hii inatambua matumizi ya 

Lugha ya Kiswahili kama inavyopendekezwa katika 

marekebisho ya fungu la 4 (1) na (9)(2). 

 

 Mheshimiwa Naibu Spika, Kamati yangu inaunga mkono 

Sheria hii ya kuruhusu Makampuni ya dhima yenye ukomo ya 

mtu mmoja (a limited liability single holder), kwani jambo hili 

limekuwa kikwazo kwa mtu anayekuwa na wazo la kuanzisha 

biashara, lakini analazimika kutafuta watu wengine wa 

kuungana nao ili aweze kusajiliwa. 

 

 Mheshimiwa Naibu Spika, Kamati yangu inakubaliana na 

mapendekezo yote ya marekebisho ya Muswada huu wa 

Sheria ya Mamlaka ya Maendeleo ya Biashara Tanzania (Sura 

155). Hata hivyo, Kamati imebaini kuwa kuna mchanganyiko 

katika kufanya marekebisho katika kifungu cha 32 

kinachopendekezwa kufanya marekebisho ya kifungu cha 20. 

Kamati inapendekeza kuwa “Board of External Trade” ifutwe 

baadala yake iwekwe “Tanzania Trade Development 

Authority.”  

 

 Mheshimiwa Naibu Spika, Kifungu cha 37 cha Muswada 

kinapendekeza kufanya marekebisho katika kifungu cha 3 cha 

Sheria ya Bidhaa ya Biashara (Sura ya 85). Katika uchambuzi 

wake, Kamati ilibaini kuwa wafanyabiashara wengi wadogo 

wanaingia hatiani kwa kununua bidhaa bandia kwa 

wafanyabiashara wakubwa wasio waaminifu. Hivyo, Kamati 

inashauri kuwa udhibiti wa bidhaa ufanyike kwa kufuatilia 

mwagizaji wa mwanzo na kumchukulia adhabu inayostahili. 

Aidha, adhabu kwa Mfanyabiashara mdogo 

(mchuuzi/mmachinga) anapokutwa na bidhaa bandia 

iondolewe, isipokuwa pale anashindwa kutoa ushirikiano 

achukuliwe hatua ya kulipa adhabu. 

 

 Mheshimiwa Naibu Spika, Kifungu cha 40 cha Muswada 

kinapendekeza kufanya marekebisho katika kifungu cha 12 

kwa kuongeza neno “place” or “vehicle” katikati ya neno 

“premises” na kufuta kifungu kidogo cha 5. Kimsingi, Kamati 

inakubaliana na pendekezo hili. 

 

 Mheshimiwa Naibu Spika, mbali na maoni kuhusu vifungu 

mbalimbali, Kamati pia ina maoni ya jumla katika hoja hii. 

Mojawapo ya maoni hayo ni kuhusu elimu kwa Umma. Kwa 

kuwa kufanikiwa kwa Sheria inategemea pia uelewa wa 

Umma kuhusu jambo husika; ni vyema elimu kwa Umma 

itolewe ili kuwawezesha Watanzania kutumia fursa zilizopo 

katika mazingira ya biashara nchini pamoja na utii wa sheria 

yenyewe. 

 

 Mheshimiwa Naibu Spika, ili Sheria zinazopendekezwa 

kurekebishwa ziwe na maana, usimamizi wa Sheria unapaswa 

kuimarishwa. Kamati inashauri kuwa Sheria zote zisimamiwe 

ipasavyo.  

 Mheshimiwa Naibu Spika, kabla ya kuhitimisha maoni ya 

Kamati kuhusu Muswada wa Marekebisho ya Sheria Mbalimbali 

za Biashara, napenda kukushukuru wewe binafsi kwa kunipa 

nafasi hii ili niweze kuwasilisha maoni ya Kamati. Aidha, 

namshukuru Mheshimiwa Dokta Cyril Chami, Waziri wa 

Viwanda na Biashara, Mheshimiwa Lazaro Nyarandu, Naibu 

Waziri wa Viwanda na Biashara, Mwanasheria Mkuu wa Serikali, 

Mheshimiwa Frederick Werema na Wataalamu wa Serikali, kwa  

ushirikiano walioutoa kwa Kamati wakati wa kuchambua 

Muswada huu.  Kutokana na ushirikiano huo, Kamati iliweza 

kufanya kazi yake na kukamilisha uchambuzi wa Muswada 

huu. 

 

 Mheshimiwa Naibu Spika, kwa namna ya pekee, 

napenda pia kuwashukuru Wajumbe wote wa Kamati ya 

Kudumu ya Bunge ya Viwanda na Biashara, kwa michango 

yao ya kina na umakini wa kutosha wakati wa kuufanyia kazi 

Muswada huu. Kwa kuthamini michango yao, naomba 

kuwatambua kwa majina kama ifuatavyo:- 

 

 Mheshimiwa Mahmoud H. Mgimwa, ambaye ni 

Mwenyekiti wetu, Mheshimiwa Gaudence Cassian Kayombo, 

Makamu Mwenyekiti, Mheshimiwa Eng. Stella M. Manyanya, 

Mheshimiwa Bahati Ali Abeid, Mheshimiwa Chiku Aflah Abwao, 

Mheshimiwa. Hussein Nassor Amar, Mheshimiwa Khatibu Said 

Haji, Mheshimiwa Shawana Bukheti Hassan, Mheshimiwa Riziki 

Omar Juma, Mheshimiwa Haji Khatib Kai, Mheshimiwa Naomi 

Mwakyoma Kaihula, Mheshimiwa Conchesta Leonce 

Rwamlaza, Mheshimiwa Esther Lukago Minza Midimu na 

Mheshimiwa Margareth Agnes Mkanga. 

 

 Mheshimiwa Naibu Spika, wengine ni Mheshimiwa  Said 

Mussa Zubeir, Mheshimiwa Ahmed Jumaa Ngwali, Mheshimiwa 

Ahmed Ally Salum, Mheshimiwa Haji Juma Sereweji, 

Mheshimiwa Ezekia Dibogo Wenje, Mheshimiwa Salim Abdallah 

Turky Hassan, Mheshimiwa Juma Hamoud Abuu, Mheshimiwa 

Deo K. Sanga na Mheshimiwa  Mohamed Gulam Dewji.  

 Mheshimiwa Naibu Spika, vile vile napenda kumshukuru 

Ndugu Angelina Sanga, Katibu wa Kamati hii, kwa kuratibu 

vyema shughuli za Kamati na kuandaa maoni haya.  

Nawashukuru pia Watumishi wote wa Ofisi ya Bunge, chini ya 

Uongozi wa Dokta Thomas D. Kashililah, Katibu wa  Bunge, kwa 

kujituma na kutoa huduma mbalimbali za kiutawala na 

utaalamu kwa Kamati wakati wote tulipokuwa tukifanya 

uchambuzi wa Muswada huu. 

 

Mheshimiwa Naibu Spika, naomba kuwasilisha na naunga 

mkono hoja hii. 

 

 NAIBU SPIKA: Ahsante sana Mheshimiwa Said Mussa 

Zubeir, kwa niaba ya Kamati.  Sasa naomba kumwita 

atakayesoma maoni ya upande wa Kambi ya Upinzani.    

 

 MHE. LUCY F. OWENYA – MSEMAJI MKUU WA UPINZANI 

KWA WIZARA YA VIWANDA NA BIASHARA:  Mheshimiwa Naibu 

Spika, naomba kutoa shukrani kwa Mwenyezi Mungu, 

kuniwezesha kusimama hapa mbele ya Bunge lako Tukufu 

kutoa maoni ya Muswada huu ulio mbele yetu, kwa niaba ya 

Kambi Rasmi ya Upinzani kwa mujibu wa Kanuni za Bunge, 

Kanuni ya 86(6), Toleo la Mwaka 2007. 

 

 Mheshimiwa Naibu Spika, natoa pole kwa Waheshimiwa 

Wabunge wote ambao wamekuwa kwenye matibabu ndani 

na nje ya nchi, nawaombea Mwenyezi Mungu awape wepesi 

katika matibabu wanayopatiwa ili waweze kupona na kurejea 

kwenye majukumu yao waliyotumwa na wananchi.  Aidha, 

ninamshukuru Mwenyezi Mungu, kwa huruma zake kwa kumpa 

afya njema ndugu yetu Mheshimiwa  Dokta Harrison 

Mwakyembe hata kuweza kujumuika na sisi Bungeni.  

Namtakia kila la heri aweze kutimiza majukumu yake ya 

kuwahudumia wananchi. 

Mheshimiwa Naibu Spika, kwa masikitiko makubwa, 

Kambi ya Upinzani inalaani kitendo cha Wabunge wawili; 

Mheshimiwa Highness Samson Kiwia na Mheshimiwa Salvatory 

Naluyaga Machemli, kupigwa na kukatwa mapanga na 

kuumizwa vibaya.  Tunawaombea Mungu awajalie wapone 

majeraha hayo mapema na ni mategemeo yetu haki 

itatendeka na wale wote waliohusika na uhalifu huu 

wachukuliwe hatua zinazostahili ili iwe fundisho kwa wengine 

makosa hayo yasijitokeze tena. 

 

Mheshimiwa Naibu Spika, kwa heshima kubwa, nitoe 

pongezi kwa Chama changu CHADEMA kwa ushindi mkubwa 

katika chaguzi ndogo za Ubunge na Udiwani. (Makofi) 

    

 Kwa niaba ya CHADEMA, naomba nitoe pongezi kwa 

wanachama na wananchi wote waliotuamini na kutupa 

ushindi huo. Hivyo, kwa niaba ya CHADEMA tunawashukuru 

sana kwa imani yenu kwetu. Mungu awabariki sana.  (Makofi) 

 

 Mheshimiwa Naibu Spika, baada ya kumaliza utangulizi 

huo, naomba kupitia baadhi ya vifungu, ambavyo tunaona 

vinahitaji kufanyiwa marekebisho na vingine kupata ufafanuzi 

wa kina katika Muswada ulio mbele yetu. 

  

 Mheshimiwa Naibu Spika, marekebisho katika Sheria ya 

Usajili wa Majina ya Kibiashara (Sura ya 213), Kifungu cha 9 cha 

Muswada kinapendekeza kupunguzwa  kwa muda wa siku 

tokea pale unapoanza biashara na utakapotakiwa kusajili 

biashara hiyo kutoka siku 28 hadi siku 14. Kambi ya Upinzani 

inapendekeza muda huo upunguzwe hadi kuwa siku 21 kwa 

sababu Tanzania bado miundombinu ya usafiri haikidhi kwa 

kulinganisha na ukubwa wa nchi kijiografia, kwani hadi sasa 

usajili unafanyika Makao Makuu ya BRELA ambayo ni Dar es 

Salaam tu. Hivyo, muda uliopendekezwa hauna uhalisia kwa 

wafanyabiashara ambao wanaishi maeneo yaliyo mbali 

kutoka Makao Makuu ya Wilaya zetu. 

Mheshimiwa Naibu Spika, aidha, Kambi ya Upinzani 

ingependa kupata maelezo juu ya Sheria Namba 14 ya 

Mwaka 2007 iliyoanzisha Mamlaka ya Usajili na Utoaji wa Leseni 

za Biashara (BRELA), iliyopitishwa na Bunge lako Tukufu, 

iliyosema kunahitajika kufungua Ofisi za BRELA katika kila 

Halmshauri utekelezaji wake umefikia wapi? 

 

 Mheshimiwa Naibu Spika, kifungu cha 10(b) cha 

Muswada kinachofanya marekebisho katika kifungu cha 9 cha 

sheria  kinapendekeza kuwa siku za usajili wa jina la biashara 

zipungue kutoka 21 hadi siku saba. Kambi ya Upinzani inaona 

kuwa marekebisho haya hayaendani na hali halisi ilivyo na jinsi 

gani mabadiliko makubwa yanayotokea katika tasnia nzima 

ya biashara. Tanzania ni nchi inayolalamikiwa sana katika 

Jumuiya ya Afrika ya Mashariki kuwa ina ukiritimba katika 

taratibu za ufanyaji wa biashara hii ikiwemo na taratibu za 

usajili. Hivyo basi ili kwenda na wenzetu, Kambi ya Upinzani 

inataka muda wa usajili uwe siku tatu. Tukumbuke kuwa 

biashara ni muda na kama ukipoteza muda katika kutimiza 

takwa moja maana yake umepoteza fursa nzima ya kufanya 

biashara. 

 

 Mheshimiwa Naibu Spika, kifungu cha 13 cha Muswada 

kinachorekebisha kifungu cha 13 cha Sheria kinapendekeza 

kuongezwa kwa adhabu ya faini kutoka Tsh.200 hadi Tsh.500 

kwa siku, kwa siku zote ambazo mhusika ameshindwa 

kutekeleza masharti ya Sheria hii. Kambi ya Upinzani inasisitiza 

kuwa, Serikali inatakiwa kutoa elimu ya kutosha kwa 

Wafanyabiashara wote ili kuepusha adhabu hii kwani ikitokea 

mfanyabiashara ameshindwa kukidhi matakwa ya Sheria hii 

kwa muda wa mwaka mzima, maana yake ni kulipa faini ya 

Tsh.500 mara siku 365. Hii inaweza hata kusababisha mhusika 

kufunga biashara yake hiyo. Kambi ya Upinzani inashauri faini 

hii iwe kiwango kisichobadilika (fixed rate) ya kiwango 

kisichopungua TSh. 20,000 na kisizidi TSh. 50,000. 

 Mheshimiwa Naibu Spika, kifungu cha 14 cha Muswada 

kinachorekebisha kifungu cha 18 cha Sheria 

kinachopendekeza adhabu ya TSh. 50,000 kwa kosa la 

kutokutundika ofisini, ukutani au sehemu inayoonekana na kila 

mtu, Cheti cha Usajili wa Biashara. Kambi ya Upinzani 

inapendekeza kuwa kwa kosa la kwanza mhusika apewe 

ushauri au onyo na ikitokea kosa hilo limetokea mara ya pili 

ndipo Sheria ifuatwe kama inavyopendekezwa. 

  

 Mheshimiwa Naibu Spika, Kifungu cha 24 cha muswada 

kinafanya marekebisho kwenye kifungu cha 69 cha sheria 

kinachosema pale itakapotokea maazimio maalum ya 

kupunguza mtaji wa Kampuni ni lazima azimio hilo lichapishwe 

kwenye Gazeti na kama ni Kampuni ya Serikali lazima 

itangazwe kwenye Gazeti la Serikali ndani ya siku 14 za kazi na 

Mkurugenzi mwenye dhamana athibitishe. Kinyume cha hapo, 

Wakurugenzi wanaweza kulipa faini. Kambi ya Upinzani inataka 

kifungu hiki kifanyiwe marekebisho zaidi na kutaja kiasi cha faini 

ambacho Wakurugenzi wanatakiwa kulipa kwa kosa la 

kutotangaza maazimio yaliyofikiwa ndani ya muda uliowekwa 

kisheria. 

 

 Mheshimiwa Naibu Spika, kifungu cha 28 cha Muswada 

kinachofanyia marekebisho kifungu cha 436 cha Sheria 

kuhusiana na mabadiliko ya jina na umiliki wa kampuni mama, 

Kifungu cha 28(3) cha Muswada kinatoa mwongozo.  Kambi 

ya Upinzani inauliza ni kwa nini masharti ya adhabu 

yaliyowekwa kwa Kampuni za Kitanzania zitakazoshindwa 

kutekeleza sharti hilo kwa muda uliowekwa na Sheria 

hayawekwi kwa Makampuni ya Kigeni?  

 

 Huu ni ubaguzi na sheria inatakiwa itende haki kwa 

makampuni yote kwani mazingira na sehemu ya biashara ni 

hapa hapa Tanzania. 

 

Mheshimiwa Naibu Spika, Marekebisho ya Sheria ya 

Mamlaka ya Maendeleo ya Biashara (Sura 155); Kambi ya 

Upinzani haina pingamizi juu ya upitishwaji wa marekebisho 

kama yalivyoletwa na Serikali kwani ni ya msingi. 

 

Mheshimiwa Naibu Spika, Marekebisho ya Sheria ya 

Bidhaa za Biashara (Sura ya 85); Kifungu cha 37(1)(g) cha 

Muswada kinasema kuwa, mtu yeyote kwa matumizi yake 

binafsi anaruhusiwa kuingiza nchini au kutoa nchini bidhaa 

zisizo na ubora (fake). Kambi ya Upinzani inasikitika kuwa 

kifungu hiki kinakwenda kinyume kabisa na madhumuni halisi 

ya Muswada huu wa kupiga marufuku utengenezaji au 

uingizaji wa bidhaa zisizo na ubora kwa madhumuni ya 

biashara au kwa matumizi binafsi.  

 

Mheshimiwa Naibu Spika, sote tunaelewa athari za 

bidhaa zisizo na ubora kwa matumizi yetu, inakuwa mbaya 

zaidi pale bidhaa zisizo na ubora zinapokuwa ni kwa matumizi 

ya nyumbani, yaani chakula na pia matumizi ya nyumbani 

ikiwa ni vifaa vya umeme na kadhalika.  Kifungu hicho 

kuendelea kuwepo inapunguza maana inayokusudiwa na 

Muswada huu kwenye uthibiti wa bidhaa zisizo na ubora (fake). 

 

Mheshimiwa Naibu Spika, Kifungu cha 42 kinachoongeza 

kifungu kipya cha 18B (4) kinasema kuwa, mtu yeyote 

atakayekuwa na malalamiko yake kwa Mtendaji Mkuu wa 

Mamlaka kuhusiana na bidhaa zake kutangazwa kwenye 

mtandao bila ridhaa yake au kutangazwa kwa njia ambayo 

inahatarisha bidhaa yake. Mkaguzi Mkuu ambaye ni Mtendaji 

Mkuu anapewa mamlaka na sheria kuamua mlalamikaji 

kuweka dhamana ya fedha kabla ya malalamiko yake 

kushughulikiwa. 

 

Mheshimiwa Naibu Spika, dhana hii ya kuweka dhamana 

ni njia ya kumnyima haki mlalamikaji, ukizingatia  kazi ya  

Serikali  iliyowekwa madarakani ni kulinda maslahi ya watu na 

kuwatumikia ilimradi hawavunji sheria, kwani si mara zote 

mlalamikaji atakuwa na fedha za kuweka kama dhamana ili 

apatiwe haki. Hivyo basi, Kambi ya Upinzani inashauri kifungu 

hiki kifutwe kabisa na isiwe ni sehemu ya Muswada huu wa 

Sheria tunaoupitisha leo. 

 

Mheshimiwa Naibu Spika, kwa kuhitimisha napenda 

kuishukuru Kamati ya Viwanda na Biashara na Watendaji wa 

Wizara ya Viwanda na Biashara, kwa ushirikiano wanaonipa 

kwa kuhakikisha wananialika pindi yatokeapo majadiliano 

yoyote yanayohusu Wizara hii. 

 

Mheshimiwa Naibu Spika, mwisho kabisa, nawatakia 

Waheshimiwa Wabunge wote kikao chema.  Ahsanteni kwa 

kunisikiliza, Mungu awabariki.  Naomba kuwasilisha. 

 

NAIBU SPIKA:  Ahsante sana Mheshimiwa Lucy Owenya, 

kwa kusoma maoni hayo kwa niaba ya Kambi ya Upinzani 

Bungeni.  Sasa ni wakati wa uchangiaji, mchangiaji wetu wa 

kwanza atakuwa Mheshimiwa Selemani Saidi Jafo, atafuatiwa 

na Mheshimiwa Kabwe Zubeir Zitto na Mheshimiwa Martha 

Mlata ajiandae. 

 

 MHE. SELEMANI S. JAFO:  Mheshimiwa Naibu Spika, awali 

ya yote, napenda kukushukuru sana kwa kunipa fursa hii japo 

nami niwe miongoni mwa watu watakaochangia katika 

Muswada huu.  Kubwa zaidi, awali ya yote, ningelipenda 

kumpongeza Waziri wetu Mkuu Mstaafu, ndugu yetu Joseph 

Sinde Warioba, kwa kuteuliwa na Mheshimiwa Rais kuiongoza 

Tume ya Mabadiliko ya Katiba katika Jamhuri ya Muungano 

wa Tanzania.  Sambamba na hilo, ningependa kuwapongeza 

Wabunge wote waliochaguliwa akiwepo Mbunge mwenzetu 

Mheshimiwa Al-Shaymaa Kwegyir, kwa nafasi hiyo muhimu 

katika Taifa hili letu la Tanzania.  Hii imedhihirisha wazi kwamba, 

Rais wetu alikuwa na nia ya dhati katika mchakato wa Katiba 

ya Jamhuri ya Muungano wa Tanzania.  (Makofi) 

 

 Mheshimiwa Naibu Spika, mchango wangu utakuwa 

katika maeneo machache mchana wetu huu wa leo.  Jambo 

la kwanza, ningependa sana kuipongeza Serikali kwa kuona 

sasa inabidi kuleta marekebisho ya sheria katika maeneo ya 

biashara, lakini hasa kwa kuangalia maudhui ya Jamhuri ya 

Muungano wa Tanzania tukiwa tunaongozwa na Lugha ya 

Kiswahili.  Ni wazi na ni dhahiri kwamba, tunafanya mambo 

lakini tunaendana katika hali nzima ya utumwa.  Kama Jamhuri 

ya Muungano wa Tanzania tunaongea Kiswahili, lakini 

ukiangalia michakato yetu mingi sana ilikuwa ikiongozwa kwa 

Lugha ya Kiingereza.  Kwa kuleta mabadiliko haya ya kisheria, 

naona kwamba sasa katika Wizara ya Biashara, Watanzania 

ambao wanaweza kuongea Kiswahili fasaha makubaliano 

yote yataweza kuingiwa katika Lugha ya Kiswahili.  Hili jambo 

nalishukuru sana na naipongeza sana Serikali kwa kuuleta 

Muswada huu. 

 

 Mheshimiwa Naibu Spika, hii tujue wazi kuna Watanzania 

wengi inawezekana wamepoteza haki zao katika Jamhuri ya 

Muungano wa Tanzania.  Wengine wamesainishwa mikataba 

ambayo ilikuwa lugha waliyosainishwa hawawezi kuitambua 

sawa sawa, lakini kwa sheria hii, leo Watanzania walioko nje 

wanaona kwamba, Wabunge wao tukijadili suala zima la 

kupitisha haya marekebisho ya sheria ambayo mikataba yao 

itakuwa inaandikwa sasa katika Lugha ya Kiswahili.   

 

Mheshimiwa Naibu Spika, vilevile ningependa 

kuupongeza mchakato mzima wa kusajili Makampuni, 

unamwezesha hata Mtanzania mmoja mwenyewe akaweza 

kusajili Kampuni yake.  Jambo hili lilikuwa ni tatizo kubwa sana 

mwanzo, mtu alikuwa hawezi kusajili Kampuni mpaka aungane 

na mtu mwingine hata kama ana rasilimali zake za 

kumtosheleza lakini hawezi kufanya biashara mwanzo lazima 

aungane na mtu.    

 

Mara nyingi watu tuna-differ katika interests; kila mtu ana 

hali yake na utashi; ni nani utaweza kuungana nao na hili 

mwanzo lilikuwa linatupa migogoro mikubwa sana.  Ndiyo 

maana tumekuja kuona Makampuni mengine yalikuwa 

yanasambaratika kwa sababu unamshinikiza mtu lazima 

aungane na mtu katika suala zima la hisa. Kwa mabadiliko 

haya, nina imani Watanzania wanaotuona wanaona kwamba 

leo Wabunge wao wanawatendea haki.  Wale wenye 

mashamba yao sasa wanaona ni jinsi gani wanaweza 

wakaitumia rasilimali yao ya ardhi kuhakikisha anajitahidi 

kuwekeza hasa katika kipindi cha sasa cha kuona jinsi gani 

atatumia ardhi yake kujiwekeza katika suala zima la kibiashara.  

Hili ningependa kulipongeza sana. 

 

 Mheshimiwa Naibu Spika, jana tumeshuhudia mazishi 

makubwa sana ya Mtanzania mwenzetu, Mwenyezi Mungu, 

aiweke roho yake marehemu peponi; amina.   

 

Tuna wasanii wengi na tuna Watanzania wengi wana 

rasilimali adimu ambazo wanazifanya katika Taifa letu hili hasa 

wasanii na watu wa aina mbalimbali lakini sheria hii 

inaonekana inagusa zile rasilimali zisizoshikika kama suala zima 

la wasanii na watu wa aina mbalimbali.  Kuna wazee wetu 

wengine walikuwa na vipaji vya aina mbalimbali lakini vipaji 

vyao inawezekana vikatumika na watu wengine mbalimbali 

bila kupata haki stahili kwa watu wanaohusika.  Ninashukuru 

sana kwamba, sheria hii itaweza kuwagusa wale wote wenye 

rasilimali zisizoshikika kama wasanii ambao haki zao zitawezwa 

kulindwa katika Jamhuri ya Muungano wa Tanzania. 

 

 Mheshimiwa Naibu Spika, yangu yalikuwa ni machache 

tu, kubwa zaidi naiomba Serikali kwamba, sheria ikishaundwa 

ni jambo moja, lakini usimamizi wa sheria hiyo ni jambo lingine 

na suala zima la kuwawezesha wananchi wakaweza kupata 

elimu ya sheria hiyo.  Tuna bahati mbaya sana kuna sheria 

nyingi sana tunazo hapa Tanzania, lakini wananchi wa 

kawaida ni wachache sana wanaofahamu sheria hizo.  

Wanaofahamu sheria hizo wengi ni wasomi na wengine ni 

Waheshimiwa ambao wapo katika kada mbalimbali kiasi 

kwamba leo tunapitisha sheria hii inaweza ikawa ni loophole 

kwa mwananchi wa kawaida asiyejua nini rasilimali yake 

ambayo imetetewa na Bunge hili, kuna wajanja wa kuja kum- 

overlap hapa hasa katika suala zima la ardhi.  

 

Mheshimiwa Naibu Spika, ningewaomba sana 

Watanzania wenzangu tuweze kutunza ardhi zetu tulizokuwa 

nazo hivi sasa.  La sivyo, tutajikuta mara baada ya miaka 

mitatu au minne mwananchi ambaye hana elimu ya kutosha, 

ardhi yote itachukuliwa na wajanja na wakijua wazi kwamba 

sheria hii itaweza kuwalinda na kuanzisha Makampuni yao wao 

na watoto wao.  Naomba sana Serikali ichukue jukumu lake 

jinsi gani kuwaelimisha wananchi katika ngazi mbalimbali 

ilimradi waifahamu sheria hii.  Bila kutoa elimu, mwananchi wa 

kawaida hawezi kujua nini kinachoendelea katika Jamhuri ya 

Muungano wa Tanzania. 

 

Mheshimiwa Naibu Spika, nimesema yangu ni machache, 

nipende kukushukuru sana kwa kunipa fursa hii ya kuongea 

haya na kuchangia na kwa ujumla.  Ninasema kwamba, 

napenda kuunga mkono hoja iliyokuja mchana wetu wa leo.  

Ahsante sana. 

 

NAIBU SPIKA:  Ahsante sana Mheshimiwa Selemani Saidi 

Jafo.  Kama nilivyosema, sasa Mheshimiwa Kabwe Zubeir Zitto, 

atafuatiwa na Mheshimiwa Martha Mlata na Mheshimiwa 

Joseph Mbilinyi ajiandae. 

 

MHE. KABWE Z. ZITTO:  Mheshimiwa Naibu Spika, nami 

ninakushukuru kwa kunipa fursa ya kuchangia katika Muswada 

huu ambao unabadilisha sheria mbalimbali za Biashara.  

Kumekuwa kuna malalamiko mengi sana kwamba nchi yetu 

ipo nyuma sana katika kuweka mazingira mazuri ya watu 

kuweza kusajili Makampuni, kupata leseni na kufanya biashara.  

Nakumbuka kwamba, kwa miaka mitatu sasa mfululizo, nchi 

yetu imekuwa ikipata alama ambazo siyo nzuri katika Ripoti ya 

Benki ya Dunia inayoangalia mazingira ya biashara (Doing 

Business Report), ambapo ripoti ya mwaka 2012 inaonesha 

kwamba, tumeshuka zaidi kutoka nafasi ya 125 duniani katika 

nchi 180 zilizofanyiwa kazi mpaka nafasi ya 127.  Kwa hiyo, 

naamini kabisa kwamba mabadiliko haya ambayo 

tunayafanya yataweza kusaidia kupunguza muda ambao mtu 

anaweza akasajili biashara au kusajili Kampuni na kadhalika. 

 

Mheshimiwa Naibu Spika, ningependa kuanzia pale 

ambapo mzungumzaji aliyepita alianza kuzungumza na suala 

ambalo napenda leo nichukue muda mrefu na wa kutosha 

kabisa ni la biashara ya sanaa kwa sababu imekuwa 

haiangaliwi.  Nami niseme kabisa kwamba, tulichokishuhudia 

jana, heroic funeral ambayo alifanyiwa Marehemu Kanumba, 

inadhihirisha kabisa kwamba Watanzania ni wapenzi sana wa 

sanaa.  Kwa hiyo ni jukumu letu sisi kama wawakilishi wa 

wananchi, kama watunga sheria, kama watunga sera, kupata 

ujumbe kutokana na Umati wa Watanzania wa Mkoa wa Dar 

es Salaam na waliotoka mikoa ya jirani na waliotoka mikoa ya 

mbali, ambao walikwenda kumzika na kumpumzisha Ndugu 

Kanumba jana.  Kwa hiyo, ule ni ujumbe ambao tunaupata na 

leo tunapoandika sheria hii tuwe na kumbukumbu tuangalie 

wananchi waliojitokeza kwenye mazishi yale na tuweke sheria 

maalum ambazo zitaweza kuwasaidia na kuwalinda wasanii 

wetu. 

 

Mheshimiwa Naibu Spika, tunafanya marekebisho kwenye 

Merchandise Marks Act ambapo tunaangalia pamoja na 

mambo mengine, Copyright Neighbouring Act, Patents Act, 

Trade and Services Marks Acts na hizo zingine mbili ambazo 

kwa leo sitaweza kuzichangia.  Nataka nichangie hasa 

Copyright and Neighbouring Act.  Katika Hotuba yetu ya 

Kambi ya Upinzani Bungeni mwaka jana, tulitoa mapendekezo 

maalum ya kuangalia namna ya kulinda kazi za wasanii 

waweze kufaidika na kazi zao, tuzuie wizi wa kazi za wasanii 

ambao Watanzania wanashiriki, kwa sababu tunapoenda 

kununua kazi ya msanii ambayo una uhakika kuwa kazi hiyo 

siyo original na una uhakika kazi hii ni ya kutengenezwa na 

wewe unatoa fedha yako unanunua; maana yake ni kwamba, 

unamuua msanii ambapo ungepaswa kumsaidia.  Sasa njia 

pekee ya kuzuia hali hiyo ni kuweka sheria jinsi ambavyo 

inapaswa kuwa. 

 

Mheshimiwa Naibu Spika, mimi nimeigawa sekta hii katika 

maeneo matatu ambayo ni ya kawaida, unayakuta sana 

katika Sekta ya Mafuta au Madini.  Kwamba, kuna up stream, 

mid stream na down stream.  Kwenye up stream ni pale 

ambapo msanii anatengeneza kazi yake, pale sioni shida kwa 

sababu msanii atakaa nyumbani kwake, atakaa wapi 

ataandaa kazi yake.  Kwenye mid stream, kwenye studios, 

ambapo wasanii wanakwenda kurekodi na baada ya hapo 

kazi zao zinakwenda kusambazwa, hapa kuna shida kubwa 

sana na ni eneo ambalo ni lazima tuliwekee regulations.  

Lazima tuliwekee kazi maalum na ningependa katika hili eneo 

la part four bahati mbaya sheria niliyonayo ni ile ambayo 

ilichapishwa tarehe 29 Julai, 2011.   

 

Mnaweza kuangalia namna ambavyo tutaweka leo 

katika sheria jinsi ambavyo tutalinda mid stream part katikati 

hapa ya kazi ya msanii pale anapokwenda kurekodi na 

kuhakikisha kwamba, kinachozalishwa pale kinafahamika, 

msanii anakifahamu na pendekezo la stickers ambalo lilitolewa 

na Waziri wetu Kivuli wa Masuala ya Habari, Utamaduni na 

Michezo, lianzie pale ili kuweza kujua ni kiwango gani 

ambacho kimezalishwa katika studio na kiwango gani 

ambacho kinaingia kwenye soko. 

 

Mheshimiwa Naibu Spika, eneo la pili ambalo 

ningependa liongezwe pia katika part four hii ni down stream 

part kwenye retail kwamba, kazi ya msanii ambayo inauzwa, 

biashara ile ya rejareja ya msanii iwe ni kazi ambayo ilizalishwa.   

 

Kwa hili eneo pia tuweze kuona namna tutakavyoweza 

kulitilia nguvu katika sheria hii.  Kwa maana hiyo, nilikuwa 

napendekeza kwamba yale maeneo ambayo yameachwa ya 

Sheria ya Hatimiliki, Cap. 218, yachukuliwe na kuingizwa ndani 

ya mabadiliko haya ambayo tunayafanya ili kuweza 

kuhakikisha kwamba kazi za wasanii zinalindwa.   

 

Mheshimiwa Naibu Spika, hivi sasa tumepata taarifa 

kwamba, TRA wanaandaa regulations kwa ajili ya stickers.  

Nimeongea na mmoja wa wasanii wa muda mrefu, Ndugu 

John Kitime, anasema tayari regulations zipo, wanaita epigram, 

zipo lakini bado hazijaanza kutekelezwa.  Kwa hiyo, nilikuwa 

nadhani kwamba, Mheshimiwa Waziri kwa sababu yeye ndiyo 

Waziri wa Wizara ambayo ni responsible kwa hili ukishirikiana na 

Waziri wa Fedha, kuhakikisha kwamba zoezi hili la TRA la 

kuandaa regulations nyingine za stickers liunganishwe na 

regulations ambazo tayari zimeshatengenezwa na zipo tayari 

toka mwaka 2006 ili ndani ya mwaka wa fedha unaoanza 

tarehe 1 Julai, 2012 stickers ziwe tayari na kazi za wasanii ziweze 

kutambulika pale ambapo zinakuwa zimetengenezwa.   

 

Mheshimiwa Naibu Spika, hili litamhusu sana Mheshimiwa 

Waziri wa Habari, Vijana, Utamaduni na Michezo kwamba, 

tayari kuna regulations kuhusiana na royalties ambazo 

broadcasters wanapokuwa wanacheza miziki hazijawa 

enforced na hasa haya Makampuni makubwa, televesheni 

kubwa na redio kubwa hazi-enforce hili.   

 

Kwa hiyo miziki na filamu na kadhalika za wasanii wetu 

zinapokuwa zinachezwa hawapati zile royalties ambazo 

zinatakiwa na kama tulivyosema kwamba hii ni biashara na ni 

biashara ambayo inaweza ikawafaidisha sana wasanii wetu.   

 

Ninarudia kusema kwamba, natumia sheria iliyokuwa 

published tarehe 29 Julai, 2011, kwa hiyo, mtu anaweza 

kuangalia namna ambavyo inakwenda.   

 

Mheshimiwa Naibu Spika, kifungu cha 36, prohibition to 

deal in counterfeit goods.  Nimeangalia hapa orodha ya 

offence ambazo mtu atafanya kutokana na counterfeit, sioni 

moja kwa moja mtu ambaye atahusika na wizi wa kazi za 

sanaa.  Kwa hiyo, nilikuwa naomba ile “a” mpaka “i” tutafute 

mahali ambapo tuta-include copyright issues katika Counterfeit 

Act ili kuhakikisha kwamba tunaposema counterfeit 

hatutakuwa na maana tu ya bidhaa kama maji, bidhaa 

zingine hapana, lakini pili kazi ya msanii iwe included katika 

jambo hilo.   

 

Kwa hiyo, tu-include katika ile “a” mpaka “i” masuala ya 

piracy, book leading na kadhalika, yawe ndani ya sheria.  

Lingine ambalo nimeliona hapa ni adhabu, sasa sijui itakuwepo 

kwenye amendment maana amendments nimezipata sasa 

hivi, sioni adhabu kwa mtu ambaye hatakutwa anafanya 

biashara ya kazi ambazo zimeibwa za wasanii, sioni katika 

kifungu hiki cha prohibition to deal in counterfeit.   

 

Kwa hiyo, nilikuwa napendekeza siyo tu adhabu ya 

kawaida iwe ni adhabu kali, ambayo ita-discourage kabisa 

watu kuiba kazi za wasanii wetu na kuziuza. Nimeona kuna 

maeneo kuna faini za shilingi milioni 20, kuna miaka mitano jela, 

sasa sina uhakika maana nimeona sasa hivi kama hizi 

zinahusiana na hii ya ku-deal na counterfeit, kwa sababu hii 

section yote ya counterfeit imetajwa offences lakini haitaji 

adhabu.   

 

 

Kwa hiyo, naomba Mheshimiwa Waziri na Ofisi ya 

Mwanasheria Mkuu wa Serikali, waongeze kipengele cha 

adhabu mara baada ya zile offence na iseme kabisa kwamba 

mtu yeyote at a written level atakayekutwa anauza ama ni CD 

au ni DVD ambayo ni counterfeit adhabu yake isiwe chini ya 

shilingi milioni 50.  Hiyo ita-discourage kabisa kazi ambazo 

zinafanywa.   

 

Mheshimiwa Naibu Spika, siyo mtu atakayekutwa anauza 

tu lakini pia mtu yeyote atakayekutwa in possession, kwa hiyo 

hata kama wewe umepita pale Ubungo vijana wamekuuzia 

lakini ni kazi ya wizi umekaa labda umempa lifti Polisi 



11 APRILI, 2012 

 78 

akagundua kwamba kazi uliyonunua ni ya wizi, wewe ambaye 

umekutwa in possession uadhibiwe ili kujenga mentality ya 

Watanzania kuacha kununua kazi ambazo ni za wizi dhidi ya 

wasanii wetu.   

 

Kwa hiyo, haya ndiyo mapendekezo ambayo nilikuwa 

naomba tuyaweke kwa sababu kuna fedha nyingi sana 

kwenye sanaa.  

 

Kwenye sanaa kuna ajira ya kutosha. Vijana wetu wengi sana 

wamejiajiri kwa kutumia talent zao, lazima kama nchi 

tuwalinde na sio tu tuwalinde kwa kusema, tuwalinde kwa 

kuonekana tunawalinda. Hii itatusaidia sana kuweza 

kuhakikisha kwamba tunaongeza utajiri wa nchi kwa kulinda 

talents za watu wetu lakini pili tutapata mapato.  

 

 Mheshimiwa Naibu Spika, kuna sehemu kubwa sana ya 

mapato katika kazi za sanaa hayaangaliwi na ndiyo maana 

tunakuja katika lile pendekezo ambalo alilitoa Waziri wetu kivuli 

kwamba tui-reform COSOTA iwe regulator, tu-empower 

associations yaani zile associations za wasanii tofauti tofauti, 

kama ni wa Bongo Fleva, kama ni wa Taarab, kama ni waimba 

mashairi, wacheza ngoma na kadhalika ndiyo ziwe zina nguvu 

ya kusajili Msanii mmoja mmoja na hii regulator yao isajili haya 

makundi na hii exercise ianze kuanzia tarehe 1 Julai, 2012. Kila 

Msanii awe registered na TRA kwa kuwa na TIN number. Kila 

msanii akiwa na TIN number hata kama tutawapa exemptions 

kwenye masuala ya kikodi lakini ziwe exemption ambazo ziko 

recorded, itasaidia sana, si tu kuhakikisha kwamba kazi ya 

msanii imelindwa, si tu kuhakikisha kwamba TRA, Polisi na Idara 

ya Upelelezi inaenda kufanya ambush ya kuweza kuhakikisha 

kwamba tunatafuta kazi ambazo zimeibwa lakini pili msanii 

mwenyewe atakuwa na hamu ya kuweza kujua na kufuatilia 

na kuweza kuona kazi yake inalindwa.  

 

 Mheshimiwa Naibu Spika, ni hayo ambayo nilikuwa 

naomba yafanyiwe marekebisho, tutakapokuja kwenye 

Kamati ya Bunge Zima tutaangalia kama tutaweza kuleta 

schedule of amendment kwa ajili ya ku-strengthen Sheria yetu 

ya Copyright ndani ya mabadiliko haya tunayoyafanya.  

  

Mheshimiwa Naibu Spika, kwa heshima ya Marehemu 

Kanumba, tusipitishe Sheria hii bila kuweka vipengele ambavyo 

vitalinda haki za wasanii. Tumsindikize shujaa wetu huyu kwa 

kuwa na vipengele ambavyo vinalinda kazi za wasanii na 

vinalinda kazi zake ambazo ameziacha. Kama anawarithi 

wake wataweza kupata hizo royalty kutokana na kazi ambazo 

zitakuwa zimelindwa, hawa ambao wamebaki hai watafaidi 

kwa kazi ambayo tumeifanya na Bunge lako Tukufu linakaa 

kwenye very opportune time. Ni jana tu msanii huyu amezikwa, 

leo tukiwapa zawadi Watanzania kwa heshima ya msanii huyu 

kwa kulinda kazi za wasanii, tutakuwa tumeingia kwenye 

historia kama Bunge ambalo limelinda kazi za vijana wetu vizuri 

sana. Ninaomba Mheshimiwa Waziri na Waheshimiwa 

Wabunge tuweze kuhakikisha tunafanikisha jambo hili. 

 

 Mheshimiwa Naibu Spika, mwisho kabisa nilikuwa 

napenda kupata maelezo ya Mheshimiwa Waziri, kwenye 

Sheria ya Makampuni, Sura 212, tunajaribu kuweka some 

regulation kuhusiana na changes of names na kumekuwa na 

malalamiko mengi sana Tanzania kuhusiana na biashara 

zinavyobadilikabadilika. Kumewakuwa na tabia ya investors 

ambao wanafanya structural arrangements ambazo 

zinapelekea mabadiliko yanayofanyika huko juu, huku 

nyumbani tusiweze kupata kodi zinazostahili. Kwa hiyo, nilikuwa 

naomba details kutoka kwa Mheshimiwa Waziri kwa sababu 

sijaona kama zimekuwa covered vizuri hapa. Kwa hiyo, ni 

namna gani na ni vipengele gani ambavyo tunaweza 

tukaviimarisha zaidi ili kuweza kulinda na kuepuka hiyo abuse 

ambayo inafanywa na watu ambao wanakuja, wanasajili 

biashara, wanabadilisha majina, wanakwepa kodi na 

kadhalika. Kwa hiyo, ni vizuri tutumie hii opportunity kuliangalia 

eneo hilo. Sikuweza kupata muda wa kuli-study vya kutosha 

ndiyo maana nilikuwa naomba Waziri atakapokuwa 

anajumuisha aweze kutueleza ni namna gani ambavyo Sheria 

imeweza ku-provide for hayo maeneo ambayo yamekuwa 

yakilalamikiwa na Watanzania kwa muda mrefu.  

 

 Mheshimiwa Naibu Spika, nakushukuru sana kwa kunipa 

nafasi hii na ninaamini Bunge lako Tukufu litalinda haki za 

wasanii na kumpa heshima Marehemu Kanumba kwa kuweka 

Sheria ambayo italinda kazi zao. Ahsante sana. (Makofi) 

 

MHE. MARTHA M. MLATA: Mheshimiwa Naibu Spika, 

ahsante. Kwanza kabisa, najua wengi wametoa pole lakini na 

mimi niendelee kutoa pole kwa wasanii na Watanzania wote 

kwa kuondokewa na msanii ambaye alikuwa ni nyota hapa 

Tanzania na hata nje ya nchi kwa kutangaza Taifa letu. Mungu 

ailaze mahali pema roho yake Marehemu Kanumba.  

 

 Mheshimiwa Naibu Spika, naomba tu pia nisiwe mchoyo 

wa fadhila kwa kutoa shukrani kwa Kamati ya Maandilizi 

ambayo iliandaa taratibu zote za kumsindikiza Mheshimiwa 

Mpendwa wetu Kanumba pamoja na Radio na Televisheni 

zote zilizokuwa zikiwaonyesha Watanzania utaratibu mzima 

ulivyokuwa unaenda hasa Radio Clouds pamoja na television 

yake pamoja na vituo vingine. Kwa kweli nawapongeza sana 

kwa moyo huo.  

 

Mheshimiwa Naibu Spika, baada ya pongezi na shukrani 

hizo, naomba na mimi pia niungane na wazungumzaji 

waliopita kwa kuzungumzia suala la biashara ya sanaa. 

Nashukuru sana kwa kuona Muswada huu umekuja hapa na 

pia umegusa suala la kazi za wasanii wote. Ni suala zuri ambalo 

limetufikia hapa, mimi naunga mkono japokuwa kuna maeneo 

mengine yanahitaji kuongezewaongezewa kidogo ili kuweza 

kufanya Sheria hii ikawa ni bora na ikamtendea haki kila 

inayomgusa.  

 

 Mheshimiwa Naibu Spika, mimi naomba nizungumzie 

suala la wasanii wote hasa katika biashara hii ya sanaa. Wengi 

tunatazama kwenye suala la muziki, filamu lakini bado kuna 

ufinyanzi, uchoraji tingatinga na wengine wote inawagusa. 

Nikirudi sanasana kwenye suala la filamu na muziki ambao 

mimi naomba ni-declare interest kwamba na mimi pia ni msanii 

katika fani ya muziki, kwa kweli kuna matatizo makubwa sana, 

kwanza ukizingatia kwamba wasanii hawa wamekuwa 

wakining’inia mahali ambapo hawajui kwamba wako wapi. 

Wako katika Wizara mbili lakini sasa hivi tumeongeza kwamba 

watakuwepo pia na TRA. Kwa hiyo, unaona ni namna gani 

suala hili ni kubwa ambalo linayumbisha kiasi kwamba Serikali 

inashindwa kuona ni namna gani iweze kusaidia biashara hii. Hii 

yote ni kwamba suala hili ni kubwa. Nilishawahi kusema hapa 

Bungeni kuna tatizo gani suala hili kuipa Wizara yake peke yake 

ili likasimamiwa peke yake kwa ukubwa wake. Ni suala kubwa 

sana, bado linayumbishwa tu. Leo tunasema kutakuwa na 

sticker, tunamshukuru Mungu kwa sababu tuliomba hapa lakini 

bado hata suala la sticker lina utata pia, wachakachuaji ni 

wengi. 

 

 Mheshimiwa Naibu Spika, mikataba inayowekwa baina 

ya wasambazaji wa kazi za wasanii bado tunamashaka. Sasa 

hivi wauzaji ni wawili, watatu ambao wanaingia mikataba 

mibovu na wasanii wanaosambaza kazi zao. Leo msanii CD 

moja analipwa shilingi 150/-. Huyu mtu anaenda ananufaika 

peke yake. Kwa hiyo, mimi naomba sana katika Sheria hii, 

naamini kwamba imekaa vizuri lakini bado tuangalie ni namna 

gani Serikali yenyewe kama Serikali iweze kusimamia ni namna 

gani mikataba itakayokuwa inawekwa baina ya wasambazaji, 

baina ya wale promotors na wasanii wenyewe. Jana 

tumemzika mwenzetu, njia zote zimekuwa hazipitiki, ni namna 

gani wapenzi walivyokuwa wengi na hawa wote wameziona 

kazi zake. Is it kweli kwamba umati ule wote uliomwona ndizo 

hela au ndiyo kipato alichokipata yule msanii? Kweli angeweza 

kuwa anaishi pale kwenye ile nyumba tuliyomkuta, ni kweli 

alitakiwa kuwa na bodyguard kwa msanii mkubwa kama yule 

lakini hawezi kuweka bodyguard, hawezi kufunya chochote, 

kwa sababu kipato anachokipata si kweli, ni umaarufu tu, 

kipato chake bado ni kidogo kwa sababu anaibiwa. Kazi zake 

zote zinaibiwa, hawezi kujenga nyumba nzuri kwa sababu 

hawezi kupata hela anazostahili. Hela anazostahili zote 

zimeibiwa kwa utaratibu mbovu ambao upo, wasanii 

wamebaki maskini na wanakufa maskini, anakuwa  tajiri wa 

kusindikizwa na kundi la watu lakini ameacha nini? Ameacha 

kazi yake tu, lakini hakuwa tajiri kwa sababu aliibiwa. Kanumba 

hakutakiwa awe pale lakini kazi zake zimeibiwa, watu 

wamepata kazi zake kwa njia ya udanganyifu. Mimi naungana 

mkono na Mheshimiwa Zitto kwamba kile kipengele 

kinachosema wale ambao wanauza au ku-double kazi 

ambazo ni haramu, je, Sheria hii imekaa vizuri adhabu yake. 

Adhabu ikikaa vizuri hakika wasanii wote kila mtu atapata 

sawasawa na kazi aliyoifanya na jasho lake litakuwa 

sawasawa na kazi aliyoifanya. Kwa hiyo, mimi naungana na 

kile kipengele Mheshimiwa Zitto alichokisema, naomba 

kiangaliwe vizuri, adhabu ya wale watakaokamatwa na 

masuala ya piracy.  

 

 Mheshimiwa Naibu Spika, lakini nilikuwa na mashaka 

kidogo, televisheni zetu na radio zetu ambazo zenyewe 

zinafanya biashara kwa kutumia kazi za wasanii hawalipi, kwa 

nini hawalipi? Sijaona hapa kama kuna kitu chochote 

kinachotaja wanatumia kazi zetu, Cherekochereko na 

wengine wanatumia kazi zetu lakini kuna baadhi ya vituo 

ambavyo havilipi. Ninaomba nisaidiwe ni kipengele gani 

kinabana vyombo vya habari vyote vinavyotumia kazi za 

wasanii? Wanalipaje, lazima Sheria hii itambue wazi.  

 

Mheshimiwa Naibu Spika, suala lingine ni la sticker. Ni 

kweli COSOTA walikuwa wamepewa kazi hii na Wizara ya 

Habari na Utamaduni na wao kupitia BASATA, bado huo ni 

mchanganyiko ambao mimi nauona kama danganya toto. 

Mambo yanapitishwa, Sheria zinawekwa lakini pesa haziendi. 

BASATA haina hela, COSOTA haina hela, wanashindwa hata 

kufuatilia na kusimamia haya mambo. Ndiyo maana bado 

nasema hivi kuna tatizo gani kuweka Wizara ya Utamaduni na 

Sanaa ili suala hili likasimamiwe vizuri? Kuna hela nyingi hapa, 

huu ni mgodi mwingine, ni biashara kubwa sana ile. Kwa hiyo, 

mimi nilikuwa naomba pia nisaidiwe katika hili. 

 

 Mheshimiwa Naibu Spika, suala lingine ni kuhusu hizi studio 

za recording. Namshukuru Mheshimiwa amezungumza 

kwamba kila msanii awe registered na awe na TIN namba yake 

lakini bado mimi nataka nizungumzie suala la studio zetu. Is it 

kwamba kuna usalama gani kule studio? Kwa nini zile studio 

zisitambuliwe, zisisajiliwe na zikapewa masharti na kuwe na 

utaratibu wa kuwekewa chombo cha kudhibiti? Mimi nikitoa 

master yangu pale nikipeleka kwenda kuweka mkataba kuwe 

na pincode yangu, nikikubaliana kwamba bwana wewe 

utatoa copy 10,000, zikifika 10,000 hawezi kuendelea kutoa 

zingine na aliyenunua hataweza kwenda ku-double kwenye 

kompyuta ama sehemu nyingine yoyote, mbona wenzetu kule 

wanaweza? Kwa hiyo, mimi ninaomba taratibu Serikali ijitahidi 

kusimamia hili suala. Kwa kweli nimekuwa nikiimba ndani ya 

Bunge sasa imekuwa ni wimbo wangu mpaka ninaitwa Mama 

COSOTA lakini ukweli ni kwamba nitaendelea kuimba, 

nitaendelea kulia mpaka kieleweke, wasanii waondokane na 

aibu. Kazi kubwa wanayoifanya bado wanaishi kwenye 

mazingira magumu, ni majina tu maana mimi niko nao kule, ni 

majina tu, lakini pesa na kipato kile si sawa na kazi 

wanayoifanya. Nilikuwa naomba Sheria hii itusaidie katika 

masuala hayo. 

 

Mheshimiwa Naibu Spika, pia nilikuwa nataka 

nizungumzie jambo moja. Hivi Serikali ina mkakati gani, 

naomba hili nijibiwe ni swali tu. Serikali sasa ina mkakati gani 

mpya kando na hii Sheria ambayo imekuja ya kuweka 

mazingira mazuri ya wasanii wote kuweza kupata elimu ya 

kujitambua kwamba wao ni nani, yeye kama msanii ni nani 

katika jamii na kazi aliyonayo. Kwa sababu Tanzania tunapolia 

ajira ukweli ninachotaka kuwaambia kama Serikali inaweza 

ikaweka mikakati na mazingira mazuri ya wasanii kuonyesha 

vipaji vyao na kuvitumia na kuviuza hakika tatizo la ajira 

Tanzania litapungua kwa kiasi kikubwa lakini bado palepale 

Serikali ya Tanzania itapata kipato kikubwa. Ninaomba majibu 

kwamba Serikali imejipanga vipi baada ya Sheria hii na haya 

mambo yanaanza kutekelezwa lini na ni nani wa kumsimamia 

msanii kwa maslahi yake, je, ni COSOTA, BASATA au ni TRA?  

 

Mheshimiwa Naibu Spika, naunga mkono hoja. (Makofi) 

 

MHE. JOSEPH O. MBILINYI: Mheshimiwa Naibu Spika, 

nakushukuru sana kwa kunipa nafasi hii japokuwa ndiyo 

nimeingia tu, ningeweza kusema kwamba sijajiandaa lakini 

katika hili always tuko tayari kwa hiyo nitachangia tu kidogo.  

 

Mheshimiwa Naibu Spika, kabla sijaendelea na mimi 

naomba nitoe salamu zangu za Tanzia kwa Marehemu Steven 

Kanumba ambaye tumemzika jana. Steven Kanumba jana 

ameweza kuwakilisha kwa kishindo nguvu ya sanaa. Serikali 

yote ilikuwa pale, Rais alifika pale, Waziri Mkuu alifika pale, 

umati wa watu mkubwa ulifika pale lakini Kanumba kwa mujibu 

wa Serikali nikimnukuu Mheshimiwa Waziri Dkt. Nchimbi wakati 

anaaga jana alisema pamoja na Kanumba kutengeneza 

filamu 40 lakini bado amekufa maskini.  

 

Mheshimiwa Naibu Spika, hiyo ndiyo hali ya wasanii wa 

Tanzania, ujumbe tumeupata au mwangwi tumeupata kupitia 

kwa marehemu Kanumba, mpiganaji na ndiyo maana wakati 

namuaga nilimuaga kwa saluti ili kumtambua kuwa yule ni 

mpambanaji ambaye ametoka zero to hero kutoka kwao 

Shinyanga mpaka kufika Dar es Salaam kuja kuwa star 

aliyezikwa kama Shujaa.  

 

Mheshimiwa Naibu Spika, suala la copyright ni tatizo 

kubwa sana na tatizo kubwa la copyright au la sanaa kwa 

ujumla ni kwamba viongozi wetu wamekuwa wanashughulikia 

tatizo kisiasa, wanashughulikia kitu wasichokijua na hawajadiriki 

kutoa nafasi ya kutaka kujifunza kutoka kwa wadau ambao 

wanajua nini kinachoendelea kwenye sanaa. Kama matokeo 

ya hero kwa miaka mingi tumekuwa tunapiga kelele kupitia 

muziki na mimi nitangaze interest katika hili, tukapiga kelele 

kupitia muziki, tukaimba hatukueleweka mpaka baadaye 

tukaamua kutoka na mix tape ambayo tulitumia lugha kali 

maarufu kama Anti-Virus, hii yote ni katika kufikisha ujumbe na 

kupiga kelele kuhusiana na matatizo ya wasanii.  

 

Mheshimiwa Naibu Spika, COSOTA imeshindwa kazi. Hili 

wote tunalijua, sisi wadau tunalijua. Nashukuru jana nilikuwa 

naongea na Mheshimiwa Waziri tulikutana njiani wakati 

tunasafiri kuja huku na akanihakikishia kwamba Bunge la Juni 

tutakwenda kushughulikia yale yote ambayo sisi kama Kambi 

ya Upinzani tuliyaeleza katika bajeti iliyopita na Serikali 

ikayakubali kwa takribani asilimia 98, 99 kuhusiana na 

marekebisho mbalimbali ikiwemo kuvunja mfumo mzima wa 

COSOTA na COSOTA ianze upya. COSOTA pale ilipo haijui 

inachofanya au kama wanajua basi wanafanya makusudi.  

 

Mheshimiwa Naibu Spika, kwa mfano, huyu CEO wa 

COSOTA sasa hivi wakati kabla hajawa CEO alikuwa ni hodari 

sana kwa kushirikiana na wasanii, akituletea makabrasha 

mbalimbali yanayoelezea matatizo ya kwa nini COSOTA 

inakwama lakini baada ya yeye kuchaguliwa kuwa CEO 

ghafla tena hatoi ushirikiano. Kwa maana hiyo basi COSOTA 

imeshindwa kazi, COSOTA inabidi ifutwe ili kama tulivyoshauri 

kwenye Hotuba ya Bajeti yetu iliyopita kiwe ni chombo 

ambacho kazi yake ni ku-regulate, iwe kama regulatory board 

kama EWURA na nikirudia maelezo ya Mheshimiwa Zitto 

kwamba vyama vya wasanii husika ndiyo vitumike sasa 

kufanya kazi na COSOTA katika kusimamia maslahi ya wasanii 

kwa sababu kuna genre mbalimbali, kuna taarab, kuna bongo 

fleva, kuna injili, mimi siwezi kupigania kitu nisichokijua, siwezi 

kupigania injili, waache watu wa injili wawe na chombo chao, 

waache watu wa bongo fleva wawe na chombo chao, 

waache watu wa taarab wawe na chombo chao cha 

kusimamia maslahi yao, chombo cha copyright kama COSOTA 

kiwe ni chombo cha kusimamia hivi vyama vyote ambavyo 

vinajua kwa undani nini matatizo ya wanachama wao. 

(Makofi) 

 

 Mheshimiwa Naibu Spika, ahadi za viongozi zimekuwa 

nyingi lakini utekelezaji unakuwa tatizo kwa sababu 

hawawahusishi wadau, wanawahusisha watu ambao siyo 

wadau, matokeo yake tunarudia kusema tena, wanateka 

ajenda nzuri za viongozi kama Rais. Kwa mara nyingine tena 

nimemwona Mheshimiwa Rais alivyoenda kutoa pole kwenye 

msiba wa Kanumba amesisitiza kufuatilia maongezi aliyoongea 

na wasanii wa filamu lakini naomba niseme kama ambavyo 

ametoa ahadi katika bongo fleva ikachakachuliwa, 

tusipokuwa makini na kuwa serious, hata hili nalo litakwenda 

kuchakachuliwa na hakuna kitu chochote kitakachofanyika 

kumkomboa msanii wa nchi hii ambaye ni maskini.  

 

 Mheshimiwa Naibu Spika, Kanumba amefariki, Rais 

anakwenda uchochoroni, Waziri Mkuu anakwenda 

uchochoroni laiti kama kuna mtu angekuwa anataka ku-

kidnap watu, siku hiyo angempata kila mtu katika ule 

uchochoro pale kwa sababu tu kama Taifa tumeshindwa 

kabisa, kabisa kabisa kusimamia vitu vidogo, matokeo yake 

Wizara inakuwa maskini na wadau wake wasanii ni maskini.  

 

Mheshimiwa Naibu Spika, nilikuwa namtania Mheshimiwa 

Nchimbi, namwambia Mheshimiwa Waziri naomba tufanye kazi 

kwa maslahi ya wasanii kwa sababu Wizara yako yenyewe 

haina bajeti, haina miradi, haina tender kama za Dowans. Heri 

ufanye kazi, kwa sababu gani, ungekuwa kule, tungesema 

labda uko busy na kuchakachua miradi na vitu kama hivyo, 

huku hakuna kitu. Nilikuwa namwambia Mheshimiwa Waziri, 

kwa hiyo fanya kazi ya watu uache legacy na niko very serious 

katika hili.  

 

Mheshimiwa Naibu Spika, Wizara maskini, wadau maskini, 

Wizara bajeti yake ni shilingi bilioni 14 kwa mwaka, haina na 

haipati yote, wakati tunaambiwa kwenye sanaa muziki tu peke 

yake, revenue yake ni kati ya shilingi bilioni 91 mpaka 100 kwa 

mwaka. Kitu ambacho kama Serikali ikipata kati yake, basi ni at 

least bilioni 18 kwa mwaka yaani kutoka tu kwenye sanaa moja 

ya muziki peke yake, Wizara inaweza ikawa imepata bajeti 

yake full ya bilioni 14, halafu itakuwa imebakiwa na bilioni 4 

kwa ajili ya miradi ya maendeleo lakini tunakaa humu ndani 

tunasema sijui mpango wa Serikali wa mwaka huu, kujenga Kijiji 

cha Kisasa cha Sanaa Bagamoyo, sijui kufanya nini, ukirudi 

kwenye bajeti, huoni hata senti moja kwamba hiyo fedha 

itatoka wapi. Tunaendesha mambo ya sanaa kisiasa, 

tunaendesha mambo ya michezo kisiasa, waathirika wakubwa 

wanakuwa ni wasanii ambao mwisho wa yote wanakufa 

maskini, heri hata wakulima wana ardhi.  

 

Mheshimiwa Naibu Spika, tunasikia kwamba tunaenda 

kuwa na sticker. Hizi stickers hatujaanza leo, hizi stickers 

tumeanza kupigana na Mr. John Kitime mwanaharakati wa 

muziki toka mwaka 1994. Kwa hiyo, kusikia kwamba sasa 

zinaenda kuwekwa katika tapes tunashukuru sana. Mimi kama 

Waziri Kivuli ni kazi yangu kumsimamia Waziri na kumsumbua, 

kumkumbusha yale aliyoyakubali katika bajeti yangu ili 

tuendelee kusonga kwa faida ya wasanii hao. (Makofi) 

 

 Mheshimiwa Naibu Spika, stickers ni lazima ziende TRA, 

wakae joint venture waangalie namna gani watafanya kazi, 

Wizara ya Fedha na Wizara inayohusika na utamaduni. Stickers 

ni lazima ziende TRA ili kwamba mtu anapokamatwa na kazi ya 

msanii isiyokuwa na sticker halali, kosa lihame kutoka kwenye 

copyright kwa sababu copyright hatuijui, hatujaishughulikia, 

basi kwa kuokoa tuweke sticker ili kwamba mtu 

atakapochakachua fedha za TRA awe ameingia kabisa 

kwenye suala zima la uhujumu uchumi. Unaiba kazi ya msanii ili 

msanii kama Kanumba na mimi kesho nisije nikafa maskini, 

uende jela kwa miaka ya kutosha kwa sababu kitu 

kinachofanyika hapo ni uuaji. (Makofi) 

 Mheshimiwa Naibu Spika, kama nilivyosema, tumepitia 

hatua nyingi, tumepitia mambo mengi, tumepitia ugomvi, 

tumepitia vita mpaka pale ilipoonekana kwamba sasa hii vita 

inakuwa throughout war, wenzetu wakanyoosha bendera, 

tukakubali kukaa nao chini kuwa chini ya Mwamvuli wa Waziri 

wa Serikali, hatukumwamini Mheshimiwa Nchimbi kama 

Nchimbi kwa jina lake, wala hatukumwamini mtu aliyekuwa 

analaumiwa kama Ruge kama Ruge kwa jina lake, tulikaa chini 

kwa sababu ya charter ya Serikali, tulimwamini Nchimbi kama 

Waziri wa Serikali. Sasa basi, tulikaa chini kuiamini Serikali na 

kwa kutumia Bunge hili tunaiomba Serikali, tuliyokubaliana 

katika sehemu ile ya muafaka, Studio ya Rais irudi BASATA. Hilo 

hatuwezi kuliacha kwa sababu gani, kwa sababu ile ndiyo 

ishara, narudia tena, ile ndiyo ishara ya namna gani watu 

wanatumia ujanja ujanja kuzuia fursa halali zinazotolewa kwa 

wasanii kupitia kwa watu tofauti, wadau na hata kupitia kwa 

Rais anapokuwa na nia njema katika kuendeleza sanaa. 

Naomba sana, katika muafaka ule, studio inatakiwa irudi 

BASATA. BASATA ndiyo chombo halali cha kusimamia sanaa. 

Studio irudi BASATA na wakati huo huo Serikali itamke kwamba 

Tanzania Flava Unit siyo chama kinachowakilisha wasanii ni 

kampuni.  

 

Mheshimiwa Naibu Spika, hatuna matatizo na kampuni, 

kuna kampuni nyingi hata mimi nina kampuni inaitwa Deiwaka 

Entertainment. Hatuna matatizo na kampuni kufanya biashara, 

lakini hatutaruhusu kampuni ihodhi maslahi ya wengi. Chama 

halali cha wasanii ni TUMA. Nikitetea hili, tunaomba vyama 

kama TUMA (Tanzania Urban Music Association) vipewe 

mamlaka, viwezeshwe, Taarab Association, CHAMDATA 

viwezeshwe. Hivi ndivyo vitaenda kufanya kazi na ile Bodi 

itakayoundwa kwa ajili ya kusimamia suala zima la Hakimiliki. 

 

 Mheshimiwa Naibu Spika, naomba leo nisiendelee sana. 

Once again R.I.P Kanumba. Tutayasimamia kwa ukaribu yale 

uliyokuwa unasimamia kwa sababu tulikuwa tunaujua “ubishi” 

wako na ndiyo maana ukafika hapo ulipofika. Hata pale watu 

walipoku-criticize kwamba hujui Kiingereza, lakini hukuishia 

South Africa, ukatoka, ukaenda Ghana na Nigeria ukaenda 

kutengeneza Movie, sijui kama kule wanaongea Kiswahili. R.I.P 

Kanumba. 

 

 Mheshimiwa Naibu Spika, ahsante sana. (Makofi) 

 

 NAIBU SPIKA: Ahsante sana Mheshimiwa Joseph Mbilinyi. 

Sasa Mheshimiwa Mendrad Kigola atafuatiwa na Mheshimiwa 

Felix Francis Mkosamali.  

 

 MHE. MENDRAD L. KIGOLA: Mheshimiwa Naibu Spika, 

nashukuru sana na mimi kwa kupewa nafasi hii ili niweze 

kuchangia masuala ya Sheria ya Mabadiliko ya Sheria 

mbalimbali za Biashara. 

 

 Mheshimiwa Naibu Spika, napenda nianze kwa kusema 

kwamba nchi yoyote duniani ili iweze kuendelea vizuri bila 

matatizo lazima iwe na watu wanaofanya biashara. Nchi 

yoyote ambayo watu wake wanafanya biashara lazima 

iendelee na maendeleo ya binadamu mmoja mmoja akifanya 

biashara halafu anapata faida, lazima apate mandeleo ndani 

ya familia yake. Nchi ukitaka uone inapata faida, lazima wale 

watu wake wafanye biashara kwa masharti nafuu. Vilevile 

watu kama wanafanya biashara na Serikali inasimamia 

kikamilifu, Serikali haiwezi kuingia umaskini hata siku moja. 

(Makofi) 

 

 Mheshimiwa Naibu Spika, sasa hivi ukitaka kuangalia 

katika nchi yetu ajira imekuwa ngumu sana na ugumu huu wa 

ajira, nawashukuru sana wananchi wote wa Tanzania 

wamejikita sana kwenye biashara, watu wengi sana 

wanafanya biashara. Leo hii nimepata nafuu tunajadili 

masuala ya kuweka sheria ndogo ndogo za kuwasaidia 

wafanyabiashara. Ukiangalia wanaolipa kodi ambayo sasa hivi 

inasaidia Watanzania walio wengi ni wafanyabiashara 

wadogo wadogo. Tukisema wafanyabiashara wadogo 

wadogo maana yake tunaongelea wale wanaoingia sokoni, 

waliofungua maduka na wanaofanya biashara za machinga, 

hawa ni wafanyabiashara wadogo wadogo. Tukija kwenye 

wafanyabiashara wakubwa, ukiangalia tafsiri ya biashara, 

biashara maana yake ni kununua na kuuza, hapo 

umeshamaliza. Katika biashara hii tunajua kuna biashara 

kubwa, kuna biashara ya kati na biashara ndogo ndogo. Sasa 

mimi naomba nijikite sana kwa wafanyabiashara wadogo 

wadogo ambao ni Watanzania walio wengi. Kwa sababu 

tukiangalia viwanda vikubwa vinavyofanya biashara katika 

Tanzania ni vichache sana. Watanzania wengi wanategemea 

viwanda vidogo vidogo.  

 

Mheshimiwa Naibu Spika, sasa basi, nataka niseme 

kwamba nawashukuru sana hawa washauri (consultants) kwa 

upande wa business, wanajitahidi sana kutoa ushauri kwenye 

vikundi na wamehamasisha sana watu waanzishe vikundi. Kwa 

mfano, kule kwenye Jimbo langu akina mama wameanzisha 

vikundi vingi sana kutokana na kuhamasishwa kwamba 

waanzishe vikundi ili waweze kuanzisha miradi. Sasa ukitaka 

kuangalia wewe unafundisha mtu aanzishe kikundi halafu 

unamfundisha business plan kuangalia project yake 

inavyoenda, at the end of the day humpi mtaji, unategemea 

huyu mtu atafanyeje biashara? Bahati nzuri leo nadhani tuna 

mpango ule wa MKUKUTA, mimi Jimboni kwangu MKUKUTA 

haujafika. Nadhani leo nimesimama hapa, Waziri wa Viwanda 

na Biashara kama yupo ananisikia, naomba MKUKUTA ufike 

Jimboni kwangu. Akina mama wameanzisha vikundi, hawana 

mtaji, peleka mtaji.  

 

 Mheshimiwa Naibu Spika, ukitaka kuangalia walipaji 

wazuri wa biashara hizi ndogo ndogo ni akina mama na sasa 

hivi nasikia kuna biashara nyingine wameanzisha masuala ya 

VICOBA, inaonekana wanajitahidi sana. Katika system hiyo, 

tunajua kwamba ni kukopa, mtu anawekeza pesa yake pale. 

Naomba sheria itungwe, iangalie vizuri hawa watu, je, 

wanasaidiwaje. Isije ikawa ni kuwahamasisha watu 

wakaanzisha vikundi halafu badala ya kwenda kufanya kazi, 

wanakaa kwenye vikundi vile kila siku wanafanya mikutano, 

wanapoteza muda wa kuzalisha vitu vingine, wanapewa 

hamasa ya kwamba watapewa pesa, halafu pesa wasipewe. 

Kwa hiyo, naishauri Serikali, inapoanzisha kitu, lazima iangalie 

kwamba inawasaidiaje wale watu wanaotaka kuwasaidia. 

 

 Mheshimiwa Naibu Spika, suala lingine, kule kwangu kuna 

viwanda vidogo vidogo. Sasa hivi kama nilivyosema awali 

kwamba ajira ni gumu, watu wanajikita kwenye viwanda 

vidogo vidogo. Sisi kwenye Jimbo langu, Wilaya ya Mufindi 

kuna watu wanapasua mbao, ni vijana wetu na sasa hivi kuna 

wapasuaji siyo chini ya watu 600 wako pale na ukiangalia mtu 

mmoja amebeba watu siyo chini ya 20. Kwa hiyo, yule 

mfanyabiashara mmoja mmoja ambaye ameajiri watu 20, 

analisaidia Taifa hili kwa kutoa ajira kwa vijana wetu.  

 

Mheshimiwa Naibu Spika, sasa nataka niiombe Serikali 

kwamba wale wafanyakazi wadogo wadogo wanaopasua 

mbao, wapewe mikataba ya kudumu. Wale wafanyakazi 

wanaofanya pale hawana mikataba ya kudumu, wanapewa 

mkataba wa mwaka mmoja mmoja, hayo ni maisha ya 

wasiwasi. Kwa nini usimpe mkataba wa kudumu ili afanye 

biashara bila wasiwasi? Kwa hiyo, naiomba Serikali wale 

wapasua mbao wadogo wadogo, kwa sababu wanasaidia 

kutoa ajira kwa vijana wetu, waweze kupewa mikataba ya 

kudumu ili waweze kufanya kazi bila wasiwasi.  

 

 Mheshimiwa Naibu Spika, namshukuru sana Waziri wa 

Maliasili na Utalii alikuja kule na aliongea na wale 

wafanyabiashara wadogo wadogo. Katika speech yake 

alisema vizuri sana. Sasa nataka nimwombe na Waziri wa 

Viwanda na Biashara na ukisema viwanda, viwanda vingi viko 

Wilaya ya Mufindi. Waziri wangu wa Wiwanda na Biashara 

nadhani yuko hapa, namwomba atembelee kule, hajawahi 

kutembelea hata siku moja. Sasa kama hujatembelea kule, 

unatembelea wapi? Ndiko kwenye viwanda kule. Viwanda 

vinavyolipa ushuru, vinavyolipa TRA viko Mufindi kule. Kule kuna 

viwanda vikubwa na vidogo. Namwomba ndugu yangu 

Mheshimiwa Naibu Waziri afike pale ili aweze kuwasaidia wale 

wafanyabiashara wadogo wadogo akae nao, aongee nao 

aone mahitaji yao wanataka nini.  

 

 Mheshimiwa Naibu Spika, suala lingine ambalo nataka 

niongelee hapa ni utoaji wa elimu kwa wafanyabiashara. Juzi 

nilikuwa naangalia ITV nikaona machinga pale Dar es Salaam 

wanahamishwa waende kufanyia biashara yao sehemu 

nyingine. Nataka niseme kwamba, kuwahamisha siyo kosa, ni 

sahihi lakini unapowahamisha watu lazima uhakikishe 

umeandaa sehemu unapowahamishia, hilo ni suala la msingi 

sana. Serikali isipofanya hivi itakuwa inawafukuza watu kila 

mwaka. Lazima ihakikishe kwanza inaandaa maeneo ya 

kufanyia biashara ndipo inafanya uamuzi wa kuwahamisha. 

(Makofi) 

 

 Mheshimiwa Naibu Spika, suala lingine ukitaka kuangalia 

kwa mfano wafanyabiashara walio wengi wa Dar es Salaam, 

wale wafanyabiashara wamachinga ndiyo Watanzania tulivyo, 

tunategemea biashara ndogo ndogo. Lazima tuwaandae 

vizuri na wale ndiyo walipakodi, wale ndiyo wanaochangia 

pato la Taifa. Bila wale nakwambia hili Taifa hatutapata kitu 

chochote kwa sababu wafanyabiashara wakubwa wakubwa 

ukitaka kuangalia hata wanavyochangia siyo pato kubwa 

sana. Mimi naweza kusema ni waaminifu kwa sababu wale 

ukisema wachangie, wanachangia. 

 

 Mheshimiwa Naibu Spika, suala lingine ambalo naliona 

kwa wafanyabiashara ndogo ndogo ni elimu. Huwezi ukaanza 

kumchukulia mtu hatua kama hujampa elimu. Wale watu 

hawajapewa elimu ya biashara ndiyo maana wanakusanyika 

maeneo ambayo hayatakiwi kwa sababu wanafuata soko. 

Biashara yoyote ni soko. Kwa mfano ukimtoa mtu pale 

ukampeleka sehemu nyingine ambako haoni kuna soko na 

soko linatengenezwa na watu, unaangalia population ya watu 

iko wapi, sasa wale kwa kutumia elimu yao inabidi wafuate 

watu wako stendi, watu wako barabarani ndiyo maana 

wanauzia pale. Sasa Serikali itafute maeneo ya kufanyia 

biashara, hili ni suala la msingi sana.  

  

Mheshimiwa Naibu Spika, kuna suala lingine ambalo 

ninapenda sana niliongelee hapa, sana sana kwenye masuala 

ya SACCOS. SACCOS ni sehemu ya kupata mtaji. Ili mtu aweze 

kufanya biashara lazima awe na mtaji na tunasema kwamba ili 

uweze kupata mtaji, kuna mbinu nyingi za utafutaji wa mtaji. 

Sasa mimi naangalia kwa Watanzania wa kawaida, 

wafanyabiashara wadogo wadogo hawawezi kwenda kukopa 

benki kwa sababu benki inakuwa na masharti makubwa sana. 

Kwa mfano, mtu anasema anaenda kukopa benki ili afanye 

biashara, aweze kuwekeza nyumba yake. Sasa sisi nyumba 

zetu za Vijijini nyingine hazina hadhi kwamba unaweza 

kukopea.  

 

 Mheshimiwa Naibu Spika, sasa naomba kama tunataka 

wafanyabiashara wafanye biashara na waweze kupata mitaji, 

Serikali tuweze kuimarisha SACCOS Vijijini. Zile SACCOS zikiwa 

na fedha, wale watu ambao hawawezi kufika benki, 

wanaweza wakakopa katika SACCOS za kwao. Sasa hizi 

SACCOS tutaziimarishaje? Inabidi zipewe mitaji na mtaji 

naomba MKUKUTA basi kama wanaweza ku-invest fedha 

kwenye SACCOS itakuwa imesaidia sana Watanzania. Kwa 

mfano Jimboni kwangu mimi, Jimbo lina Kata 15, katika Kata 15 

hakuna benki hata moja, lakini kuna SACCOS nyingi sana 

ambazo zinaweza zikatoa pesa kule. Sasa ninaiomba Serikali 

itupie macho SACCOS ili ziweze kutoa fedha kwa wananchi, 

wananchi waweze kufanya biashara. 

 

 Mheshimiwa Naibu Spika, suala lingine, naomba Serikali 

iweke mazingira mazuri ya kuwatafutia soko hawa 

wafanyabiashara wadogo wadogo. Kuna wafanyabiashara 

wengine wanakuwa wameshazalisha mali lakini kwa kuuzia 

hawajui. Natoa mfano, hiki kilimo tunasema kilimo kwanza na 

mimi nakubali kilimo kwanza, sisi kwetu kule tunalima mahindi, 

kuna mahindi ya chakula na mahindi ya biashara, unaweza 

ukafanya biashara. Sasa watu wana mahindi wamelima pale, 

lakini soko la kuuzia mahindi halipo. Naomba Serikali iingilie kati 

na inabidi twende kwa target. Tunajua kabisa kufikia mwezi 

Julai, Agosti, Septemba na Oktoba watu wanavuna mahindi, ni 

soko la miezi mitatu na watu wanauza mahindi ili waweze 

kununua mbolea. Bila kuuza mahindi maana yake yule 

mkulima hawezi kununua mbolea na kwa hiyo, Serikali kama 

inanunua mahindi, inunue kwa muda unaotakiwa. Kwa mfano, 

mkulima amevuna mwezi Agosti, Serikali inakwenda kununua 

mahindi mwezi Desemba. Sisi kwetu kule mwezi Desemba watu 

walishapanda, tayari wanapalilia. Sasa bado unakuwa 

hujamsaidia huyu mkulima. Sasa na mkulima anajiingiza 

kwenye biashara auze mahindi, akishauza mahindi aweze 

kununua mbolea. Sasa Serikali tayari hapa itakuwa 

imemkwamisha mwananchi, badala ya kununua mahindi on 

time, inakuja kununua kwa muda uliopita, halafu 

unamcheleweshea kulima, halafu mwishoni unasema kilimo 

kwanza! Kwa hiyo naomba Serikali iweze kununua mahindi kwa 

muda unaotakiwa. (Makofi) 

 

 Mheshimiwa Naibu Spika, sasa nataka nitoe taarifa 

kwamba sisi kwetu Wilaya ya Mufindi, mahindi tunavuna 

kuanzia mwezi Agosti, Septemba na Oktoba. Wakati wa 

kuvuna huo ndiyo wakati wa Serikali  kununua mahindi. Ikija 

kununua mwezi wa Januari na Februari hilo ni suala lingine. 

Nadhani Waziri wa Kilimo ananisikia, hilo anaweza akalifanyia 

kazi.  

 

 Mheshimiwa Naibu Spika, la mwisho ni ombi, namuomba 

Mheshimiwa Waziri wa Viwanda na Biashara aje Wilaya ya 

Mufindi, akae na wafanyabiashara, aongee nao. Halafu 

akishaongea nao, aongee na Waziri wa Maliasili kuhusiana na 

upasuaji wa mbao Wilaya ya Mufindi. Wale ni 

wafanyabiashara wadogo wadogo wameshajikita pale na 

naishukuru Serikali na Waziri wa Maliasili alishaahidi kwamba 

watapata vibali kama kawaida na mimi nawashukuru sana. 

Sasa wakae pamoja waone jinsi ya kuwasidia wale vijana 

ambao wameunda vikundi vidogo vidogo waweze kufanya 

biashara bila kupata matatizo yoyote. Wale hawahitaji mitaji 

mikubwa sana, mitaji yao ni midogo tu. Hata ukifika ukatoa 

elimu ya kwako, hata Waziri wa Viwanda na Biashara 

wakikuona tu, ile ni elimu, wanapata moyo. Sasa nakuomba 

uwape elimu, ukiwapa elimu wale vijana, tayari ni mtaji kwao. 

 

 Mheshimiwa Naibu Spika, naomba kuunga mkono hoja. 

Ahsante sana. (Makofi) 

 

 NAIBU SPIKA: Ahsante sana Mheshimiwa Mendrad Kigola. 

Sasa tujaribu wawili, Mheshimiwa Felix Mkosamali na 

Mheshimiwa Rita Mlaki.  

 

MHE. FELIX F. MKOSAMALI: Mheshimiwa Naibu Spika, 

nakushukuru sana kwa kunipa fursa hii ili na mimi niweze 

kuchangia juu ya Muswada wa Mabadiliko ya Sheria 

mbalimbali za Biashara (The Business Laws Miscellaneous 

Amendment Act 2011). 

 

Mheshimiwa Naibu Spika, nchi yoyote ili iweze kuendelea 

ni lazima mazingira ya biashara, mazingira ya kusajili 

makampuni yawe mepesi. Leo tunafanya marekebisho ya 

sheria chache lakini ukiritimba wa kusajili makampuni bado ni 

mkubwa sana. Kuna sheria nyingi zinapaswa kufanyiwa 

marekebisho baada ya sheria hii. Sheria ya Uwekezaji ya 

mwaka 1997 inapaswa kufanyiwa marekebisho na sheria 

nyingine ili wawekezaji wa ndani na wa nje wawe na mwanya 

mwepesi wa kufanya biashara ndani ya nchi kusiwe na 

vikwazo vyovyote.  

 

Mheshimiwa Naibu Spika, sasa naomba nijikite kwenye 

sheria ambazo tunazifanyia marekebisho leo hii, moja ni Sheria 

ya Makampuni; napongeza kabisa kupunguza umri wa kusajili 

makampuni, kutoka miaka 21 mpaka miaka 18, hii ni hatua 

nzuri sana naipongeza. Pia napongeza jurisprudence ambayo 

ime-develop katika Sheria ya Makampuni kuingiza lugha ya 

Kiswahili na hii inapaswa kuwa chachu katika mabadiliko ya 

sheria zingine. (Makofi) 

 

Mheshimiwa Naibu Spika, Mwalimu Nyerere miaka ya sitini 

aliingiza customary law, customs zikawa sehemu ya sheria, leo 

tunavyoingiza Kiswahili, ni namna gani tunaifanya 

jurisprudence ya sheria yetu ipate kitu kipya katika sheria za 

biashara, ni kitu kikubwa sana lakini kuna swali ningependa 

Waziri anipatie majibu kama amesikiliza vizuri hotuba ya Kamati 

iliuliza pia jambo hili na mimi nataka pia wakati wa majumuisho 

yake anieleze. Tumetengeneza kifungu kwamba mtu mmoja 

anaweza kusajili kampuni, lakini nataka kupata jibu liability 

itakuwaje? Kwa sababu kama ninavyofahamu katika Sheria za 

Makampuni, kampuni ni artificial person ambayo inaweza 

kushtaki na kushtakiwa na kufanya mambo mengine, sasa 

kuna wakati ambapo ile doctrine ya corporate veil tunai-draw 

out individuals wanakuwa liable wao kama wao kwa makosa 

ambayo wameyafanya kupitia kampuni. Sasa nataka majibu 

kutoka Serikalini kwamba ninyi hili suala la liability 

tutakapokuwa tuna draw, Director ni mtu mmoja tuna-remove 

the line of veil, liability itakuwaje? Nahitaji kupata ufafanuzi 

kutoka kwa Serikali. 

 

Mheshimiwa Naibu Spika, jambo lingine napenda kupata 

majibu katika Sheria ya Alama za Biashara, sura ya 85, mimi 

sitazungumza sana kwenye intellectual rights kwa sababu 

limezungumzwa sana hili, lakini ningependa kujua liability 

itakuwaje kwa makampuni ambayo ndiyo manufactures, watu 

ambao ndiyo wametengeneza hizi CD feki, kwa sababu mara 

nyingi watu ambao wamekuwa wanakamatwa na bidhaa feki 

si watengenezaji wa CD hizi au bidhaa hizi. (Makofi) 

 

Mheshimiwa Mwenyekiti, nataka nipate majibu ya Serikali 

kwamba wamejiandaa vipi kwa sababu kisheria jirani yako ni 

mtu anayeathirika na vitendo vyako vibaya na ndiye 

anapaswa kuwajibika kwa vitendo vyake vibaya, kwa hiyo leo 

nikinywa soda ya Coca-Cola, Coca-Cola ni jirani yangu hata 

kama kiwanda cha Coca-Cola kipo Marekani. Sasa liability 

mmejipanga vipi kwa watu ambao ni manufacturer, ukiacha 

tu hizi bidhaa ambazo mmekuwa mnachoma hapa na 

kadhalika, watengenezaji wa bidhaa hizi feki je tunawaacha 

tu, solution inakuwa ni kuwakamata wamachinga na watu 

wadogo wadogo ambao wamenunua bidhaa feki kutoka 

kwenye viwanda? Kama tulivyokuwa tunafanya kwenye 

wavuvi wa samaki kwamba tunaenda tunakamata nyavu 

tunazichoma bila kuangalia manufacturers. Napenda nipate 

majibu hili mmeliangalia vipi na kwa nini hamjaliweka kwenye 

sheria hii ili tuweze nalo kulifanyia marekebisho? (Makofi)   

 

Mheshimiwa Naibu Spika, jambo la tatu ni Sheria hii ya 

Usajili. Kumekuwa na mizunguko mingi sana katika usajili wa 

makampuni. Mtu anataka kuwekeza Tanzania, maoni ya 

Kambi ya Upinzani yamesema three days ni siku ambazo 

zinatosha, lakini leo mtu anazunguka huku anakwenda huko, 

apate licence, ni mizunguko, there is a lot! Tunapaswa kuwa na 

mfumo ambao mtu akija anahitaji kuwekeza Tanzania ndani ya 

siku mbili, ndani ya siku tatu jambo lake limekamilika. 

 

Mhehsimiwa Naibu Spika, kwa Muswada huu, naomba 

kuchangia hayo, nashukuru sana. (Makofi) 

 

NAIBU SPIKA: Ahsante sana Mheshimiwa Felix Mkosamali, 

Mheshimiwa Rita Mlaki atafuatiwa na Mheshimiwa Mariam 

Kisangi. 

 

MHE. RITA L. MLAKI: Mheshimiwa Naibu Spika, kwanza 

nakushukuru sana kwa kunipa nafasi hii ya kuchangia 

Muswada huu muhimu kwa uchumi wa nchi yetu. 

 

Mheshimiwa Naibu Spika, napenda pia niishukuru Serikali 

kwa kuleta haya Marekebisho ya Sheria za Biashara Bungeni 

kwani kuna mambo mengi ya muhimu ambayo yalikuwa 

hayajawekwa sawa na ninaamini kabisa Muswada huu 

umeweka sawa mambo yote haya. 

 

Mheshimiwa Naibu Spika, kwanza ningependa kusisitiza 

sana kuwa biashara ndiyo nguzo ya uchumi wa nchi yetu, 

tunaposema kilimo ni kilimo cha biashara na hii itatusaidia sana 

nchi yetu katika uchumi wetu na maisha ya Watanzania kwa 

ujumla. Sheria hizi zina umuhimu wa pekee na tungependa 

tusaidie sana kuhakikisha kwamba zinapitishwa na vilevile 

zinatumika ipasavyo. 

 

Mheshimiwa Naibu Spika, niende moja kwa moja 

niongelee part (iv) ya Muswada huu, ile amendment of the 

Tanzania Trade Development Authority Act. Tunashukuru sana 

kwa sababu sasa Muswada unaonesha kwamba inaruhusiwa 

kwa kampuni binafsi au mtu yeyote kufanya maonyesho, zile 

International Trade Fair either nje ya nchi au ndani ya nchi, 

tunashukuru kwa sababu kabla ya hapo ilikuwa ni Serikali tu, 

tunasubiri ili iweze kufanya kazi.  

 

Mheshimiwa Naibu Spika, tunaomba Serikali japo 

tunasema imejitoa katika kufanya biashara na sasa inaruhusu 

wafanyabaiashara lakini pia itizame Watanzania walio wengi, 

wafanyabiashara walio wengi kama wana uwezo huu wa 

kuweza kwenda kufanya International Trade Fair. Tunawaomba 

kwanza wahamasishe kwa sababu ni jambo jipya hatutegemei 

wale wafanyabiashara ndogondogo waondoke sasa waende 

kule America au Uingereza kufanya maonyesho, tunaomba 

Serikali iwe mstari wa mbele iwahamasishe wafanyabiashara 

wadogo kila Mkoa, hii tunaona kama mna-facilitate ambalo 

tunaamini kabisa kwamba ndiyo jukumu la Serikali kwa 

wananchi wake, mfano wafanyabiashara wa batiki, 

wafanyabiashara wa vinyago, khanga, mikeka na bidhaa 

mbalimbali. 

 

Mheshimiwa Naibu Spika, naomba kusema nimefungua 

NGOS mbalimbali, nasema kama tumezisimika, zingine VICOBA 

na wanatengeneza bidhaa nyingi sana ambazo kusema 

ukweli hawana masoko. Serikali isaidie kwa kupitia trade centre 

zake mbalimbali nje ya nchi ili kuweza kuwasaidia na vilevile 

kutoa incentives mbalimbali. 

 

Mheshimiwa Naibu Spika, bado nitarudia na kufafanua 

vizuri nikimaanisha kwamba tukiwakusanya hawa 

wafanyabiashara kwa mfano wa mikeka ambayo itahitajika 

labda kule nje ya nchi na sisi hatujui, tukusanye bidhaa 

nyingine bidhaa za kilimo tuziweke pamoja na kuzipeleka nje 

ya nchi, tuwasaidie hawa wajue hata huko tunakopeleka ni 

wapi kwa sababu ndiyo kazi ya Serikali ku-facilitate. Tuwasaidie 

pia na fedha za kuweza kwenda kutangaza bidhaa zao ili 

kuwawezesha kufanya biashara ndogo ndogo.  

 

Mheshimiwa Naibu Spika, SIDO imejitahidi sana, 

tunamshukuru sana Mkurugenzi wa SIDO, Ndugu Michael Laizer 

amejitahidi  kwa miaka mingi na sasa hivi wafanyabiashara 

ndogo ndogo wengi wana uwezo wa kutengeneza bidhaa 

nyingi na wanazo bidhaa mbalimbali ambazo kusema ukweli 

soko lake bado linakuwa ni adimu. Board of External Trade 

inafanya maonesho na yanasaidia kwa kiwango kwa ndani ya 

nchi, tunaomba sana Serikali wasaidie ili hizi bidhaa ziweze 

kupata soko la nje kwa kutumia maonyesho ya kimataifa 

ambayo hawa wafanyabiashara wapo tayari lakini wanataka 

kushikwa mkono na Serikali. 

 

Mheshimiwa Naibu Spika, haya maonesho ambayo 

tutafanya nje ya nchi ni kama promotion. Kuna mazao 

makubwa sana Tanzania kama korosho, chai, asali na vyakula 

mbalimbali hata mboga. Kwa mfano vitu kama French Beans, 

vitu kama Pilipili Hoho, Pilipili Mbuzi. Binafsi nilikwenda mpaka 

Brussel kwenye soko la EU nikiwa Serikalini na kutazama 

uwezekano wa kupata soko, nilikuta hili soko ni kubwa sana 

kupitia EBA, lakini tulikwama sana hapa kama Tanzania kwa 

sababu bidhaa zetu zilikuwa bado hazijapitishwa kwa kiwango 

cha kimataifa. Ni jukumu la Serikali kuhakikisha kwamba hata 

kama tutatumia kile kituo cha Arusha ambacho kinashughulikia 

mambo ya sanitation nadhani, kusaidia kuboresha au kupitisha 

bidhaa zetu ili ziweze kufikia katika soko la kimataifa na 

hapohapo basi, tuwahamasishe Watanzania tuweze kuingia 

katika hili soko. 

 

Mheshimiwa Naibu Spika, soko la AGOA; tumeshiriki kwa 

kiwango kidogo sana kama nchi ambapo Tanzania tuna 

uwezo mkubwa na tuna bidhaa nyingi ambazo tungeweza 

kupeleka, lakini hatuna ule mwamko au uwezo. Narudia, 

tunaomba sana, Serikali imshike mkono mfanyabiashara 

mdogo na mkubwa wa Tanzania ili aweze kuonesha mazao 

yake nje ya nchi na hatimaye tupate soko la nje. 

 

Mheshimiwa Naibu Spika, tumeona exhibition mbalimbali 

zinakuja hapa nchini, naona Syrian exhibition, Palestinian 

exhibition na nchi mbalimbali wanafanyia pale Diamond 

Jubilee, hawa watu wanasaidiwa pia na Balozi zao zilizopo 

hapa. Kwa hiyo, tunaomba Balozi zetu zisaidie katika 

maonesho haya ili Watanzania wengi waweze kufanya 

maonyesho hayo na kuweza kusaidiwa. 

 

Mheshimiwa Naibu Spika, tunaona kumekuwepo na 

mahusiano mazuri baina ya Trade Centre zetu na Serikali, Balozi 

mbalimbali zinatafuta masoko. Kwa mfano, nitazitaja kabisa, 

hapo awali Balozi wa India wakati huo Mama Eva Nzaro, Balozi 

kule Abhu Dhabi wakati ule wana Trade Centre pale Dubai 

walipata masoko mengi sana, lakini yanakuja hapa Wizarani 

sijui wanakwenda Serikalini, hawapati ile feedback mpaka 

unamwogopa yule mfanyabiashara, unashangaa unasema 

utamwonesha nini au utamjibu nini, umekwishatangaza 

kwamba nchi yetu tuna spices, nchi yetu tuna korosho, nchi 

yetu tuna pamba unapoambiwa lete huku, nyumbani wapo 

kimya. Tuwasaidie Balozi zetu waweze kufanya kazi yao vizuri.  

 

Mheshimiwa Naibu Spika, tulianzisha Economic Diplomacy 

na ikaanza vizuri lakini ile flow ya kuunganisha kutoka kule nje 

kuja huku kwetu inakuwa hakuna mtu anayeshika. Kwa mfano 

tungeweza kuwa na desk kamili katika Wizara za Uchumi kwa 

mfano Wizara ya Viwanda na Biashara, Wizara ya Kilimo ili wale 

waweze kupokea hizo information, ikifika Foreign Affairs inakuja 

kwa huyo Desk Officer anayehusika na yeye vilevile atafute 

wafanyabiashara waweze kupeleka hizo bidhaa nje, ama 

sivyo sheria hii itakuwa haisaidii kama watatafuta masoko 

yakifika nyumbani hakuna anayepeleka bidhaa, au 

wafanyabiashara walioko hawawezi wala hawajui. Mimi 

nawafahamu wengi sana sasa hivi katika NGOS, taasisi 

ambazo siyo za kiserikali wana biashara nyingi sana lakini hajui 

aende wapi wala hana uwezo wa kuhakikisha bidhaa yake 

imeweza kuzalishwa na kupelekwa nje ya nchi. Naiomba sana 

Serikali mtusaidie katika hilo. 

 

Mheshimiwa Naibu Spika, ninapenda pia kuongelea suala 

la Trade Centres, kuna maeneo mbalimbali ambayo yanahitaji 

kuwekwa Trade Centres, sasa hivi nyingi ziko chini ya Foreign 

Affairs tena kama ka-section tu, kwa nini tusiwe na Trade 

Centre zetu? Tunajua kabisa kwamba Tanzania sasa 

tunafunguka katika biashara, tunaomba kuwepo na Trade 

Centre, kwa mfano London ipo chini ya Wizara ya Viwanda na 

Biashara, tuwe na nyingine kule India, tuwe na nyingine pale 

Brussels, tuwe na nyingine pale Washington DC. Tunaweza 

tukawa na hizi nne ama tano za kuanzia halafu tukaona jinsi 

ambavyo tutafunguka na majukumu ya hizo Trade Centres 

zimewekwa hapa bayana kabisa ambapo zinaeleweka 

kabisa, ku-coordinate, kuunganisha mahusiano baina ya 

wafanyabiasha na wale wafanyabiashara wa huko nje, 

kukusanya data, kuna nini huku, je, tufanye namna gani, 

kupeleka information huko. 

 

Mheshimiwa Naibu Spika, kila kitu kimejieleza hapa vizuri, 

tunaomba sheria hii isibaki kwenye shelves. Mtakapotengeneza 

regulation yake, najua ni amendment regulations zipo, mzi-

amend vilevile ili hawa wenye Trade Centres waweze kufanya 

kazi yao ambayo itaratibiwa na hapa nyumbani katika Wizara 



11 APRILI, 2012 

 102 

ya Viwanda na Biashara. Kama hatutawapa pesa Wizara ya 

Viwanda na Biashara hawataweza kuanza hizi Trade Centre, ni 

rahisi sana kusema anzeni, wanataka kuanza wanaambiwa 

usubiri matatizo hapa na pale. Serikali tuone umuhimu wa 

kukuza biashara na kuongeza biashara katika nchi yetu na 

tuwape hawa zaidi kipaumbele ili waweze kuhakikisha 

kwamba wanaweza kufanya kazi hii. Kwa hiyo, ninawaombea 

Wizara ya Viwanda na Biashara wapate kipaumbele katika 

bajeti hii ili waweze kuanza hizo Trade Centres zinazotakiwa 

kufanyika. 

 

Mheshimiwa Naibu Spika, itakuwa bure kama kweli 

watafanyakazi, Trade Centre zipo, lakini wafanyabiashara 

wadogowadogo hatutawaandaa, tuwaandae 

wafanyabiashara ndogondogo kwa kuwafundisha sasa, bado 

tumsaidie SIDO, bado pia mfanyabiashara mkubwa tumsaidie 

ili aweze kutengeneza kitu cha quality nzuri ya kuweza 

kupeleka nje ya nchi.  

 

Mheshimiwa Naibu Spika, kuna mazao mazuri na 

makubwa kwa mfano sukari, sukari iliyopo nchini kwanza 

tunasema haitoshi sawa, kama sukari haitoshi tunaagiza sukari 

nyingi sana tumeona kutoka Malawi na kutoka nchi mbalimbali 

na inakuwa tena rahisi kuja, lakini tuwe na msimamo kama nchi 

kwamba ni lazima kuwe na quota  ya kupeleka sukari nje 

upende usipende, tuwasaidie kiwanda cha Mtibwa, Kagera, 

Kilombero watengeneze sukari ya kisasa tupeleke nje na sisi 

kwenye soko, tuwe kabisa na quota na sisi katika World Trade 

ya kitu kama sukari. Hilo ni jukumu la Serikali, pale kuna mazao 

ambayo tupende tusipende lazima Serikali iingilie kati. Tena zile 

cubes kama za kule Uingereza na hawa tuwasaidie kiutalaam 

ili waweze kuendeleza hili zao na hatimaye tupeleke nje.  

 

Mheshimiwa Naibu Spika, shilingi yetu itasimama tu na 

thamani au uchumi wetu utakua kama tutapeleka bidhaa nje. 

Benki Kuu inajitahidi lakini tuisaidie shilingi siyo kwa kuweka 

mezani na kusema okay, sasa tutajaribu ku-control hapa na 

pale, tupeleke bidhaa nje ndipo tutakapoweza kusaidia nchi 

yetu iweze kukua kiuchumi. Zao la Korosho vilevile hii ni bidhaa 

tosha ya kufanya Trade Centre ya Washington na New Delhi 

kama tutaanzisha hapo hapo ziwe busy sawasawa, korosho 

inahitajika sana na nchi yetu ni mojawapo ya nchi zinazotoa 

korosho duniani. (Makofi) 

 

Mheshimiwa Naibu Spika, tunaomba sana Serikali itoe 

fedha, tuchague angalau mazao machache ambayo 

tutaanza kuyatumia au tutaanza kuyafanyia kazi ili tuweze 

kuhakikisha kwamba yanapelekwa nje, wafanyabiashara 

wanaandaliwa na hii yote itategemea na Serikali kuweza 

kusaidia kwa kushika mkono. 

 

Mheshimiwa Naibu Spika, baada ya kusema hayo, kabla 

kengele ya pili haijalia, ninaomba sana kuunga mkono hoja hii 

na kuiomba Serikali katika bajeti hii tuwasaidie Wizara hii 

ambayo ni Wizara ya Uchumi wa nchi yetu ili iweze kusimama 

vizuri, tuipatie fedha ya kutosha ili iweze kuanzisha hizo Trade 

Centre na pia kuwaandaa wafanyabiashara wakubwa na 

wadogo katika kukuza uchumi wa nchi yetu. 

 

Mheshimiwa Naibu Spika, naunga mkono hoja. Ahsante 

sana. (Makofi) 

 

(Saa 11.00 Bunge lilirudia) 

 

Hapa Mwenyekiti (Mhe. Jenista J. Mhagama) Alikalia Kiti. 

 

MWENYEKITI: Waheshimiwa Wabunge, kabla sijamwita 

mchangiaji ambaye atachukua nafasi ya kuchangia jioni hii ya 

leo, nadhani wote tumeona vyombo vya habari vikitangaza 

tahadhari ya jambo la dharura ambalo linaweza kuikumba 

nchi yetu hasa maeneo ya Pwani. Bahari inaweza kuchafuka. 

Tumewasiliana na Ofisi ya Mheshimiwa Waziri Mkuu na 

Mheshimiwa Waziri wa Nchi, anapata ufafanuzi wa dharura 

hiyo na atakapowasili hapa ndani ya Ukumbi wa Bunge, kwa 

mujibu wa kanuni zetu, tutampa nafasi ili aweze kuwataarifu 

Watanzania na hasa wale wanaoishi maeneo ya Pwani hali 

hiyo ikoje na itatokeaje na tahadhari gani zichukuliwe. Kwa 

hiyo, atakapokuja, basi kwa kufuata kanuni zetu 

zitakazoturuhusu, tutampa nafasi Mheshimiwa Waziri wa Nchi ili 

aweze kuwahabarisha Watanzania.  

 

Waheshimiwa Wabunge, kwa maagizo ya Mheshimiwa 

Naibu Spika, ninayo orodha ya wachangiaji hapa waliobakia. 

Ninaomba sasa nimwite Mheshimiwa Moses Machali, halafu 

Mheshimiwa Jitu Soni naye ajiandae. Mheshimiwa Moses. 

 

MHE. MOSES J. MACHALI: Mheshimiwa Mwenyekiti, 

nakushukuru kwa kunipa fursa nami niweze kuchangia katika 

hoja hii ya mabadiliko ya sheria mbalimbali zinazohusu 

biashara. Kwanza kabisa naomba niungane na Waheshimiwa 

Wabunge ambao wameweza kupongeza juu ya suala zima la 

Serikali kupitia Wizara ya Viwanda na Biashara, kuleta hoja ya 

kutaka kufanya mabadiliko juu ya umri wa kusajili makampuni. 

Kutoka umri wa miaka 21 mpaka miaka 18. Jambo hili naona ni 

zuri, kimsingi na mimi naliunga mkono.  

 

Mheshimiwa Mwenyekiti, baada ya pongezi hizo, 

naomba nijaribu kutoa changamoto kwenye mambo matatu 

ambayo binafsi naona tunapaswa kuyaangalia kwa mapana 

sana. Ukijaribu kuangalia taarifa hii ambayo imewasilishwa na 

Waziri wa Viwanda na Biashara, ile sehemu ya tatu, ukurasa wa 

pili ambayo inazungumzia juu ya suala la ufilisi wa makampuni, 

hapa inaonekana kuna pande kama mbili. Moja, hoja iliyopo 

mbele yetu Mheshimiwa Waziri kwa niaba ya Serikali 

analiomba Bunge liweze kukubali kufanya mabadiliko haya, 

miscellaneous amendments kwamba Mahakama Kuu iwe ni 

chombo kinachoweza kuwa na mandate ya kufilisi makampuni 

yote. Sina tatizo na hilo.  

 

Kwa upande wa pili, Wizara kwa niaba ya Serikali 

inaliomba Bunge pia iweze kuridhia Mahakama ya Wilaya 

pamoja na Mahakama za Mikoa kwa maana ya District 

Magistrate Courts pamoja na Residential Magistrate Courts 

kwamba ndiyo ziwe na mamlaka ya kuweza kufilisi makampuni 

yote ambayo yanamilikiwa au yana mwanahisa mmoja. Mimi 

jambo hili naomba niseme kwamba siliungi mkono na badala 

yake ningeomba nitoe ushauri kwa Serikali.  

 

Mheshimiwa Mwenyekiti, hapa inakuja kujitokeza 

kwamba kuna dhana ya ubaguzi kwa kiasi fulani. Nafikiri na 

Mwanasheria Mkuu wa Serikali atatusaidia wote. Kwa nini? 

Huyu mtu mmoja ambaye anamiliki kampuni, ana haki kama 

watu wawili au zaidi ambao wanamiliki kampuni fulani. Sasa 

leo tunapokuja kusema kwamba kwa kuwa huyu ni mtu mmoja 

ndio anamiliki kampuni, yeye haki yake itaweza kupatikana 

kwanza kwa kuanza na Mahakama za Wilaya na Mahakama 

za Mkoa na kama ataona kuna tatizo lolote, basi aende 

akakate rufaa baadaye. Lakini huyu mmoja yeye inaonekana 

ataweza kushughulika na Mahakama Kuu. Kwanza mimi nafikiri 

wanasheria watatusaidia. Mahakama Kuu pale huwa wana 

commercial division, kitu ambacho hakipo kwenye District 

Magistrate Courts, hali kadhalika hata katika Mahakama zetu 

za Mikoa.  

 

Sasa tunapozungumzia makampuni, tunazungumzia 

biashara za watu. Leo tunaposema katika Mahakama za 

Wilaya na Mkoa, huyu kwa kuwa tu kwamba yeye ni mtu 

mmoja ndiyo anamiliki kampuni, anaweza akafilisiwa na 

Mahakama za Wilaya pekee yake, halafu hawa watu ambao 

labda ni wawili au zaidi wanamiliki makampuni fulani wao 

watafilisiwa na Mahakama Kuu pekee yake, hapa inaingia 

dhana ya ubaguzi baina ya hizi pande mbili ambazo zinamiliki 

makampuni. Kigezo kinachotumika hapa ni wingi au idadi ya 

wanahisa katika makampuni haya? Kigezo ambacho nakiona 

ni dhahifu ambacho inabidi tukiangalie na badala yake sasa, 

nashauri kwamba ni bora makampuni yote kama itafikia 

mahali yanatakiwa kuweza kufilisiwa, tukubaliane yote yaweze 

kufilisiwa na Mahakama zote hizi ambazo tumezitaja. Kwa 

maana, kuanzia Mahakama ya Wilaya na Mahakama ya 

Mikoa na Mahakama Kuu zote ziweze kuwa na haki au hadhi 

ya kuweza kufanya zoezi la ufilisi wa makampuni yetu.  

 

Hoja ya wingi hapa, mimi binafsi sikubaliani nayo kwa 

sababu wingi haupaswi kuathiri haki za mtu yeyote Yule. Watu 

wote tunapaswa kuwa treated kwa misingi ya usawa bila kujali 

kwamba hawa ni wawili, hawa ni watatu. Tunachokiangalia 

pale ni humanity na dignity. 

 

Kwa hiyo, Mheshimiwa Waziri mimi binafsi nimeshauri 

kwamba kuliko kuweka hizi categorisation ambazo matokeo 

yake zinakuja kuonekana kama vile ubaguzi, tuachane nazo 

na badala yake kama tunaamua, basi Mahakama za Wilaya, 

Mahakama za Mikoa na Mahakama Kuu zote ziweze 

kushughulika na pande zote mbili kama ambavyo ulikuwa 

umeonyesha. Kwanza, itatusaidia hata iwapo jamii fulani ni ya 

watu masikini kabisa ambao wataona kwamba kampuni fulani 

haiwatendei haki, wataweza kuitafuta haki yao kwenye 

Mahakama za Wilaya ambazo ziko karibu na wao na 

tukiendelea na utaratibu ambao umekuwepo, kwenda 

Mahakama Kuu kwenye division za kibiashara, kuna watu 

wengine hawawezi wakafika huko. Lakini pia tutakuwa 

tunawaongezea mzigo Majaji ambao ni wachache na 

Mahakama Kuu ndani ya nchi yetu ziko chache. Kwa hiyo, 

naomba hili suala uliangalie kwa busara kabisa. Mimi naona 

kama tukilifanya katika mtazamo huu, litatusaiida. 

 

Mheshimiwa Mwenyekiti, lakini pia tusiishie hapo tu, 

tuangalie ni namna gani ambavyo tutaweza kuboresha 

Mahakama za Wilaya na Mahakama za Mikoa. Kama 

tutaamua sasa kuchukua hii option ya pili ambayo nai-suggest 

kwamba makampuni yote yafilisiwe na Mahakama hizi, 

tupeleka Mahakimu na Majaji ambao ni specialised katika 

commercial affairs na siyo ubakie kuwa ni utaratibu ambao 

upo hivi sasa, ili kuweza ku-promote efficiency na effectiveness 

miongoni mwa Mahakimu wetu na miongoni mwa Majaji wetu 

watakaoweza kufanya kazi katika Mhakama hizi. Tukifanya 

hivyo, tutakuwa tumetatua tatizo na hata ile dhana ya ubaguzi 

haitaweza kujitokeza tena kama ambavyo inaonekana hapa. 

Vinginevyo, kuna watu wengine watakuja kutafsiri labda kuna 

agenda ya siri ambayo labda Serikali na Wizara mnayo. Kwa 

hiyo, ndiyo maana nasema kwamba kama kuna tatizo, 

tuliangalie hilo katika mtazamo huo, nafikiri tutakwenda vizuri. 

 

 Mheshimiwa Mwenyekiti, jambo la pili ni kuhusiana na 

suala la kuchapisha taarifa katika tovuti. Imejitokeza pia pale 

katika sura ya tano, naomba ninukuu kwa ridhaa yako. 

Anasema kwamba, ni katika kutoa tafsiri ya maneno kama: 

“intellectual property rights, counterfeit good, export, importer 

protected goods, vehicle pamoja na place”, kwa lengo la 

kuongeza wigo wa tafsiri wa bidhaa bandia na sehemu za 

ukaguzi ili kuongeza ufanisi katika kumlinda mlaji, mwenye 

hakimiliki na viwanda vyetu vya ndani dhidi ya bidhaa bandia. 

Sehemu hii inapendekeza pia kuongeza vifungu vipya vya 

18(b) na 18(c) ambavyo kwa pamoja vinakataza wamiliki wa 

tovuti kutoa matangazo ya bidhaa bandia katika tovuti zao au 

kwenye vyombo vya habari au kusaidia kufanikisha utangazaji 

huo. Aidha, sehemu hii imeainisha adhabu kwa makosa ya 

aina hiyo. Mwisho wa kunukuu. 

 

 Mheshimiwa Mwenyekiti, binafsi naona niko tofauti kidogo 

na mtazamo ambao umeweza kuwasilishwa na Serikali. 

Tukisema kwamba watu ambao wanamiliki tovuti wamepata 

taarifa kwamba kuna bidhaa fulani ambazo ni feki, bidhaa 

ambazo zinaweza zikawa na madhara kwenye jamii yetu, 

wasiweze kutupasha habari, tutakuwa kwanza tunakiuka ibara 

ya 18 ya Katiba ya Jamhuri ya Muungano wa Tanzania 

ambayo ni sheria mama inayotoa fursa kwa raia yeyote yule 

kuweza kutafuta habari na kuweza kuwapasha wenzake 

habari. Lakini pia iwapo tunasema kwamba tuishi katika 

mtazamo huu, itafika mahali watu watatumia bidhaa, let say 

vyakula, watapata madhara. Tutakuwa tumekiuka ibara ya 14 

ya Katiba ya Jamhuri ya Muungano wa Tanzania ambayo 

inasisitiza juu ya haki ya kuishi ya binadamu yeyote Yule. Kwa 

sababu taarifa tunazipata kupitia vyombo mbalimbali, 

mojawapo ndiyo tovuti hizo ambayo ni mitandao.  

 

Leo, let say pale ilisemekana kuna samaki wenye mionzi 

walikuwa wameingizwa hapa nchini. Sasa mtu anawahi 

kutambua hata jambo lile, halafu anatuma taarifa ionekane 

huyu mtu ame-commit crime, tunakuwa hatujitendei haki na 

hili Bunge litakuwa ni la ajabu ambalo litakuja kuonekana 

machoni pa Watanzania, linawanyima watu uhuru wao wa 

kuona mabaya yanafanyika, halafu wakae kimya. Kwa 

sababu kuna sheria iliyotungwa na Bunge ya kusema watu 

wasiwe na nafasi ya ku-publish mambo/taarifa mbalimbali 

ambazo zinakuja kui-rescue jamii yetu, kwa hiyo, naomba hili 

jambo labda turuhusu watu watupe taarifa kwenye mitandao 

kupitia tovuti zao, ila itakapothibitika kwamba taarifa 

iliyotolewa na mtu yeyote imem-damage yule ambaye ni 

mzalishaji kwa maana ya wamiliki wa viwanda pamoja na 

suppliers, huyo mtu aliyetoa taarifa za uongo, atafutwe na 

akamatwe ikiwemo ni pamoja na watu wenye tovuti hizo. 

Lakini ninaangalia madhara ya kuzuia watu wasiweze 

kutupasha habari kupitia tovuti hizi yatakuwa ni makubwa 

kuliko watu wakishatumia bidhaa ambazo zinakuwa na 

madhara makubwa katika maisha yao ya kila siku. 

 

Kwa hiyo, nashauri tu kwamba Serikali na Waheshimiwa 

Wabunge wote tukubaliane taarifa, tupashane habari kupitia 

tovuti hizo, ila taarifa kama ni ya uongo, mtu huyo 

atakayekamatwa aweze kushughulikiwa. Nafikiri tungekuwa 

restricted katika mtazamo wa namna hiyo, vinginevyo tutakuja 

kusababisha madhara makubwa. Wenzetu wanatuambia 

information is power, sasa kama tunaanza kuja kuweka 

limitations ambazo zinaweza kutuathiri, tutakuja kuonekana ni 

Bunge la ajabu. 

 

 Mheshimiwa Mwenyekiti, la mwisho ni juu ya suala la 

kuweka dhamana ya fedha kwa manufactures kwa maana ya 

watu labda wenye viwanda au suppliers kwamba wanatakiwa 

ili kusudi kama wameona kwamba pengine kuna taarifa 

zimetolewa kwenye mitandao ambazo zin-damage biashara 

yake au shughuli fulani, watakapokwenda kwa Mtendaji Mkuu 

ambaye ni Mkaguzi, ni lazima waweke dhamana ya fedha. Hiki 

kitu Mheshimiwa Waziri ningeomba tukiangalie, pia Serikali 

tuangalie suala hili kwa sababu huyu mtu kwanza analalamika 

amekuwa damaged, bado ili kusudi aweze kuhudumiwa, 

unamwambia aweke dhamana ya fedha, hapa tunakuwa 

hatujamtendea haki.  

 

 Nafikiri tuondoe gharama hizo ambazo zinatakiwa zilipwe 

na mtu ambaye analalamika dhidi ya taasisi fulani au dhidi ya 

mtu fulani ambaye anapelekea kampuni fulani kupata hasara 

kutokana na taarifa ambazo zimechapishwa na kuweza 

kusambazwa kwenye mitandao au kwenye vyombo vya 

habari isivyo sahihi. Tuondoe, isiwe ni lazima kuwatoza fedha 

watu kama hao ambao wataona kwamba kwa namna moja 

au nyingine wamesababishiwa matatizo na watumiaji wa 

mitandao au watumiaji wa vyombo vya habari. Tukiweka 

masharti haya, tunaweza kujikuta hata wajasiriamali wetu 

wadogo wadogo wanashindwa kukidhi kigezo hiki.  

 

Kwa hiyo, naiomba Serikali kwa nia nzuri kabisa, na kama 

inawapenda watu wake, kuna kila sababu ya kuweza 

kuangalia mambo haya matatu ambayo nimekuwa najadili 

tangu mwanzo. 

 

 Mheshimiwa Mwenyekiti, nakushukuru, ahsante. (Makofi) 

 

MHE. JITU V. SONI: Mheshimiwa Mwenyekiti, ahsante sana. 

Kwanza napenda nimshukuru Mungu kwa kuwa hapa leo na 

kupata nafasi ya kuchangia. Naipongeza Serikali kwa kuleta 

Muswada huu wa mabadiliko katika Sheria za Biashara ili 

kuweka mazingira bora ya kufanya biashara hapa nchini. Ni 

muda muafaka Muswada huu umeletwa lakini pia naipongeza 

Kamati ya Kudumu ya Viwanda na Biashara kupitia vizuri na 

kutushauri. 

 

Mheshimiwa Mwenyekiti, naomba nichukue nafasi hii 

kupongeza baadhi ya maeneo ambayo yapo katika Muswada 

huu. Moja ni ile ya kuanzisha kampuni, limited company ya 

kuwa na mmiliki mmoja, yaani mwanahisa mmoja. Ni muda 

muafaka kwa sababu huko nyuma mtu ambaye alitaka 

kuanzisha biashara ilikuwa ni lazima atafute mwenzake na 

mara nyingi kama hana ndugu au mwanafamilia, anamweka 

mtu mwingine, na baadaye inakuwa ni migogoro na wengi 

walikuwa wanawekwa tu katika hizo kampuni hata hawajui 

kwamba kampuni inaendeshwaje na kama kuna faida au 

haina faida. Mwisho, wakati wanashitakiwa, kampuni labda 

imekopa, ina madeni, unakuta huyo mtu anaanza kuhangaika 

na kushitakiwa. Lakini pia kuweka ule umri kutoka miaka 21 

kurudi hadi miaka 18 itafanya wajasiriamali wengi, Watanzania 

hawa ambao wanafanya biashara ndogo ndogo kuweza 

kuandikisha biashara zao. 

 

Mheshimiwa Mwenyekiti, lakini pia kuna masuala 

mbalimbali ambayo ningeishauri Serikali kwamba: Kwanza, 

kwa nia hii nzuri ambayo wameanzisha ni vizuri wangehakikisha 

kuwa zile ofisi zao katika kila Mkoa zinaanzishwa. Waliahidi kwa 

wangeanzisha kwa kupitia BRELA, lakini mpaka leo hii hatuoni 

mafanikio. Leo hii kama ukitaka kufungua kampuni au 

kuanzisha jina la kampuni tu ku-register trade name ni lazima 

uende Dar es Salaam. Kwa hiyo, mtu ambaye anatoka Babati 

kwa mfano Manyara au wa Kigoma, Mwanza, Sumbawanga 

kwenda Dar es Salaam, leseni yenyewe ya kuandikisha ile 

biashara ni Sh. 7,000/=, lakini gharama ile ya kutoka kule na 

kufika Dar es Salaam asubiri wiki mbili mpaka apate hayo 

majibu. Mara nyingine anaambiwa hilo jina tayari 

limeshachukuliwa, unakuta ni gharama kubwa mno.  

 

Mheshimiwa Mwenyekiti, lakini pia hizo ofisi zingekuwepo 

Mikoani, watu wengi zaidi wangejiandikisha. Watu wa sekta 

isiyokuwa rasmi (informal sector), ingeingia kuwa formal sector 

na wigo wa mapato ya Serikali yangeongezeka na ada za 

leseni na kodi mbalimbali zingeweza kushushwa. Leo hii ni wale 

wachache walioandikishwa ndio wanalipa hizo kodi zote, wale 

ambao hawajaandikishwa hawalipi chochote. Sio kwamba 

hawataki kuandikishwa, ni kwamba ni adha kwenda hadi Dar 

es Salaam kuandikisha. Ni vizuri hizo Ofisi za Wilaya na Mikoa 

zingeanzishwa mapema. 

 

Tatizo lingine ni hizi annual returns kwa hizi kampuni 

ambazo ni limited. Pia Serikali ingeangalia namna ili hizo annual 

returns pia ziweze kulipiwa kule Mikoani.  Leo hii ada yake ni 

ndogo, ni Sh. 14,500/=.  Lakini penalty yake ni kubwa. Lakini mtu 

anayetoka Kigoma maeneo ya Manyara, huko kwingine 

aende Dar es Salaam kupeleka hizo fomu, hakuna namna 

ambayo mtu anaweza akatuma au akalipa zile gharama na 

akapata risiti yake bila kwenda Dar es Salaam.  Kwa hiyo, 

ingeangaliwa namna bora ya kuhakikisha kwamba hizo Ofisi za 

Mikoani zinaanzishwa.    

 

 Pia iwe ni one stop centre kama ilivyokuwa kwa 

wawekezaji wa nje pale GAC na huku Mikoani tuwe na one 

stop centre.  Leo hii kurudisha hii leseni katika Halmashauri zetu 

ndiyo itaongeza ada, pia itaongeza adha kwa 

wafanyabiashara, kwa sababu itabidi upite kwa Afisa Biashara, 

baadaye uende kwa Mtendaji, uende kwa mtu wa Afya, upite 

nanii zote, leseni yenyewe kama ni Sh. 50,000/= lakini adha 

utakayopata kuzungukia ofisi zote wakati wote ni watumishi wa 

Halmashauri hiyo hiyo moja, kwa nini na wao wasiwe na one 

stop centre ili mtu akienda akilipa ada zake, hiyo kukagua na 

nini ni uongo kwamba Mtendaji au huyo mtu wa Afya 

anaweza kukagua leseni 10,000 ndani ya wiki moja ambayo 

leseni inatakiwa ikatwe.    

 

 Kwa hiyo, wangekagua muda ambao hizo biashara 

zinaendelea, leseni ziendelee kukatwa.  Lakini pia pawe na bei  

katika hizi ada, pawe na standard price.  Wilaya moja na 

nyingine isitofautiane.  Lakini Serikali iangalie namna ya 

kuunganisha kwa mfano wafanyabiashara wa mazao. Ukienda 

Wilaya moja, lazima ukate leseni. Wilaya nyingine leseni,  

ukienda Mkoa mmoja, leseni ; Taifa pia leseni.  Sasa kuna leseni 

ambazo inachajiwa ngazi ya Taifa, lakini pia ngazi ya Wilaya.  

Ni double licensing!  Hizo pia ziangaliwe upya na unakuta hii ya 

Taifa ni ndogo kuliko ile ya Wilayani.  Kwa  mfano, Maliasili. 

Huku ngazi ya Taifa utalipa Sh. 200,000/= lakini Wilayani 

utaambiwa hiyo biashara unalipa Sh. 500,000/=.    

 

 Kwa hiyo, unakuta zile za Wilayani ni ghali kuliko hizi za 

ngazi ya Taifa. Sasa iangaliwe namna ili leseni ziwe zinalipiwa 

sehemu moja. Halafu huko ndani sasa ingaliwe namna ya 

kugawana hizo ada. Lakini pia nashauri pia Serikali iangalie 

namna ya kudhibiti haya mambo ya bidhaa bandia. Tanzania 

imekuwa dumping ground.  Mbali na ile ambayo inazalishwa 

hapa, ile ambayo ni wajibu wa TBS na hizi regulatory authority 

nyingine, zifanye kazi zake kwa wajibu unavyopaswa.  Lakini 

bidhaa zote ambazo zinaingia nchini leo tukichukulia mfano 

mmoja tu katika upande wa hard work kufuli, asilimia 99 za 

kufuli zinazoingizwa Tanzania ni feki.    

 

 Hata hizi solex wanazosema ni feki.   Ndiyo maana 

unakuta wizi unatokea kwa wingi, hujui namna ya wizi 

ambavyo umetokea.  Kumbe funguo zote zinafunguliana na 

authorities zote zipo. Hawa watu wa TBS na hao wengine! 

Hakuna hatua inayochukuliwa!  Hivi yule anayeingiza hizo 

bidhaa bandia, kwa nini wasianze kuchukuliwa hatua?  Leo 

utaanza kumbana, tunapozungumzia hizi copy rights na nini. 

Hawa watu wadogo wadogo, hawa Wamachinga ambao 

wanauza bidhaa, utaanza kuwakamata. Lakini: Je, yule 

ambaye anaingiza hizo bidhaa feki unamchukulia hatua gani?  

Spare parts za magari,  ukiangalia vifaa mbalimbali, madawa, 

watu wanapoteza maisha, vinaletwa vitu feki. Tena 

wanaangalia vile vitu ambavyo ni vya thamani kubwa. Sasa 

wale ambao wanaingiza bidhaa feki ambao walistahili 

kuhakikisha kule mahali hiyo mali inapoletwa wawe na 



11 APRILI, 2012 

 113 

uhakika, wale ndiyo wachukuliwe hatua na mimi naona 

kwamba isiwe ni faini ndogo hii ya Shilingi milioni tano au 

Shilingi milioni 10, iwe ni economy surbotage, hiyo iwe ni uhaini.  

Kwa sababu ukishafanya hivyo nina uhakika hii bidhaa feki ni 

ya dumping ground  hapa Tanzania itakwisha.   

 

 Mheshimiwa Mwenyekiti, products nyingi ambazo zipo 

hapa ni feki. Kwa hiyo, ni eneo muhimu, ile tronic goods pia, 

yaani mimi naona zile Taasisi ambazo zinafanya kazi kufuatilia 

hivyo vifaa na feki haifanyi kazi vizuri.  Lakini cha muhimu pia 

katika hiyo hiyo Wizara, kuna suala la kuandikisha trade mark. 

Yaani ina copy rights.  Pia elimu zaidi itolewe kwa Watanzania. 

Leo hii tukichukulia mfano, mchele maarufu ule wa Magugu, 

wale wakulima leo hawawezi ku-brand ule mchele na kuuza 

mchele wa Magugu kwa sababu kuna mtu amesha-register ile 

trade mark inakuwa kwamba, ukitaka kuuza kwa jina hilo, 

lazima umlipe. Sasa elimu iendelee kutolewa kwa Watanzania 

na iwe rahisi kwa Mtanzania wa kawaida ambaye atagundua 

kitu chake au kama ni mziki, watu wa sanaa au kama ni 

bidhaa za kilimo watu waweze ku-register hizo trade marks zao 

kwa urahisi zaidi na Serikali iendelee kuwashauri ili huko mbele 

ya safari inakokuwa maarufu, ile haki isipotee. Watanzania 

waendelee kubaki na waendelee kupata hiyo haki yao.    

 

 Mheshimiwa Mwenyekiti, lakini muhimu nyingine, katika 

sekta hii, tuliambiwa kwamba walikutana na wadau 

mbalimbali katika sekta hii ya biashara, kwa mfano, Sekta ya 

Viwanda na Biashara, watu wa biashara, TCCA, watu wa 

industries.  Lakini hawajakutana na AST ambao ndiyo 

inawawakilisha wakulima wote Tanzania.  Wakulima na watu 

wote ambao wanafanya biashara ya kilimo au bidhaa 

ambazo ziko katika Sekta ya Kilimo, ningeshauri Serikali na 

wadau wengine siku ambapo kama kutakuwa na marekebisho 

mengine, ni sekta muhimu AST, ndiyo inayowakilisha biashara 

zote za kilimo cha nchi hii.  Kwa hiyo, mwendelee kukutana 

nao.     

 Mbali na hiyo, kuna suala la biashara. Kwa mfano, katika 

Halmashauri zetu, leo hii iangaliwe hiyo regulation pia katika 

eneo moja mnaweza kumchaji mtu. Kuna wafanyabiashara 

wakubwa na wadogo. Hizo leseni zichajiwe ada kutokana na 

biashara kutokana na turn over ya mtu, yaani kiwango cha 

biashara inayofanywa kwa mwaka.  Huwezi kuniambia mimi 

ambaye nafanya biashara, nazalisha kwa mfano tani tano ya 

sukari nikalipa sawa na yule ambaye anazalisha kilo 200. Lakini 

pia kuna suala la hawa mama ntilie, unakuta na hii migahawa 

midogo midogo ada wanayotakiwa kulipa wao utakuta ni 

sawa na yule ambaye ana hoteli kubwa.  

 

 Mfanya biashara mdogo mwenye kibanda kidogo, 

ataambiwa alipe ada ya leseni pamoja na kodi sawa na yule 

ambaye anafanya biashara mara mia yake. Kwa hiyo, 

iangaliwe wakati wa kupanga hivi viwango, iendane na hiyo 

biashara yenyewe, kwa sababu watu ni wengi, ndiyo maana 

wanakata tamaa, hawakubali kuingia katika hii sekta rasmi na 

Serikali inapoteza mapato mengi.  Yule mtu ambaye 

hajajiandikisha, unakuta labda anazalisha mali au kama ni 

kilimo, au kama ni kukamua mafuta ambayo 

hayajaandikishwa, ambaye anafanya mara kumi ya biashara 

na yule aliyeandikishwa ambaye halipi chochote, lakini wale 

walioandikishwa ndio wanalipa sehemu kubwa.  Kwa hiyo, 

viwango hivi viendane na turn over ya biashara yenyewe.   

 

 Mheshimiwa Mwenyekiti, lakini muhimu kuliko yote, ni 

kuhakikisha kuwa hizi Ofisi zote za Mikoa zile BRELA zije ili 

Watanzania wengi wapate fursa ya kuandikisha biashara zao.  

Lakini kama wenzangu walivyochangia pale asubuhi kuhusu 

mambo ya sanaa, ni muhimu pia Serikali iangalie suala hilo na 

siyo sanaa peke yake na haya mambo mengine yote. 

Watanzania wangekuwa wamepata elimu hii katika mambo 

ya biashara, naamini  biashara zingeendelea kukua, wigo wa 

waliokuwa katika formal sector ingekuwa ni kubwa na Serikali 

ingepata ada nyingi, na ingekuwa inakusanya kodi kwa wingi 

zaidi.  

 Mheshimiwa Mwenyekiti, tukiangalia kwa mfano hata 

muda ambao unachukua kuandikisha biashara hapa kwetu, 

inaweza kuchukua, wanasema ni siku 14, lakini unaweza 

kuchukua siku 21 au hata zaidi ya mwezi. Wenzetu Rwanda ni 

mfano wa kuigwa. Kwao ndani ya siku tatu unaweza 

ukaandikisha biashara na ukapata certificate zako zote ndani 

ya siku tatu. Kwa nini na Tanzania isiwezekane wakati sisi 

tulianza siku nyingi kabla ya wao na wao huwa mara nyingi 

wanaiga vitu kutoka huku kwetu? Watanzania 

wakishaandikishwa, pia watapata faida kwa sababu ukitaka 

kwenda kukopa benki, ukitaka kufanya kitu chochote au 

unafanya biashara na mtu yeyote ambaye ni wa nje, yeye 

atataka kuona registration yako ya biashara, leseni na mambo 

mbalimbali.   

 

 Kwa hiyo, itawapa pia fursa Watanzania hawa wengi 

ambao sasa hivi wanasoma masomo ya biashara na hao 

ambao wako huko katika biashara Mikoani na Wilayani pia 

kuingiza katika formal sector na pia waweze kupata fursa 

mbalimbali ambazo zinajitokeza kupitia Serikali na kupitia kwa 

sehemu nyingine ili waweze kujiendeleza katika biashara.  

 

Mheshimiwa Mwenyekit, lakini huu ni mwanzo, 

tunashukuru kwamba Muswada huu umeletwa.  Lakini pia 

mngeendelea kuwasiliana na wadau  mbalimbali ili kuona 

namna ya kuboresha mazingira ili biashara ya Tanzania iwe ni 

bora zaidi kwa sababu hadi leo hii kila mmoja anajua adha 

tunayopata; kama mtu akitaka kuanzisha kitu, unakuta ni 

vigumu sana hasa kwa Mtanzania ambaye yuko huko kijijini. 

Nashauri kwamba, kama haiwezekani kuanzisha kwa Mikoa 

kwa mwaka huu, mngehakikisha basi kila kanda kwa mwaka 

iwe na hizo Ofisi za BRELA na mwakani basi ziende hadi ngazi 

ya Mikoa na baadaye huko Wilayani na pia elimu ambayo 

inatolewa kwa hawa Maafisa Biashara wetu wengi, wao sasa 

hivi wamebaki kuwa kama ma-Secretary wa kukata tu hizi 

leseni, yaani kazi yake ni kukaa Ofisini.  Unakuja kulipa ada 

yako na anakukatia hiyo leseni.   

 

 Mheshimiwa Mwenyekiti, lakini wangekuwa wanatakiwa 

kuja kutupa elimu na kutusaidia namna ya kuboresha biashara 

zetu, hawa wafanyabiashara wadogo kuwafundisha namna 

ya kuboresha biashara zetu, wa kule au hawa 

wafanyabiashara wadogo kuwafundisha mambo ya 

ujasiriamali, wao kazi yao sasa hivi hata mtoto wa Darasa la 

Saba naamini anaweza kukaa pale na kuandika hiyo leseni. 

Wao hawatufundishi kabisa na hawaisaidii Halmashauri namna 

ya kuongeza mapato na namna ya kukuza biashara katika 

maeneo husika.    

 

 Mheshimiwa Mwenyekiti, baada ya kusema hayo, 

nashukuru na ninapongeza, naunga hoja mkono.  Ahsante 

sana.   (Makofi)   

 

 MWENYEKITI:  Nakushukuru sana Mheshimiwa Jitu Soni.  

Naomba sasa nimwite Mheshimiwa Henry Shekifu, halafu 

Mheshimiwa Dkt. William Mgimwa ajiandae.  

 

 MHE. HENRY D. SHEKIFU: Mheshimiwa Mwenyekiti, awali ya 

yote ningependa kukushukuru kwa kupata nafasi hii.  Lakini pia 

niipongeze Wizara na niwape pole wale wote ambao 

wamepata misiba na sisi kama Taifa, kwa kweli kipindi hiki 

kimekuwa kifupi, lakini tumepata misiba mingi kitaifa. Nitoe 

pole zangu za dhati na kusema kwamba yote yanatokana na 

matakwa ya Mwenyezi Mungu.   

 

 Mheshimiwa Mwenyekiti, katika kuchangia Muswada huu, 

kwanza mimi nitamke wazi kwamba nakubaliana na maudhui 

ya Muswada wenyewe. Lakini pia nakubaliana na mchango 

wa Kamati na jinsi walivyochambua Muswada. Nianze kwanza 

katika eneo la marekebisho ya usajili wa majina ya biashara. 

Mimi sina ugomvi katika hili. Pengine ni kusisitiza tu kwamba sisi 

tuko katika ushindani. Tumezungukwa na majirani ambao ni 

wajanja katika biashara. Nchi kama Kenya, Rwanda na 

Uganda, wenzetu wanaelewa kuchambua fursa na 

kuzichachamalia. Tatizo letu sisi ni kufanya maamuzi kwa 

wakati unaostahili na hatimaye fursa hizo kwenda kwa 

wenzetu. Kama msemaji aliyepita alivyosema, kuna sababu 

gani kama mwingine anaweza kuandikisha biashara, kampuni 

au shughuli za biashara kwa siku tatu, sisi tuna sababu gani ya 

kuandikisha shughuli hizo kwa siku 21?  Lazima tujiulize maswali.  

Kwa hiyo, katika hili mimi nasikitika sana.   

 

Lingine ambalo ningelizungumzia ni Sheria ya 

Makampuni. Mimi sina kipingamizi kuanzisha kampuni ya mtu 

mmoja.  Tunasaidia sana kuondoa ule urasimu ambao 

ulikuwepo.  Mtu ana uwezo wa fedha, lakini kwa sababu 

anawajibika kuanzisha  na mtu mwingine na hajampata, 

hawezi kuanzisha biashara yake au kampuni yake. Sasa 

wameruhusiwa, ni utaratibu  mzuri. Nikija katika kifungu cha 4.3, 

Sheria ya Mamlaka ya Maendeleo ya Biashara Tanzania, 

kidogo pengine niseme kwamba hapa ndiyo ambapo Serikali 

inapaswa kuwajibika.  Kamati imependekeza kwamba Board 

of External Trade iwe chini ya Tanzania Trade Development 

Authority na hapa juu tumeandika Sheria ya Mamlaka ya 

Maendeleo ya Biashara.   

 

 Mimi naamini hiki kina maanisha kitu kimoja.  Sasa tatizo 

langu ni nini?  Tunaunda vyombo hivi vingi kwa nia nzuri sana, 

lakini hatuchanganui mahitaji na kuwapa majukumu ya 

kufanya yanayoeleweka.  Mimi naamini kwa wakati wa sasa 

ndiyo tunahitaji Tanzania Trade Development Authority, 

Mamlaka itakayosimamia shughuli za biashara, itakayo-

regulate biashara. Hata haya tunayoyalalamikia leo ya bidhaa 

bandia, lazima kuwe na chombo kinachoeleweka rasmi. Leo 

unaambiwa kama una malalamiko ya biashara feki uende 

kwenye Bodi ya watu wanaolalamikia malalamiko kwamba 

sikupata huduma nzuri.  Sasa ile unachelewesha.  

 Mheshimiwa Mwenyekiti, kuwe na Mamlaka kama tulivyo 

na SUMATRA, au kama tulivyo na EWURA.  Mtu akishafanya 

faulo katika biashara, hapo hapo anachukuliwa hatua. Maana 

mimi sielewi, hivi anayeingiza hizi bidhaa bandia ni nani? 

Wanajulikana, lakini tunazunguka, zinasambaa mitaani. 

Tunakwenda kumshika huyu Mmachinga ambaye kwa ukweli 

ni kwamba kwanza hahusiki. Yaani imekuja tu kwa bahati 

mbaya ! Kwanza hata ukimwuliza hii bidhaa inatoka wapi? 

Hajui. Ni taa feki, ni spare feki, wala hana habari. Kwa hiyo, 

naamini ni lazima tuwe na mamlaka itakayosimamia. Tujue 

bidhaa feki imetokea wapi?  Aliyeingiza hapa nchini ni nani?  

Huyo huyo ndiye wa kwanza kumdhibiti. Ulikokwenda huko 

kuchukua wewe, hukuuliza na kujua mahitaji yetu na standards 

za Tanzania. Ukimdhibiti yule wataogopa.  

 

Hizi faini kama ilivyosemwa, lazima ziwe kubwa.  Maana 

huyu  mwenye kuleta kontena ni mtu tajiri na analeta vitu 

ambavyo ni ukweli kwamba kwa sisi vina madhara.  Ni 

uhujumu. Kwa hiyo, naamini katika hili sasa tuainishe majukumu 

ya mashirika yetu, kama tunazungumzia Tanzania Trade 

Development Authority, tujue madaraka yake ni nini?  

Yasiingiliane na mamlaka mengine. Naamini tukishaita 

mamlaka, ni mamlaka tunayoipa mamlaka ya kusimamia. Ni 

muhimu kwa sasa tuondoe kabisa masuala ya biashara katika 

Wizara yasimamiwe na vyombo binafsi ambavyo 

vitawajibishwa kama inavyosimamia SUMATRA, wanatungiwa 

Sheria. Wanaisimamia sheria na wanaitekeleza. Tukienda hivyo, 

nina uhakika tutapata mafanikio makubwa katika haya 

tunayoyafanya.   

 

 Mheshimiwa Mwenyekiti, kutunga sheria ni jambo moja na 

kusimamia sheria hiyo ni jambo lingine. Tunaweza tukatunga 

sheria nyingi sana, lakini kama hatuzisimamii, naona 

tunajisumbua, tunapoteza muda wa Serikali, tunapoteza muda 

wa Bunge, tunapoteza muda kwa wananchi.  Hivi 

tunapotunga hizi sheria, anayewajibika ni nani ili zianze 

kutumika?  Kuna Sheria zimetungwa zina  miaka mitatu mpaka 

leo hazijafanya kazi.  Kuna maelekezo ya Wabunge yana 

karibu vikao vinne, vitano, hayajatekelezwa. Sasa huyu 

anayesimamia hili ni nani?  Anawajibishwa na nani? 

Tukiendelea kudharau mambo, nchi haitakwenda? Wenzetu 

wataendelea kuamua kuchukua hatua, sisi tunaanza kusuasua 

tunaogopana na wakati huo hatugawani madaraka vizuri.     

 

 Mheshimiwa Mwenyekiti, haya nimeyazungumzia kwa 

ujumla katika Sheria. Lakini kuna mambo ya jumla katika 

uchumi wa nchi hasa yanayoshughulika na mambo ya 

biashara.  Hakuna nchi duniani ambayo imeweza kufanikiwa 

bila kuchukua uamzi katika masuala ya biashara.  Maana 

ukizungumza kilimo, mhimili wa kilimo ni viwanda na biashara.  

Kama hujatunga Sheria na kuzisimamia ambazo zitafanya 

biashara ziende, hakuna kufanikiwa.  Sasa kuna Sheria nyingi 

tumetunga ambazo ni mhimili mkubwa kwa nchi yetu.  Kwa 

mfano, Export Processing, ni jambo jema na jambo zuri. Hakuna 

nchi inayoweza kuendelea bila kuzalisha fedha za kigeni, 

tusidanganyane.  Hatuwezi leo kwenda kununua spare huko 

nje kwa hela za madafu. (Makofi)   

 

 Mheshimiwa Mwenyekiti, suala hili la kushuka thamani ya 

shilingi ni zito sana na msababishaji mkubwa wa kushuka kwa 

thamani ya shilingi ni biashara.  Sasa bila kudhiti biashara zetu, 

tukazidisha mauzo yetu nchi za nje, tukasimamia dola yetu 

katika biashara zetu na tuhakikisha kwamba tunataka thamani 

ya kweli  katika bidhaa zetu tunazouza nje, nchi haiwezi 

kwenda. 

 

Mheshimiwa Mwenyekiti, leo tunazalisha, tunakusanya 

kodi ya kutosha, lakini uko ukata ambao haueleweki. 

Ukimwambia mwananchi wa kawaida, haelewi! Lakini hii yote 

inatokana na kwenye biashara. Wachina hawa, anakuja na 

kontena ya thamani ya Dola 20,000 anaondoka hapa na dola 

zenye thamani ya elfu arobaini.  (Makofi)   

 Analeta vifaa kule kwao, amevinunua maximum 20,000 

Dollars anakwenda kwenye Bureau de Change hakuna 

usimamizi wa kutosha, unakwenda kununua Dola kwenye box 

demand ya Dollar, itapanda, na ikipanda thamani ya Shilingi 

itashuka.  Sasa haya ni mambo ya msingi. Bila ku-control 

uingizaji wa bidhaa hizi hapa nchini na kusimamia thamani 

yake inapoingizwa, nchi haiwezi kwenda. Tutaendelea 

kulalamika, tutaendelea kutunga Sheria lakini matokeo 

hayatakuwa mazuri.   

 

Sasa mimi nishauri katika Export Processing Zone, nchi zote 

zilizofanikiwa katika Export Processing Zones, Serikali imejitoa 

kiasi fulani lakini ikakaribisha utaratibu wa Big Operate and 

Transfer (BOT).  

 

Mheshimiwa Mwenyekiti, mimi nilikwenda China. Kuna 

mtu amepewa eneo akajenga miundombinu kule. Maana 

huwezi ukajenga export processing kama huna mindombinu, 

kama umeme, barabara na maji. Hakuna mtu atakuja 

kuwekeza kwenye uzalishaji huo. Sasa haya mambo ni muhimu. 

Tumewakaribisha watu wangapi? Nina uhakika inawezekana. 

Kama wamefanya Kenya, wamefanya China ni kwa nini 

tushindwe Tanzania? 

 

Mheshimiwa Mwenyekiti, tutafanikiwa tu kama Sheria zetu 

zitakuwa simple, correct na zinalinda maslahi ya nchi. Maana 

siyo kweli kwamba sisi tunaonewa. Ni sisi wenyewe tunapenda! 

Watu wanaongoza ubinafsi katika mikataba hii, matokeo yake 

tunaumia sisi. Lakini kweli kama kila mmoja atakuwa 

mwaminifu, atasimamia mikataba hii, leo tutajenga processing 

zones nyingi.  

 

Mheshimiwa Mwenyekiti, kule Manyara tulichagua pale 

Mererani; tanzanite pale inachongwa, inauzwa hovyo, hakuna 

mnunuzi. Mwite mtu wa kuitengeneza pale aiwekee thamani, 

tanzanite haitatoka nje ya Tanzania. Lakini leo soko la tanzanite 

liko Kenya na India. India kuna mji wa tanzanite, lakini tanzanite 

haipatikani nchi yoyote, inapatikana Tanzania tu. Tumechukua 

juhudi gani?  

 

Mheshimiwa Mwenyekiti, leo ukimweka mwekezaji pale, 

kuna maji pale Mererani, kuna umeme, kuna barabara ya lami, 

barabara ile imezungumziwa huu ni mwaka wa nne, kutoka KIA 

Airport kwenda Mererani ni 14 Kilometres tu. Sasa mtafute mtu 

pale, ukimpa hizo atawekeza. Wewe usiwe na choyo, 

kubaliana na yeye kwamba, atakukabidhi mradi ule na kodi 

zako uzipate. Sioni tatizo la nchi hii kufanikiwa. Mungu ametupa 

rasilimali nyingi, lakini tatizo letu sijui tunaogopa nini katika 

kufanya maamuzi ya kuisaidia nchi. Siyo ya kutuumiza, 

nasisitiza, ya kuisaidia nchi, siyo ya kutuumiza. Kama 

wameweza wengine sisi tunashindwaje? 

 

Mheshimiwa Mwenyekiti, China, wewe ni Kiongozi, 

ukishaparanganya hawazungumzi na wewe, ni hii tu (Hapa 

Mzungumzaji alitumia ishara), hawazungumzi na wewe. Sisi 

tusifike huko, watu wetu ni watu wazuri sana, lakini 

tumethubutu? Tunaogopa kuthubutu! Hili ni kosa!  

 

Mheshimiwa Mwenyekiti, nashauri sana katika hili, export 

processing kwa ajili ya kuongeza export zetu nje, tupate fedha 

za kigeni tukuze uchumi. Bila kufanya hivyo hatutakwenda. 

Udhibiti wa dola katika biashara, hizi bidhaa wanazotuletea 

ambazo ni hafifu sana, wanaondoka na mahela wanakwenda 

kwenye Bureau De Change wanabadilisha Sheria ya Bureau 

De Change, isimamiwe kibiashara. Ikiwezekana, kwa kweli 

kama Benki Kuu imeshindwa kusimamia, iundwe Mamlaka 

kusimamia Bureau De Change, ni nyingi mno. Benki Kuu 

haitakuwa na uwezo wa kudhibiti na hawana uwezo wa 

wafanyakazi wa kudhibiti, ku-supervise. Iundwe Mamlaka ya 

Bureau De Change na iwekwe katika mambo ya Export 

Processing ili hela zetu ziingie kwa dhati.  

 

Mheshimiwa Mwenyekiti, ukienda South Africa, 

nakwambia hata pale Airport kupata hela ni shida. Kwetu sisi 

ukifika, unazinunua kama njugu. Ndio! Ni ukweli. Nenda South 

Africa, hata Kenya majirani hapo, mimi nilikwenda Ubelgiji, 

ilibidi niondoke mji niliokwenda nikatafute Bureau De Change ili 

nipate hela. Wale ni watu walioendelea. Lakini wao wana 

sheria za kutusaidia za kujisimamia. Sisi tumefungua milango, 

wameingia mbu, sasa wameingia nyoka watatuuma. Ndugu 

zangu, naomba katika hili tuwe makini. (Kicheko) 

 

Mheshimiwa Mwenyekiti, nikushukuru sana, naunga 

mkono hoja. Naiomba Wizara ijitahidi kusimamia sheria hizi na 

mamlaka zinazostahili ziundwe katika kuhakikisha kwamba, 

sheria zinafanya kazi. 

 

Mheshimiwa Mwenyekiti, ahsante sana. (Makofi) 

 

MHE. WILLIAM A. MGIMWA: Mheshimiwa Mwenyekiti, 

naomba na mimi kwa nafasi hii niliyopewa, nikushukuru wewe 

binafsi kwa kunipa nafasi hii nichangie kidogo juu ya Muswada 

huu. Ninayo mambo kama matatu. 

 

Mheshimiwa Mwenyekiti, Muswada huu, Mheshimiwa 

Waziri alipokuwa anauleta anasema, maudhui yake au lengo 

lake ni kuboresha mazingira ya kufanya biashara Tanzania. 

Maudhui haya ni mazuri sana, lakini tulichonacho mbele yetu ni 

kidogo mno kukidhi maudhui haya. (Makofi) 

 

Mheshimiwa Mwenyekiti, kuna mambo makubwa 

ambayo ili tufanye biashara vizuri, kwa Miscellaneous 

Amendment Act hizi, tungeweza tukayagusa ambayo ni ya 

msingi sana. Nitaanza na haya mambo ambayo pengine 

tungeyagusa, Sheria hii ingefika mbali katika kutusaidia. 

 

Mheshimiwa Mwenyekiti, tumeacha mambo kama Tax 

Regime Laws, ambazo zinagusa maeneo makubwa ya 

uzalishaji ambayo, sheria zile zikiguswa na kurekebishwa na 

kurekebishwa, wananchi wetu watapata nafasi na ushiriki mzuri 

katika biashara. Tax Regime Laws, kwa mfano zinazogusa 

kilimo, wananchi wetu wa Tanzania ni wakulima walio wengi. 

Ukigusa incentives za kilimo, kwa mfano, nchi hii inaingiza 

mazao ya mafuta ya kula tani zaidi ya 300,000 lakini nchi hii 

tunalima alizeti, tunalima pamba, tunalima karanga na kila kitu. 

Tungegusa Tax Regime Laws, zinge-motivate Watanzania 

wakajikita katika kuzalisha na kuongeza kodi ya mafuta 

tunayoingiza nchini; hii ingekuwa moja ya mguso mkubwa 

ambao mabadiliko ya Sheria yangesaidia. (Makofi) 

 

Mheshimiwa Mwenyekiti, lingine, tuna mafuta ambayo 

wanatumia wakulima wetu ambayo nayo yangetizamwa bei 

zake kwa kubadilisha bei yangegusa uzalishaji na ushiriki 

mkubwa wa wananchi wetu. Tuna vifungashio, tuna vitu vingi. 

Kwa hiyo, tuki-target critical areas, kama sisi kweli tunataka 

uzalishaji na kushirikisha wananchi wetu katika biashara, 

tungeweza kunufaika sana. 

 

Mheshimiwa Mwenyekiti, lakini siyo mbaya. Niseme 

kwamba haya yaliyoletwa mbele yetu, Sheria ya Kuzuwia 

Bidhaa Feki, nakubaliana nayo mabadiliko yake kwa sababu, 

inagusa vilevile watu wetu wa kilimo. Wakulima wetu 

wamepata matatizo sana ya kupata mbolea ambayo kwa 

kweli haikidhi kiwango chake. Wamepata pembejeo, pestsides 

ambazo maeneo mengi wamelalamika, hazikidhi kiwango 

chake. Kwa hiyo, tukiwa na udhibiti wa kukidhi mahitaji ya 

usalama wa wakulima wetu, basi tutakuwa tumeongeza ushiriki 

katika kuboresha kilimo na biashara inayotokana na kilimo.  

 

Mheshimiwa Mwenyekiti, lingine ni suala ambalo ni la 

Sheria inayoruhusu Registration ya Kampuni ya mtu binafsi. Mimi 

nashangaa kitu kimoja, tuna sheria tayari ambazo zinaruhusu 

Sole Proprietorship, Partnership, hata Limited Liability 

Companies. Sasa tunataka kampuni ambayo inaweza ikawa 

na shareholder mtu mmoja, hasa hasa manufaa yake ni nini? 

Tunasema ambayo inaweza ikafutwa kwa Mamlaka ya 

Mahakama ya Resident Magistrate au Mahakama ya Wilaya. 

Mheshimiwa Mwenyekiti, sasa hii ina manufaa gani na 

ulinganisho gani na sheria ambazo tayari zipo, ambazo mtu 

mbadala angeweza akawa na Sole Proprietorship Business, 

akafanya biashara yake hiyo na akakidhi katika malengo 

yake? Kwa hii kampuni ya mtu binafsi ambayo, ina hisa za mtu 

binafsi, tunalenga nini? 

 

Mheshimiwa Mwenyekiti, kwa hiyo, pengine baadaye 

Mheshimiwa Waziri, atakapopata nafasi, atusaidie ni nini hasa 

tutakachonufaika pamoja na maelezo yaliyopo na nafasi za 

business avenues tulizonazo ambazo mtu anaweza akazitumia.  

 

Mheshimiwa Mwenyekiti, lingine la pili, tunajikita 

kuboresha sheria, lakini tuna vyombo ambavyo ni Regulatory 

Authorities. Bidhaa feki zinaingizwa nchini, tunasema kidogo 

sana juu ya mamlaka zilizo nchini ambazo zinatakiwa 

kusimamia usalama wa products ambazo zipo nchini na 

tunazoingiza. Sheria za Mabadiliko ya kuweka adhabu kali kwa 

vyombo vilivyopewa mamlaka ya kusimamia usalama wa 

mlaji, kwa nini hatuzileti? 

 

Mheshimiwa Mwenyekiti, ni vigumu kama walivyosema 

waliopita. Tunatafuta watu ambao wanatumia mali ambazo ni 

feki au wameingiza mali feki, lakini hatulengi kudhibiti 

regulatory authorities ambazo zimelegea kuchunga usalama 

wa product za nje. Sheria hizo nazo ziletwe ili regulatory 

authorities ziwajibike kwa ajili ya usalama wa products ambazo 

tunatumia wananchi.  

 

Mheshimiwa Mwenyekiti, lakini linguine ni suala la kusema 

kwamba, registration period tunaweza tukapunguza kutoka 

siku 21 mpaka siku saba. Ni vizuri sana. Lakini hili liendane na 

speed ya kuboresha mazingira yanayowezekana, hili liwe 

achieved. Tunaweza tukasema mambo mengi, lakini mazingira 

yetu kama walivyosema wengine, tusipotazama namna ya 

kuyaboresha ili twende na matarajio, hatutakidhi. Kwa hiyo, 

nashauri kwamba, mazingira yote ambayo yanasaidia 



11 APRILI, 2012 

 125 

registration period kupungua kutoka siku 21 mpaka siku hizo 

tunazozitaka, yaboreshwe ili tuweze kweli kuwa within that 

period.  

 

Mheshimiwa Mwenyekiti, baada ya kusema hayo, 

napenda tu kusema kwamba katika bidhaa feki ambazo 

wananchi wameshaumia na hasa wananchi wa vijijini, narudia 

kwamba kuna matatizo ya mbolea ambazo zimekwenda vijijini 

ambazo kwa kusema ukweli hazina ubora ambao unatarajiwa. 

Kuna pestsides, dawa ambazo ni za kuzuia wadudu waharibifu 

ambazo wakulima wengi wameshalalamika zimewafikia. Kwa 

hiyo, wao wame-suffer double loss. Moja, wamepoteza pesa 

na pili, hawatapata mavuno waliyotarajia. Kwa hiyo, kwa 

kukosa udhibiti wa mambo haya, tunasababisha umasikini kwa 

watu wetu. Kwa hiyo, huu ni wakati wa kuwa na sheria 

ambayo kwa kusema ukweli inabana vyombo ambavyo ni 

regulatory authority, pamoja na waagizaji. (Makofi) 

 

Mheshimiwa Mwenyekiti, baada ya kusema hayo, 

naunga mkono hoja hii. Ahsante. (Makofi) 

 

MWENYEKITI: Nakushukuru sana Dokta Mgimwa, kwa 

mchango wako.  

 

Waheshimiwa Wabunge, orodha ya wachangiaji 

iliyokuwa hapa Mezani kwangu, kama nilivyosema 

imeshakamilika na ninadhani na wachangiaji wote 

wameshatimia. Sasa nafikiri ni wakati muafaka wa kumwita 

Mheshimiwa Waziri, ili aweze kutoa majibu ya hoja. 

 

Nilipowasiliana na Mheshimiwa Waziri, ameniambia 

kwamba atafanya kazi hiyo yeye mwenyewe. Naibu Waziri, 

wamekubaliana ataendelea kujibu hoja hizo yeye mwenyewe. 

Kwa hiyo, nitampa nafasi hiyo Mheshimiwa Waziri mwenyewe.  

 

MICHANGO KWA MAANDISHI 

MHE. DKT. WILLIAM A. MGIMWA:  Mheshimiwa Mwenyekiti, 

awali ya yote nachukua fursa hii kukupongEza wewe binafsi 

pamoja na Naibu Waziri kwa kuleta mapendekezo ya 

mabadiliko ya Sheria hii. 

 

Mheshimiwa Mwenyekiti, baada ya pongezi hizo, 

naomba nichangie kama ifuatavyo:- 

 

Mheshimiwa Mwenyekiti, kwanza ni kuhusu Sheria ya 

alama za Bidhaa (5.85).  Naunga mkono kwa dhati kabisa 

kwamba wamiliki wa tovuti wasitoe matangazo ya bidhaa 

ambazo ni za bandia.  Vile vile iwe mwiko kwa chombo 

chochote cha habari kutangaza au kufanikisha mdau yeyote 

kupata bidhaa bandia (fake). 

 

Jambo la pili, kwenye Sheria hii ni muhimu tuweke badiliko 

lingine ambalo litakataza mtu yeyote binafsi kuingiza nchini au 

kutoa nchini bidhaa zisizo na ubora.  Badiliko hili litaweka msingi 

wa kuzuia uhalifu wa kusambaza bidhaa fake nchini. 

 

Mheshimiwa Mwenyekiti, katika sura ya 213, kuhusu 

mapendekezo ya kupunguza muda wa siku tokea pale 

unapoanzisha biashara na tarehe ya kusajili biashara hiyo 

kutoka siku 28 hadi siku 14, ni muhimu mazingira mengine ya 

mawasiliano ya miundombunu iende sambamba na 

makusudio haya. Kwa hali hiyo, kama ufanisi wa Office zote 

zinazohusika na mchakato huu zitajipanga kuboresha utendaji, 

basi siku 14 tunazotaka tutafanikiwa.  La sivyo, mabadiliko haya 

hayatasaidia kitu. 

 

MHE. GOSBERT B. BLANDES:  Mheshimiwa Mwenyekiti, 

naunga mkono hoja, na ninayo machache. 

 

Mheshimiwa Mwenyekiti, kwanza Cap. 212 ya Sheria ya 

Makampuni; Sheria yetu ni Sheria tuliyoachiwa na Mkoloni na 

ukiisoma yote bado Sheria ina maneno ya Kikoloni. Mfano 

utakuta ndani neno “her majest” na kadhalika.  Mazingira 

yaliyoleteleza kutungwa Sheria hiyo yamebadilika sana. 

Nashauri Sheria hii ifutwe na kutungwa mpya kabisa 

itakayoendana na nyakati tulizonazo. 

 

Mheshimiwa Mwenyekiti, pili, Sheria ya Kudhibiti Bidhaa 

Bandia, nayo imeelekea kushindwa, kwani Waziri mwenye 

dhamana hana meno katika Sheria hiyo.  Tumeshuhudia 

Mawaziri wetu wa Viwanda na Biashara wakikosa meno hasa 

kuwashughulikia  Wachina walioko Kariakoo.  Sheria impe 

meno Waziri na Naibu wake. 

 

Mheshimiwa Mwenyekiti, naunga mkono hoja.  

 

MHE. DIANA M. CHILOLO:  Mheshimiwa Mwenyekiti, 

Utangulizi.  Napenda kutumia nafasi hii kwa njia ya maandishi 

kuwapongeza Waziri wa Viwanda na Biashara - Mheshimiwa 

Dkt. Cyril Chami, Naibu Waziri wa Viwanda na Biashara - 

Mheshimiwa Lazaro Nyalandu, Katibu Mkuu - Mama Joyce 

Mapunjo pamoja na Watendaji wote walioshiriki kuandaa 

Muswada huu.  

 

Mheshimiwa Mwenyekiti, ni ukweli usiopingika kwamba 

hoja nyingi au mapendekezo mengi ya Muswada ni mazuri 

pamoja na mapendekezo ya Kamati mengi naunga mkono, 

isipokuwa napenda kutoa mapendekezo yafuatayo. 

 

Mheshimiwa Mwenyekiti, kuhusu bidhaa feki, napenda 

kuungana mkono na wachangiaji Wabunge wenzangu wengi 

kuwa kweli bidhaa feki inaua soko la bidhaa halali, hivyo 

naomba Serikali kuwachukulia hatua kali wafanyabiashara wa 

aina hiyo kwa kuwapeleka Mahakamni pamoja na kuwapiga 

faini kubwa.  Bado rushwa inatembea pale wafanyabiashra 

wanapokamtwa na bidhaa feki.  Bidhaa hizi zinaathiri afya za 

watumiaji pia. 

 

Mheshimiwa Mwenyekiti, suala la bidhaa ndogo ndogo 

kutozwa kodi. Ninakumbuka Serikali iliwasamehe 

wafanyabiashara wadogo wadogo yaani wenye mtaji sio zaidi 

ya milioni ishirini.  Jambo la kushangaza sasa hivi wanatozwa 

kofi.  Napenda kujua je Serikali ilitengua uamuzi wake.  Endapo 

uamuzi huu utatenguliwa kweli Wajasiriamali wengi hususani 

akina mama watashindwa. 

 

Mheshimiwa Mwenyekiti, kutunga sheria ni jambo moja, 

bali kusimamia sheria ni jambo la pili.  Kumekuwa na udhaifu 

mkubwa wa kusimamia sheria, jambo ambalo linapoteza 

mapato makubwa ya nchi.  Nashauri usimamizi uwekewe 

taratibu zinazoeleweka na kutekelezeka ili kusaidia makusanyo 

ya nchi kuongezeka na wananchi kupata haki zao. 

 

Mheshimiwa Mwenyekiti, mwisho, napenda kumalizia kwa 

kuunga mkono hoja hii. 

 

MHE. ENG. STELLA M. MANYANYA:  Mheshimiwa 

Mwenyekiti, awali ya yote, nichukue nafasi hii kumshukuru 

Mwenyezi Mungu kwa kutuwezesha kuwepo tena katika kipindi 

hiki cha Bunge. 

 

Mheshimiwa Mwenyekiti, nampongeza Mheshimiwa Waziri 

wa Viwanda na Biashara - Dkt. Cyril Chami pamoja na Naibu 

wake kwa kuleta marekebisho haya. Kimsingi, hata sasa watu 

wamekuwa wakifanya shughuli zao za binafsi kwa hofu na kwa 

kuogopa au ulazima wa kuwa Company Limited lazima iwe na 

shareholders zaidi ya mmoja ili kuwa inalazimisha mtu lazima 

apate partner. Lakini wakati mwingine unakuta ni vigumu sana 

kumpata partner mwaminifu, hivyo kulazimisha kuwa na 

partner ndugu au watoto.  Hali hiyo itasaidia. 

 

Mheshimiwa Mwenyekiti, kwa misingi hiyo naunga mkono 

haja. Lakini swali langu, ni kwa nini mtu asiruhusiwe kuiua 

biashara yake kama ameona haifai tena, badala ya 

kulazimika kufilisiwa? Iko haja ya kuangalia kwa makini suala 

hilo pia. 

MHE. SAIDI R. BWANAMDOGO:  Mheshimiwa Mwenyekiti, 

pamoja na mazuri yaliyopo kenye Muswada huu, naomba 

kuboresha katika maeneo machache yafuatayo:- 

 

Mheshimiwa Mwenyekiti, eneo la kwanza ni katika kifungu 

cha 13, kinachopendekeza adhabu kuongezwa kutoka Sh. 

200/= hadi Sh. 500/= kwa siku. Nashauri elimu ya kutosha 

itolewe kwanza kabla ya adhabu hiyo kuanza kutumika. 

Vinginevyo, wananchi wengi ambao ni wafanyabiashara 

wanaumia sana na kusababisha kufunga biashara. 

 

Mheshimiwa Mwenyekiti, ni vyema kukawepo na 

utaratibu maalum wa kuzuia uingiaji wa bidhaa zisizo na ubora. 

Ni wakati muafaka sasa kufanya hivyo, kwani watu wengi 

hudhurika kwa kutumia bidhaa zisizo na ubora. 

 

MHE. JITU V. SONI:  Mheshimiwa Mwenyekiti, namshukuru 

Mungu kwa kupata fursa ya kuchangia hapa leo.  Kwa niaba 

ya wananchi wa Babati Vijijini na Watanzania kwa ujumla, 

napenda kuchangia kwanza kuipongeza Serikali kwa kuleta 

Muswada huu muhimu na kwa wakati muafaka pamoja na 

Kamati ya Kudumu ya Viwanda na Biashara kupitia na 

kuchambua vizuri Muswada huu. 

 

Nia na lengo ni kuweka Mazingira bora na haki sawa (Fair 

Trade Policy) katika kuanzisha na kufanya biashara. Nashauri 

kwamba kwa siku zijazo Serikali wakati inakutana na Wadau 

mbalimbali, (ACT) Agruculture Council of Tanzania ndiyo 

chombo kinachowakilisha wadau wa Kilimo.  

 

Naipongeza Serikali kwa kuleta hoja ya kuweka katika 

Sheria ya Kuanzisha Kampuni (Limited) entity yenye miliki moja 

au mwanahisa mmoja na pia kushusha umri ya kuwa 

mwanahisa mmoja.  Pia katika anwani huwa na barua pepe 

nukshi, namba ya simu ambayo ni muhimu kumtambulisha 

mfanyabiashara. 

Mheshimiwa Mwenyekiti, muhimu sasa ni Serikali 

kuhakikisha inafungua ofisi za Kanda na Mikoa mapema.  

BRELA iliahidi kufanya hivyo, lakini hadi leo hatuoni mafanikio. 

Gharama ya kufuatilia kuandikisha biashara Dar es Slaam ni 

kubwa mno na kwa wengi gharama hiyo inaweza kuwa 

kubwa kuliko mtaji wenyewe. 

 

Mheshimiwa Mwenyekiti, pia Mikoani iwe ni one stop 

center kama ilivyo TIC kwa wawekezaji wakubwa na wengine 

wa nje.  Kero na adha wanaopata wafanyabiashara wakati 

wa kulipia ada ya leseni mpya na kure-new ya zamani ni 

kubwa kupita afya, mtendaji na kwingineko ili apate leseni, 

wote hao ni Watumishi wa Halmashauri husika. 

 

Mheshimiwa Mwenyekiti, pia double licencing ya Wizara 

na Halmashauri au Mji na Halmashauri na Halmashauri.  Mfano 

maliasili, madini, viwanda vikubwa leseni ya Wizara na pia 

leseni ya Halmashauri na Miji. 

 

Mheshimiwa Mwenyekiti, kuboresha kuandikisha majina 

ya Biashara na kuanzisha Makampuni wapate fursa ya kupata 

huduma mapema na jirani Wilayani au Mkoani ili Wajasiriamali 

na wafanyabiashara walioko sekta isiyokuwa rasmi kuingia 

sekta rasmi na kuongeza wigo wa walipa kodi na ada. 

 

Mheshimiwa Mwenyekiti, pia Wizara ipitie upya namna ya 

(kurudisha) kuanzisha Ofisi Mikoani ili Annual returns ziwafikie 

kwa wakati muafaka bila fine na gharama na adha kubwa 

wanayopata wafanyabiashara sasa. 

 

Mheshimiwa Mwenyekiti, pia suala la bidhaa feki, Wizara 

iangalie upya na kwa umuhimu wake sana. Tanzania 

imegeuka kuwa “Dumping Ground”, jalala la kutupia bidhaa 

feki. Hasara nchi inayopata ni kubwa mno, hakuna sekta 

inayoachiwa. 

Mheshimiwa Mwenyekiti, Sheria nashuri ikidhi wanaoleta, 

wanaotengenza na wanao ambaza bidhaa feki iboreshwe. 

Adhabu iwe kali na tukomeshe biashara hii.  TBS, TFDA na 

Regualtory Authorty zote zifanye kazi kwa bidii zaidi badala ya 

kusubiri ada na malipo tu, tuone mafanikio na kurudisha imani 

kwa Watanzania. 

 

Mheshimiwa Mwenyekiti, naunga mkono hoja. Ahsante. 

 

MHE. CHARLES KITWANGA: Mheshimiwa Mwenyekiti, 

kwanza, niwapongeze kwa Muswada mzuri.  Pili, nichangie 

umuhimu wa kutumia Mawasiliano ya ICT ili kuwawezesha 

waombaji wa kusajili Makampuni BRELA.  Kama BRELA 

watakuwa na tovuti inayoweza kupokea maombi na kuwajibu 

waombaji (interoctively) itaondoa umuhimu wa kufungua Ofisi 

kila mahali.  Vile vile mchakato ndani ya BRELA uwe wa ICT.  

Maombi hadi approval.  Malipo yatafanyika kwa M-PESA au 

TIGO – PESA, EASY – PESA na kadhalika. 

 

Mheshimiwa Mwenyekiti, approval ikitoka vile vile 

mwombaji apewe taarifa kwa mtandao na leseni ipelekwe 

kwa mtandao. Hii itaondoa rushwa na kuharakisha utoaji wa 

leseni. Niko tayari kutoa ushirikiano kuona hili linawezekana. 

 

Mheshimiwa Mwenyekiti, naunga mkono hoja. 

 

MHE. MAGDALENA H. SAKAYA:  Mheshimiwa Mwenyekiti, 

nampongeza Waziri, Naibu Waziri na Watendaji wake wote 

kwa kuandaa Muswada huu na kutuletea hapa Bungeni. 

 

Mheshimiwa Mwenyekiti, kwa bahati mbaya sana nchi 

yetu Serikali imeacha biashara huria/soko huria katika kila 

biashara zinazofanyika hapa nchini.  Ni kweli Serikali imejitoa 

kwenye biashara lakini jukumu la kuhakikisha watumiaji wa 

mwisho ambao ni walaji wamepata bidhaa nzuri na kwa bei 

nzuri ni lake. 

Mheshimiwa Mwenyekiti, Serikali inafuatiliaje bidhaa 

zinazoingizwa nchini kujua ubora wake kabla ya kuingizwa 

ndani ya nchi? 

 

Mheshimiwa Mwenyekiti, Serikali imeweka viwango gani 

katika bidhaa zinazoagizwa/kuingizwa nchini? Tunazo 

standards kwa bidhaa zinazokubaliwa kuuzwa humu ndani au 

mfanyabiashara anaweza kuagiza bidhaa yoyote na kuuza?  

 

Mheshimiwa Mwenyekiti, tunaruhusu wafanyabiashara 

kuingiza bidhaa mbalimbali za mitumba (used) kama TV sets, 

Fridge, Radio etc.  Napenda kujua ni vigezo gani na taratibu 

gani zinatumika kukagua bidhaa hizo kabla hazijaingia sokoni? 

 

Mheshimiwa Mwenyekiti, nchi yetu imeonekana kama 

dampo (shimo) la kutupa bidhaa zilizokwishachoka kabisa 

huko nje na kwa kuwa Serikali imetulia/haifuatilii vifaa hivyo 

vimekuwa chanzo cha uharibifu wa maazingira na hakuna 

maeneo ya kuvitupa. 

 

Mheshimiwa Mwenyekiti, Serikali inahatarisha maisha ya 

wananchi wake kwa kuruhusu madawa kutoka kila eneo kwa 

magonjwa mbalimbali.  Madawa yanauzwa mitaani kama 

karanga na wanaouza hawana ujuzi wowote wa kitabibu.  Hivi 

kweli Serikali hawalioni hili?  Je, Serikali haitambui hali ya 

uelewa wake?  Kwa sababu ya shida na umaskini wengi 

wananunua dawa na kutumia bila maelezo ya madaktari, hii ni 

hatari sana kwa afya za watu. 

 

Mheshimiwa Mwenyekiti, Serikali inafuatiliaje mapato ya 

Taifa kwa Makampuni ya Clear and Forward yanayofanya kazi 

bandarini kulipa stahiki ya Serikali?  Makampuni makubwa 

yanakwepa kodi ya mapato, ninao ushahidi wa baadhi ya 

Makampuni yanayotoa makontena usiku kwa  usiku na 

kuyaondoa bila kulipa chochote. Mfano, ni kampuni ya Silent 

Ocean Limited ambao wamekuwa wanalalamikiwa miaka 

mingi pale bandarini.  Wanasababisha foleni bandarini kwa 

kulipia kontena chache na kutoa mengi na hakuna wa 

kuwauliza wala kushughulikia. Pia wana-charge Watanzania 

kwa Dola za Kimarekani, CBM 1 = USD 400.  Kampuni hii 

ishughulikiwe kwa Sheria zetu za biashara za ndani. 

 

MHE. CATHERINE V. MAGIGE:  Mheshimiwa Mwenyekiti, 

naipongeza Serikali kwa kuleta marekebisho ya Sheria ya 

Makampuni (The Companies Act), Sura ya 212 ambapo Sheria 

hii mpya inawapa nafasi watu ambao wangependa kuanzisha 

kampuni zinazomilikiwa na mtu mmoja kufanya hivyo. 

 

Mheshimiwa Mwenyekiti, sheria hii itasaidia vijana katika 

uanzishaji wa biashara itakayopelekea vijana kujiajiri wenyewe, 

maana kabla ya hii sheria vijana wamekuwa wakitumiwa mara 

wapatapo vimitaji vyao vidogo.  Kwa Sheria hii itasaidia vijana 

waweze kuanzisha biashara katika makampuni yao wenyewe 

bila yakutafuta mtu wa ku-share nao. Vilevile itasaidia 

kinamama kuanzisha biashara zao wenyewe katika 

makampuni yao binafsi bila kutafuta mtu wa ku-share nao 

ambayo ilikuwa inapelekea kinamama kukandamizwa. 

 

Mheshimiwa Mwenyekiti, kuhusu Sheria ya Bidhaa ya 

Biashara, Sura ya 85, kifungu cha 37 cha Muswada 

kimependekeza kufanya marekebisho katika kifungu cha 3 cha 

Sheria ya Bidhaa. Kamati inashauri kuwa udhibiti wa bidhaa 

ufanyike kwa wafuatao, mwagizaji wa mwanzo na 

kumchukulia adhabu inayostahili na adhabu kwa 

mfanyabiashara ndogo (Mchuuzi/Machinga) anapokutwa na 

bidhaa bandia iondolewe. Sheria hii naiunga mkono kwa 

sababu wamekuwa wakichukuliwa hatua inayopelekea 

waingizaji kuendelea kuingiza bidhaa za bandia kwa hiyo 

tukiwadhibiti hao waingizaji bidhaa bandia zitaisha katika nchi 

yetu. 

 

MHE. DKT. MARY M. MWANJELWA: Mheshimiwa 

Mwenyekiti, kwanza kabisa naunga mkono hoja hii. Viwanda 

na biashara ni sekta muhimu sana katika kuendeleza uchumi 

wa Taifa. Tukumbuke kama nchi tuna viwanda vikubwa na 

vidogo lakini tujiulize, je, mazingira ya biashara hizi na viwanda 

yakoje?  Nchi imenufaika vipi katika sekta hii hususani biashara 

za kupeleka nje (export)? Viwanda vikubwa pia vimeisaidiaje 

nchi katika suala la ulipaji kodi/pato la Taifa maana huwa 

wanachakachua katika hili. 

 

Mheshimiwa Mwenyekiti, suala la CSR (Corporate Social 

Responsibility), nchi/jamii inanufaika vipi katika viwanda hivi 

vikubwa? Tukumbuke haya maviwanda makubwa pia 

yanatengeneza faida kubwa ambayo hailingani na misaada 

wanayotoa kwa jamii ama hailingani na kodi/mapato 

wanayolipa (TRA).  Vikundi vidogo ama biashara ndogo ndogo 

ndio wanakuwa “harassed” kuliko hao wafanyabiashara 

wakubwa. 

 

Mheshimiwa Mwenyekiti, kundi la vijana na wanawake 

liangaliwe kwa ajili ya kujiajiri  na elimu ya umma itolewe kwa 

wafanyabiashara wadogo na wakubwa juu ya umuhimu wa 

kulipa kodi na utafutaji wa masoko. 

 

Mheshimiwa Mwenyekiti, viwanda vikubwa vilivyopo 

nchini kwa nini pia bidhaa zake ni ghali sana?  

 

MHE. RAJAB MBAROUK MOHAMMED:  Mheshimiwa 

Mwenyekiti, naipongeza sana Serikali kwa kuona haja ya 

kufanya marekebisho ya Sheria mbalimbali za Biashara na 

kulenga zaidi katika kuboresha mazingira ya kufanya biashara 

Tanzania Bara na Zanzibar. 

 

Mheshimiwa Mwenyekiti, nchi yoyote ili iendelee ni lazima 

iwe na uhusiano wa kibiashara.  Biashara ndio nyenzo pekee 

kwa mwanadamu ambapo mahitaji yake atayapata aidha 

kwa kununua au kuuza. 

 

Mheshimiwa Mwenyekiti, moja kati ya tatizo kubwa 

ambalo linatukabili Watanzania ni namna  ya udhibiti wa suala 

zima la biashara hususani wafanyabiashara wa chini na wa 

kati.  Wafanyabiashara wengi wakubwa wanatumia udhaifu 

wa Sheria zetu kwa kuleta vifaa na bidhaa bandia au 

zilizopitwa na muda na kuziuza kwa kutumia wafanyabiashara 

wa kati. 

 

Mheshimiwa Mwenyekiti, ni vyema Serikali kuhakikisha 

Sheria hii wanaifanyia kazi kwa mkakati maalum au kuanzisha 

Pilot Project ili kuangalia ni kwa namna gani tunawalinda 

wananchi wetu na madhara yatokanayo na biashara haramu 

za bidhaa bandia ambavyo husababisha vifo, ulemavu, 

kupoteza nguvu kazi na wanachi wetu waliojikita katika sekta 

hii kupoteza mitaji. 

 

Mheshimiwa Mwenyekiti, naiomba Serikali kupitia Wizara 

ya Biashara, kuangalia kwa kina usajili wa Makampuni kwa 

namna yoyote ile ili kujiridhisha kwa niaba ya wananchi wote. 

 

Mheshimiwa Mwenyekiti, Serikali kupitia Chambers of 

Commence na Taasisi nyingine itoe elimu kwa umma ili wadau 

wote waweze kufanya shughuli za biashara kiungwana.  Serikali 

kupitia wadau wake wa biashara iandae Kanuni mpya 

zitakazoendana na mabadiliko ya kiuchumi duniani ili ziendane 

na hali halisi ya biashara kiulimwengu na kikanda. 

 

Mheshimiwa Mwenyekiti, Serikali iangalie upya namna 

wafanyabiashara wa kigeni ambao wanaanza mtindo wa 

kuweka viwanda vidogo vidogo kinyemela na kutengeneza 

bidhaa ambazo hazina viwango. 

 

MHE. IGNAS A. MALOCHA:  Mheshimiwa Mwenyekiti, 

nachukua nafasi hii kuipongeza Serikali kwa kuleta 

marekebisho ya Sheria mbalimbali za kibiashara. 

 

Mheshimiwa Mwenyekiti, nakubaliana na kupongeza 

Serikali juu ya kupendekeza pia lugha ya Kiswahili kutumika 

katika mikataba jambo ambalo litafanya Watanzania wengi 

kujua ni kitu gani kimeandikwa katika mikataba mbalimbali na 

pia ni njia mojawapo ya kukuza, kutangaza na kuthamini lugha 

ya Kiswahili. 

 

Mheshimiwa Mwenyekiti, kuhusu kupunguza kiwango cha 

adhabu, adhabu ipunguzwe kwa kiwango kidogo badala ya 

elfu hamsini iwe elfu ishirini ili kupunguza ukwepaji kodi. 

 

Mheshimiwa Mwenyekiti, uandikishaji/usajili wa 

makampuni.  Fursa ya kusajili Kampuni ilikuwa na utata 

mkubwa. Katika ushirikishaji jamii au kundi la watu usiloweza 

kujua tabia zao, hivyo kuruhusu, mtu mmoja kuandikisha 

kampuni katika hilo napongeza Serikali. 

 

Mheshimiwa Mwenyekiti, wasanii kuibiwa kazi zao.  Serikali 

ichukue hatua za kutoruhusu uingizaji wa CD zilizo wazi kwa 

makampuni binafsi au mtu binafsi jukumu hilo libaki mikononi 

mwa Serikali au CD zinapoingizwa nchini ziwe zimerekodiwa 

moja kwa moja toka nje na kusajiliwa ili kudhibiti mianya ya 

wasanii kuibiwa ujuzi wao. 

 

Mheshimiwa Mwenyekiti, mwisho naunga mkono hoja. 

 

MHE. FAITH M. MITAMBO:  Mheshimiwa Mwenyekiti, katika 

Muswada huu ningependa kuchangia mambo yafuatayo:- 

 

Mheshimiwa Mwenyekiti, kwanza katika marekebisho ya 

Sheria ya Usajili wa Majina ya Kibiashara, Sura ya 213.  

Naipongeza Serikali na Wizara ya Viwanda na Biashara kwa 

hatua hii ya kupunguza siku za usajili kutoka siku 28 hadi siku 14.  

Suala la Sheria ni hatua moja lakini kikubwa ninachokiona 

hapa ni usimamizi na utekelezaji wa hatua hii, wenzetu yaani 

Waziri mwenye dhamana na wanaohusika katika tasnia hii 

waisimamie ipasavyo BRELA.  

 

Mheshimiwa Mwenyekiti, kumekuwa na ukiritimba wa hali 

ya juu ndani ya BRELA, ambao wafanyabiashara wengi 

walilalamika kutokana na kuchelewesha usajili wa majina ya 

biashara zao.  Aidha, Sheria namba 14 ya mwaka 2007 

iliyoanzisha Mamlaka ya Usajili wa Majina ya Biashara kwa 

maana ya BRELA, ilitoa hitaji la kufungua Ofisi za BRELA katika 

kila Wilaya kama lingetekelezwa, lingeweza kupunguza au 

kuwapunguzia BRELA Makao Makuu msongamano wa wateja 

wanaohitaji kusajili majina ya biashara zao.  Kwa kufanya hivyo 

Sheria hii ya Usajili wa Majina ya Biashara kutekelezwa 

ipasavyo. 

 

Mheshimiwa Mwenyekiti, naendelea kuishauri Serikali 

kuwepo na Ofisi za BRELA katika kila Wilaya ambao watakuwa 

na co-ordination ya moja kwa moja na BRELA Makao Makuu 

kwa ufanisi zaidi. 

 

Mheshimiwa Mwenyekiti, jambo la pili ningependa 

kuipongeza Wizara kwa kutoa fursa sasa ya kusajili Kampuni 

(Limited Company) hata akiwepo mtu mmoja mmoja, badala 

ya utaratibu wa zamani ambapo mtu alikuwa hawezi kusajili 

Kampuni mpaka apate watu wa kufanya nao ubia (Joint 

Ventures) kinachohitajika hapa ni usimamizi wa utekelezaji wa 

Sheria yenyewe. 

 

Mheshimiwa Mwenyekiti, kutokana na ukiritimba 

uliokuwepo mwanzo, utekelezaji wa Sheria hizi kiasi umekuwa 

sio wa kuridhisha, tunategemea kwamba sasa baada ya 

marekebisho haya mambo yatakwenda sawasawa. 

 

Mheshimiwa Mwenyekiti, suala la mwisho ni Sheria ya 

Alama za Bidhaa.  Ni vema Sheria hii imefanyiwa marekebisho 

kwa madhumuni ya kumlinda mlaji, kulinda haki milki na kulinda 

Viwanda vyetu vya ndani dhidi ya bidhaa bandia. 

 

Mheshimiwa Mwenyekiti, kama nilivyosema mwanzo 

wakati naanza kuchangia Miswada hii, kwamba sheria ni 

hatua moja na kusimamia na utekelezaji wa sheria hii ni suala 

la pili.  Sheria hii inayofanyiwa marekebisho leo, ilikuwepo, lakini 

je, bidhaa feki zinapatikanaje na zinaingiaje humu nchini kama 

sheria hii ingesimamiwa vema? 

 

Mheshimiwa Mwenyekiti, mara nyingi tumeshuhudia 

bidhaa bandia au feki kwa jina lingine za kila aina zikiingizwa 

hapa nchini na zikiwafikia walaji, ambao wanazitumia na 

kupata madhara mbalimbali. 

 

Mheshimiwa Mwenyekiti, tumeshuhudia pia bidhaa fedi 

zenye nembo za bidhaa zisizo feki zimo humu nchini 

zikipelekwa kwa walaji na walaji wakizitumia bidhaa hizo na 

kupata matatizo mbalimbali. 

 

Mheshimiwa Mwenyekiti, bidhaa hizi feki zinaingizwa 

nchini, Tanzania Bureau of Standards (TBS) iko wapi kuitekeleza 

kikamilifu sheria hii kwa nia ya kumlinda mlaji, hati miliki na 

Viwanda vyetu humu nchini?  Ni nini kinatokea au kinafanyika 

mpaka bidhaa hizi feki zinawafikia walaji?  Au wenye hati miliki 

wanapoteza au kuharibiwa bidhaa zao na hao wanaoingiza 

au kutengeneza bidhaa feki? 

 

Mheshimiwa Mwenyekiti, hitimisho.  Wizara ya Viwanda na 

Biashara, pamoja vyombo vilivyo chini ya Wizara hii, pamoja na 

kufanya marekebisho haya, ni vema sheria hizi zisimamiwe 

utekelezaji wake.  Vyombo vinavyohusika kama vile TBS na 

vingine vifanye kazi ya utekelezaji wa Sheria hii wote kwa 

pamoja wakishirikiana na bidhaa feki hazitakuwepo au 

zitapungua kwa kiasi kikubwa hapa nchini. 

 

Mheshimiwa Mwenyekiti, naomba kuwasilisha na naunga 

mkono hoja. 

 

MHE. JOHN J. MNYIKA:  Mheshimiwa Mwenyekiti, 

Muswada wa Sheria ya Marekebisho ya Sheria Mbalimbali za 

Biashara ulipaswa kuwa nyenzo muhimu katika kuboresha 

mazingira ya kufanya biashara nchini ili kuchangia katika kukua 

kwa uchumi wa nchi na kuongeza ajira na ujira bora nchini. 

Mheshimiwa Mwenyekiti, hata hivyo, marekebisho 

yaliyoletwa ni ya maeneo machache ambayo hayashughulikii 

kwa ukamilifu mapendekezo yaliyotolewa na tafiti mbalimbali. 

 

Mheshimiwa Mwenyekiti, izingatiwe kwamba doing 

Bussiness Report 2011 iliitaja Tanzania kuwa ya 128 kati ya nchi 

183, ikishuka kwa nafasi tatu kila mwaka.  Uhuru wa kiuchumi 

umeipa alama 57 na kufanya kuwa nchi ya 108 kati ya 183 kwa 

vigezo vya mwaka 2011.  Hivyo marekebisho mapana 

yalipaswa kuwasilishwa ya kushughulikia maeneo ya kupanua 

wigo wa wafanyabiashara hususan wadogo kuweza kupata 

mikopo na mitaji, marekebisho ya kupanua wigo wa 

upatikanaji wa taarifa za biashara, masuala ya kodi na 

usimamiaji wa Mikataba.  Ni maoni yangu kuwa Serikali 

iwasilishe marekebisho mengine zaidi. 

 

Mheshimiwa Mwenyekiti, baadhi ya taarifa zinaonesha 

kwamba takriban 98% (Asilimia 98) ya biashara Tanzania 

zinafanya baadhi ya kazi kinyume cha sheria, kutokana na 

vikwazo vya kibiashara.  Pamoja na kuwa takwimu hii inaweza 

kuwa imekuzwa kupindukia, inaonesha ukubwa wa tatizo 

ambalo linapaswa kushughulikiwa na marekebisho mapana ya 

kisheria. 

 

Mheshimiwa Mwenyekiti, aidha, sehemu kubwa ya 

biashara nchini ziko kwenye sekta isiyo rasmi na hivyo 

kuwakosesha Watanzania wengi fursa za kiuchumi na misaada 

ambayo hutolewa kwa sekta rasmi, kupata mitaji na mikopo, 

kuwezesha kumiliki  mali na kusimamia vizuri mikataba.  Hatua 

hii itawezesha wafanyabiashara ndogondogo na 

wafanyabiashara kwenye sekta isiyo rasmi kutambuliwa rasmi, 

kukua kibiashara na kuchangia katika kukuza uchumi wa nchi 

na kuongeza ajira hususan kwa vijana nchini. 

 

Mheshimiwa Mwenyekiti, kwa marekebisho ambayo 

yamewasilishwa naunga mkono mapendekezo ya Kambi 

Rasmi ya Upinzani na natoa wito kwa Serikali kukubaliana na 

ushauri uliotolewa. Naomba Serikali iyazingatie mapendekezo 

niliyowasilisha kwenye jedwali la marekebisho kwa ajili ya 

mabadiliko kufanyika kwenye kifungu cha 9, 10(b), 14, 28, 37 

na 42 ya Muswda wa Sheria ya Marekebisho ya Sheria 

Mbalimbali za Biashara.  

 

Mheshimiwa Mwenyekiti, marekebisho ya Sheria ni hatua 

moja, hatua muhimu zaidi ni kusimamia utawala wa sheria.  

Tanzania tayari inazo sheria nyingi ambazo iwapo 

zingesimamiwa vizuri wafanyabiashara ikiwemo wanaojiajiri 

kwa vipaji vyao kwenye sanaa na fani nyingine wangekuwa na 

mazingira mazuri ya biashara haki zao zingeendelea kulindwa.  

Hivyo, katika majumuisho, Serikali ieleze hatua iliyofikiwa katika 

kusimamia utawala wa Sheria, kujenga Taasisi za kusimamia 

biashara kujenga rasilimali za kutosha kwa ajili ya kuwezesha 

Sheria kufika kuweza kutekelezwa kwa ukamilifu na pia kuweza 

kupambana na ufisadi kwenye sekta ya biashara nchini.   

 

Jedwali la marekebisho lililowasilishwa na Waziri Mkuu, 

Mizengo Pinda, katika kipengele (L) limefanya marekebisho 

kwenye kifungu cha 38 kwa kuongeza hatua za ziada katika 

kushughulikia bidhaa feki (Counterfeit products).  Marekebisho 

haya yakifanyika yasiishe kabatini au maofisini kama ilivyokuwa 

kwa Sheria na marekebisho mengine bali uwajibikaji uongeze 

na Serikali isimamie utawala wa Sheria. 

 

MHE. PEREIRA AME SILIMA:  Mheshimiwa Mwenyekiti, 

naomba kwanza nikushukuru kwa kunipa fursa ili nami 

nichangie kwenye Marekebisho ya Sheria Mbalimbali za 

Biashara. 

 

Mheshimiwa Mwenyekiti, naomba niipongeze Serikali kwa 

kuleta marekebisho haya ili kuipa nafasi zaidi Sekta binafsi ya 

ndani na nje kufanya biashara zenye tija. 

Mheshimiwa Mwenyekiti, pamoja na kauli ya kuunga 

mkono Muswada huu, naomba nichangie kwenye maeneo 

yafuatayo:- 

 

Kwanza, naipongeza Serikali kwa kuja na marekebisho 

ambayo yanatekeleza Katiba ya Jamhuri ya Muungano kwa 

vitendo kupitia Muswada huu.  Suala la biashara ya nje ni la 

Muungano tokea kuasisiwa.  Hata hivyo, lazima nikiri kwamba 

jambo hili halikuwa na muundo wa Kimuungano, Muswada 

huu naupongeza kwa kutoa fursa kwa upande wa pili wa 

Muungano kuwa na Mkurugenzi au Naibu Mkurugenzi. 

 

Mheshimiwa Mwenyekiti, pili, kuhusu mazingira ya kufanya 

Biashara.  Imekuwa ni jambo la aibu kwa muda mrefu sasa 

Tanzania kupewa viwango vibaya katika mazingira ya kufanya 

biashara.  Jambo hili linasababishwa na mambo mengi 

ikiwemo michakato mirefu ya kupata vibali vya biashara.  

Nimefurahi kuona kwamba Muswada huu umefanya 

marekebisho ambayo pengine hayatoshi, lakini yatasaidia.  

Nasisitiza matumizi mazuri ya mradi wa BEST ili nao utimize 

madhumuni ya kuanzishwa kwake. 

 

Mheshimiwa Mwenyekiti, tatu, ni kuhusu bidhaa feki.  Ni 

jambo la kusikitisha sana kuona nchi yetu kuwa ni dampo la 

bidhaa feki.  Jambo hili ni tatizo kubwa kwa uchumi wa nchi 

yetu na inaongeza umaskini wa watu wetu.  Kubwa zaidi, 

bidhaa hizi zimekuwa ni chachu kubwa katika uchafuzi wa 

mazingira.  Nashauri kwamba adhabu za uingizaji wa bidhaa 

feki ziimarishwe ili athari za jambo hili kiuchumi na kimazingira 

zidhibitiwe. 

 

Mheshimiwa Mwenyekiti, naunga mkono hoja. 

 

MHE. HAROUB M. SHAMIS:  Mheshimiwa Mwenyekiti, awali 

ya yote, napenda kumshukuru Mwenyezi Mungu (S.W.), kwa 

kunipa afya na uelewa na nikaweza kuchangia katika 

Muswada huu. 

Mheshimiwa Mwenyekiti, ulimwengu wa sasa ni 

ulimwengu wa biashara (Business World).  Nchi nyingi duniani 

zimepiga hatua ya maendeleo kupitia biashara.  Nchi kama 

UAE (Dubai), Singapore, Malaysia, Hong Kong, Thailand na 

nyinginezo za Mashariki ya Kati na ya mbali ambazo zilikuwa 

duni miaka ya karubuni, zimesonga mbele sana kiuchumi kwa 

kuipa biashara kipaumbele kwa uchumi wa nchi zao. 

 

Mheshimiwa Mwenyekiti, Nchi ya Dubai pamoja na kuwa 

ni mzalishaji wa mafuta ya petroli kwa wingi, biashara 

inachukua nafasi ya kwanza kwa kuchangia Pato la Taifa hilo. 

 

Mheshimiwa Mwenyekiti, wakati umefika sasa kuboresha 

mazingira ya biashara nchini kwa maslahi ya Taifa.  Pamoja na 

kuboresha mazingira, Makampuni makubwa yalipe kodi 

zinazostahili kulipwa kwa kiwango kinachostahiki na 

kuondokana na utamaduni ulipo wa kuwaachia mianya ya 

kukwepa kodi wafanyabiashara wakubwa na kuwakamua 

kupita kiasi wafanyabiashara wadogo na wa kati. 

 

Mheshimiwa Mwenyekiti, kifungu cha 37 cha Muswada 

kinapendekeza kufanya marekebisho katika kifungu cha 3 cha 

Sheria ya Bidhaa. 

 

Mheshimiwa Mwenyekiti, kuwaadhibu wafanyabiashara 

wadogo wadogo (retailers) bila ya kuwa na mikakati 

madhubuti kabisa ya kudhibiti bidhaa bandia (counterfeit 

goods) katika sehemu za kuingilia bidhaa kama bandarini na 

mipakani, pia kuwadhibiti watengenezaji wa ndani (local 

manufactures), siyo sahihi kabisa. 

 

Mheshimiwa Mwenyekiti, ni lazima mkazo uwekwe kwa 

waagizaji wakubwa (bulk importers) na wazalishaji wa ndani 

(local manufacturers) ndipo udhibiti wa bidhaa bandia 

(counterfeit goods) utakapodhibitika.  Wafanyabiashara 

wadogo wanatakiwa waelimishwe zaidi ili kutoa ushirikiano wa 

kufanikisha azma hii njema ya Serikali ya kulinda afya, uchumi 

na maslahi ya watu wake. 

 

Mheshimiwa Mwenyekiti, marekebisho ya Sheria ni jambo 

moja na usimamizi wa Sheria ni jambo la pili; ni lazima sheria 

zisimamiwe ipasavyo na pia wanaosimamia sheria nao 

wasimamiwe vilivyo kwa kuweka katika Sheria hii au Kanuni 

zake, adhabu kali kwa yeyote atakaepatikana na hatia ya 

kupindisha sheria, aidha kwa kupokea rushwa au vinginevyo. 

 

Mheshimiwa Mwenyekiti, naafiki sana uandikwaji wa 

Mikataba kwa Lugha yetu ya Taifa (Kiswahili).  Hii itaizidishia 

heshima nchi yetu kwa kuthamini lugha yake na sasa vijana 

wetu wataweza kupata ajira walau ya ukalimani kwa 

wawekezaji, kutoa tafsiri ya Kiswahili kwa wawekezaji wa nje. 

 

Mheshimiwa Mwenyekiti, nchi zote duniani zinathamini 

lugha zao kama tuonavyo Uarabuni, Uchina, Ujapani, Uturuki, 

Ureno, Ufaransa, Uingereza na kwingineko.  Tulibaki sisi tu hapa 

Tanzania. 

 

Mheshimiwa Mwenyekiti, naomba kuwasilisha, naunga 

mkono hoja. 

 

MHE. ROSWEETER F. KASIKILA:  Mheshimiwa Mwenyekiti, 

namshukuru Mwenyezi Mungu, kwa uhai huu.  Nashukuru pia 

kwa nafasi hii. 

 

Mheshimiwa Mwenyekiti, ninamshukuru Waziri, Naibu 

Waziri, Katibu Mkuu na Watendaji wote wa Wizara ya Viwanda 

na Biashara, kwa kazi nzuri wanayoifanya ya kujenga Taifa na 

kuinua Uchumi wa Taifa hili. 

 

Mheshimiwa Mwenyekiti, nami pia nalipongeza wazo au 

uamuzi wa kushusha umri wa kumiliki leseni kutoka miaka 21 

hadi miaka 18 ili kama kuna Mfanyabiashara anakiuka 

taratibu, Kanuni na Sheria zinazolinda Leseni za Biashara basi 

muda uwe ni mfupi asiendelee na biashara hiyo na wapewe 

hiyo fursa wengine. 

 

Mheshimiwa Mwenyekiti, Nchi yetu ya Tanzania kama 

nchi partner za Jumuiya ya Afrika Mashariki na Dunia nzima, 

wananchi wana kilio kikubwa kuhusu madawa, vifaa 

mbalimbali ambavyo ni chini ya viwango au havifai ni feki 

(substandard or counterfeit); drugs, food and other goods 

zinazoingizwa au zinazotengenezwa nchini, hali ambayo ni 

hatari kwa afya ya binadamu. 

 

Mheshimiwa Mwenyekiti, ni rai yangu kuwa, 

Wafanyabiashara wasiozingatia haki za binadamu na 

wasiozingatia Sheria za Biashara ya Dawa, vifaa na vyakula 

mbalimbali, wafutiwe leseni na wawekwe chini ya uangalizi. 

 

Mheshimiwa Mwenyekiti, ni rai yangu pia kuwa, usajili wa 

Makampuni hayo ungefanyika katika kila Mkoa, kwa sababu si 

kila mfanyabiashara anaweza kuja Dar es Salaam (BRELA) ni 

usumbufu na adha na nauli yake ni kubwa mno. 

 

Mheshimiwa Mwenyekiti, nimalizie kwa kuipongeza 

Kamati ya Viwanda na Biashara kwa kazi kubwa ya Taarifa 

nzuri. 

 

Mheshimiwa Mwenyekiti, nawasilisha. 

 

MHE. HUSSEIN NASSOR AMAR:  Mheshimiwa Mwenyekiti, 

napenda kuchangia mambo yafuatayo:- 

 

Kwanza kabisa, naunga mkono hoja.  Pili, naiomba Serikali 

ikazie sana kuhusu bidhaa bandia ili kuokoa maisha ya 

Watanzania na hasa iwabane waagizaji wa bidhaa toka nje 

na siyo kuwabana machinga au walaji.   

 

Wizara ifungue Ofisi zake kila Kanda ili kurahisisha usajili 

kwa haraka ili kuongeza mapato kwa Taifa na kuondoa safari 

ndefu ya kwenda Dar es Salaam.  Vilevile Wizara iruhusu kusajili 

Kampuni kwa jina moja. 

 

MHE. AMINA ABDALLAH AMOUR:  Mheshimiwa Mwenyekiti, 

kwa kuwa Muwada huu wa Marekebisho ya Sheria Mbalimbali 

za Biashara (The Business Laws (Miscellaneous Amendments) 

Act, 2011, unalenga kuboresha mazingira ya Zanzibar, jambo 

hili ninalipongeza sana sana kuitazama Zanzibar kwa jicho la 

huruma na kuwajali Wafanyabiashara wa Zanzibar. 

 

Mheshimiwa Mwenyekiti, ni kweli muda mrefu tulikuwa 

hatuna uhakika na biashara na wafanyabiashara huwa 

wanapoteza mtaji.  Suala la wawekezaji kuwa wanabadili 

majina na hili naomba Mamlaka ya Biashara iliangalie vizuri 

hawa wawekezaji, isijekuwa mmiliki ni yule yule lakini 

kabadilisha jina ili azidi kupata misamaha ya kodi kwa kusema 

hii ni kampuni mpya lakini jina tu limebadilishwa. 

 

MHE. NASSIB SULEIMAN OMAR:  Mheshimiwa Mwenyekiti, 

Sheria ya Marekebisho ya Sheria Mbalimbali za Biashara ilenge 

katika kustawisha biashara na pia ilenge katika kurahisisha 

kuanzisha biashara mpya ndogo ndogo kwa azma ya 

kuongeza kipato cha Watanzania.   

 

Kifungu cha 9 cha Muswada kinapendekeza kufupisha 

muda wa kusajili biashara kutoka siku 28 hadi siku 14.  Mimi 

napendekeza siku hizo zipunguzwe hadi siku 21, kwa azma ile 

ile ya kuwapa wafanyabiashara muda wa kutosha wa kutafuta 

fedha za kufanya malipo hayo. 

 

Mheshimiwa Mwenyekiti, kuhusu kifungu 37(1)g 

kinachoruhusu mtu binafsi kuleta nchini bidhaa feki kwa 

matumizi binafsi siyo jambo la busara.  Sababu ni kwamba, mtu 

anaweza kusema kuwa bidhaa hiyo feki ni kwa matumizi 

binafsi, lakini baadaye akaiuza na bidhaa hiyo ikakutwa 

madukani.  Hivyo, napendekeza bidhaa feki zisiruhusiwe 

kuingia nchini hata kwa matumizi binafsi. 

MHE. MODESTUS D. KILUFI:  Mheshimiwa Mwenyekiti, 

naunga mkono hoja ya Marekebisho ya Sheria ya Biashara 

kwani imekuja kwa wakati mwafaka.  Hatua iliyopendekezwa 

kuwa lugha itakayotumika katika kuweka Mikataba ya 

Makampuni mbalimbali itakuwa Kiswahili badala ya Lugha ya 

Kigeni (Kiingereza), ambayo wafanyabiashara wasio na uwezo 

wa kuiandika watanufaika. 

 

Kwa mabadiliko haya, wajasiliamali wengi wataweza 

kuunda Makampuni mbalimbali.  Katika kufanya hivyo, 

tutaongeza Pato la Taifa pia kwa sababu tutakuwa na 

Makampuni mengi ya kibiashara.  Vilevile kwa sababu lugha 

itakuwa inaeleweka kwa wote. 

 

Mheshimiwa Mwenyekiti, nimefurahishwa sana na 

Mabadiliko ya umri wa kuruhusiwa kuanzisha Makampuni 

(kufanya biashara), kuanzia miaka 18 badala ya 21.  Kuanzisha 

biashara katika umri unaopendekezwa, kutafanya vijana wetu 

wengi wapate ajira binafsi. 

 

Nashauri adhabu zilizopendekezwa kwa wakiukwaji wa 

Sheria iongezeke kwa sababu kiwango kilichopendekezwa ni 

kidogo mno, hakiwezi kuwa fundisho kwa mkosaji.   

 

Mheshimiwa Mwenyekiti, nakubaliana na maudhui 

yaliyomo kwenye Muswada.  Kimsingi, kinachofuata ni 

usimamizi wa Sheria hii muhimu kwa Uchumi wa Taifa.  Hata 

hivyo, mwelekeo uwe ni kufuatilia Makampuni mbalimbali 

yaliyokuwa ya Serikali, ambayo yanaonekana kuzorota na 

wahusika hawajachukuliwa hatua; mfano, tulikuwa na 

viwanda ambavyo vilitegemewa kuleta fedha za kigeni lakini 

tumewapa waliobinafsisha na vimekufa.  Ipo wapi sheria 

iliyotumika kubinafsisha Mashirika au Viwanda? 

 

MHE. MARIAM N. KISANGI: Mheshimiwa Mwenyekiti, 

kwanza napenda niipongeze Wizara ya Viwanda na Biashara, 

Mheshimiwa Waziri na Naibu wake na watendaji wa Wizara 

kwa kuona umuhimu wa kufanya marekebisho kwa vifungu 

mbalimbali katika Sheria ya Biashara. 

 

Mheshimiwa Mwenyekiti, nampongeza Mwenyekiti wa 

Kamati ya Viwanda na Biashara na Kamati nzima ya Viwanda 

na Biashara kwa maoni yao mazuri na haswa lile la kufuta 

Board of External Trade na Tanzania Trade Development 

Authority ni vyema maoni haya yakazingatiwa kwa maslahi ya 

Watanzania. Naomba ushauri huu uzingatiwe labda nao 

wananchi wa Dar es Salaam na hasa wale wa Temeke kwa 

kuundwa kwa mamlaka hii iwe changamoto ya kutoa kwa 

faida ya mapato ya mamlaka hiyo kwa Manispaa husika. 

 

Mheshimiwa Mwenyekiti, katika marekebisho ya Sheria ya 

Ubadilishaji wa Jina la Biashara ni vyema sheria hii ikawa wazi 

na elimu ikatolewa kwa wafanyabiashara wa kada zote kwani 

wanaotumia fursa hiyo ni wafanyabiashara wakubwa na 

inapofikia kwa wafanyabiashara wadogo wanapata usumbufu 

mkubwa baina yao na Mamlaka ya Mapato. 

 

Mheshimiwa Mwenyekiti, naunga mkono hoja asilimia mia 

moja. 

 

MHE. PINDI H. CHANA:  Mheshimiwa Mwenyekiti, kifungu 

cha Muswada “Correspondence Address” nashauri kuongeza 

Postal Address na Physical Address. 

 

Mheshimiwa Mwenyekiti, kifungu cha 10 nashauri 

kisomeke which is expressing or implying the sanction, approval 

or patronage of the Government and Local Government 

Authority. 

 

Mheshimiwa Mwenyekiti, kifungu cha 9(b)(3) badala ya 

kuweka within fourteen days iwe within fourteen working days. 

Mheshimiwa Mwenyekiti, kifungu cha 14 kinapendekeza 

kufanya marekebisho ya adhabu, ninashauri fine iwe na 

minimum na maximum.  Hivyo ninashauri minimum iwe twenty 

thousand na maximum iwe laki tano. 

 

Mheshimiwa Mwenyekiti, kuhusu Sheria ya Makampuni 

ninapongeza sana wazo la kuanzisha kampuni ya mtu mmoja.  

Hili ni jambo jema sana. Swali; je, Kampuni ya mtu mmoja 

inaweza ikawa:- 

 

(i) Limited by Shares; na  

 

(ii) Limited by Guarantee? 

 

Mheshimiwa Mwenyekiti, je, mabenki yatakubali 

kuanzisha account za kampuni ya mtu mmoja? Pia hivyo 

nashauri marekebisho haya ya Sheria yarekebishe Sheria za 

Mabenki kuanzisha kampuni ya mtu mmoja mmoja. 

 

Mheshimiwa Mwenyekiti, Sheria ya Bidhaa ya Biashara 

Section 37.  Naunga mkono mfanyabiashara yoyote mkubwa 

au mdogo mwenye kuuza bidhaa bandia achukuliwe hatua 

maana bidhaa bandia ni sumu/ni hatari, ni kosa la jinai na 

athari zake ni kubwa sana. 

 

Mheshimiwa Mwenyekiti, naunga mkono hoja. 

 

MHE. FAKHARIA SHOMAR KHAMIS: Mheshimiwa 

Mwenyekiti, ninampongeza Mheshimiwa Waziri wa Viwanda na 

Biashara kwa kuwasilisha katika Bunge hili Muswada wa Sheria 

ya Marekebisho ya Sheria za Biashara ambao utasaidia 

Watanzania kwa lengo la kuzidi kuboresha mazingira yao ya 

biashara. 

 

Mheshimiwa Mwenyekiti, mimi bado ninawazungumzia 

wasanii hasa kwa jinsi wanavyowasilisha sanaa zao za 

Kitanzania na pia Watanzania kuwakubali na kuzikubali kazi 

zao.  Sikitiko langu ni kivazi wanachovaa wanawake na hilo pia 

liangaliwe kwa kazi nzuri lakini baadhi ya wakati unashindwa 

kuziangalia kazi zao kwa jinsi ya kivazi cha mwanadada alivyo. 

Siyo kama wanavaa vibaya sana lakini pia wazingatie 

mazingira ya Mtanzania na kivazi sio kuiga utamaduni ambao 

sio wetu. 

 

Mheshimiwa Mwenyekiti, vilevile na wale kina kaka kuvaa 

hereni pia sio utamaduni wetu. Nashauri kitengo cha hatimiliki 

kirekebishwe ili kiweze kusaidia wasanii kumiliki haki zao au 

wataendelea kufa maskini, kwani wajanja ndio wanaonufaika. 

 

Mheshimiwa Mwenyekiti, naomba kuwasilisha. 

 

MHE. ESTER A. BULAYA:  Mheshimiwa Mwenyekiti, kwanza 

sheria izingatie wizi wa kazi za wasanii wanaofanya kazi katika 

mazingira magumu lakini hawanufaiki na kazi zao. Wizara 

husika ihakikishe inawabana wafanyabiashara wanaosambaza 

kazi za wasanii kutokana na kuwanyonya wasanii. 

 

Mheshimiwa Mwenyekiti, ifike sehemu ikiwezekana Serikali 

isimamie kazi za wasanii wenyewe kuliko kuachia watu binafsi 

wenyewe wanaowafanya wasanii. 

 

Mheshimiwa Mwenyekiti, suala la kuwepo na stika za 

wasanii likipewa ushirikiano mkubwa na TRA litachangia 

kukomesha wizi wa kazi za wasanii. 

 

Mheshimiwa Mwenyekiti, pili kuna tatizo kubwa la 

wafanyabiashara wakubwa kukwepa kulipa kodi na Serikali 

inafumbia macho. Serikali imekuwa ikitumia muda mwingi 

kuweka kodi kwa wafanyabiashara wadogo.   

 

Mheshimiwa Mwenyekiti, Sheria ya Biashara, ikisimamiwa 

vizuri na kodi ikakusanywa kwa wafanyabiashara wote, 

itasaidia kukuza uchumi wa nchi yetu. 

MHE. DKT. TITUS M. KAMANI:  Mheshimiwa Mwenyekiti, 

napenda kuunga mkono Serikali kwa luleta Muswada huu 

wakati huu nchi yetu inakabiliwa na tatizo kubwa la soko la 

viwanda vya nje ambao wanafanya nchi yetu ni mahali pa 

kutupa bidhaa ambazo zingeweza kutengenezwa hapa hapa.  

Tatizo hili ni matokeo ya kutokuhamasisha na kukomaza 

wafanyabiashara wazawa wadogo na wakati ili kupanua 

mbinu za kibiashara ili waweze kusindika bidhaa za ndani na 

kuuza nje bidhaa za viwandani.  Ni muhimu sana 

wafanyabiashara wakawekewa mazingira mazuri ya kufanya 

biashara. 

 

Mheshimiwa Mwenyekiti, kitendo cha kupunguza muda 

wa kusajili makampuni itasaidia sana kuharakisha utaratibu wa 

kufungua biashara nchini. Hivyo naipongeza sana Serikali kwa 

kuliona hilo na kuleta Muswada huu. 

 

Mheshimiwa Mwenyekiti, hata hivyo ukosefu wa elimu ya 

kutosha ya ujasiriamali bado ni tatizo kubwa kwa jamii ya 

Watanzania hasa kwenye maeneo ya vijijini wakiwemo wale 

wa Jimbo la Busega na Mkoa wa Simiyu kwa ujumla.  Hivyo 

Taasisi ya SIDO na VETA ni muhimu sana zikaimarishwa, 

zikaongezewa bajeti na zisambaze huduma zake na hasa 

kwenye Mikoa na Wilaya mpya zilizoanzishwa ikiwemo Wilaya 

ya Busega na Mkoa wa Simiyu.  Taasisi hzi zikifanya kazi vizuri 

zitagusa jamii kubwa ya Watanzania na kupunguza kwa kiasi 

kikubwa tatizo la ajira kwa vijana na akinamama.  

 

Mheshimiwa Mwenyekiti, kila taaluma inayofundishwa 

chuoni au Chuo Kikuu ni fursa ya ajira na kuajiri.  Hivyo elimu ya 

ujasiriamali ifundishwe Vyuo Vikuu pia ili wasomi wa Kitanzania 

wasifikirie kuajiriwa tu kumbe wangeweza kufungua kazi na 

wao kuajiri.  Hivyo naunga mkono hoja. 

 

MHE. AMINA M. MWIDAU:  Mheshimiwa Mwenyekiti, awali 

ya yote nachukua nafasi hii kuipongeza Serikali kwa kuona 

umuhimu mkubwa wa kuleta marekebisho haya ya sheria hii 

kwa muda huu, kwani ni muda muafaka. 

 

Mheshimiwa Mwenyekiti, naunga mkono marekebisho 

haya mia kwa mia, isipokuwa kuna marekebisho machache 

yanayohitaji makubaliano ya wengi. 

 

Mheshimiwa Mwenyekiti, katika marekebisho katika Sheria 

ya Usajili wa Majina ya Kibiashara (Sura ya 213) katika kifungu 

cha 9 cha Muswada ambacho kinapendekeza kupunguzwa 

kwa muda wa siku za kusajili kampuni za biashara katika siku 28 

hadi siku 14, naunga mkono marekebisho haya mia kwa mia.  

Kwa kweli hili lilikuwa ni tatizo sugu, kuna urasimu mkubwa sana 

katika kusajili BRELA kiasi kwamba kunaweka mianya ya kutoa 

rushwa ili angalau uweze kurahisishiwa. 

 

Mheshimiwa Mwenyekiti, vilevile nashauri kuwa baada ya 

kupitishwa Muswada  huu, ni vizuri sana kukatolewa elimu kwa 

wananchi wakaelimishwa utaratibu mzima wa biashara 

kuanzia kusajili, kupata leseni na taratibu nyingine zote kwa 

mujibu wa sheria, hususan haya marekebisho ni muhimu sana. 

 

Mheshimiwa Mwenyekiti, pia nasisitiza suala la kufungua 

Ofisi za BRELA katika kila Halmashauri kama ilivyopitishwa na 

Bunge lako Tukufu (Sheria namba 14 ya mwaka 2001, 

iliyoanzisha Mamlaka ya Usajili na Utoaji wa Leseni za Biashara).  

Ni muhimu sana kwa ufanisi na maslahi ya Watanzania. Kuna 

wafanyabiashara wengi mikoani wanasumbuka sana kuja Dar 

es Salaam, lakini kubwa zaidi hata taratibu zake 

hawazifahamu. 

 

Mheshimiwa Mwenyekiti, naunga mkono mapendekezo 

ya Kambi ya Upinzani kwenye marekebisho ya kifungu cha 9 

chenye kupunguza siku za usajili wa jina la biashara ziwe siku 

tatu badala ya siku saba  na vilevile suala la ulipaji kwa kila 

hatua liwe wazi na ni vizuri likitangazwa na kuelimishwa kwa 

njia mbalimbali itasaidia kuondosha ukiritimba uliopo sasa. 

Mheshimiwa Mwenyekiti, tunaomba Serikali itoe elimu ya 

kutosha ili kuepuka hizi faini kwa wafanyabiashara. 

Wafanyabiashara wapewe maelekezo yote baada ya kusajili 

na kupata leseni kuwa anatakiwa kuitundika ukutani na hatua 

gani atachukuliwa endapo hatafanya hivyo.  Kosa la pili 

baada ya ushauri/elimu naunga mkono kifungu cha 14 cha 

Muswada kinachopendekeza adhabu ya shilingi 50,000 kwa 

kosa hilo. 

 

Mheshimiwa Mwenyekiti, suingi mkono kifungu cha 

37(1)(g) cha Muswada ambacho kinasema kuwa mtu yeyote 

kwa matumizi yake binafsi anaruhusiwa kuingiza nchini au 

kutoa nchini bidhaa zisizo na ubora (feki). Haya ni makosa 

makubwa sana, kwanza unaenda kinyume na madhumuni ya 

kupiga marufuku utengenezaji au uingizaji wa bidhaa feki kwa 

biashara au binafsi na pili udhibiti wake utakuaje?   

 

Mheshimiwa Mwenyekiti, ni hatari sana kupitisha kifungu 

hiki.  Kwa kweli tunajichanganya.  Hivyo basi napendekeza 

kifungu hiki kifutwe. 

 

MWENYEKITI: Mheshimiwa Waziri, ngoja tumsikilize Chief 

Whip.  

 

WAZIRI WA NCHI, OFISI YA WAZIRI MKUU – SERA, URATIBU 

NA BUNGE: Mheshimiwa Mwenyekiti, kwa mujibu wa Kanuni ya 

47 (2) naomba unipe fursa ili niweze kutoa kauli ndogo ya 

dharura. 

 

MWENYEKITI: Waheshimiwa Wabunge, kwa mujibu wa 

Kanuni hiyo, nitaomba kwanza Mheshimiwa Waziri atusaidie 

kujua hilo jambo la dharura analotaka kusema ni lipi, ili niweze 

kuruhusu kuendelea kutoa hicho anachotaka kukisema ama 

vinginevyo.  

 



11 APRILI, 2012 

 153 

WAZIRI WA NCHI, OFISI YA WAZIRI MKUU – SERA, URATIBU 

NA BUNGE: Mheshimiwa Mwenyekiti, hii ni dharura inayotokana 

na tishio la Tsunami, hivi leo.  

 

MWENYEKITI: Waheshimiwa Wabunge, kwa mujibu wa 

Kanuni hiyo Namba 47 na Kanuni nyingine zinazofuata, baada 

ya kujua suala la dharura ambalo linataka kuzungumzwa, 

Mheshimiwa Spika ama anayeendesha Kikao, anaweza 

kulitizama jambo hilo na kuruhusu liweze kusemwa ndani ya 

Bunge hili. Sasa kama nilivyosema kutoka mwanzo, ni kweli 

kabisa wenzetu, wataalamu wa hali ya hewa wameshatoa 

tahadhari ya janga kubwa linaloweza kutupata. Kanuni 

zinasema, kama jambo hilo linaweza likatokea muda wowote 

kuanzia sasa, basi linaweza kuwa ni jambo la dharura.  

 

Kwa hali hiyo, naomba sasa nimwite Mheshimiwa Waziri 

wa Nchi, aweze kutupa taarifa hiyo ya dharura na ili iweze 

kuwasaidia Watanzania kuchukua tahadhari, kwa janga 

ambalo linaweza kuikumba nchi yetu. 

 

Mheshimiwa Waziri wa Nchi.  

 

Tahadhari Dhidi ya Tsunami 

 

WAZIRI WA NCHI, OFISI YA WAZIRI MKUU – SERA, URATIBU 

NA BUNGE: Mheshimiwa Mwenyekiti, kwa mujibu wa Kanuni ya 

47 (2) ya Kanuni za Bunge, naomba kutoa taarifa kuhusu 

tahadhari dhidi ya Tsunami na mvua zinazoendelea kunyesha 

nchini.  

 

Mheshimiwa Mwenyekiti, Mamlaka ya Hali ya Hewa hivi 

leo mchana, imetoa taarifa kuhusu uwezekano wa nchi 

kukumbwa na Tsunami kufuatia tetemeko lililotokea Magharibi 

ya Kaskazini ya Pwani ya Visiwa vya Sumatra, Nyuzi 2.0 

Kaskazini ya Ikweta na Nyuzi 92.5 Mashariki ya Greenwich 

Meridian, muda wa Saa 5.39 leo asubuhi kwa majira ya Afrika 

Mashariki, lenye ukubwa wa kipimo cha Richter cha 8.6. 

Tetemeko hilo limesababisha Tsunami ambayo inahofiwa 

kuikumba Pwani ya Bahari ya Hindi ikiwemo Tanzania, hususan 

Visiwa vya Unguja na Pemba, Mikoa ya Tanga, Dar es Salaam, 

Lindi na Mtwara. Muda ambao mawimbi ya Tsunami 

yanahofiwa kuikumba Pwani ya Tanzania ni kuanzia majira ya 

Saa 2.55 mpaka Saa 3.59 katika maeneo ya Zanzibar, Tanga, 

Pwani, Lindi na Mtwara, katika Pwani yote ya Bahari ya Hindi.  

 

Mheshimiwa Mwenyekiti, Serikali inatahadharisha 

kuchukua hatua zifuatazo:- 

 

Wale wote waishio kando kando ya fukwe za bahari 

katika maeneo hayo ya kando kando ya Bahari ya Hindi na 

wale walio kando kando ya mito inayoingia katika Bahari ya 

Hindi, waondoke maeneo hayo na kujihami katika maeneo 

yaliyo kwenye miinuko, mpaka hapo hali itakapotangazwa 

kuwa shwari. Pili, wavuvi walio baharini karibu na Pwani, 

warudishe vyombo Pwani na kuondoka maeneo ya fukwe.  

 

Mheshimiwa Mwenyekiti, Serikali pia inatumia nafasi hii 

kuwatahadharisha wale waishio mabondeni, kuchukua 

tahadhari ya kutosha kufuatia mvua zinazoendelea kunyesha, 

na vikosi vyote vya uokoaji vya Serikali na wadau wote, wapitie 

maeneo husika ili kuhakikisha watu wameondoka maeneo 

hayo.  

 

Mheshimiwa Mwenyekiti, hii taarifa inayosomwa hapa 

Bungeni, ni marudio ya taarifa za tahadhari ambazo 

zimeshatolewa na Mamlaka ya Hali ya Hewa na Serikali. Kabla 

ya kusema hapa Bungeni, imeshatoa taarifa kupitia Wakuu wa 

Mikoa wa Lindi, Mtwara, Tanga na Dar es Salaam na hivi sasa 

wananchi wote kupitia vyombo vya habari, wanazo hizi taarifa. 

Hizi ni taarifa ambazo zimepatikana kutoka kwenye Idara yetu 

ya Hali ya Hewa, wamepata kwenye mtandao, lakini 

wamepata kutokana na mitandao mbalimbali ya hali ya 

hewa.  

Mheshimiwa Mwenyekiti, baadaye tunatarajia wakati 

wowote, wenzetu wa Hali ya Hewa, wanaweza kutupa taarifa 

pengine, tofauti na hii. Lakini kwa sasa, naomba Waheshimiwa 

Wabunge na Wananchi wote wapokee hii taarifa.  

 

Mheshimiwa Mwenyekiti, kwa Dar es Salaam, 

tumeshaanza kutekeleza hili na Mikoani huko, kwa hiyo, 

tunaomba vile vile vikosi vya Polisi pale Dar es Salaam, 

watusaidie katika kuongoza magari, maana magari, 

tunaambiwa yamesimama barabarani. Tunaomba wachukue 

jitihada kuwaongoza wananchi pale barabarani ili waweze ku-

move katika barabara hizo. 

 

Mheshimiwa Mwenyekiti, matumaini yangu ni kuwa, 

tukishirikiana katika kukabiliana na majanga yanayoambatana 

na Tsunami pamoja na mvua zinazoendelea kunyesha, tunayo 

nafasi kubwa ya kujihakikishia usalama wa nchi yetu kutokana 

na majanga ya asili. 

 

Mheshimiwa Mwenyekiti, ikitokea taarifa nyingine tutaitoa 

kupitia Bunge lako au hata kama Bunge limeahirishwa 

tutatumia vyombo vya habari kutoa taarifa nyingine kama 

itatokea taarifa tofauti na hii.  

 

Mheshimiwa Mwenyekiti, naomba kuwasilisha.  (Makofi) 

 

MWENYEKITI: Mheshimiwa Waziri nakushuru sana. 

 

Waheshimiwa Wabunge, mtakumbuka nilianza kutoa 

maelezo ya hiki kitu kabla. Naishukuru sana Serikali na 

tumwombe sana Mwenyezi Mungu kwa kweli atuepushe na hili 

janga kwa sababu kwa taarifa hii tunategemea tu sasa nguvu 

ya Mungu aweze kuinusuru nchi yetu na lolote linaloweza 

kutokea. Kama alivyosema Mheshimiwa Waziri wa Nchi, 

tutapenda kupata taarifa ya mwendelezo mara kwa mara 

kama ulivyotuahidi, kitakachokuwa kinaendelea kulingana na 

janga hili linaloweza kuikumba nchi yetu. Nakushukuru sana.  

Sasa naomba nimwite Waziri aendelee kumalizia mjadala 

wake.  

 

WAZIRI WA VIWANDA NA BIASHARA: Mheshimiwa 

Mwenyekiti, kwanza kabisa, naomba kutoa shukrani zangu za 

dhati kwa michango yote iliyotolewa kwanza na Kamati ya 

Kudumu ya Bunge ya Viwanda na Biashara, Kambi ya Upinzani 

na Waheshimiwa Wabunge waliochangia hoja hii kwa 

kuongea na kwa maandishi. Wizara yangu inachukulia 

michango yote hiyo kwa uzito unaostahili.  

 

Mheshimiwa Mwenyekiti, kabla sijataja majina ya 

Waheshimiwa Wabunge waliochangia, ningependa kutoa 

angalizo kuwa baadhi ya michango iliyotolewa imelenga 

baadhi ya sheria ambazo hazimo katika Muswada 

uliowasilishwa. Hivyo, pamoja na jitihada zitakazotumika kujibu 

hoja hizo ambazo ni za msingi kabisa, mkazo wa majibu 

utalenga kwenye hoja zilizomo katika sheria ambazo 

zimewasilishwa katika Muswada huu.  

 

Mheshimiwa Mwenyekiti, mabadiliko yaliyopo katika 

Muswada hasa sehemu inayorekebisha Sheria ya Merchandise 

Marks Act, inalenga kutoa tafsiri ya maana ya intellectual 

property rights, yaani haki ya umiliki, ubunifu katika kupambana 

na bidhaa bandia chini ya sheria hii na katika hilo Muswada 

huu unalenga kupambana na bidhaa bandia katika uwanja 

mpana wa intellectual property ikijumuisha pia copy rights. 

Ningependa kusisitiza kuwa pamoja na michango mizuri ya 

Waheshimiwa Wabunge, Muswada huu hauna lengo la 

kurekebisha sheria ya mambo ya copyright, kwa kuwa 

copyright ni sheria inayojitegemea. Kwa hiyo, mapungufu yote 

yaliyojitokeza katika michango ambayo Waheshimiwa 

Wabunge wametoa hapa, yataangaliwa katika sheria husika 

ya copyright and Neighbouring Rights Act ya mwaka 1999. 

Mheshimiwa Mwenyekiti, baada ya utangulizi huu, sasa 

nitaje majina ya Waheshimiwa Wabunge waliochangia hoja 

hii. Waheshimiwa Wabunge, waliochangia Muswada huu kwa 

kauli ni Mheshimiwa Said Mussa Zuberi, kwa niaba ya 

Mwenyekiti wa Kamati ya Viwanda na Biashara, Mheshimiwa 

Lucy P. Owenya, Msemaji wa Kambi ya Upinzani, Mheshimiwa 

Seleman S. Jafo, Mheshimiwa Zuberi K. Zitto, Mheshimiwa 

Martha M. Mlata, Mheshimiwa Joseph O. Mbilinyi, Mheshimiwa 

Mendrad L. Kigola, Mheshimiwa Felix F. Mkosamali, Mheshimiwa 

Rita L. Mlaki, Mheshimiwa Mariam N. Kisangi, Mheshimiwa 

Moses J. Machali, Mheshimiwa Jitu V. Soni, Mheshimiwa Henry 

D. Shekifu, na  kulikuwa na Mheshimiwa Pindi H. Chana, lakini 

sikumwona akichangia, tulikuwa tumepata maelekezo hayo. 

(Makofi) 

 

Mheshimiwa Mwenyekiti, Waheshimiwa Wabunge 

waliochangia kwa maandishi ni pamoja na Mheshimiwa Eng. 

Stella M. Manyanya, Mheshimiwa Dkt. Titus M. Kamani, 

Mheshimiwa Dkt. Mary M. Mwanjelwa, Mheshimiwa Catherine 

V. Magige, Mheshimiwa Eng. Christopher K. Chiza, Mheshimiwa 

Fakharia Khamis Shomar, Mheshimiwa Amina M. Mwidau, 

Mheshimiwa Ester A. Bulaya, Mheshimiwa Mariam N. Kisangi, 

Mheshimiwa Pindi H. Chana, Mheshimiwa John J. Mnyika na 

Mheshimiwa William A. Mgimwa. (Makofi) 

 

Wengine ni Mheshimiwa Ignas A. Malocha, Mheshimiwa 

Pereira Ame Silima, Mheshimiwa Rajab Mbarouk  Mohammed, 

Mheshimiwa Magdalena H. Sakaya, Mheshimiwa Hussein N. 

Amar, Mheshimiwa Suleiman Nassib Omar, Mheshimiwa Amina 

Abdallah Amour, Mheshimiwa Saidi R. Bwanamdogo, 

Mheshimiwa Diana M. Chilolo, Mheshimiwa Charles M. 

Kitwanga, Mheshimiwa Rosweeter F. Kasikila, Mheshimiwa 

Haroub Muhammed Shamis, Mheshimiwa Modestus D. Kilufi, 

Mheshimiwa Faith M. Mitambo, Mheshimiwa Gosbert B. Blandes 

na Mheshimiwa Ali Juma Haji. (Makofi) 

Mheshimiwa Mwenyekiti, baada ya utangulizi huo, sasa 

naomba kujibu hoja moja baada ya nyingine chini ya 

Muswada ulio mbele yetu. Lakini kabla ya hapo niseme 

kwamba Waheshimiwa Wabunge wengi wameongea kwa 

ufasaha kabisa kuhusu haki ya kazi za Wasanii wetu kama 

nilivyosema suala hilo halikuletwa moja kwa moja kama 

marekebisho katika Muswada huu. Lakini nataka nilihakikishie 

Bunge lako Tukufu mambo yafuatayo:-  

 

Mheshimiwa Mwenyekiti, kwanza, Mheshimiwa Waziri wa 

Habari, Utamaduni, Michezo na Vijana, na Mheshimiwa Waziri 

wa Fedha na mimi mwenyewe tumekutana juu ya suala la haki 

za wasanii wetu siyo chini ya mara 16. Tumekutana kwa ajili ya 

kuhakikisha kwamba tunafikia tamati ya kudhibiti kazi za 

wasanii ambazo zinaibiwa. Vilevile Wizara zetu tatu zimeunda 

Kamati ambayo imejumuisha BASATA, COSOTA na TRA, 

wamekutana mara tatu. Katika kuangalia ni namna gani ya 

kufikia aina ile ya utekelezaji ambayo itaonekana kwa hakika 

kwamba kazi za wasanii wetu zinaheshimika na wasanii wetu 

wanakuwa matajiri kama wasanii wa nchi nyingine. (Makofi) 

 

Napenda kutoa kauli ya Serikali kwamba, kutokana na 

vikao vyote hivyo ambavyo nimesema kumi na sita vya 

Mawaziri, lakini leo tena tumekutana mara ya 17, tumeazimia 

kwamba hotuba ya bajeti ya mwezi wa sita, Mheshimiwa Waziri 

wa Fedha atalizungumzia jambo hilo na utekelezaji wa mambo 

yote pamoja na utengenezaji wa tisika, na jinsi ambavyo TRA 

watafanya jambo hilo, yatawekwa bayana na mara baada ya 

budget speech kuanzia tarehe 1 Julai. Kutakuwa na 

mabadiliko makubwa katika kazi za wasanii wa nchi yetu ya 

Tanzania. (Makofi)  

 

Kwa hiyo, nataka niwashukuru Waheshimiwa Wabunge 

na watambue kwamba Serikali inaliona hilo, Serikali iko pamoja 

nao na ndiyo maana tumekutana namna hiyo. Kwa hakika 

katika hili tuko pamoja kabisa na mtaona utekelezaji wake. 

(Makofi) 

Mheshimiwa Mwenyekiti, sasa naomba niende kwenye 

hoja moja moja. Hoja ambayo imetolewa na Mwenyekiti wa 

Kamati ya Viwanda na Biashara ambayo hotuba yake 

imesomwa na mwakilishi, inasema kwenye postal address 

iongezwe katika correspondence, yaani njia za mawasiliano 

ambayo tumeziainisha. Majibu ni kwamba, tayari postal 

address ilikuwepo katika Sheria ya Majina ya Biashara. Hivi 

tulichofanya hapa tu ni kujaribu kuongeza hizi njia mpya mpya 

ambazo zimekuja kama za barua pepe, email na kadhalika, 

ndiyo tumeziongeza. Lakini postal address tangu mwanzo 

ilikuwepo, kwa hiyo, ushauri wako angalau ni mzuri, lakini kwa 

bahati nzuri tulikuwanao tayari kwenye sheria.  

 

Pendekezo la pili ambalo Kamati yetu ya Viwanda na 

Biashara imetoa ni kwamba marekebisho katika Muswada 

hayatenganishi kati ya mali ya mtu na mali ya Kampuni.  

 

Mheshimiwa Mwenyekiti, utofauti kati ya mali ya mtu 

binafsi na mali za  kampuni ni suala ambalo ni la principal za 

cooperate governance ambazo huwa haziweki katika sheria, 

ila kanuni hizi zinajulikana kama kwa mfano umeunda kampuni 

yako, una nyumba yako ambayo siyo sehemu ya kampuni, na 

kuna fedha ambazo zimetengwa kwa ajili ya kampuni. Mambo 

haya ya kanuni yanaainisha kabisa kwamba utaratibu wa 

kampuni ni upi na utaratibu wa mali zako mwenyewe kama 

nyumba uliyonayo ambayo siyo sehemu ya kampuni iko kabisa 

kwenye kanuni. Kwa hiyo, hatukuwa na haja tena ya kuja 

kuingiza kwenye sheria wakati jambo hili linatekelezeka siku 

zote. 

 

Ushauri wa tatu ilikuwa ni matumizi ya neno “shall badala 

ya neno “may ya kwamba Mheshimiwa Waziri mhusika 

alazimike kufanya mambo ambayo tumeyadhamiria hapa. 

Majibu ni kwamba katika Uandishi wa Sheria ni neno “may“, 

huwa linatumika kumwelekeza Waziri katika kutekeleza 

majukumu yake kwa kuwa Waziri ndiye aliyeleta Muswada, 

hawezi kukataa kutekeleza majukumu yake katika sheria. 

Ikumbukwe kwamba siyo kwamba ni Bunge linaagiza Serikali, 

ndiyo inaleta Muswada huu, inasema tutafanya mambo haya 

na haya. Kwa hiyo, kusema kwamba labda tumwekee Waziri 

“Shall” ili asiache kutekeleza, ni kama Waziri mwenyewe sasa 

atakaa kufanya kile ambacho amependekeza mwenyewe. 

Kwa hiyo, neno “may” limeachwa pale kwa makusudi hayo.  

 

Mheshimiwa Mwenyekiti, Waziri Kivuli, Mheshimiwa Lucy 

Owenya na Mheshimiwa Zitto Zuberi Kabwe, walizungumza 

kwa ufasaha sana kuhusu suala la mabadiliko ya majina ya 

makampuni ya kigeni kana kwamba kuna hofu kwamba labda 

mabadiliko hayo yanapotokea, basi kunakuwepo na  ukwepaji 

wa kodi. 

 

Mheshimiwa Mwenyekiti, sheria ya makampuni chini ya 

kanuni inatoa adhabu ya kuchelewa kuleta taarifa mbalimbali 

katika msajili wa makampuni. Maana yake pale Mheshimiwa 

Owenya alikuwa amesema kwamba kuna makampuni nje 

ambayo yanachelewesha kuleta taarifa. Lakini Mheshimiwa 

Zitto Kabwe akasema, kuna hiyo hofu ya kwamba kuna watu 

ambao wanabadilisha majina ili wakwepe kulipa kodi. Kwa 

hakika ni kwamba kubadilisha jina la kampuni halifanyi 

kampuni hiyo ambayo imebadilishwa jina isamehewe kodi kwa 

kipindi cha ziada.  

 

Kwa mfano, kuna hoteli ya kitalii ikibadili jina, haina 

maana kwa sababu kuna jina jipya, basi wataongezewa tena 

tax holiday. Kama kulikuwa na holiday ya miaka mitano na 

holiday ile imekwisha, tena holiday yenyewe inalenga katika 

kuingiza vifaa vya ujenzi wa vifaa vyenyewe na muda ule 

umekwisha, wakibadilisha jina, hakuna namna yoyote ambako 

wanaweza waka-apply wakapata tax holiday na lazima 

lifahamike hilo. Jambo hili siyo mara ya kwanza limesemwa 

hapa na Waziri wa Fedha na leo tunarudia tena, hakuna kitu 

kama hicho, lakini kama kipo. Tunaomba Mheshimiwa yeyote 

au Mtanzania yeyote ambaye ana ushahidi kama jambo hili 

linafanyika atuletee, tutachukua hatua na kama kuna ambaye 

anaendeleza jambo hilo, naye vilevile awajibike. (Makofi) 

 

Mheshimiwa Mwenyekiti, pendekezo lililokuwa likitaka 

kitajwe kiwango cha adhabu kwa Wakurugenzi wa Kampuni 

iliyopunguza mtaji na kushindwa kutangaza ndani ya siku 14, 

adhabu yenyewe hapa nafikiri sana sana ni faini kwa mtu 

ambaye ameshindwa kutangaza mara nyingi, au pale 

ambapo Mahakama inaona ni lazima, basi ni kifungo. Sasa 

tumesema kwamba adhabu hizi za kuchelewa ziko chini ya 

kanuni za Sheria za Makampuni na utaona kwamba katika 

majibu yangu mengi zitakuwa referred kwa kanuni zaidi, 

kwamba jambo hili liko kwenye kanuni kwa sababu viwango 

vingi vya faini ambavyo tunavitoa leo miaka kumi ijayo 

vitakuwa labda havikidhi haja kwa wakati huu ambao 

utakuwepo.  

 

Kwa hiyo, kama tutakuwa tunakuja Bungeni kila baada 

ya miaka mitatu kubadilisha sheria kwa sababu ya kiwango, 

tunapotoa Sh. 500/= kiwe Sh. 5,000/=, kuwa Sh. 50,000/=, 

tutakuwa tunapoteza muda wa Bunge lako Tukufu. Ndiyo 

maana sheria hizi za faini hasa za kulipa faini mara nyingi 

zinakuwa kwenye kanuni. Kwa hiyo, hili nalo ni mojawapo 

ambalo Mheshimiwa Lucy Owenya alikuwa amelitaja. 

Namhakikishia kwamba liko kwenye kanuni zetu.  

 

Kupunguza muda wa kusajili majina ya biashara uwe siku 

21 ni mdogo ukizingatia hali ya miundombinu ya nchi. Suala hili 

tumelipokea, ni maoni ambayo Mheshimiwa Owenya 

ameyatoa kama Waziri Kivuli na Wizara itafanyia kazi. Katika 

kuangalia suala hili tutaona jinsi ya kuhakikisha kwamba 

tunafuata hiki anachokisema hapa kwa sababu kwa upande 

mmoja tunaposema kwamba tupunguze muda kutoka siku 21 

uwe siku 14 ni vilevile katika kuharakisha suala zima la usajili. 

Tukisema kwamba muda ule ubaki siku 21, vilevile kuna watu 

wengine ambao wanalalamika wanasema kwamba muda 

uwe mfupi zaidi ili kampuni ziweze kusajiliwa. 

Kwa hiyo, kwa upande mmoja, kuna wale ambao 

wanapenda siku zipungue, kuna upande mwingine ambao 

wengine wanasema kwamba kutokana na ukubwa wa nchi 

kama alivyosema Mheshimiwa Owenya, tuache siku 21. 

 

Mheshimiwa Mwenyekiti, suala hili tutaliangalia na 

ikiwezekana tutaingiza kwenye kanuni. 

 

La saba, siku za usajili zilikuwa saba, haiendani na kasi ya 

mabadiliko. Mheshimiwa Owenya alikuwa anashauri ziwe siku 

tatu badala ya kuwa siku saba na tulikuwa tunapendekeza, 

itoke siku 14 mpaka siku saba, lakini Mheshimiwa Owenya 

anasema ziwe siku tatu. Kwa hakika kabisa siku ambazo 

zinahitajika kusajili kampuni kwa sasa hivi pale BRELA ni siku tatu 

katika utekelezaji. Lakini sisi tumesema tufanye saba, kwa 

sababu mtu anaweza akajaza fomu yake akapeleka pale 

BRELA, akawa amekosea, kama umempa siku saba ni rahisi 

kurekebisha ile siku na akapata kampuni yake.  

 

Tunachosema hapa ni kwamba, maadamu tuna siku tatu 

za usajili, tuseme kwamba isizidi siku saba ili mtu ambaye 

anaweza akasajili ndani ya siku tatu asajili kwa siku tatu. Kama 

kuna mtu ambaye pengine kutokana na umbali au labda 

kakosea katika fomu yake, badala ya kusema siku tatu kama 

akifanya siku nne, tano, sita mpaka saba, iwe ndiyo itakuwa 

imesaidia BRELA kwa upande mmoja, lakini vilevile itakuwa 

imesaidia na huyu ambaye anakuja kusajili.  

 

La nane ambalo Mheshimiwa Lucy Owenya, naye 

amesema vilevile ni hili la kupendekeza adhabu ya faini kuwa, 

kutoka Sh. 500/= kwa siku, ibadilishe na kuwa kiasi cha kati ya 

Sh. 20,000/= na siyo zaidi ya Sh. 50,000/= kwa mwaka kwa mtu 

aliyechelewa kuleta maombi yake. Kwanza, tumepokea 

ushauri huo, hatuna matatizo na kupokea kwa sababu lengo la 

sheria hizi ni kurahisisha ufanyaji wa biashara.  

Vilevile tunaendelea kusema kwamba lazima suala hili 

liingizwe kwenye kanuni hata hicho kiwango wanachosema 

cha Sh. 20,000/= na Sh. 50,000/=, leo kinawezekana ndiyo 

kiwango sahihi, lakini inawezekana mambo yakalazimisha 

tuongeze kile kiwango. Ili kuzuia Bunge lako lisikae tena 

kutunga sheria upya, ni vizuri tu tukajitahidi tukaingiza kwenye 

kanuni ili liweze kubadilika kwa urahisi.  

 

Hoja nyingine ni ya Mheshimiwa Felix Mkosamali ambaye 

kwanza ameshukuru kwamba kuna hili suala la single 

shareholding company ambalo tumeliruhusu kwenye sheria, 

lakini anataka kuuliza kwanza itakuwaje kwenye liability yake 

na kadhalika? 

 

Kwanza, tuseme tu kwamba makampuni ambayo 

tunayafahamu, yako ya aina tatu. Kwanza, kuna kampuni ni 

limited by shares. Katika kampuni hizi, mnaweza mkawa wawili, 

mnaweza mkawa kumi, mnaweza mkawa 20 ambao mmesajili 

kampuni, lakini mkaji-limit shares zile ambazo mmepeana 

labda kama huyu kapewa mia, huyu mia mbili, mia tatu na 

kadhalika. Kama itafika mahali Mahakama ikaamua kwamba 

hii kampuni ifilisiwe, pengine biashara imefanyika ikaonekana 

kuna hasara katika biashara ile na yule ambaye angepata 

hasara akaenda kudai Mahakamani, Mahakama ikasema 

kwamba ni vizuri kampuni hii ifilisiwe; kinachofanyika pale ni 

kwamba hisa zote au ile mali yote ya kampuni tunakwenda 

kwenye ile Memorandum and Articles of Associations, 

tunajiuliza kwamba hawa shareholders kila mmoja amekuwa 

allotted shares ngapi na akalipa ngapi. Kama wewe 

hujamaliza kulipa shares zako hapo ndiyo Mahakama 

inakulazimisha utoe fedha ambayo inalingana na zile shares 

ambazo hujalipa ili zile fedha sasa zichangie pale thamani ya 

ile kampuni ambayo imeshauzwa ili yule ambaye anawadai 

aweze kulipwa.  

 

Vilevile kuna a limited company by guarantee, watu 

wanaweza wakafungua kampuni wakasema sisi hatujapata 

faida. Lakini endapo katika kufanya shughuli hii kampuni 

ikasababisha hasara. Sisi shareholders ambao ni guarantors 

tutakuwa tayari kutoa kiasi fulani cha fedha kwa ajili ya 

kumlipa huyu mtu ambaye tutamwingizia hasara. Sasa hapo 

kama hasara kule imetokea, Mahakama ina-enforce hiyo 

kwamba nyie ambao mliji-guarantee shilingi fulani, lazima 

mzitoe kwa ajili ya kulipa hiyo hasara ambayo imetokea. 

 

Halafu kuna hii ya tatu ambayo ni unlimited company. Ni 

company ambayo mnaweka pale mnasema sisi tumefungua 

kampuni yetu, lakini endapo tutasababisha hasara, tukishauza 

kampuni kama kuna tofauti ya fedha inayobaki, basi kama 

nina nyumba yangu uza nyumba yangu kama nina shamba 

langu uza, kama nina chochote uza na kadhalika jambo 

ambalo mara nyingi halifanyiki na itakuwa siyo busara sana 

kusajili kampuni ambayo ni of unlimited liability.  

 

Sasa tunasema nini? Tunasema kwamba kama mtu 

amekuwa ni single shares holder, taratibu zile zile ndiyo zita-

apply. Kama umekuwa ni single shareholder, ulikuwa na 

kampuni yako na umesajili let say ten millions shillings, 

umefanya biashara, umesababisha hasara labda ya Shilingi 

milioni 20 na labda shares zako ulinunua za Shilingi milioni 

mitano, basi inabidi utoe Shilingi milioni tano kujazia ile ten 

million lakini zile milioni nyingine kumi sasa inakuwa hawezi 

kushika nyumba yako. 

 

Kama wewe umesajili kampuni kama ni single guarantor 

na ikasababisha hasara, kile kiwango ambacho umetaja 

mwenyewe ndicho ambacho unatozwa na mahakama ulipe 

kwa ajili ya yule mtu ambaye umemsababishia hasara na 

kama wewe umesajili kampuni ambayo ni unlimited liability ina 

maana kwamba kama umesababisha hasara ina maana 

kwamba kama una nyumba au shamba kila kitu kitauzwa 

mpaka lile deni limalizike ndiyo hapo uweze kuachiwa.  

Kwa hiyo, taratibu zinatumika kama zilezile na tunaweza 

kusema kwamba kama Waheshimiwa Wabunge mlivyoishukuru 

Serikali kwa uamuzi huo ni katika kuweka wigo mpana zaidi wa 

mtu ambaye angependa kuwa na kampuni yake lakini 

anakosa partners ambao anaweza akaamini mtu huyo kuweza 

kufungua kampuni yake mwenyewe lakini sheria ipo palepale 

inambana kama inavyobana watu wengine. 

 

Mheshimiwa Mwenyekiti, kuna adhabu ya kutokutundika 

cheti ianze kwanza na onyo kabla ya kutozwa faini na pesa. Hili 

amelitoa Mheshimiwa Waziri Kivuli wa Viwanda na Biashara na 

suala hili litaangaliwa kwenye kanuni hivyo tutalihamisha 

kwenye sheria na kuliweka kwenye kanuni ili tuweze kuona ni 

namna gani ya kulitekeleza. 

 

Vilevile kiwango cha adhabu kwa wakurugenzi pindi mtaji 

wa kampuni unapopunguzwa bila kufuata taratibu za kisheria 

kitajwe. Suala hili vielvile tutaliangalia kwenye kanuni kama 

ambavyo tumesema ni katika kuepusha kuja katika Bunge hili 

Tukufu kutunga sheria mpya kila wakati pale ambapo 

tunakuwa na mkinzano. 

 

Mheshimiwa Kabwe Zitto alikuwa amezungumzia kuhusu 

ubadilishaji wa majina ya kampuni za kigeni. Nafikiri 

nimeshaliongelea wakati naongelea habari ambazo 

Mheshimiwa Lucy Owenya alikuwa ameuliza kuhusu suala la 

makampuni kukwepa kodi.  

 

Mheshimiwa Kabwe Zitto vilevile na Mheshimiwa Pereira 

Ame Silima na Mheshimiwa John Mnyika wote 

wamezungumzia suala la Tanzania kuendelea kushuka kwenye 

doing business report.  

 

Mheshimiwa Mwenyekiti, Serikali ilichukua hatua za 

makusudi za kuunda kikosi kazi kwa ajili ya kupitia na kuweka 

mikakati ya kuondoa changamoto zinazofanya turudi nyuma 

zilizoainishwa kwenye doing business report. Kikosi kazi 

ambacho kinahusisha Makatibu Wakuu wa Wizara husika na 

kinasimamiwa na kuratibiwa na Ofisi ya Mheshimiwa Waziri 

Mkuu na kushirikisha wataalamu husika. Suala hili ni mtambuka 

na hatua mbalimbali zinaanza kuchukuliwa na taasisi husika, 

mojawapo ya hatua hizi ni mapendekezo ya Marekebisho ya 

Sheria Mbalimbali ya Biashara ambayo tunayaleta hapa.  

 

Mheshimiwa Mwenyekiti, yapo pia mapendekezo 

ambayo nafikiri kama mnavyofahamu kwenye Ibara 

tunayaleta, tunapoongelea hata kuhusu coopearate law 

tunataka vilevile kurekebisha katika kuhakikisha kwamba 

mambo haya yote yanakuwa addressed. 

 

Mheshimiwa Mwenyekiti, Mheshimiwa Mariam Kisangi na 

Mheshimiwa Jitu Soni waliongelea kuhusu elimu ya kubadili jina 

la biashara itolewe na wafanyabiashara wadogo na wakubwa 

wote washughulikiwe kwa namna moja.  

 

Mheshimiwa Mwenyekiti, maoni haya yamepokelewa  na 

yatafanyiwa kazi lakini ningependa kulieleza Bunge lako Tukufu 

kwamba elimu juu ya sheria za biashara inaendelea kutolewa 

na taasisi husika katika maeneo mbalimbali ya nchi yetu na 

hata Waheshimiwa Wabunge waliokuwa wanachangia hapa 

mmesema jinsi ambavyo tumekuwa tunatoa elimu. Ni kweli 

kwamba hatujafika kila mahali katika nchi yetu lakini jitihada za 

wazi zinaonekana jinsi ambavyo taasisi mbalimbali zinaendelea 

kutoa elimu hiyo. 

 

Mheshimiwa Mwenyekiti, ubadilishaji wa majina ni hiari ya 

wahusika katika kampuni yoyote bila kujali mkubwa au mdogo. 

Aidha, ubadilishaji wa majina ya kampuni hauathiri haki na 

wajibu ambao kampuni inaweza kuwa nao kabla ya 

kubadilisha jina lake na kama nilivyosema mwanzoni kwamba 

mtu yeyote anaruhusiwa kubadilisha jina la kampuni kama 

kuna hoteli  imebadilisha jina ikaitwa jina lingine na wewe 

kama una kampuni yako Chami Enterprises unaweza 

ukabadilisha ukaiita Kobosho Enterprises hakuna mtu 

atakayekuzuia kufanya hivyo.  Lakini wajibu ni uleule kama una 

madeni ambayo unadaiwa ni lazima utaendelea kulipa, 

hutasamehewa madeni kwa sababu umebadilisha jina lako 

kutoka Chami Enterprises kuwa Kibosho Enterprises, ni lazima 

utaendelea kulipa madeni lakini kama  wewe ulikuwa 

umesamehewa umepewa labda tax holiday, huwezi tena 

kwenda Serikalini kuomba nyingine just because umebadilisha  

jina lako. Ni lazima tusisitize jambo hilo ili kuondoa mawazo 

ambayo yanaenea kwamba labda majina yanapobadilishwa 

inakuwa ni mpango wa kusamehewa kodi au kukwepa kodi. 

Jambo hilo halipo kabisa na Serikali ipo makini kuhakikisha 

kwamba halifanyiki. (Makofi) 

 

Mheshimiwa Mwenyekiti, kuna uingizwaji wa bidhaa 

bandia kwa matumizi binafsi, kifungu hiki Mheshimiwa Lucy 

Owenya anasema kiondolewe kabisa. Ni kweli, kwanza tuna 

hakika kabisa kwamba kuzungumza tu kwamba bidhaa fulani 

bandia iruhusiwe hata kama ni kwa matumizi binafsi ni kitu 

ambacho tunasema ni apathy, mtu yeyote ambaye anasikiliza 

anasema aah, mtaruhusuje bidhaa bandia au bidhaa 

ambayo kisheria inakamatwa itumike? 

 

Mheshimiwa Mwenyekiti, suala la kwanza tuelewane 

kwamba siyo kila bidhaa bandia ni bidhaa hafifu, unaweza 

kuwa na bidhaa bandia ambayo ni hafifu halafu ukawa na 

bidhaa ambayo ni bandia  lakini ni nzima kabisa isipokuwa 

imevunja kanuni mojawapo kwa mfano source of original  

kama kwa mfano bidhaa hii inapaswa kutoka nchi fulani lakini 

mtu akadanganya rule of origin lakini quality yake ni nzuri 

kabisa, inakuwa ni bidhaa bandia palepale lakini quality yake 

bado ipo juu.  

 

Mheshimiwa Mwenyekiti, sasa kumekuwa na controversy 

duniani as to whether hii bidhaa itumike au isitumike. Jambo 

ambalo sheria hii imesema kabisa ni kwamba hakika biashara 

ya bidhaa ya namna hii whether substandard au siyo 

substandard  hairuhusiwi kwani biashara hiyo ni haramu au siyo 

substandard hairuhusiwi kwani biashara hiyo ni haramu na mtu 

yeyote atakayekutwa akifanya biashara hiyo lazima 

atashughulikiwa na sheria kwani sheria iko palepale. (Makofi) 

 

Lakini kuna mianya mingine na hapa siyo kwa nchi yetu 

ya Tanzania bali kuna maeneo mengine katika Bara la Afrika 

na hata katika nchi za Amerika. Inapotokea kwamba kuna 

bidhaa fulani ambayo imekatwa lakini kutokana na umuhimu 

fulani labda kwa mfano Daktari kasema bidhaa hii itumike 

hapo sheria inaweza ikaruhusu.  

 

Kwa hiyo, mimi niseme kwamba jambo hili ni la kuangalia 

kwa kanuni yake, kisheria sisi tunakubali kwamba kwa kweli ni 

vizuri kwa nchi yetu  tukakataza kabisa tukasema jambo hili 

lisiwepo. Lakini tuache kama Inspector General ataona 

kwamba kuna umuhimu kabisa wa kuruhusu kitu fulani 

ambacho siyo substandard lakini ni counterfeit lakini siyo kwa 

biashara lakini ambacho labda kimetokana na matakwa ya 

madaktari kwamba labda bidhaa hii mtu huyu atumie kwa ajili 

ya kuponya uhai wake, jambo hilo tuone namna ya kuweka 

kwenye kanuni ili Inspector General aone namna ya 

kulitekeleza kwa maana ya discussion au kama Bunge hili 

litaona kwamba tupige marufuku kabisa sisi Wizara vilevile 

haitakuwa na maneno katika hilo kwa sababu kwa kweli 

tunaona kwamba unaweza ukafanya vile na bado ukaacha 

mwanya, mtu akatumia mwanya uleule kufanya mambo 

ambayo siyo mazuri. Lakini tumeangalia wanavyofanya 

wenzetu na tukaangalia masuala ya kibinadamu ambayo 

yanaweza kuwa na support kama ya madaktari tukasema 

pengine jambo hili likikubalika liingizwe kwenye kanuni. (Makofi) 

 

Mheshimiwa Mwenyekiti, kuna suala hili la kuwekewa 

dhamana kwa yeyote atakayekuwa na malalamiko kwa 

Mtendaji Mkuu kwa kuhusiana na bidhaa zake, tangazo bila 

ridhaa yake Mheshimiwa Moses Machali na  Mheshimiwa Lucy 

Owenya wote wanasema ni vizuri ikaondolewa kwa sababu 

huyu mtu ana shida zake na kadhalika.  

Mheshimiwa Mwenyekiti, niseme tu kwamba kilichofanya 

mpaka tukaona kwamba jambo hili liwepo kwa mtu kuweka 

dhamana, ni kwamba kwa kweli ingawa kulalamika ni haki ya 

kila mtu, upo uwezekano mkubwa wa mtu kutumia haki yake 

ya kulalamika, dhana ya dhamana inayopendekezwa kwenye 

Muswada inalenga kuondoa kuyabana malalamiko yenye hila 

ndani yake. Tusingependa mtu a-abuse nafasi ile ya kulalamika 

basi akasumbua vyombo vyetu vyote na kadhalika kwa hiyo, 

kama mtu huyu dhamira yake ni njema, kama tukiamua 

kumwambia aweke dhamana halafu baadaye ikaonekana 

kwamba kesi haina hila ndani yake, tunaweza tukaweka 

kanuni ya kusema kwamba ikionekana kwamba hakuna tatizo 

lolote basi arudishiwe dhamana yake. Lakini lengo ni lilelile 

kuhakikisha kwamba sheria inatekelezwa na hakuna mtu 

ambaye ata-abuse sheria hiyo. 

 

Mheshimiwa Mwenyekiti, kuna suala la BRELA kufungua 

Ofisi kila Wilaya chini ya Sheria namba 17 ya mwaka 2007 

ambayo Mheshimiwa Amina Mwidau ameizungumzia. 

 

Mheshimiwa Mwenyekiti, Sheria namba 17 ni Sheria 

ambayo imeanzishwa kufuta Sheria ya Leseni za Biashara 

namba 25 ya mwaka 1972 na badala yake kutungwa Sheria ya 

Usajili  wa Shughuli za Biashara yaani The Business Activities 

Registration Act ya mwaka 2007 ambayo inaanzisha vituo vya 

kusajili shughuli za biashara katika Halmashauri zote za Serikali 

za Mitaa.  

 

Kwa hiyo, tunasema kwamba sheria imeshapitishwa 

tuseme tu kwamba utekelezaji wake ndiyo hatujafikia 

maximum katika kutekeleza lakini sheria hii ni kwamba 

imeshapitishwa na kwa hiyo, Mheshimiwa Amina Mwidau 

anayo point na Serikali inaunga  mkono point yake. (Makofi) 

 

Mheshimiwa Mwenyekiti, Mheshimiwa Daktari Mary 

Mwanjelwa,  Mbunge wa Viti Maalum ambaye anauliza nchi 

imenufaika vipi katika sekta ya biashara hususani kupeleka 

bidhaa kwenye soko la nje, ni swali pana sana.  

 

Mheshimiwa Mwenyekiti, kwa kuuza bidhaa kwenye soko 

la nje Tanzania imekuwa ikipata fedha za kigeni na kuchangia 

katika kukuza Pato la Taifa na pia kuongeza ajira nchini. Ni jibu 

fupi lakini linaweza likafafanuliwa sana. Tuseme tu kwamba 

pengine Mheshimiwa Daktari Mary angependa kusema labda 

pengine hatujapiga speed kama ambavyo inatakiwa lakini 

nataka nimhakikishie kwamba jitihada mbalimbali ambazo 

zinafanyika ndani ya Serikali pamoja na Muswada huu ni katika 

kulenga kuhakikisha kwamba tunakuwa na uwezo wa kufanya 

biashara zaidi siyo tu ndani ya nchi lakini vilevile hata nje na 

tukifanya vile basi tukapata fedha za kigeni, tukajenga ajira na 

tutakuwa tunachangia kuinua uchumi wa nchi yetu kwa ku-

promote exports. (Makofi) 

 

Mheshimiwa Mwenyekiti, Mheshimiwa Mariam Kisangi, 

Mbunge wa Viti Maalum (CCM) aliuliza kwamba kutokana na 

kipato cha Maonyesho ya Biashara ya Kimataifa Dar es Salaam 

(TANTRADE) ichangie katika maendeleo ya wananchi 

wanaozunguka uwanja wa maonyesho hususani wananchi wa 

Manispaa ya Temeke.  

 

Mheshimiwa Mwenyekiti, Mamlaka ya Biashara Tanzania 

huendesha Maonyesho ya Biashara ya Kimataifa Dar es 

Salaam kila mwaka, hiyo Waheshimiwa Wabunge wengi 

tunafahamu kama siyo wote.    

 

Maonyesho haya mbali ya kuchangia kuonesha bidhaa 

na huduma zinazozalishwa na Watanzania pamoja na 

makampuni  kutoka nje ya nchi katika maandalizi yake hadi 

kuyaendesha hadi mwisho, ajira za muda mfupi hutolewa 

hususan kwa wananchi wa Manispaa ya Temeke ambao ndiyo 

wanaolizunguka eneo la maonyesho. 

Aidha, TANDTRADE kama Taasisi ya Serikali imekuwa 

ikipata kiasi kidogo cha fedha kutoka Serikali Kuu chini ya 

makadirio au bajeti na hivyo kulazimika kuwa na vyanzo 

vingine vya mapato ikiwa ni pamoja na Maonyesho ya 

Biashara ya Kimataifa ya Dar es Salaam. Pamoja na juhudi hizi, 

kiasi kinachokusanywa bado hakikidhi mahitaji ya taasisi 

ikizingatiwa kuwa hata miundombinu ya uwanja ni ya kizamani 

na inahitaji ukarabati wa hali ya juu wa mara kwa mara. 

(Makofi) 

 

Mheshimiwa Mwenyekiti, kutokana na kuundwa kwa 

Mamlaka ya Biashara Tanzania, majukumu nayo 

yameongezeka wakati vyanzo vya fedha havijabadilika. Kama 

tunavyofahamu mamlaka hii imeundwa na inasimamia siyo tu  

iliyokuwa Board of External Trade lakini vilevile majukumu ya 

iliyokuwa Board of Internal Trade yote yamekuwa chini ya 

mamlaka  hiyo hiyo lakini vyanzo vya fedha havijaongezeka.  

 

Mheshimiwa Mwenyekiti, Taasisi inajitahidi kubuni vyanzo 

vingine vya mapato, hata hivyo taasisi imekuwa ikitoa 

mchango wake wa aina mbalimbali kama vile kutoa mafunzo 

ya ujasiriamali kwa wafanyabiashara wadogo kutoka maeneo 

mbalimbali pamoja na Temeke, kutoa upendeleo maalum kwa 

watu wenye ulemavu kushiriki kwenye Maonyesho ya Biashara 

ya Kimataifa Dar es Salaam na kadhalika.  

 

Mheshimiwa Mwenyekiti, TANTRADE inaangalia njia za 

kuongeza kipato ikiwa ni pamoja na uwezekano wa kujenga 

mabanda makubwa na ya kisasa ambayo yatachangia 

kuongeza kipato. Kadri hali ya kuimarika itakavyoendelea 

kuongezeka, TANTRADE itaendelea kuchangia katika  

maendeleo ya wananchi pamoja na Temeke  kwa kweli kwa 

sababu charity begins at home, nina imani kabisa kwamba 

pale ambapo TANTRADE itakuwa imesimama kwa miguu yake 

basi wataanza na Temeke vilevile kuhakikisha kwamba 

wananchi wale ambao ngoma na magari yote ambayo 

yanakuja wakati wa maonyesho kwa kweli yanakuwa kama ni 

mzigo kwa upande wao, nao wanaona kwamba kuna ahueni 

ya kuwa na maonyesho katika Wilaya yao. (Makofi) 

 

Mheshimiwa Mwenyekiti, Mheshimiwa Ritha Mlaki, 

Mbunge wa Viti Maalum alisema wafanyabiashara wadogo 

wadogo wahamasishwe kushiriki maonyesho nje ya nchi na 

kwa kweli ikiwezekana tuwawezeshe kushiriki. Ni ushauri makini 

kabisa na tunaufanya lakini tuseme tu kwamba kwa kweli 

bajeti ndiyo inasuasua kidogo lakini jambo hilo lipo kabisa. 

Uwezo utakapokuwa unaongezeka ndivyo tutaendelea 

kuwasaidia hawa wajasiriamali wadogo wadogo. 

 

Mheshimiwa Ritha Mlaki hakuishia hapo isipokuwa alisema 

ni vizuri kufungua vituo vya biashara kwa mfano India, Brussels, 

Washington na kadhalika kwa ajili ya kutangaza bidhaa za 

Tanzania nje ya nchi. Namshukuru sana Mheshimiwa Mlaki na 

kama mnavyofahamu Waheshimiwa Wabunge tuna kituo cha 

biashara Dubai, London na tuna mikakati ya kufungua kingine 

Shanghai na kingine New York.  

 

Mheshimiwa Mwenyekiti, kadri bajeti ya Wizara yetu 

itakavyokuwa inaboreka hatutasita kufungua vituo vingi kwa 

sababu kwa kweli nchi ya Tanzania sasa hivi ni eneo ambalo 

watu wanapenda sana kuja kuwekeza na pale tunapokuwa 

na wawakilishi ambao wapo katika maeneo yale kuwaeleza 

hali halisi ya Tanzania ndivyo watakavyohamasika zaidi kuja 

kuwekeza katika nchi yetu. 

 

Mheshimiwa Mwenyekiti, amesema  tena Mheshimiwa 

Mlaki kwamba ni vizuri kwa kweli wazalishaij wa sukari 

wasaidiwe ili  kuongeza  uzalishaji ili tuwe na quota katika soko 

la EU.  (Makofi) 

 

Vilevile Mheshimiwa Henry Shekifu ameunga mkono. 

Jambo hili ni muhimu kwa sababu ya mapato au revenue 

foreign exchange, tukipata fedha nyingi ya kigeni ina maana 

kwamba shilingi yetu nayo ina stabilise kwa sababu tunakuwa 

na fedha nyingi za kigeni kwa hiyo shilingi inakuwa na nguvu 

na kwa hiyo, shilingi yetu haitayumba sana. Kwa hiyo, ushauri 

huu umepokelewa na kweli tutaufanyia kazi. 

 

Mheshimiwa Mlaki amezungumza kuhusu uzalishaji wa 

korosho uendelezwe kwani soko lake nje ni zuri. Tumepokea 

ushauri huu na mambo yanaendelea kufanyika japokuwa 

Kusini kuna matatizo kidogo lakini Serikali imejipanga kutatua 

matatizo hayo na kuhakikisha kwamba viwanda vinafanya kazi 

ili kuepukana na kutegemea wafanyabiashara ambao 

wanapoamua kununua korosho basi inakuwa ni shida kwa 

wakulima.  

 

Vilevile ameshauri yachaguliwe mazao machache na 

kuyaendeleza kwa ajili ya soko la ndani na nje. Tunapokea 

ushauri huu na nafikiri hata kwenye  mkakati wa Kilimo Kwanza 

kutakuwa na mazao ambayo yatakuwa yamelengwa 

kuhakikisha kwamba yakizalishwa kwa wingi wake yatasaidia 

kabisa katika kuongeza export zetu na vilevile ameshauri 

kuhusu Wizara ya Mambo ya Nje na Ushirikiano wa Kimataifa 

pamoja na Wizara za Kisekta kuwa na madawati maalum kwa 

ajili ya kupokea na kufanyia kazi maulizo na taarifa za 

kibiashara kutoka Ubalozi wa Tanzania nje ya nchi, kwa kweli 

jambo hilo linafanyika na sasa hivi Serikali kama 

mnavyofahamu sasa hivi inafanya sera ya diplomasia ya 

uchumi, mojawapo ya majukumu ambayo Mabalozi 

wanapewa ni kuhakikisha kwamba hilo ambalo Mheshimiwa 

Mlaki anapendekeza linafanyiwa kazi kwa umakini. (Makofi) 

 

Mheshimiwa Mwenyekiti, Mheshimiwa Moses Machali 

katika mchango wake amezungumzia kwamba ameona 

kwamba kusema kampuni ambayo inakuwa na single 

shareholder kufilisiwa na Mahakama ya Wilaya au Mahakama 

ya Hakimu  Mkazi ni uonevu lakini kampuni inapokuwa na 

wadau zaidi ya mmoja inafilisiwa na Mahakama Kuu. 

Mheshimiwa Mwenyekiti, napenda nimhakikishie 

Mheshimiwa Machali kwamba huu siyo ubaguzi kwa sababu 

sheria wakati mwingine inafanya kazi kwa vidato. Tukisema 

kwamba kila kampuni wote waende Mahakama Kuu na kama 

tunavyofahamu hali ya Mahakama zetu, Majaji tulionao na 

kadhalika, kuna uwezekano mtu kwa kweli akapata shida sana 

kusubiri shauri lake lifanyiwe kazi. Tunachosema ni kwamba 

tunatoa mwanya kwa hizi single shareholding companies 

kupeleka masuala yao katika Mahakama za Wilaya za Hakim 

Mkazi, endapo kutakuwa na tu ambaye hataridhika, fursa iko 

wazi kwa Mahakama Kuu na hata Mahakama ya Rufaa 

kuhakikisha kwamba suala lake linatatuliwa. Tumeweka 

mlango huo kwa sababu hiyo lakini asiyeridhika kwa kweli 

anaweza akaenda mbele zaidi. (Makofi) 

 

Mheshimiwa Mwenyekiti, amesema vilevile kwamba suala 

la kudhibiti taarifa za tovuti linaweza likawa linakwenda 

kinyume na uhuru wa habari na kadhalika lakini sisi 

tunachosema ni kwamba sheria inasema hivi; mtu yeyote 

ambaye anatumia tovuti                              yake kutangaza 

bidhaa feki huyo mtu atakuwa anavunja sheria. (Makofi) 

 

Mheshimiwa Mwenyekiti, sasa tukisema kwamba turuhusu 

kwanza mtu atangaze watu wote wafahamu halafu 

wakishafahamu ndiyo tumchukulie hatua, basi ile bidhaa 

itakuwa imeshaenea tena kwa hiyo ile purpose ya sheria 

yenyewe tutakuwa hatujaifikia. Kwa hiyo, tukubali kwamba 

sheria ipo palepale, kama kuna tatizo lolote ambalo 

litatokanana utekelezaji wa sheria hii basi Kanuni 

zinarekebishika na lengo letu hapa ni kuhakikisha kwamba 

kama hata Waheshimiwa Wabunge wanavyosema nchi yetu 

haiwi dampo la bidhaa feki.  

 

Sasa kama tunataka hivyo lazima tukubali vilevile kwa 

kweli na sheria zetu nazo ziwe kidogo kali kwa ajili ya kuzuia 

mtu ambaye anaweza kuwa na nia mbaya inawezekana kuna 

mtu ambaye anatangaza kwenye tovuti na hajui kwamba 

anatangaza bidhaa feki. Lakini kwa kweli ni vizuri sheria 

ikawepo ili watu wajifunze wanapotumia tovuti zao hata kama 

ni kusema kwamba kwenye kanuni tuwape warning kwamba 

tovuti yako imekuwa inatangaza kwa kipindi fulani bidhaa 

fulani ambayo ni feki tunakupa warning kwamba ni vibaya hiyo 

kanuni inaweza ikawekwa lakini ni vizuri sheria iwe palepale 

kwamba mtu anayetangaza bidhaa feki kwa kutumia tovuti 

yake huyo mtu kwa kweli ni mtu anayevunja sheria. 

 

Pia Mheshimiwa Jitu Soni katika kuchangia na ninafikiri 

hata Mheshimiwa Mwenyekiti wa Kamati ya Viwanda na 

Biashara kwenye mchango wake walikuwa wanasema 

kwamba ni muhimu kabisa kwamba tunapomkamata mtu 

mdogo yaani Mmachinga asipewe adhabu isipokuwa 

atuonyeshe aliyetengeneza bidhaa feki, yule ambaye 

ameingiza ile bidhaa. Sisi tunasema kwamba sheria ipo 

palepale kwamba aliyekamatwa na bidhaa feki hata kama ni 

10 pieces atakuwa amevunja sheria na yule atakayekuwa 

amekatwa na 1,000 pieces pia atakuwa amevunja Sheria. 

Tutatunga kanuni ya kumpunguzia adhabu kama atatoa 

ushirikiano, la sivyo kama hatoi ushirikiano adhabu itakuwa 

palepale na atapata adhabu kama mtu mwingine yeyote 

yule.  

 

Mheshimiwa Henry Shekifu alikuwa anashauri hapa kwa 

nguvu kabisa kwamba tuwe na TANTRADE. Kwa kweli tunayo 

TANTRADE.  

 

Mheshimiwa Mwenyekiti, kama nilivyosema hapa mwaka 

2009 Bunge lako Tukufu liliamua kuunganisha majukumu ya 

Board of External Trade na Board of Internal Trade tukaunda 

Mamlaka ya Biashara Tanzania (TANTRADE)  na inafanya kazi 

sasa hivi na tunachomuomba Mheshimiwa Shekifu na 

Waheshimiwa Wabunge wengine tuendelee kutoa ushirikiano 

kwa hiyo mamlaka ili itimize majukumu ambayo tumeipa, 

ambayo ni kuainisha biashara ya ndani na ya nje ili kile 

ambacho kinatakiwa kule nje kiweze kuwa kinapatikana hapa 

ndani, lakini vilevile ni kuhamasisha Watanzania wote ili 

waweze kutumia mamlaka hii ambayo iko kwa ajili yao. 

 

Mheshimiwa Mwenyekiti, amesema vilevile tuweke mkazo 

kwenye EPZ na sheria zitusaidie katika hilo. Ametoa mifano 

mizuri ya Kenya na China. Mimi nakubaliana naye kabisa na 

mwaka jana wakati nawasilisha Muswada wa EPZ hapa 

Bungeni kuna michango ilitoka kwamba EPZ inapendelea 

baadhi ya watu na kadhalika. Lakini niseme kwamba 

tunaposifu mafanikio ya wenzetu tujaribu vilevile kuangalia na 

kukubali kwamba waliingia sadaka fulani. Hakuna EPZ duniani 

ambayo imefanikiwa bila watu kuingia sadaka fulani. Kwa hiyo, 

unapotoa incentive katika maeneo ya EPZ ile incentive 

ambayo ni ya miaka kumi kinachotokea pale ni kwamba 

mtakuwa na viwanda ambavyo vitafanyakazi miaka 100, 150, 

miaka 200 na ni incentive ya miaka kumi. Na unakuta kwamba 

kwa wale ambao ni wajenzi wa viwanda mpaka kiwanda 

kiweze kufikia mahali kime-optimize kinafanya kazi average 

yake ni miaka nane. Ukimpa incentive ya kuingiza bidhaa kwa 

maana ya zile za ujenzi na kadhalika kwa miaka ile nane 

mpaka akaanza kuzalisha akapata miaka miwili ya kurudisha 

ile cost kubwa alizozi-incur pale alipokuwa anaanzisha kile 

kiwanda. Baada ya miaka ile miwili ataanza kulipa kodi kama 

mtu mwingine. Mimi nafikiri ni sadaka ambayo ni worthy 

kuifanya kama nchi ili tuweze kupata viwanda ambavyo 

vitakuwa vinalipa kodi na kuajiri watu miaka yote.  

 

Kwa hiyo, namshukuru Mheshimiwa Shekifu, lakini nataka 

kuwaomba Waheshimiwa Wabunge tuwe tayari vilevile 

kukubali kwamba kuna sadaka ambayo lazima ifanyike ili 

tuweze kuwa na watu on a thriving EPZ or SEZ programs.  

 

Vilevile amesema tudhibiti Bureau de Change na 

kadhalika kwa ajili ya kuhakikisha foreign exchange zinabaki 

hapa. Mawazo yake tumeyazingatia na wenzetu wa Wizara ya 

Fedha ambao ni wasimamizi wa Bureau de Change nafikiri 

watayazingatia vizuri kabisa, ni mawazo mazuri. 

Mheshimiwa Mwenyekiti, kuna hili ambalo Mheshimiwa 

Daktari Mgimwa amesema kwamba tumeacha tax regime 

laws ambazo tungeziweka kwenye Muswada huu 

tungeuboresha sana. Lakini nimkumbushe Mheshimiwa Daktari 

Mgimwa kwamba kwa kweli hapa siyo kwamba tunatunga 

sheria isipokuwa tunafanya marekebisho katika sheria ambayo 

ilikuwepo tayari. Ipo tax law, mawazo haya ya Mheshimiwa 

Mgimwa ni vizuri kabisa tukayachukua na wakati 

tutakapokuwa tunarekebisha Tax Law tuhakikishe kwamba 

tunayapeleka pale kwa ajili ya kurekebisha maeneo hayo.  

 

Mimi nina hakika kabisa kwamba yakichukuliwa pamoja 

na mawazo mengine mazuri ya Waheshimiwa Wabunge nafikiri 

Tax Law itakuwa nzuri na tutafanikisha kile ambacho 

Mheshimiwa Daktari Mgimwa alikuwa anakisema hapa 

kwamba kuwa na uchumi ambao ni thriving kwa sababu ya 

sheria ambayo inawalenga watu wote walipe kodi badala ya 

watu ambao wanalipa kodi na kuifanya Serikali kukosa 

mapato.  Vilevile Mheshimiwa Daktari Mgimwa ameuliza kama 

sasa tuna sole proprietorship, hizi za mtu binafsi zinatusaidia 

nini?  

 

Mheshimiwa Mwenyekiti, kwanza kama tunayo na sheria 

hii tunayorekebisha leo haikuwa na a single shareholding 

company basi kwa kuleta marekebisho haya tunaondoa 

mikinzano basi kuhakikisha kwamba ile sheria ya sole 

proprietorship na hii ya single shareholding company zote 

zinaendana pamoja na zinamruhusu mtu yeyote ambaye 

anataka kuunda kampuni yake akiwa peke yake aweze 

kufanya hivyo bila ya upinzani wowote.  

 

Mheshimiwa Mwenyekiti, vilevile nirudie tu kile ambacho 

nimekisema hapa kwamba watu wanakuwa na mawazo 

tofauti, kuna watu ambao wangetaka kuwa na kampuni zao 

lakini akitafakari ni mtu gani wa kuunda naye kampuni 

anapata shida kidogo. Kwa hiyo, lile wazo anaweza akaliacha 

na wazo zuri likilala mwaka mmoja linaweza tena lisiwe wazo, 

likaharibika. Lakini kama umempa mtu wigo kwamba unaweza 

ukawa na kampuni ya watu wawili, watu 10, watu 20 au mtu 

mmoja akiwa na wazo lake basi anaweza akafungua kampuni 

na kwa maana hiyo kwa sababu kichango huchangizana, 

matumaini ya Wizara ni kwamba kama watu hao mmoja 

mmoja nao watafungua makampuni basi ndiyo uchumi wetu 

utakuwa unakua. 

 

Mheshimiwa Mwenyekiti, yapo ambayo yamekuja hapa 

wakati nilikuwa nakuja hapa ndiyo wengine wakachangia. 

Mheshimiwa Jitu Soni alikuwa anashauri kwamba tufungue ofisi 

za usajili mikoani na vilevile annual returns za makampuni 

zilipiwe mikoani badala ya watu kuja mpaka Dar es Salaam au 

labda kwenye regional centres.  

 

Mheshimiwa Mwenyekiti, kwa kweli utaratibu wa malipo 

kupitia benki na mitandao utaanza kutumika hivi karibuni 

kuhusiana na kusajili kampuni au biashara, lakini fomu za usajili 

hauhitaji kwenda mpaka Dar es Salaam kwenda kuzifuata.  

 

Ukiingia kwenye tovuti ya BRELA utazipata, unazi-

download, unajaza na unaweza uka-post au ukaleta 

mwenyewe au hata unaweza uka-post kwa kutumia hiyo hiyo 

tovuti na BRELA wakakujibu na baadaye ukaja ukachukua 

cheti chako au wakaki-post kwako kadri unavyopenda wewe. 

Kwa hiyo, tumejitahidi kadri ya uwezo wetu kurekebisha hilo 

lakini vilevile tupo tayari kupokea mawazo ya Waheshimiwa 

Wabunge. 

 

Mheshimiwa Mwenyekiti, mapendekezo mengine 

ambayo yametoka hapa nikiyaangalia mara moja ni kama 

mambo ambayo nimeshayapitia, lakini maadamu 

nimeshawatambua Waheshimiwa Wabunge wote naomba 

ikidhi tu kwamba kusema tusitumie muda mwingi kurudia kitu 

ambacho nimeshakisema isipokuwa nichukue fursa hii 

kumshukuru Naibu Waziri wangu Mheshimiwa Lazaro Nyalandu, 

Katibu Mkuu, Joyce Mapunjo, Naibu Katibu Mkuu, Wakurugenzi 

na Wakuu wa Taasisi na wafanyakazi wote wa Wizara.  

 

Mheshimiwa Mwenyekiti, nirudie tena kwa namna ya 

pekee kumshukuru Mwenyekiti wa Kamati ya Viwanda na 

Biashara, Mheshimiwa Mohammed Mgimwa na Wajumbe 

wote wa Kamati kwa ushauri wao. Nalishukuru Bunge Zima kwa 

kuchangia Muswada huu. Matumaini yangu ni kwamba 

tukiupitisha na kanuni ambazo zinalenga ambayo tunayasema 

hapa zikatungwa, basi tutakuwa tumefanya kazi kubwa ya 

kurahisisha zoezi zima la kufanya biashara katika nchi yetu. 

(Makofi) 

 

Mheshimiwa Mwenyekiti, baada ya maneno haya 

naomba kutoa hoja. (Makofi) 

 

WAZIRI WA KATIBA NA SHERIA: Mheshimiwa Mwenyekiti, 

naafiki! (Makofi) 

 

(Hoja iliamuliwa na Kuafikiwa) 

 

KAMATI YA BUNGE ZIMA 

 

Muswada wa Sheria ya Marekebisho ya Sheria Mbalimbali za 
Biashara wa Mwaka 2011 (The Business Laws, (Miscellaneous 

Amendments) Bill 2011 

 

MWENYEKITI: Waheshimiwa Wabunge, sasa tunaingia 

katika Kamati ya Bungwe zina na nitamwomba sasa Katibu 

atuongoze.    

 

Ibara ya 1  

Ibara ya 2  

Ibara ya 3  

Ibara ya 4 

(Ibara zilizotajwa hapo juu zilipitishwa na Kamati ya Bunge Zima 

bila ya mabadiliko yoyote) 

 

Ibara ya 5  

 

(Ibara iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

Ibara ya 6  

 

(Ibara iliyotajwa hapo juu ilipitishwa na Kamati ya Bunge Zima 

bila ya mabadiliko yoyote) 

 

Ibara ya 7  

Ibara ya 8  

 

(Ibara zilizotajwa hapo juu zilipitishwa na Kamati ya Bunge 

pamoja na marekebisho yake) 

 

Ibara ya 9 

 

MHE. JOHN J. MNYIKA: Mheshimiwa Mwenyekiti, 

nashukuru. Napendekeza marekebisho kwenye Ibara hiyo ya 

tisa kwa kuweka maneno twenty one badala ya maneno 

fourteen kwa maana ya kuongeza  siku kuwa siku 21.  

 

Mheshimiwa Mwenyekiti, sababu za marekebisho ukirejea 

kwenye Sheria ya Usajili wa Majina ya Biashara kwa sasa, 

masharti yaliyopo kwenye sheria Ibara ya 4(b) ni kwamba 

makampuni ama majina yanayopaswa kusajiliwa ni pamoja na 

biashara za mtu yeyote yule ambaye anafanya biashara 

Tanzania kwa jina la biashara ambalo haliendani na jina lake 

halisi.  

 

Mheshimiwa Mwenyekiti, sasa ukitaka kujua uzito wa hilo 

jambo ni kwamba mfano pale Ubungo kunaweza kukawa na 

mfanyabiashara Manzese, Makurumla huko au popote pale, 

ana saluni yake ambayo ameiandika jina la saluni pale nje 

tofauti na jina lake au mfanyabiashara yupo kule kijijini 

Peramiho ana mgahawa pale lakini jina la mgahawa wake ni 

tofauti na jina lake mwenyewe. Kwa mujibu wa sheria hii 

anapaswa asajili jina la ile biashara yake.  

 

Sasa namna ya usajili imeelezwa kwenye Ibara ya 6, 

namna pekee ya usajili iliyopo ni aandike kwa Msajili wa 

Makampuni na atume ama kwa posta au aende yeye 

mwenyewe na nyongeza nyingine za teknolojia ya kisasa 

ambazo vijijini hazipo, akieleza maelezo yote yale yaliyopo 

kwenye Ibara ya Sita.  

 

Sasa kwa mazingira ya nchi yetu na Mheshimiwa Waziri 

ameeleza katika majukumu yake kwamba BRELA haina ofisi 

katika maeneo mengi ya nchi yetu. Tukipunguza idadi ya siku 

za watu kutakiwa kisheria kwamba ni lazima awe amesajili 

biashara yake kwa jina lake na kama hajasajili hizo siku zikipita 

ambazo tunataka kuzipunguza anatakiwa kuchukuliwa hatua.  

 

Kwa kweli wafanyabiashara wengi na mimi interest yangu 

hapa ni watu binafsi wenye biashara zao vijijini na mijini, 

watajikuta wanaingia kwenye mikono ya sheria. Sasa kwa ajili 

ya kulinda maslahi ya wafanyabiashara na si kwa ajili tu ya 

wafanyabiashara wenyewe, ni kwa ajili ya Taifa. Hivi sasa Taifa 

lina changamoto kubwa ya sehemu kubwa ya biashara kuwa 

ni biashara zisizo rasmi kwa sababu watu wanashindwa kusajili. 

Sasa kwa mujibu wa utafiti wa doing business… 

 

Mheshimiwa Mwenyekiti, ninaomba hayo marekebisho 

yakubaliwe ili siku ziweze kuongezwa mpaka siku 21. (Makofi) 

 

Mheshimiwa Mwenyekiti, ahsante. 

 

MWENYEKITI: Ahsante, Mheshimiwa Waziri suala la msingi 

pale ni kuongeza siku kutoka 14  mpaka siku 21. Tunaomba  

majibu.      

MWANASHERIA MKUU WA SERIKALI: Mheshimiwa 

Mwenyekiti, suala kubwa hapa ni kujua mawanda ya sheria 

yenyewe kwamba tunafanya mabadiliko haya kwa ajili gani 

na kama alivyosema Mheshimiwa Waziri asubuhi ni kwa ajili ya 

kurahisisha au kupunguza siku ambazo tunatumia katika kutoa 

hati mbalimbali. Sasa mapendekezo tunayofanya sisi ni 

kuondoa siku 28 kama ambavyo zipo kwenye ile sheria ili zifike 

siku 14. Mapendekezo ya Mheshimiwa Mnyika ni kwamba 

badala ya siku 14, sasa ziwe siku 21 yaani apunguze wiki moja 

tu katika zile. 

  

Sisi tunaona kwamba sababu anazotoa ni kweli zina 

msingi lakini nilikuwa nashauri kwamba kwa hali ilivyo sasa 

tungebakiza hizo siku 14 tu. Sina sababu ya kutumia kidole cha 

mguu or thumb lakini kwa sababu tu iendane na yale 

mawanda ya sheria tunayotaka kurekebisha na dhana nzima 

ya kupunguza siku za kufanya hizo shughuli. Kwa hiyo, ni kwa 

ajili ya upande huu wa Serikali pamoja na upande wa 

wafanyabiashara wenyewe. 

 

Mheshimiwa Mwenyekiti, ahsante sana. 

 

MWENYEKITI: Mheshimiwa Mnyika.  

 

MHE. JOHN J. MNYIKA:  Mheshimiwa Mwenyekiti, jambo 

ambalo nchi yetu imelalamikiwa kwenye tafiti nyingi ni 

kuchelewa pale mtu anapowasilisha maombi yake ya 

kusajiliwa kwa biashara. Jambo hili linalozungumzwa hapa ni 

tofauti na hilo, hilo tutaliona kwenye kifungu kingine. Hii inahusu 

ni muda gani toka mwananchi aanzishe biashara mpaka 

aombe kusajili jina lake, anaruhusiwa kisheria bila kuwa 

amekiuka sheria na kupewa adhabu. Sasa tafiti zinaonesha 

kwamba masharti haya ya kisheria yanafanya vilevile kwa mtu 

ambaye anakuwa hajayatimiza, zikishapita siku aogope 

kuyatimiza kwa sababu akiyatimiza anatakiwa kutozwa faini 

kwa siku zote alizochelewa.  

Kwa hiyo, matokeo yake watu wengi wanabaki kwenye 

sekta isiyo rasmi wanakosa mitaji, wanakosa mafunzo, 

wanakosa access ya fursa mbalimbali. Sasa hapa tunaingia 

kwenye mtego ambao wafanyabiashara kwenye sekta isiyo 

rasmi tutazidi kuwafanya wawe kwenye sekta isiyo rasmi. Kwa 

maana ya kuwahi siku 21 ni maximum days, mtu anaweza 

akawahi hata kupeleka majina kabla, kama anapeleka kwa 

internet, lakini namuulizia mtu wa kijijini ambaye hana internet 

na ili aende posta lazima aende mjini. Kwa siku hizi zilizowekwa 

kwa kweli tunakwenda kuwaweka kwenye kitanzi 

wafanyabiashara wengi sana wadogo wadogo na kuwafanya 

wakwazwe kuingia kwenye sekta iliyo rasmi.  Ahsante. (Makofi) 

 

MWENYEKITI: Mheshimiwa Mnyika nakushukuru.  

 

Mheshimiwa Waziri hoja ya Mheshimiwa Mnyika hapa si 

ule utekelezaji wa kurudisha maombi ya biashara, ni ile process 

ya Mtanzania kupewa muda wa kuweza kufanya submission 

ya vitu vinavyotakiwa katika process ya kuomba kusajili 

biashara. Sasa siku 14 zipo reasonable kweli kwa Mtanzania 

kutoka kule kijijini kuweza kufikiwa na huduma hiyo ama itoke 

kwenye siku 28 ije kwenye siku 21 ama ibaki siku 14? Hapa 

ndipo hoja hiyo ya msingi ilipolala.  

 

WAZIRI WA VIWANDA NA BIASHARA: Mheshimiwa 

Mwenyekiti, kabla sijasema msimamo wa Wizara niseme tu 

kwamba maoni ya Mheshimiwa Mnyika kuwa BRELA 

haijafungua ofisi zake katika Wilaya ni maoni ambayo tunahitaji 

kuyapanua kidogo. Ni kwamba unaweza ukasajili biashara 

yako hata ukiwa kijijini ili mradi unaweza ukaingia kwenye 

internet na ikafika. Lakini tunakubali kwamba siyo wote 

wanaweza wakafanya jambo hilo. Kwa hiyo, wakati BRELA 

inafungua ofisi katika Wilaya 14 sasa hivi, lakini vilevile kwa 

maana ya internet inafika.  

Mheshimiwa Mwenyekiti, tunaposema kwamba cost of 

business zinaongezeka Tanzania siyo tu kwa maana ya Serikali 

kushindwa kukamilisha taratibu zile kwa haraka, ni pamoja na 

kwamba tumeweka muda mrefu wa kampuni kutimiza 

masharti vilevile na kwa maana hii vilevile wataalam wa Serikali 

nao wanaenda kwa speed ileile. Lakini kwa minajili ya hili 

ambalo linazungumzwa hapa na kwa sababu ni kwa ajili ya 

kumsaidia mtu aweze kuji-register na kuongeza zaidi 

participation yao katika formal trade. 

 

Mheshimiwa Mwenyekiti, Wizara itakubali kubadilisha na 

kufanya siku 21. (Makofi) 

 

(Ibara iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

Ibara ya 10  

 

MWENYEKITI: Ibara ya 10 ina marekebisho ya Mheshimiwa 

Mnyika na Serikali. Marekebisho ya Serikali yalishapitishwa 

kwenye Kamati. Mheshimiwa Mnyika! 

 

MHE. JOHN J. MNYIKA: Mheshimiwa Mwenyekiti, 

nashukuru. Hili ndiyo eneo ambalo nchi yetu imekuwa 

ikilalamikiwa na limechangia vilevile kushuka kwa ranking ya 

nchi kwenye business environment analysis za aina mbalimbali. 

Sasa pendekezo lililokuwepo kwenye Muswada lilikuwa ni 

kupunguza mpaka kuwa siku 14 na kwamba ukiwa 

umewasilisha maombi ya usajili mamlaka husika ziwe zimekupa 

usajili. Mapendekezo yaliyowekwa kwenye jedwali la Serikali 

yamezipunguza tena mpaka siku saba ambalo ni jambo zuri. 

Mapendekezo ambayo naomba Bunge lako liyakubali na 

kufanya marekebisho kwenye kifungu cha 10(b) ni kwamba 

badala ya siku saba iwe siku tatu.  

 

  Mheshimiwa Mwenyekiti, nasema hivyo kwa ajili ya 

kuboresha mazingira ya kiushindani ya kibiashara Tanzania. 

Nchi jirani zetu wamekwenda kasi sana. Wabunge wenzangu 

walivyochangia wamezungumza mfano wa Rwanda na mimi 

naukubali na Mheshimiwa Waziri kwenye majibu yake 

amesema kwamba BRELA sasa hivi inaweza kufanya usajili kwa 

siku tatu.  Kwa hiyo kama BRELA inaweza kufanya usajili kwa 

siku tatu tukiweka kwenye sheria ya siku tatu itafanya kwamba 

kule BRELA kusiwe na uzembe wa aina yoyote au urasimu wa 

aina yoyote kwa sababu sheria inakuwa imeweka kabisa 

maximum ya siku tatu na hii itatufanya tuweze kwanza 

kuwasaidia wafanyabiashara kokote nchini kusajili kwa haraka, 

lakini pili kufanya nchi yetu iweze kushindana na nchi nyingine 

za jirani ambazo sasa hivi kwa kasi sana zinarekebisha sheria 

zao kwa ajili ya kuboresha mazingira ya kibiashara. 

 

 Mheshimiwa Mwenyekiti, naomba siku ziwe tatu badala 

ya siku 14 ambazo zilikuwa zimependekezwa na Serikali kwenye 

hatua ya awali na badala ya siku saba zilizopendekezwa na 

Serikali kwenye jedwali la marekebisho. (Makofi) 

 

 Mheshimiwa Mwenyekiti, naomba kuwasilisha. 

 

 WAZIRI WA VIWANDA NA BIASHARA: Mheshimiwa 

Mwenyekiti, kama alivyosema Mheshimiwa Mnyika mwenyewe 

wakati nahitimisha nilisema kwamba BRELA sasa hivi inasajili siku 

tatu na tukawa tumesema kwamba sheria hii ilikuwa imeweka 

mpaka siku saba kwa ajili ya kutoa nafasi kwa wale wote 

ambao wakiwa bado wamekosea fomu zao waweze 

kuzirekebisha.  Lakini Bunge hili lina uwezo wa kusema kwamba 

kama ni siku tatu maximum iwe ni siku tatu kwa pande zote, 

lakini jambo hili tumeshalifanyia kazi. (Makofi) 

 

 MWANASHERIA MKUU WA SERIKALI: Mheshimiwa 

Mwenyekiti, muafaka ambao tunazungumza ni siku za kufanya 

kazi.  Kama pendekezo la siku tatu linaonekana lina tija 

inachotakiwa liwe ni three working days kwa sababu ikiangukia 

siku ambayo sio ya kazi tutakuwa tumevunja sheria.  

 Mheshimiwa Mwenyekiit, kwa hiyo, mimi maoni yangu ni 

kwamba ukifanya seven days ukipunguza zitakuja zile five days, 

ukiondoa zile siku ambazo sio siku za kazi tuki-assume kwamba 

hakuna sikukuu za kulipia.  Kwa hiyo, mimi nafikiri kwamba 

kama BRELA mimi sifahamu kama BRELA wana uwezo wa 

kutoa hizo siku tatu wangeweza kutoa siku tatu, lakini 

ninavyofahamu kuna matatizo bado. (Makofi) 

 

 Mheshimiwa Mwenyekiti, kwa hiyo nilikuwa napendekeza 

labda tupunguze zile siku kutoka saba ziwe tano working days. 

 

 MHE. JOHN J. MNYIKA:  Mheshimiwa Mwenyekiti, 

nakubaliana na mapendekezo ya Mwanasheria Mkuu wa 

Serikali kwamba ziwe siku tano za kazi. (Makofi) 

 

 MWENYEKITI: Waheshimiwa Wabunge, pendekezo sasa 

ambalo litatakiwa kuamuliwa na kikao hiki tutatoka kwenye zile 

siku saba zilizopendekezwa na Wizara, tutaondoka kwenye zile 

siku tatu zilizopendekezwa na Mheshimiwa Mnyika, lakini kwa 

sababu kifungu hiki kilishaletwa chini ya kanuni ya amendment, 

kwa hiyo tuna uhuru wa kukijadili na kukubaliana. Kama 

kingekuwa hakijaletwa amendment na mtu yeyote tusingefikia 

mahali pa kubadilisha. Kwa hiyo, sasa nitalihoji Bunge 

wanaoafiki siku hizo ziwe ni siku tano za kazi kwa ajili ya kifungu 

hiki waseme ndio. Tunaendelea. 

 

 Samahani sijawahoji wasioafiki katika hilo badiliko.  

Wasioafiki waseme siyo, hakuna wasioafiki, hilo 

limeshakubaliwa tunaendelea. 

 

(Ibara iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

Ibara ya 11 

 

(Ibara iliyotajwa hapo juu ilipitishwa na Kamati ya Bunge Zima 

bila ya mabadiliko yoyote) 

Ibara ya 12 

 

(Ibara  iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

Ibara ya 13 

 

(Ibara iliyotajwa hapo juu ilipitishwa na Kamati ya Bunge Zima 

bila ya mabadiliko yoyote) 

Ibara ya 14 

 

 MWENYEKITI: Kifungu cha 14 kina marekebisho ya 

Mheshimiwa Mnyika na Serikali.  Naomba nimuite Mheshimiwa 

Mnyika. 

 

 MHE. JOHN J. MNYIKA: Mheshimiwa Mwenyekiti, 

nashukuru.  Kifungu hiki kinahusu adhabu kwa wale ambao 

wamesajili majina lakini hawajaweka kwenye ukuta fomu 

inayoonyesha kwamba wamesajili au kile cheti cha usajili.  Sasa 

kwa mujibu wa kifungu kilivyoletwa mwanzoni ilikuwa watu wa 

namna hiyo wanatakiwa kutozwa faini ya shilingi 100,000 papo 

papo. 

 

 Kwa mujibu wa marekebisho yaliyoletwa leo na Serikali 

faini inapunguzwa kutoka shilingi 100,000 mpaka shilingi 50,000. 

Sasa mapendekezo ninayoyapendekeza ni kuingizwa kwa 

maneno “given a strong warning in writing in the first offence 

and” kabla ya maneno “be liable” na kuweza kuweka 

maneno “on the second offence” halafu ile sentensi 

inayopendekezwa na Serikali iwekwe kwenye “second 

offence”.   

 

Msingi wa mapendekezo hayo hili kosa ni kosa la mtu 

ambaye ametimiza masharti kabisa ya kusajili kampuni ama 

kusajili jina.  Popote pale nchini anaweza akawa kijijini, 

anaweza akawa mjini kama pale Dar es Salaam – Ubungo, 

lakini amekosea tu kuweka kile kikadi kwamba na akikutwa 

hajakiweka on the spot anatozwa faini ya shilingi 100,000 au 

shilingi 50,000.   

 

Mheshimiwa Mwenyekiti, mimi naona hii adhabu ni kubwa 

sana kwa mtu ambaye ametimiza masharti ya sheria, amesajili 

ila hakuweka tu cheti cha usajili. Mimi ninachopendekeza ni 

kwamba kama ni kosa lake la kwanza apewe onyo, kama ni 

mkosaji wa mara ya pili sasa ndio apewe faini.  Kwa sababu ni 

mfanyabiashara ambaye ametekeleza wajibu, amesajili lakini 

hajaweka tu kile cheti cha usajili. Kwa hiyo, mapendekezo 

ninayopendekeza ni la kuongeza maneno ambayo yatafanya 

kama ni kosa la kwanza apewe onyo lakini kama ni kosa la pili 

sasa ndio hukumu ifuate kwa mujibu wa mapendekezo ya 

Serikali ya faini ya shilingi 50,000 baada ya kupunguzwa kutoka 

shilingi 100,000. Naomba kuwasilisha.  

 

WAZIRI WA VIWANDA NA BIASHARA: Mheshimiwa 

Mwenyekiti, tumepokea mawazo haya ya Mheshimiwa Mnyika.  

Lakini nachelea kusema endapo kila kosa katika nchi yetu 

itakuwa tukisema mtu akikosa kwa mara ya kwanza apewe 

onyo, mara ya pili ndio apewe adhabu administration ya hilo 

zoezi ni gumu sana. 

 

Mheshimiwa Mwenyekiti, tutakuwa tunatunga sheria 

ambayo hatuwezi kuitekeleza kwamba mamlaka husika iende 

kwenye duka la fulani ikute pale hajaweka kwenye ukuta impe 

onyo kwa maandishi halafu ije tena baada ya wiki mbili ikute 

kama ameweka chini ndio apewe adhabu. Nataka 

tusikubaliane kwamba kama kweli tunataka kufanya biashara 

katika nchi yetu iwe biashara nzuri tukubali na sheria nyingine 

kwa kweli tuwafundishe watu wetu, tuongeze elimu ya 

biashara, watu wafahamu umuhimu wa kutundika hizo 

shahada zao au hizo leseni zao kwenye ukuta na pale 

ambapo mtu anakosea, akipewa adhabu itamkumbusha na 

wengine nao watakumbuka na sheria itafuata. 

MHE. JOHN J. MNYIKA: Mheshimiwa Mwenyekiti, jambo hili 

lingehusu wafanyabiashara wenye mtaji wa shilingi milioni moja 

au milioni 10 peke yake faini ya shilingi 100,000 kwa kutotundika 

tu cheti ingeweza ikawa inaendana na biashara zake. (Makofi) 

 

MWENYEKITI: Faini imefika mpaka shilingi ngapi? 

 

MHE. JOHN J. MNYIKA: Mheshimiwa Mwenyekiti, imeshuka 

mpaka shilingi 50,000.  Hukumu hii ya mtu mwenye mtaji wa 

shilingi 50,000, lakini amesajili jina lake la biashara ila 

hajabandika pale ukutani karatasi ya usajili, amefuatwa, 

ameulizwa, ameonyesha karatasi yake ya usajili hii hapa, ila 

haikuwa displayed pale                     sehemu inapokuwa 

displayed.  Kwa hiyo, hukumu hii bado anatozwa faini.Duniani 

si kitu kigeni kuwa na sheria za modification, infact Tanzania tu 

ndiyo ambayo hata barabarani mtu haonywi anatozwa faini tu 

moja kwa moja.  Kwa hiyo, si jambo geni kuweza kuweka 

mfumo wa notiification. Kwa hiyo, tunaweza kabisa kwa kosa 

hili ambalo sio kosa kubwa kupindukia kuweka. 

 

Mheshimiwa Mwenyekiti, nimalizie kwa kusema kwamba 

hata kwenye sheria hii tunayojadili tutaona baadaye 

mapendekezo ya Serikali ya marekebisho ya vifungu vingine 

ambayo Serikali imeweka awamu za aina mbili za makosa kati 

ya kosa la kwanza na kosa la pili.  Kwa hiyo, haitakuwa kitu cha 

ajabu kwa suala hili la kuning’iniza leseni kwenye duka ama 

jina la usajili kwa kosa la pili.  Kama tunashindwa kusimamia 

kwenye suala hili basi tusiweke kwenye sheria zote kwenye 

suala lingine lolote ikiwemo mapendekezo mengine ambayo 

Serikali inataka kuyawasilisha hapa. Nashukuru. (Makofi) 

 

MWANASHERIA MKUU WA SERIKALI: Mheshimiwa 

Mwenyekiti, kosa la kutotundika ile certificate si kosa dogo na 

adhabu hii haitegemei viwango vya mitaji walivyonavyo 

wafanyabiashara. Tunachozungumza hapa ni ile hiari ya mtu 

mwenyewe kutii sheria bila ya kusukumwa na kusudi walaji 

wanaokuja kwenye maduka hayo au kwenye vibanda hivyo 

vya biashara wajue kwamba wewe unatumia jina gani la  

biashara. Nafikiri huu ni utaratibu ambao uko duniani kote. 

Haiwezikani ukatoa notification, huyu mtu mwenyewe kama 

mfanyabiashara anajua na wengine wanaweka picha zao 

sasa inakuwaje rahisi kuweka picha yako pale ukashindwa 

kuweka picha ya leseni yako. Mimi nafikiri kwamba tuwe na 

utaratibu tu kwamba sheria ifuatwe kwa sababu kama 

unaogopa kwamba faini itakuwa kubwa basi tii sheria. 

(Makofi/Kicheko) 

 

MWENYEKITI: Waheshimiwa Wabunge, sasa nitawahoji na 

naomba mnisikilize vizuri. Sasa hapa niwatahoji Waheshimiwa 

Wabunge wanaoafiki mabadiliko yaliyowekwa na Serikali kwa 

maana ya kwamba tozo hiyo ibaki kuwa ni shilingi 50,000 bila 

onyo linalopendekezwa na Mheshimiwa Mnyika waseme ndio 

na wasioafiki waseme sio.   

 

Waheshimiwa Wabunge, kifungu kinapitishwa kwa 

kubakia na mabadiliko yaliyoletwa na Serikali.  

  

(Ibara iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

Ibara ya 15 

 

(Ibara iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

Ibara ya 16 

Ibara ya 17 

Ibara ya 18 

 

(Ibara zilizotajwa hapo juu zilipitishwa na Kamati ya Bunge Zima 

bila ya mabadiliko yoyote) 

 

Ibara ya 19 

MWANASHERIA MKUU WA SERIKALI:  Mheshimiwa 

Mwenyekiti, samahani naomba radhi nikurudishe kwenye 

kifungu cha 16.   

 

MWENYEKITI:  Kuna nini? 

 

MWANSHERIA MKUU WA SERIKALI: Mheshimiwa 

Mwenyekiti, kinasomeka “The principal act is amended by 

adding immediately after section 25 section” badala ya 

kusomeka 25 iwe 24.  Pale kwenye 25(a) tuondoe ile (a) 

isomeke ni 25 peke yake. 

 

MWENYEKITI: Mwanasheria Mkuu, tunaomba utupe hayo 

maelezo vizuri yapo kwenye jedwali la marekebisho mlilolileta 

au kwenye main principal? 

 

MWANASHERIA MKUU WA SERIKALI:  Mheshimiwa 

Mwenyekiti, kwenye ukurasa wa tisa wa Muswada. 

 

MWENYEKITI: Ukurasa wa tisa haya tuendelee AG. 

 

MWANASHERIA MKUU WA SERIKALI:  Kifungu cha 16 

kwenye marginal notes kuna addition of section 25(a) naomba 

isomeke; “addition of section 25”  kwenye mwili wa kifungu 

inasema; “The principal act is amended by adding 

immediately after section 25 the following new section.”   Sasa 

nasema badala ya 25, tunaomba iwe 24.  Vilevile kwenye 

25(a) iliyokolea tuondoe ile (a).  Ikiwa hivyo itakuwa sawasawa, 

naomba radhi sana. 

 

MWENYEKITI: Nakushukuru. Waheshimiwa Wabunge, 

nakubaliana na radhi ya Mwanasheria Mkuu wa Serikali kwa 

ajili ya utungaji mzuri wa sheria naomba niwahoji tena katika 

kifungu hicho na naomba watu wa Hansard watusaidie 

kufanya marekebisho ya kurekodi hiki sasa nitakachokihoji. 

Waheshimiwa Wabunge fungu hilo sasa pamoja na 

marekebisho yaliyosemwa hapa mbele yetu na Mwanasheria 

Mkuu wa Serikali linaafikiwa?   

 

(Ibara iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

MWENYEKITI:  Waheshimiwa Wabunge kifungu cha 17 na 

18 tulishahoji.   

 

Ibara ya 19 

Ibara ya 20  

Ibara ya 21 

Ibara ya 22 

Ibara ya 23 

Ibara ya 24 

Ibara ya 25 

Ibara ya 26 

 

(Ibara zilizotajwa hapo juu zilipitishwa na Kamati ya Bunge Zima 

bila ya mabadiliko yoyote) 

 

Ibara ya 27 

 

MWENYEKITI: Ibara ya 27 pamoja na marekebisho.  

Mheshimiwa Zitto na marekebisho yapo? 

 

MHE. KABWE Z. ZITTO: Mheshimiwa Mwenyekiti, kifungu 

cha 27 ukisoma kwenye sheria ile inayoletwa hapa wanasema 

kwamba; “The principal act is amended by repealing section 

275” ya Sheria ya Makampuni ambayo inazungumzia 

jurisdiction to wind up companies registered in Tanzania. Lakini 

ukienda kwenye Sheria ya Makampuni sheria yenyewe Cap. 

212 kifungu kinachozungumzia jurisdiction to wind-up 

companies registered in Tanzania ni kifungu cha 163, kwa hiyo, 

nilikuwa naomba Mwanasheria Mkuu wa Serikali aweze 

kufanya hayo marekebisho.  Kifungu cha 275 hakizungumzii 

jurisdiction on the main law 212. 

MWENYEKITI: Mwanasheria Mkuu wa Serikali 

anachokisema Mheshimiwa Kabwe Zitto hapo ni mkanganyiko 

wa vifungu. Sasa yeye anasema hoja hiyo kwenye sheria 

mama inatoka katika kifungu cha 163 na sio kifungu cha 275.  

Sasa Mwanasheria Mkuu wa Serikali naomba utusaidie kama 

hivyo ndivyo nadhani si suala ambalo lina tatizo. 

 

MWANASHERIA MKUU WA SERIKALI: Mheshimiwa 

Mwenyekiti, kifungu cha 275 cha Sheria ya Makampuni 

kinazungumzia juu ya winding up by the court na kinasomeka 

kama ifuatavyo; “The High Court shall have jurisdiction to wind 

up any company registered in Tanzania and a body corporate 

as mentioned to the section 279 sub section 2.”  Hivyo ndivyo 

kinavyosema. Sasa tunachosema sisi ni kwamba kifungu hicho 

kifutwe na nafikiri ni sahihi na badala yake sasa ndio 

tunapanua wigo, wigo wa jurisdiction.  Tunaipa sawa, 

nimepata note kutoka kwa wataalamu kwamba ilivyo ni sahihi 

na ndivyo tunavyosema.  Tunapanua sasa ile jurisdiction 

kwamba High Court ina ile residue power ya ku-wind up lakini 

districts na Land Magistrate Courts zina original jurisdiction na 

ndio pale Waziri alikuwa anazungumza hapa kwamba ni ule 

uwezo wa vidato, kidato cha kwanza na kidato cha pili. Kwa 

hiyo, sheria ilivyo ni sawa sawa nafikiri sheria iliyosomwa ni ya 

zamani.   

 

MWENYEKITI: Nakushukuru sana Mwanasheria Mkuu wa 

Serikali.  Waheshimiwa Wabunge, fungu hilo na marekebisho 

ambayo yameletwa na Wizara linaafikiwa? 

 

(Ibara iliyotajwa hapo juu ilipitishwa na Kamati ya Bunge Zima 

pamoja na mabadiliko yake) 

 

Ibara ya 28 

 

MHE. JOHN J. MNYIKA: Mheshimiwa Mwenyekiti, 

nakushukuru.  Katika kifungu hiki nilipendekeza kuingizwa 

kifungu kidogo yaani sub clause iwe na maneno;  “A foreign 

company or any officer of the company who contravenes  the 

provisions of this section commits an offence  and shall on 

conviction be liable to a fine not less than ten million or to 

imprisonment for a term not exceeding five years or to both.” 

 

Mheshimiwa Mwenyekiti, msingi wa mapendekezo ya 

marekebisho haya ni kwamba kwenye marekebisho 

yaliyowasilishwa na kwenye sheria ya msingi kuna adhabu 

ambazo zimetolewa kwa makampuni ya wazawa na 

makampuni ya ndani ambayo haijatimiza masharti 

yanayohusika. Sasa adhabu hizi kwa hivi nilivyozisoma 

hazikuwa zimegusa kwa ukamilifu wake makampuni ya kigeni.  

Kwa hiyo, ndiyo maana nimependekeza kuongezwa hicho 

kifungu kidogo cha saba ili kuweza kuweka adhabu kwa 

makampuni ya kigeni. Sasa kwenye majibu ya Mheshimiwa 

Waziri wakati anahitimisha hoja amesema kwamba adhabu 

kwa makampuni ya kigeni imetajwa ndani ya Sheria ya 

Makampuni.  Sasa ningeomba tu Mheshimiwa Waziri aweze 

kurejea hicho kifungu ambacho kimetaja adhabu na adhabu 

iliyotajwa na kama adhabu hiyo inakidhi hoja za 

mapendekezo ambayo nimeyatoa Mheshimiwa Mwenyekiti 

nitakuwa tayari ku-withdraw haya mapendekezo ya kifungu 

cha 28.   

 

Kwa kuwa Mheshimiwa Waziri amesema kwenye Sheria 

ya Makampuni kuna kifungu kimetaja adhabu kwa 

makampuni ya kigeni na kimetaja kiwango cha adhabu. Kwa 

hiyo, nitaomba ataje hicho kifungu kinachohusika na adhabu 

iliyopo ili aweze kuioanisha na pendekezo ambalo 

nimewasilisha. 

 

Mheshimiwa Mwenyekiti, nakushukuru. 

 

WAZIRI WA VIWANDA NA BIASHARA: Mheshimiwa 

Mwenyekiti, jambo kubwa ambalo ningependa niseme hapa 

ni kwamba, tunachoongea kuhusu makampuni ambayo 

yanasaidia Tanzania hatutofautishi kati ya kampuni ya mzawa 

na kampuni ambayo ni ya Mr. Smith as long as imesajiliwa 

hapa Tanzania adhabu inakuwa ni ile ile. Sasa huu 

mgawanyiko ambao Mheshimiwa Mnyika anapenda kuuleta 

kati ya makampuni ya kigeni na kitanzania kwa kweli mimi 

sielewi mantiki yake kisheria ila nitamwomba AG atusaidie 

kama Sheria inasema hivyo. Lakini sikusema kwamba, kuna 

Sheria specifically ambayo ina-target makampuni ya kigeni. 

Nimesema kwamba makampuni yote iwe kampuni ya mzawa 

au kampuni ya kigeni ambayo imesajiliwa hapa iki-contravene 

Sheria, adhabu yake iko contained katika Sheria ya 

Makampuni. Lakini hapa nilipo sasa hivi sina hicho kifungu 

specifically, lakini najua kwamba nimesema kauli ambayo ni 

sahihi.  

 

MWENYEKITI: AG, hoja ya msingi hapa katika haya 

marekebisho yanayofanywa je, kuna adhabu ambazo pia 

zitayahusu makampuni ya kigeni. Lakini iko hoja kwamba 

kwenye Sheria ya Makampuni iko pia Sheria ambayo inatoa 

adhabu kwa makampuni hayo. Sasa kama ipo kule nadhani 

hapa si mahali muafaka tena kurudia, lakini kama haipo hoja 

hapa tunafanya nini. AG tusaidie.  

 

MWANASHERIA MKUU WA SERIKALI: Mheshimiwa 

Mwenyekiti, ni lazima pia tujue tunachozungumza hapa ni nini? 

Tunachozungumza hapa ni kile ambacho kipo kwenye ukurasa 

wa 11, Ibara ya 28 na mambo tunayozungumza tunaanzia 

jambo la tatu, jambo la nne, la tano, la sita na jambo la saba 

ni hili ambalo Mheshimiwa Mnyika anapendekeza kwamba: “A 

foreign company or any officer who contravenes the provision 

of this section,” which section? Ni Section inayohusu provision 

ya details ambayo ni section 436 kwamba imebadilisha ile 

Katiba imeajiri Directors au Secretary, imetoa anuani na vitu 

vingine ambavyo vimetajwa kwenye hiyo Sheria. Sasa adhabu 
unayotoa kwa sababu hiyo is not consume-late, is not 

consume-late na kosa ambalo litakuwa limefanywa. Kwamba 

anasema fine ambayo sio chini ya shilingi milioni kumi au 

kifungo cha jela kisichozidi miaka mitano.  

 

Mheshimiwa Mwenyekiti, nafikiri naungana na 

Mheshimiwa Waziri kwamba kosa la makampuni haya mawili, 

kampuni ya ndani (local company) pamoja na kampuni ya 

nje. Kama wote wamekosea adhabu yao itakuwa ni moja. 

Lakini kwa sasa hivi Sheria niliyonayo hainipi nafasi ya kujua 

kifungu hasa ambacho kinatoa adhabu hiyo kwa sababu ni 

Sheria ambayo nimeitoa kwenye internet, lakini la msingi ni 

kwamba, kosa hilo litakuwa ni kosa ambalo lita-attract adhabu 

ambayo inafanana na hatuwezi kutenganisha kati ya 

makampuni ya nje na makampuni ya ndani.  

 

MWENYEKITI: Waheshimiwa Wabunge fungu hilo kama 

lilivyo bila hayo marekebisho ya Mheshimiwa Mnyika 

linaafikiwa?  

 

(Ibara iliyotajwa hapo juu ilipitishwa na Kamati ya Bunge Zima 

bila ya mabadiliko yoyote) 

 

Part Four – Heading  

 

(Heading ya Part Four iliyotajwa hapo juu ilipitishwa na Kamati 

ya Bunge Zima pamoja na marekebisho yake) 

 

Ibara ya 29 

 

(Ibara iliyotajwa hapo juu ilipitishwa na Kamati ya Bunge Zima 

bila ya mabadiliko yoyote) 

 

Ibara ya 30  

 

(Ibara iliyotajwa hapo juu ilipitishwa na Kamati ya Bunge Zima 

pamoja na marekebisho yake) 

 

Ibara Mpya ya 31 

Ibara mpya ya 32 

Ibara Mpya ya 33 

Ibara Mpya ya 34 

Ibara Mpya ya 35 

Ibara Mpya ya 36 

 

(Ibara Mpya zilizotajwa hapo juu zilipitishwa na Kamati ya 

Bunge Zima bila ya mabadiliko yoyote) 

 

 Ibara mpya ya 37 

 

 

MHE. MARTHA M. MLATA: Mheshimiwa Mwenyekiti, 

ahsante. Kifungu cha 37(a) na (b). Ningependa kujua tu 

kwamba, hapa kuna makatazo na Sheria inakataza, lakini 

Sheria haitamki adhabu japokuwa nilipokuwa nafuatilia 

nikaambiwa katika Sheria mama kuna adhabu imetajwa... 

 

MWENYEKITI: Mheshimiwa Mlata, baada ya kufanya 

renumbering hicho kifungu sasa ni cha 38 ambacho 

Mheshimiwa Zitto Kabwe na yeye ameleta amendment. Kwa 

hiyo, naomba tu nikihoji hiki cha 37 halafu tutakapofika cha 38 

nadhani utapata nafasi na Mheshimiwa Zitto. 

 

MHE. MARTHA M. MLATA: Sawa.  

 

(Ibara Mpya iliyotajwa hapo juu ilipitishwa na Kamati ya Bunge 

Zima bila ya mabadiliko yoyote)  

 

Ibara Mpya ya 38 

 

MWENYEKITI:  Kifungu cha 38 kina marekebisho ya 

Mheshimiwa Zitto, Mheshimiwa Mnyika, Serikali, Mheshimiwa 

Mlata kasimama, Mheshimiwa John Cheyo kasimama. Sasa 

nianze na Mheshimiwa Mlata halafu nitakuja kwa Mheshimiwa 

John Cheyo.  

MHE. MARTHA M. MLATA: Mheshimiwa Mwenyekiti, 

ahsante. Ni kifungu hicho ambacho kina makatazo kinazuia 

mtu kumiliki au kutengeneza au kuzalisha bidhaa na kadhalika 

kwamba zinakataza. Lakini nashangaa kwamba haina 

adhabu. Nilipofuatilia kwenye Sheria Mama kwamba kuna 

adhabu yake, lakini ninavyofahamu hata adhabu kwenye ile 

Sheria ni kwamba haikidhi mahitaji ya kifungu hiki. Kwa hiyo 

nilikuwa napenda kujua kwamba tunakwendaje hapa? 

 

MWENYEKITI: Haya Mheshimiwa AG, tunakwendaje hapo?  

 

MWANASHERIA MKUU WA SERIKALI: Mheshimiwa 

Mwenyekiti, tunakwenda hivi; kwenye kifungu hiki cha 38 ilivyo 

sasa ni kwamba kina adhabu. Kifungu kidogo cha pili 

kinasema: “A person who contravene the provision of sub-

section (1) commits an offence and shall upon conviction be 

liable (a), (b)…..” na mpaka tatu pale. Kwa hiyo, kifungu kilivyo 

sasa ni kwamba, Mheshimiwa Mlata aone kwamba kwenye 

jedwali ambalo tumelileta sisi kinatoa adhabu na adhabu 

yenyewe ni kwamba kama mtu ni mkosaji wa kwanza basi 

atakwenda jela kwa kipindi ambacho hakizidi miaka mitano au 

atalipa faini kwa kiwango ambacho hakizidi shilingi milioni kumi 

au akatumikia vyote viwili, atalipa faini kwa kiingereza 

tunasema of not less than three times the value of the 

prevailing retail total price of the goods in respect of each of 

item involved in an act of dealing in counterfeit goods to which 

the offence relates au akapata adhabu zote hizo za faini 

pamoja na kifungo. 

 

Kama atarudia kosa hilo au kama itakuwa mkosaji 

mzoefu basi atakwenda jela kwa kipindi kisichopungua miaka 

15 au to a fine of not less than fifty million shillings or five times 

the value of the prevailing retail price of the goods in respect of 

each of item involved in the particular act of dealing in 

counterfeit goods to which the offence relates or whichever 

amount is greater.   Kwa hiyo, hapa adhabu ni kubwa kuliko 

zilivyokuwa pale kwenye Sheria ya mwanzo na nafikiri 

Mheshimiwa Mlata utaona adhabu inatolewa. Labda kama 

una mapendekezo mengine.  

 

MWENYEKITI: Hapana.  Tunaendelea na nakushukuru AG 

kwa kumwelekeza Mheshimiwa Mlata namna 

tutakavyokwenda. Sasa nimwite Mheshimiwa John Cheyo, 

halafu nitamwita Mheshimiwa Zitto Kabwe.  

 

MHE. JOHN M. CHEYO: Mheshimiwa Mwenyekiti, ahsante 

sana. Kwanza naipongeza Serikali kwa kuchukua hatua ya 

kuweza kuwanusuru Watanzania kuwa na tatizo hili la bidhaa 

fake. Sasa najiuliza tu ni jinsi gani hii Sheria itatekelezeka 

ambapo karibu kila duka katika nchi yetu lina bidhaa fake, ni 

kweli itawezekana baada ya sisi kupitisha hii Sheria kila mmoja 

aende jela miaka mitano na kulipa faini ambazo zimesemwa 

humu au kuna uwezekano wa Mheshimiwa Waziri kufanya sasa 

kampeni ya kuhakikisha kwamba kile kilichofeki akakifukie au 

afanye jambo lolote ambalo linawezekana, lakini asituuzie? 

Kwa hiyo, naangalia utekelezaji halisi. Kwa sasa labda 

Mheshimiwa Waziri angetuelimisha, lakini kwa kuwa nimemsikia 

Mheshimiwa Waziri pia akizungumza amenipa utata zaidi. Yeye 

mwenyewe pia anafikiria anaweza akaweka regulations za 

kupunguza adhabu. Kule Mahakamani watafuata regulations 

au watafuata Sheria kama ilivyosema?  

 

Mheshimiwa Mwenyekiti, la pili. Anazungumzia juu ya 

uwezekano hata wa Wamachinga wasiadhibiwe kikali zaidi. 

Sasa Mmachinga akipelekwa Mahakamani atafuata mawazo 

ya Waziri au atafuata Sheria kama ilivyowekwa? Kwa hiyo 

tunahitaji kwanza kuwa na uhakika kabisa counterfeit ni kitu 

gani na watu waelimishwe. Maana Waziri anasema ubora 

unaweza kuwa sawa lakini ni counterfeit. Sasa ni nini 

tunachotaka kuwaelimisha wananchi? Kwa hiyo, ningependa 

jambo hili liwe bayana na mwisho ni vizuri Waziri ukaweka 

kabisa kwenye Sheria huyu atakayehakikisha Sheria 

inatekelezeka ni nani? Labda ukitueleza haya itasaidia 

utekelezaji.  

WAZIRI WA VIWANDA NA BIASHARA: Mheshimiwa 

Mwenyekiti, kwanza kabisa uwepo na tatizo kubwa katika nchi 

kama alivyosema Mheshimiwa Cheyo usitufanye tukaacha 

kutunga Sheria. Nafikiri tatizo litakapokuwa kubwa ndiyo 

umuhimu wa kutunga Sheria ama kuboresha Sheria 

unaongezeka zaidi. 

 

Mheshimiwa Mwenyekiti, lakini kuhusu elimu ni muhimu. 

Tumekiri wakati tunajumuisha hapa na Waheshimiwa Wabunge 

wengi wamezungumzia umuhimu wa kutoa elimu na hata 

tunavyozungumza sasa hivi ni kwamba, wafanyabiashara 

wanapata elimu vilevile ya umuhimu wa kutokufanya biashara 

ya bidhaa bandia na kuna adhabu ambazo zitatolewa. Sasa 

hili suala la Machinga halikutokana na Wizara wala Serikali. 

Mawazo ya Waheshimiwa Wabunge hapa yalikuwa ni 

kwamba kama mtu anauza bidhaa labda ana tai kumi au 

viatu pair mbili amekamatwa vikiwa counterfeit na akasaidia 

kutupeleka kwa yule ambaye amemuuzia, yule ambaye ni 

main importer, au yule ambaye ni manufacturer, basi huyo 

kuwepo na uwezekano wa kupunguziwa adhabu. 

 

Mheshimiwa Mwenyekiti, sasa niseme tu hilo na akienda 

Mahakamani Hakimu anaweza kuona kwamba huyu mtu 

ametoa ushirikiano na kwa sababu kuna wigo wa adhabu 

Hakimu anaweza akampa minimum sentence ambayo ni 

allowable na bylaw. Lakini hatusemi kwamba Mmachinga 

ambaye amekamatwa na tai au viatu yeye amesamehewa 

just kwa sababu ametuonyesha yule ambaye amemuuzia. 

Tunasema wote wamevunja Sheria, lakini kama wanatoa 

ushirikiano nafikiri Mahakama inaweza ikampa the minimum 

allowable punishment ambayo iko provided by the law.   

  

MWENYEKITI: Waheshimiwa Wabunge, naomba nitumie 

mamlaka niliyopewa kwa Kanuni ya 28(5).  Kwa umuhimu wa 

huu Muswada tunaomba tukubaliane tu kwa mujibu wa Kanuni 

niongeze nusu saa zaidi ili tuendelee kupitia hivi vifungu kwa 

kuzingatia majedwali ya mabadiliko yaliyoletwa na 

Waheshimiwa Wabunge. Kwa hiyo, Kanuni hiyo inanipa 

Mamlaka ya kutoa taarifa hiyo na kuendelea na kazi. Kwa 

hiyo, baada ya kusema hayo, naomba niwaarifu kwamba 

nimeshaongeza nusu saa zaidi na tunaendelea na hivi vifungu 

katika huu Muswada. Mheshimiwa Cheyo Kanuni hainiruhusu 

wewe kurudia kwa sababu hukuleta amendment. Nitamwita 

Mheshimiwa Mnyika.  

 

MHE. JOHN J. MNYIKA: Mheshimiwa Mwenyekiti, 

nashukuru. Kifungu hicho cha 37 sasa kinasomeka cha 38(1)(g). 

Nimependekeza kwamba neno except liondolewe kwenye ile 

sentensi iliyokuwa inasomeka “import into, export, transit 

through or trans-ship within or outside Tanzania, except for 

private or domestic use of the importer or exporter of any 

counterfeit goods.” 

 

Kwa jinsi kifungu kilivyo hivi sasa maana yake ni kwamba, 

Mtanzania ama mtu mwingine anaruhusa ya kuingiza bidhaa 

fake ya kusafirisha kwenda nje ili mradi tu ni kwa ajili ya 

matumizi binafsi au matumizi ya nyumbani. Sasa hiki kifungu 

kina madhara makubwa mawili. Madhara ya kwanza ni rahisi 

sana watu kuingiza bidhaa fake au kupeleka nje bidhaa fake 

kwa kivuli cha matumizi binafsi au matumizi ya nyumbani 

kumbe ndani yake kuna matumizi ya kibiashara na yenye 

athari kubwa kwa Taifa. Kwa hiyo, huo ni mwanya wa kwanza 

ambapo kifungu hiki kinatengeneza.  

 

Mheshimiwa Mwenyekiti, wa pili ambao kifungu hiki 

kinatengeneza ni kwamba, bidhaa hizi fake zinaweza 

zikaingizwa kwa matumizi hayo hayo ya binafsi au ya 

nyumbani lakini zikawa na madhara makubwa sana. Kwa 

mfano, mtu anaweza akaleta vifaa vya umeme vibovu 

akafunga kwenye nyumba yake, nyumba ikaungua. Au mtu 

akaleta bidhaa fake za vyakula na akapata athari, ama mtu 

akaamua kuchukua bidhaa za wasanii akazipeleka nje lakini 

akasema nazipeleka nje ame-forge nakala za video za wasanii 

ama filamu ama muziki akapeleka nje lakini akasingizia 

kwamba zinapelekwa kwa ajili ya matumizi binafsi kule 

zinapokwenda. Sasa ili kuondoa huo mwanya wa haya 

mambo kutumika vibaya, ni kuondoa hilo neno except kwenye 

kifungu husika.  

 

Mheshimiwa Mwenyekiti, naelewa kwamba Mheshimiwa 

Waziri kwenye majibu yake alisema kwamba, madhumuni ya 

hiki kifungu kuna bidhaa ambazo Madaktari wanaweza 

wakaelekeza zikawa ni counterfeit, lakini zikawa ni za muhimu 

na inawezekana kama nitaingia kwenye kichwa cha 

Mheshimiwa Waziri, duniani kuna mjadala mkubwa sana sasa 

hivi kwenye madawa ya kurefusha maisha ya wanaoishi na 

virusi vya UKIMWI kwa maana ya yale madawa generic na 

yale ambayo hayaitwi generic. Kwa hiyo, yale generic wakati 

mwingine yanaitwa counterfeit kwa nchi ambazo zina-

standard zile za kuyaita counterfeit. Badala ya kuweka kifungu 

cha Sheria ambacho kinafungua Pandora box na kuruhusu 

mianya mipana kuwe na provision tofauti ya kisheria sio hapa, 

inayoweka exception na kuweka mazingira ya exception 

ambayo yatakuwa na chombo cha oversight. Maana bahati 

mbaya hii kuruhusu mianya huwa inatumika vibaya. Ili mianya 

isitumike vibaya kwa hizo sababu za kiafya. Lakini sababu zote 

hiki kifungu kikiachwa kitakuwa na madhara makubwa sana 

na kitakwaza vita nzima ya kupiga vita bidhaa fake kuingia 

ndani au kusafirishwa kwenda nje ya nchi.  Nakushukuru.  

 

MWANASHERIA MKUU WA SERIKALI: Mheshimiwa 

Mwenyekiti, hoja ambayo Mheshimiwa Mnyika anatoa ina 

nguvu lakini ina nguvu ambayo haiangukii kwenye nguvu ya 

Sheria. Kinachozuiwa hapa ni kuweka counterfeit goods for 

selling ili watu wanunue. Kwa sababu Sheria yenyewe ambayo 

anai-refer ni hii ya Merchandize Act. Kwa mfano, mimi nina saa 

hapa na wengine nafikiri wanazo tu nyingi. Hii ni Omega lakini 

inaweza ikawa ni counterfeit. But I am not putting this for sale. 

Naweza kuwa nimevaa nguo yangu hii hapa ni counterfeit. 

Mheshimiwa Mwenyekiti, lakini, nikishaweka hii saa 

kwenye duka for exposure nafanya kosa na ndiyo maana ya 

kifungu hiki ambacho Mheshimiwa Waziri alieleza, ukikisoma 

vizuri, kinasema nini…angalia (g) ile “if you import into or export 

or transit through or trans-ship within or outside Tanzania except 

for private or domestic use by the importer or exporter any of 

the such counterfeit goods…then…” Exception hii inatokana 

na nini, kwamba I will not be distributing the goods for sale. 

Ukianza pale kwenye (a), ukiweka kwenye (b), ukienda kwenye 

(c), intention yako ni nini? Ee, kwa sababu counterfeit good 

siyo lazima iwe fake. Siyo lazima iwe fake, nafikiri hapa ndiyo 

tatizo linakuja kwamba tunatumia lugha laini mno. Counterfeit 

is not fake. This omega is like any other omega except for… 

 

MJUMBE FULANI: Property rights! 

 

 MWANASHERIA MKUU WA SERIKALI: Yes, property rights.  

 

 Mheshimiwa Mwenyekiti, kwa hiyo, hii ni vizuri kuifahamu 

na Watanzania wafahamu kwamba tunachozuia hapa…na 

asubuhi nilisikia watu wanaozungumza kuhusu hata hizi kanda 

za wanamuziki na kuna Mbunge mmoja nilikuwa napenda 

sana nyimbo zake za ku-rap, nimemsikia leo aki-rap kwenye hili. 

Ni kweli kabisa, lakini mahali pake siyo hapa. Mahali pake ni 

kwenye Copyrights na Neighbouring Rights.  

 

 Mheshimiwa Mwenyekiti, kwa hiyo, nasema kwamba, 

kifungu kilivyo, ukiondoa ile exception iliyoko kwenye (g), kwa 

kweli hautakuwa unafanya haki kwa watu ambao wanafanya 

hivyo bila nia ya kutaka kuuza hivyo vitu. 

 

Mheshimiwa Mwenyekiti, ahsante sana.  

 

 MHE. JOHN J. MNYIKA: Mheshimiwa Mwenyekiti, kwanza 

watu ambao wanaweza kusafiri nje ya nchi akaenda kwenye 

sehemu ya original au ya origin na kununua bidhaa, whether 

counterfeit ni fake ama ni substandard ni mjadala mwingine, 

nakubaliana na hiyo hoja, ni watu kama Mheshimiwa 

Mwanasheria Mkuu. Ni kwamba anasafiri nje ya nchi, 

ananunua saa ya Omega, anaingia nayo ndani ya nchi lakini 

siyo Omega halisi. Watumiaji wa ndani wananunua ndani. Sasa 

bahati mbaya katika nchi yetu viwanda vingi vimekufa, kwa 

hiyo, wananunua kutoka bidhaa zilizoletwa.  

 

Mheshimiwa Mwenyekiti, kwa hiyo, ukisharuhusu huu 

mwanya, maana yake ni kwamba tunaruhusu watu wetu 

wanunue bidhaa ambazo zina madhara kwao. Siyo counterfeit 

zote ni fake, lakini madhara ya kuwa na counterfeit goods 

nchini hivi sasa ni kuwatia umaskini Watanzania. Mtu ananunua 

TV, anakaa nayo siku mbili, siku tatu TV imekufa, anatakiwa 

atumie pesa akanunue nyingine. Lakini kwa sababu 

ameambiwa counterfeit maana yake siyo fake, ananunua. 

 

Mheshimiwa Spika, sasa kama tunataka ku-insure 

standard ni lazima tuzibe hii mianya ya visingizio ambavyo kwa 

kweli haviwagusi wananchi walio wengi kwa sababu wananchi 

walio wengi wananunua mtaani. Kama unataka principle ni 

kuzuia zisiingie kwenye soko, hiyo principle isifunguliwe mianya 

kwa watu wengine kuingiza kinyemela.  

 

Mheshimiwa Mwenyekiti, Mheshimiwa AG anasema 

mambo ya wasanii hayahusiki hapa. Mambo ya wasanii 

yanahusika sana, kwa sababu hapa hii sheria inahusu 

counterfeit goods za aina zote. Hata kazi za wasanii kwa sheria 

hii sasa hivi, mtu anaweza kabisa kuchukua bidhaa ya sanaa 

ya filamu au ya muziki ya Tanzania ambayo haina nembo, 

msanii asinufaike, akapita nayo airport, aka-export, akasema 

kwamba hii ni kwa ajili ya domestic use na private use huko 

ninakokwenda Marekani au wapi au sehemu nyingine yoyote. 

Kwa nini turuhusu mianya ya namna hii. Yaani sijaona bado 

justification whatsoever ya kuruhusu mianya namna hii. Kama 

suala ni la kidaktari liwekewe utaratibu maalum kama hoja ni 

ya kidaktari. Kama tunazungumzia generic drugs ziwekewe 

utaratibu wake maalum. Lakini tukishasema goods maana 

yake vifaa vya umeme, vifaa vya majumbani, vifaa vyote 

hivyo. 

 

Mheshimiwa Mwenyekiti, athari zake ni kubwa sana na 

hapa ndipo mahali pake kwa sababu hiki kifungu kinahusu 

Merchandise Act. Haya mambo ya private domestic use 

hayahusiki, kwanza yalipaswa yasiwepo hata kwenye sheria hii. 

Sasa kutaka kuhalalisha kwa kutumia Merchandise Act siyo 

jambo sahihi kabisa. 

 

Mheshimiwa Mwenyekiti, nashukuru. (Makofi) 

 

MWANASHERIA MKUU WA SERIKALI: Mheshimiwa 

Mwenyekiti, nafikiri ni vizuri kutumia sauti, lakini kuitumia vizuri. 

Kwa maana, mtu akija na container, ukienda kule Shanghai 

unachagua, ukitaka quality A ziko, ukitaka substandard, 

ambapo substandard siyo counterfeit, ni bidhaa umenunua tu 

are substandard. Sasa kama una container huwezi kusema 

container ni kwa sababu ya personal use. Mimi nafikiri kwamba 

siyo argument ya kupandishia sauti. Tunachosemea, 

ninachozungumza mimi ni kwamba, mimi kama nimenunua 

(this is not counterfeit)... 

 

(Hapa alikuwa anaonyesha saa yake ya mkononi) 

 

MWANASHERIA MKUU WA SERIKALI:  Siyo counterfeit, 

tuseme ni counterfeit – Omega, napita nayo airport, ananiona 

Afisa wa Biashara, ananiambia this is a counterfeit, iko kwenye 

mkono wangu! Akikuta kwenye briefcase yangu kuna saa 100, 

sitasema hizi ni for personal use. Unajua sheria hii inatekelezwa 

na macho. Hata ukienda Mahakamani kwamba wewe ulikuwa 

na saa Omega 100, unasema ni personal use, how? Kwa hiyo, 

hizo siyo kama unavyofikiria wewe hivyo ndivyo watu wote 

watafikiria. Narudia kwamba counterfeit siyo fake, siyo lazima 

iwe fake. Counterfeit inaweza kuwa nzuri, inaweza kuwa nzuri 

kuliko hata ile yenyewe lakini pia ni mara chache. Lakini pia 

inaweza kuwa ni kwa ajili ya kuigiza kama ile TV. Ile TV, when 

we are talking about counterfeit, ile ni substandard goods 

ambapo sasa wale wanaopitisha lazima wawe macho na 

wenyewe.  

 

Mheshimiwa Mwenyekiti, lakini duniani kote kunahitaji 

utekelezaji wa makini, lakini huwezi kuzuia kabisa kwa sababu 

counterfeit sisi wengine labda vitu ambavyo tunaweza 

kuvinunua vinaonekana ni counterfeit, lakini kwa matumizi yetu 

wenyewe kama ni nguo unavaa, kama ni gari…Counterfeit 

ziko nyingi. 

 

Mheshimiwa Mwenyekiti, kwa hiyo, nafikiri kwamba, 

mapendekezo ya Serikali yalivyo kwenye (g), nashauri kwamba 

Waheshimiwa Wabunge tukubali yawe kama yalivyo. Lakini, 

naungana na Mheshimiwa Mnyika kwamba pia tunahitaji 

katika utekelezaji kuwa makini. Kwa hiyo, vyombo vya 

utekelezaji na vyenyewe viwe makini na nina hakika kwamba 

wanafanya kazi yao vizuri hivi sasa. 

 

MWENYEKITI: Waheshimiwa Wabunge, kwa busara ya Kiti, 

kwa sababu amendments hapo zimeletwa na watu watatu:- 

Serikali, Mheshimiwa Zitto na Mheshimiwa Mnyika, naomba 

nihoji kwanza kifungu hiki tu kusudi tuweze kuelewana, maana 

tukija kuhoji vyote kwa pamoja tunaweza kujichanganya hapa, 

tukapitisha kilichopo na kishichopo.  

 

Hoja ya Kutofanya Marekebisho katika kifungu cha (g) 
 

(Hoja ilitolewa iamuliwe) 

(Hoja iliamuliwa na Kuafikiwa) 
 

 MWENYEKITI: Sasa namwita Mheshimiwa Zitto atupe na 

yeye marekebisho yake, nayo tutawahoji, halafu baadaye 

tuhoji kifungu kizima.  

 

 MHE. KABWE Z. ZITTO: Mheshimiwa Mwenyekiti, nimeleta 

mapendekezo, Jedwali la Marekebisho kipengele hicho cha 

38. Wakati Mheshimiwa Waziri anafanya winding up alitoa 

commitment ya Serikali kuhusiana na mabadiliko makubwa ya 

eneo la copyrights kwa ajili ya kulinda kazi za wasanii.  

 

 Mheshimiwa Mwenyekiti, naomba Mheshimiwa Waziri 

arejee ile commitment kabla sijaweza ku-move hii amendment. 

Tafadhali. Airejee kwa faida ya Taifa na kwa faida ya Bunge.  

 

 MWENYEKITI: Mheshimiwa Waziri, Mheshimiwa Zitto 

pamoja na amendment aliyoleta, amezingatia sana kauli yako 

wakati unajibu hoja za Waheshimiwa Wabunge. Anaomba ile 

commitment ya Serikali ya kufanya marekebisho kwenye sheria 

ya copyright. Sasa hiyo commitment ya Serikali ndiyo 

itakayomsababisha yeye kuondoa jedwali lake la marekebisho 

ili sasa tuhoji kifungu hiki. 

 

 WAZIRI WA VIWANDA NA BIASHARA: Mheshimiwa 

Mwenyekiti, wakati nafanya majumuisho nilisema kwamba, 

mimi na Mheshimiwa Mkulo, Waziri wa Fedha na Mheshimiwa 

Nchimbi tumekutana mara nyingi sana kwa ajili ya suala hilo la 

kuangalia haki za wasanii wa Tanzania kwamba hazipotei. 

Lakini vile vile tumeagiza mamlaka zilizoko chini ya Wizara zetu; 

COSOTA kwa Viwanda na Biashara, TRA kwa upande wa 

Wizara ya Fedha na BASATA kwa upande wa Wizara ya Habari, 

Vijana, Utamaduni na Michezo wakae na wamefanya vikao 

mara tatu. Kutokana na yaliyokubaliwa katika vikao vyote vya 

Waheshimiwa Mawaziri na wajumbe wa zile Kamati, 

Mheshimiwa Mwenyekiti, narudia commitment ya Serikali 

kwamba kwenye bajeti ijayo, Serikali italeta mapendekezo 

makubwa ambayo yatakuwa yamezingatia maoni yote 

ambayo yametolewa na BASATA, COSOTA na TRA kuhusu 

namna bora ya kulinda haki za wasanii wa aina zote katika 

nchi yetu ya Tanzania. 

 

 MHE. KABWE Z. ZITTO: Mheshimiwa Mwenyekiti, nilikuwa 

nataka hiyo commitment ili itakapofika siku ya bajeti tutumie 

Hansard hii kuhakikisha kwamba commitment hiyo 

imetekelezwa. Kwa maana hiyo ni kwamba naondoa 

amendment yangu ambayo nimeileta.  

 

 MWENYEKITI: Nakushukuru na nafikiri kwamba Serikali iko 

makini, inavyofanya commitment hapa inaelewa nini 

inachokifanya.  

 

(Ibara iliyotajwa hapo juu ilipitishwa na Kamati ya Bunge Zima 

bila ya mabadiliko yoyote) 

 

Ibara Mpya ya 39 

Ibara Mpya ya 40 

Ibara Mpya ya 41 

Ibara Mpya ya 42 

Ibara Mpya ya 43 

 

(Ibara Mpya zilizotajwa hapo juu zilipitishwa na Kamati ya 

Bunge Zima bila ya mabadiliko yoyote) 

 

Ibara Mpya ya 44 

 

 MHE JOHN J. MNYIKA: Mheshimiwa Mwenyekiti, 

nashukuru. Kwenye kifungu hicho kinachohusika, nina 

mapendekezo kadhaa:- Kuna pendekezo la kuondoa kifungu 

kidogo cha nne (4) kwenye ile 18(b). Kwa sasa kifungu 

kinavyosomeka ni kwamba Chief Inspector (Mkaguzi Mkuu) 

anaweza kwa mamlaka yake akiletewa malalamiko kwamba 

kuna mtu amechapisha kwenye tovuti masuala mbalimbali 

ambayo yameelezwa hapa yanayokinzana na hii sheria, 

anaweza kwa mamlaka yake kumtaka yule mleta malalamiko 

kuweka kwanza dhamana ya fedha ili malalamiko yake 

yaweze kushughulikiwa. 

 

 Mheshimiwa Mwenyekiti, ni maoni yangu na yalikuwa 

maoni ya Kambi Rasmi ya Upinzani kwamba haki ya mtu 

kulalamika isikwazwe kwa kuweka kifungu cha kuweka pesa. 

Nitoe mfano mdogo tu ili niweze kueleweka. Unaweza ukawa 

pale Mwenge kuna mfanyabiashara wa vinyago, halafu 

wafanyabiashara wa vinyago vya pale Mwenge mtu akaja 

akapiga picha vile vinyago vya pale Mwenge halafu 

akaviweka kwenye website Kimataifa for promotion purposes 

na mambo mengine ya uuzaji wa bidhaa. Kwa mujibu wa 

kifungu hiki, yule mfanyabiashara wa vinyago wa Mwenge 

akigundua kwamba mali yake imetumika vibaya, ama 

kutangazwa kwa mali yenyewe na hiyo ni aspect moja, kuna 

aspect nyingine ya bidhaa fake kutangazwa, anapaswa, 

akitaka kulalamika aweke pesa kama dhamana kwa ajili ya 

kulalamika. 

 

 Mheshimiwa Mwenyekiti, hiki kifungu ni kifungu 

kisichohitajika. Ni kifungu ambacho kinaweza kukwaza 

wengine kupata haki. Tuna vyombo vingi ambavyo wananchi 

wakikosewa wanakwenda kulalamika, lakini mara chache 

sana kukuta chombo ambacho mwananchi amekosewa bado 

anatakiwa yeye alipe kwanza pesa (aweke bond) kabla ya 

kwenda kulalamika.  

 

 

Mheshimiwa Mwenyekiti, kwa hiyo, ni mapendekezo 

yangu kwamba kifungu hiki kifutwe ili kuweza kuondoa hayo 

masharti yaliyowekwa.  

 

 Mheshimiwa Mwenyekiti, lakini kwenye kifungu hicho 

hicho vile vile kwa upande wa 18(c). Kuna adhabu ambazo 

zimetolewa kwa watu ambao wametangaza kupitia vyombo 

vya habari bidhaa ambazo ni counterfeit na adhabu 

zilizotolewa zimejikita katika faini na kifungu. Lakini faini 

iliyowekwa haija-cover scenario za mali zenye thamani kubwa 

kutangazwa.  

 

Mheshimiwa Mwenyekiti, kwa hiyo, ni mapendekezo 

yangu kwamba pamoja na adhabu zilizowekwa, kuwekwe 

kifungu kinachotaka adhabu kulingana na thamani ya mali 

iliyohusika au value ya amount kama ambavyo nimeiandika 

kwa lugha ya Kiingereza kwenye submission yangu.  

 

Mheshimiwa Mwenyekiti, naomba kuwasilisha.  

 

MWENYEKITI: Nakushukuru Mheshimiwa Mnyika. 

Mheshimiwa Waziri, maeneo hayo yote mawili, tafadhali. 

 

WAZIRI WA VIWANDA NA BIASHARA: Mheshimiwa 

Mwenyekiti, kwanza la dhamana (bond) halina maana 

kwamba ni fedha ambayo unatoa halafu inapotea moja kwa 

moja, ni fedha ambayo unaitoa, halafu ikionekana kwamba 

huja-abuse ile fursa uliyopata, unarudishiwa. Sasa nataka 

niamini hapa kwamba kama tutaruhusu kila mtu alalamike 

pale ambapo anahisi ameonewa, Mheshimiwa tutakuwa 

tumefungua Pandora Box ambayo kwa hakika itakuwa ni shida 

sana ku-implement sheria hii. Kwa hiyo, ndiyo sababu pekee 

ambayo tumeona kwamba tuweke hiyo bond na haina 

maana ya kwamba tunachukua fedha ya yule mtu. Anaiweka, 

lakini baadaye baada ya suala lake kuangaliwa, basi fedha 

yake anarudishiwa, ndiyo maana ya dhamana.  

 

Mheshimiwa Mwenyekiti, na hili lingine la pili alilolisema 

Mheshimiwa Mnyika, nilizungumza wakati nahitimisha hapa 

kwamba kutaja viwango vya fedha katika sheria hii inaweza 

ikalisababisha Bunge lako kukutana tena baada ya muda 

mfupi, miaka michache kubadilisha tena sheria. Kwa hiyo, 

viwango hivi vya adhabu nilisema kwamba tutaingiza kwenye 

kanuni na kwa suala hili la wanaofanya faulo katika mitandao 

yetu vile vile litaingizwa kwenye kanuni kuhakikisha kwamba 

kila wakati tutaibadilisha kukidhi matakwa ya nchi. 

 

MHE. JOHN J. MNYIKA: Mheshimiwa Mwenyekiti, nikianza 

na hili la pili, Mheshimiwa Waziri hayuko sahihi kusema kwamba 

viwango vitatajwa kwenye kanuni. 

Mheshimiwa Mwenyekiti, ukija kwenye sheria, kifungu cha 

18(c), kwa sasa kinasema hivi:- “Fine not exceeding 20 million 

shillings or imprisonment for a term not exceeding two years”. 

Kwa hiyo, kwa sasa sheria haikuacha kanuni ziweke viwango 

vya adhabu, sheria imekwishataja adhabu ya kifungo na sheria 

imetaja kiwango cha faini.  

 

Mheshimiwa Mwenyekiti, suala ninalolisema hapa ni 

kwamba kwa kuweka ceiling ya milioni 20 kwa mtu ambaye 

ametangaza kwenye vyombo vya habari na kufanya 

promotion ya bidhaa fake, kama monetary value ya bidhaa 

zinazohusika ni milioni 500, mtu anaweza akawa yuko tayari 

kulipa faini ya milioni 20 ya kutangaza kwenye vyombo vya 

habari kwa sababu thamani ya uharibifu anaoufanya ni kubwa 

kuliko kiwango cha faini kilichoko kwenye sheria.  

 

Mheshimiwa Mwenyekiti, sasa ili kuweza kutibu tatizo 

kama hilo, nimependekeza kuingizwa kwenye kifungu cha 

sheria maneno ambayo yata-add option kwa Jaji au 

anayehukumu kuweza kutumia vile vile hii concept ya “not 

exceeding 30% of the loss caused by the plaintiff”, ili kama 

madhara ni makubwa, yule anayetoa hukumu anaamua 

kwamba faini ya milioni 20 kwa madhara haya haitoshi, badala 

yake anatozwa faini kulingana na madhara ambayo 

yamesababishwa. Kwa hiyo, hilo halihitaji kuwekwa kwenye 

kanuni kwa sababu tayari kwenye sheria yenyewe 

kumeshawekwa hukumu nyingine.  

 

Mheshimiwa Mwenyekiti, nadhani kwamba, hili ni jambo 

ambalo upande wa Serikali unaweza kulikubali kabisa.  

 

Mheshimiwa Mwenyekiti, kwenye jambo la pili la uwekaji 

wa bond, kila siku wananchi wakikosea kuhusiana na simu 

wanalalamika TCRA kama mtu hajatendewa haki kwenye 

simu, asipotendewa haki kwenye umeme analalamika EWURA, 

watu wasipotendewa haki mbalimbali nyingine za kibiashara 

kwenye sheria nyingine kuna vyombo wana-complain.  Sasa ni 

kwa nini katika suala hili la watu kutangaza bidhaa feki kwenye 

mtandao au watu kutangaza bidhaa za watu bila ridhaa yao 

kwenye mtandao, anayelalamika analazimishwa kwanza 

aweke bond, whether hiyo bond anarudishiwa au harudishiwi it 

doesn’t matter, suala ni kwamba je, kila mtu ana uwezo wa 

kuweka bond ili alalamike? Hilo ndiyo suala la msingi, sasa 

intellectual property right nyingine ni za watu maskini kabisa ila 

wana vipaji vyao na uwezo wao. 

 

MWENYEKITI: Muda... 

 

MHE. JOHN J. MNYIKA: Mheshimiwa Mwenyekiti, 

nakushukuru. 

 

MWENYEKITI: Mheshimiwa Mnyika naomba uheshimu 

muda.  AG! 

 

MWANASHERIA MKUU WA SERIKALI: Mheshimiwa 

Mwenyekiti, tunatetea wananchi, lakini tuwatetee kwa misingi 

ambayo inaeleweka vizuri kabisa.  Hili si jambo geni, kwenye 

Sheria ya Uchaguzi, katika kesi za uchaguzi watu wanaweka hii 

dhamana, kwa sababu kuna watu wengine ambao 

hawawatakii wenzao mema, wanawazushia kesi na 

zinawasumbua, tunasema weka dhamana kwanza na sasa 

tumeweka masharti kwamba, Mahakama itasema huyu 

aweke au asiweke na wengine hawaweki kabisa. 

 

Mheshimiwa Mwenyekiti, ukisoma kifungu ambacho tupo, 

Kifungu cha 18(b) Kifungu kidogo cha (4) naomba nikisome: 

“The Chief Inspector may, siyo shall, his reasonable discretion, 

maneno yaliyotumika hapa ni reasonable discretion and the 

powers conferred upon him under subsection two, decline to 

accept complains of material intellectual property rights on 

whose behalf the power is to be exercised has furnished 

security of the Chief Inspector. Kwa hiyo, hii siyo automatic, 

Chief Inspector ataona kama huyu ni mtu wa kutoa hii 

dhamana au siyo, lakini huwezi kuruhusu kila mtu analalamika, 



11 APRILI, 2012 

 213 

unasema go ahead, utazua mambo ya uonevu. Kwa sababu 

hata hao unaowasema kwamba, ni watu ambao hawana 

uwezo na wenyewe pia ni wasumbufu. 

 

Kwa hiyo, ni lazima ulinde watu wengine na tunampa 

Chief Inspector mamlaka ya kuona kama tulivyowapa Majaji, 

kwamba mimi nafungua kesi dhidi ya Mzee Cheyo, 

namheshimu sana Mzee Cheyo, lakini sasa umefika uchaguzi 

nategemea kwenda Bariadi kugombea kule mwaka 2015, 

ananishinda, namwekea kesi, wanasema bwana ni lazima 

uweke fedha, nasema hapana, hii ni haki yangu ya msingi na 

yeye pia ana haki yake ya msingi ya kusumbuliwa. 

 

Mheshimiwa Mwenyekiti, hili la Chief Inspector kuwa na 

discretion, hii ni sawasawa. Hili la 18(c) kama Mwanasheria 

niliyesomea Sheria za Biashara na Sheria ya Fedha, mantiki ya 

hoja ni nini?  Mantiki ya Mheshimiwa Mnyika ni kwamba, kama 

mtu amesambaza vinyago vile na yule mwenye website 

akapata fedha ni lazima kuwe na uwezo wa kupiga mahesabu 

u-calculate loss.  Ukishapata loss unaweza kusema sasa 

kwamba percentage fulani kama anavyosema tulipe.  

Kilichofanyika hapa ni kutaja kutumia mkono, kwamba adhabu 

itakuwa ni kiwango kisichozidi milioni ishirini. 

 

Mheshimiwa Mwenyekiti, nashauri kwamba, tukubaliane 

na Mheshimiwa Mnyika kwamba hii adhabu iwe pegged 

kwenye kile kiwango cha loss, kama huyu ambaye sasa wewe 

unamwita ni mtu wa chini ataweza kupiga mahesabu na kujua 

amepata loss kiasi gani, inaweza kuwa ni zaidi ya milioni ishirini 

na inaweza kuwa ni chini ya milioni ishirini. 

 

Mheshimiwa Mwenyekiti na Waheshimiwa Wabunge 

nawaomba tukubaliane na Mheshimiwa Mnyika kwamba yale 

maneno tuingize not exceeding 30 percent of the loss caused 

by plaintiff.  Nafikiri kwamba hiyo itaweka usawa ambao 

unawianika katika hoja nzima ya masuala kama haya. 

MWENYEKITI: Waheshimiwa Wabunge, sasa naomba 

niwahoji kama ifuatavyo; marekebisho ya Mheshimiwa Mnyika 

katika kifungu kile kidogo cha 18(b), kifungu kidogo cha (4) 

Mwanasheria Mkuu ametoa hoja na kutetea kwamba yabaki 

kama yalivyo. Sasa naomba niwahoji kwanza katika kifungu 

hicho, wanaoafiki marekebisho ya Mheshimiwa Mnyika 

yasikubaliwe ila eneo hilo libaki kama lilivyowekwa na Serikali 

waseme ndiyo. 

 

WABUNGE: Ndiyo. 

 

MWENYEKITI: Wasioafiki waseme siyo! 

 

WABUNGE: Siyo. 

 

MWENYEKITI: Kwa hiyo, walioafiki wameshindwa, kwa hiyo, 

kifungu kile cha nne (4) kinabaki kama kilivyo. Sasa tukienda 

katika kifungu kile cha 18(c), marekebisho… 

  

MWANASHERIA MKUU WA SERIKALI: Mheshimiwa 

Mwenyekiti, walioafiki wameshinda. 

 

MWENYEKITI: Eeh, walioafiki wameshinda, nimesema 

ndiyo.  

 

WABUNGE: Umesema wameshindwa. 

 

MWENYEKITI: Hapana, nimesema wameshinda. Haya 

naomba niseme vizuri, walioafiki katika kutokufanya 

marekebisho katika kifungu kidogo cha nne (4) wameshinda, 

kwa hiyo, kinabaki kama kilivyoletwa na Serikali.  Nawashukuru 

Waheshimiwa Wabunge. (Makofi)  

 

(Kifungu kilichotajwa hapo juu kilipitishwa na Kamati ya Bunge 

Zima bila ya mabadiliko yoyote) 

MWENYEKITI: Sasa kwenye 18(c), Mheshimiwa Mnyika 

ameleta mabadiliko, ameongeza maneno katika kile kifungu 

kidogo cha (b), Mwanasheria Mkuu wa Serikali anakubaliana 

na ongezeko la mabadiliko yaliyoletwa na Mheshimiwa 

Mnyika, sasa naomba niwahoji, wanaoafiki kwamba sasa 

ongezeko la maneno yaliyoletwa na Mheshimiwa Mnyika 

kwenye jedwali la marekebisho sasa yaingizwe rasmi katika kile 

kifungu kidogo cha (b) waseme ndiyo. 

 

WABUNGE: Ndiyo. 

 

MWENYEKITI: Wasioafiki waseme siyo 

 

WABUNGE: Siyo. 

 

MWENYEKITI: Wasioafiki wameshindwa.  Kwa hiyo, Kifungu 

hicho kitarekebishwa na jedwali lile lililoletwa na Mheshimiwa 

Mnyika litachukuliwa. 

 

(Kifungu kilichotajwa hapo juu kilipitishwa na Kamati ya Bunge 

Zima pamoja na marekebisho yake) 

 

(Bunge lilirudia) 

 

TAARIFA 

 

WAZIRI WA VIWANDA NA BIASHARA: Mheshimiwa 

Mwenyekiti, naomba kutoa taarifa kuwa Kamati ya Bunge 

Zima imeupitia Muswada wa Sheria ya Marekebisho ya Sheria 

za Biashara (The Business Laws (Miscellaneous Amendments) 

Bill, 2011), Kifungu kwa Kifungu na kukubali pamoja na 

marekebisho. Naomba kutoa hoja kwamba Muswada wa 

Sheria ya Marekebisho ya Sheria za Biashara (The Business Laws 

(Miscellaneous Amendments) Bill, 2011) kama ulivyorekebishwa 

sasa ukubaliwe. 

 

Mheshimiwa Mwenyekiti, naomba kutoa hoja.  (Makofi) 

WAZIRI WA KATIBA NA SHERIA: Mheshimiwa Mwenyekiti, 

naafiki. 

 

(Hoja ilitolewa iamuliwe) 

(Hoja iliamuliwa na Kuafikiwa) 

 

(Muswada wa Sheria ya Serikali Ulisomwa Mara ya Tatu na 

Kupitishwa na Bunge) 

 

MWENYEKITI: Waheshimiwa Wabunge, Muswada huo sasa 

umepitishwa rasmi na Bunge na baada ya kupitishwa rasmi na 

kufuata taratibu zote utapelekwa kwa Rais na Rais 

akishamaliza utaratibu wake wa Kikanuni na wa Kikatiba basi 

sheria hiyo itaanza kutumika ndani ya nchi yetu. 

 

Waheshimiwa Wabunge, kabla sijaahirisha shughuli hizi za 

leo nina matangazo hapa.  Tangazo la kwanza, tumepokea 

tena taarifa kuhusu tishio la Tsunami, naomba nimshukuru 

Mwenyezi Mungu kwamba hali inaanza ku-stabilise na lile tishio 

linaanza kuondoka.  Hapa naambiwa kwamba kutokana na 

uchunguzi wa hivi punde vipimo vya mawimbi katika Bahari ya 

Hindi vinaonesha kupungua kwa tishio la athari ya Tsunami 

katika pwani ya Tanzania.  Hata hivyo, safari za boti katika 

maeneo ambayo yalikuwa chini ya tishio zinaweza kuendelea 

huku tahadhari ya mikondo ya bahari ya haraka ocean 

currents ikiendelea kuzingatiwa kwa saa tatu zijazo. 

 

Waheshimiwa Wabunge tunaambiwa taarifa hii inaashiria 

kupungua na hatimaye kutokuwepo kwa tishio la Tsunami 

hatarishi katika pwani ya Tanzania, lakini taarifa tutaendelea 

kuzipokea kadri hali itakavyokuwa inaendelea. 

 

Waheshimiwa Wabunge, tangazo lingine ambalo lipo 

mezani kwangu nimeombwa niwatangazie Wabunge kwamba 

ibada ya marehemu Edward Moringe Sokoine itafanyika kesho 

tarehe 12 Aprili, kuanzia saa nane mchana huko Dakawa, 

hivyo Wabunge wanaalikwa kuhudhuria Ibada hiyo. Kwa wale 

watakaokwenda kutakuwa na usafiri wa minibus kutoka hapa 

Ofisi ya Bunge saa tano asubuhi. 

 

Vile vile, nimepokea mwaliko kutoka kwa Mheshimiwa 

Badwel, anatoa mwaliko kwa Wabunge wanaotaka kuona 

teknolojia mpya ya kutengeneza umeme kwa kutumia upepo, 

anasema vijana wetu wa VETA wamebuni teknolojia hiyo na 

maonyesho yatafanyika kesho saa tisa njia ya kuelekea Chuo 

Kikuu.  Wanaohitaji kwenda kuona hiyo teknolojia mpya 

wawasiliane naye. 

 

Waheshimiwa Wabunge naomba niwashukuru sana kwa 

shughuli hii ya leo, nadhani hapa tumefikia mwisho, niwaombe 

Wabunge wa CCM kwamba kutakuwa na kikao baada ya 

shughuli hii ya jioni kwa hiyo tutaendelea na kikao chetu na 

baada ya kusema hayo, naahirisha sasa shughuli za Bunge 

mpaka kesho saa tatu asubuhi. 

 

(Saa 2.14 usiku Bunge liliahirishwa mpaka siku ya Alhamisi, 

 Tarehe 12 Aprili, 2012 Saa Tatu Asubuhi) 

NOTICE 

 

 

This Bill to be submitted to the National Assembly is published 

for general information to the public together with a statement 

of its objects and reasons. 

 

Dar es Salaam,                   PHILLEMON L. 

LUHANJO, 

    28th July, 2011     Secretary to the Cabinet 

 

 

A BILL 
 

for  

 

An Act to amend laws which regulates the conduct of business 

with a view to create more condusive climate for doing 

business in Tanzania.  

 

ENACTED by Parliament of the United Republic of Tanzania. 

 

PART I 

PRELIMINARY PROVISIONS 

 

Short title  1. This Act may be cited as the Business 

Laws (Miscellaneous Amendments) Act, 

2011. 

  

Amendmen

t of Business 

Laws 

 2.  The laws specified in Parts II, III, IV, V, 

VI, VII, VIII and IX are amended in the 

manner specified in their respective Parts. 

  

PART II 

AMENDMENT OF THE BUSINESS NAMES (REGISTRATION) ACT, 

(CAP.213) 

Constructio

n 

Cap.213  

 3.  This Part shall be read as one with 

the Business Names (Registration) Act, 

hereinafter referred to as “the principal Act”. 

  

Amendmen

t of the long 

title 

 4. The principal Act is amended in the 

long title by repealing and substituting for it 

the following: 

 “An Act to provide for the registration 

of firms, individuals and 

corporations carrying on business 

under a business name and to 

provide for other related matters.” 

Amendmen

t of section 

1 

 5. The principal Act is amended in 

section 1, by deleting the word 

“(Registration)”. 

  

Amendmen

t of section 

2 

 6.  The principal Act is amended in 

section 2, by- 

 (a) inserting the words “every trade 

and” between the words “includes” 

and “profession” appearing in the 

definition of the term “business”; 

 (b) adding in its appropriate 

alphabetical order the following 

new definitions: 

 ‘“carrying on business” includes 

establishing a place of 

business and soliciting or 

procuring any order from 

any person in Tanzania; 

  “the Registrar” means the 

Registrar or any of the 

Deputy Registrars performing 

the functions of registration 

of business names under this 

Act;   

 “Minister” means the Minister 

responsible for trade;  

 “corporation” means any legal 

person that possess a 

corporate personality status; 

 “correspondence address” 

includes e-mail, fax, website 

and telephone numbers; 

and 

 “surname” in relation to a peer or 

person usually known by a 

title different from his 

surname, means that title.” 

  

Amendmen

t of  section 

3 

 7.  The principal Act is amended in 

section 3, by- 

 (a) deleting subsection (1) and 

substituting for it the following: 

  “(1) The Minister may 

appoint a Registrar, Deputy 

Registrar and such Assistant 

Registrars as may, from time to 

time, be required for the purposes 

of this Act. ”; and 

 (b) inserting the words “and Assistant”  

between the words “Deputy” and 

“Registrar” appearing at the end of 

subsection (2). 

  

 8.  The principal Act is amended in 

section 6(1), by- 

Amendmen

t of  section 

6 (a) deleting the words “send by post” 

appearing in subsection (1); 

 (b) adding the phrase “its postal and 

any other correspondence address” 

at the end of paragraph (a); and 

 (c) deleting the phrase “twenty one 

years, it shall be sufficient for him to 

state his age as full age” appearing 

in the proviso and substituting for it 

the phrase “eighteen years, and 

that the use of general terms such as 

wholesale, retail, general 

merchandise to describe nature of 

business is avoided.” 

  

Amendmen

t of section 

8 

 9.  The principal Act is amended in 

section 8, by deleting the words “twenty-

eight” and substituting for them the word 

“fourteen”.  

  

Amendmen

t of section 

9 

 10.  The principal Act is amended in 

section 9 as follows: 

 (a) in subsection (1), by- 

 (i) deleting paragraph (b) 

and substituting for it the 

following new paragraph 

(b): 

                       

  

“(b) which is expressing or 

implying the sanction, 

approval or patronage of 

the Government;”; 

 (ii) adding immediately after 

paragraph (d) the 

following new paragraph 

(e): 

   “(e) which in the opinion 

of the Registrar,  is 

undesirable;”. 

 (iii) deleting the “full stop” 

and substituting for it a 

“comma” and inserting 

immediately thereafter  

the word “and”; 

 

 (b) in subsection (3), by deleting the 

words “twenty-eight” and 

substituting for them the word 

“fourteen”; and 

 (c) in subsection (4), by deleting the 

phrase “whose decision shall be 

final”. 

  

Amendmen

t of section 

11 

 11.  The principal Act is amended in 

section 11, by deleting the words “twenty-

eight” and substituting for them the word 

“fourteen”. 

  

Amendmen

t of section 

12 

 12.  The principal Act is amended in 

section 12, by- 

 (a) deleting subsection (1) and 

substituting for it the following new 

subsection: 

  “(1)  Where a business name 

sought to be registered under this 

Act is in contravention of section 

9(1) or is by inadvertence or 

otherwise, registered, the Registrar 

may submit, by correspondence 

address, a notice addressed to 

the person in relation to whom the 

name is  registered at the place 

shown in the register where 

business is carried on under that 

name: 

 (a) stating the Registrar’s 

proposal to cancel the 

registration of that name 

upon expiration of a 

period of not more than 

twenty one days; and 

 (b) stating the reasons for 

the proposed 

cancelation.”; 

 (b)  deleting the phrase “whose 

decision shall be final” appearing in 

subsection (2). 

  

Amendmen

t of section 

13 

 13.  The principal Act is amended in 

section 13, by deleting the words “two 

hundred” and substituting for them the words 

“five hundred”. 

  

Amendmen

t of section 

18 

 14.  The principal Act is amended in 

section 18, by deleting the words “five 

thousand” and substituting for them the 

words “one hundred thousand”.  

  

Amendmen

t of section 

20 

 

 15.  The principal Act is amended in 

section 20 ,by- 

(a) deleting the words “to send by 

correspondence address or” 

appearing in subsection (1) and 

substituting for them the word “to”; 

and 

 (b) adding immediately after 

subsection (4) the following new 

subsections: 

   “(5) Upon removal from register, 

any firm, individual or corporation, 

that firm, individual or corporation 

shall, within twenty one days, from 

the date of the expiration of the 

notice of removal from the register, 

surrender to the Registrar, any 

certificates issued under this Act. 

   (6) Upon receipt of a certificate 

in terms of subsection (4), the 

Registrar shall cancel that 

certificate.” 

  

Addition of 

section 25A  

 16.  The principal Act is amended by 

adding immediately after section 25 the 

following new section: 

  “Fo

rms 

 25A.   Every certificate issued 

under this Act shall be in the form set 

out in the Second Schedule to this 

Act.” 

  

 

PART III 

AMENDMENT OF THE COMPANIES ACT,  

(CAP. 212) 

  

Constructio

n Cap.212 

 17.  This Part shall be read as one with 

the Companies Act, hereinafter referred to as 

“the principal Act”. 

  

Amendmen

t of section 

3 

 18.   The principal Act is amended in 

section 3(1),  by deleting a full stop at the 

end of that subsection and insert thereat the 

phrase “save for a limited liability single 

shareholder company formed by an 

individual.” 

  

Amendmen

t of section 

4 

 19.  The principal Act is amended in 

section 4(1), by inserting  between the words 

“English” and “language” the words “or 

Kiswahili”. 

  

 

Amendmen  20. The principal Act is amended in 

t of section 

9 

section 9(2), by inserting  between the words 

“English” and “language”, appearing in 

paragraph (a), the words “ or Kiswahili”. 

  

Amendmen

t of section 

14 

 21. The principal Act is amended in 

section 14(2), by adding immediately after 

the words “or registered officer” the phrase 

“e-mail addresses, telephone, fax numbers 

and websites, if any”. 

  

Amendmen

t of section 

26 

 22.   The principal Act is amended in 

section 26, by- 

 (a) designating the contents of 

section 26 as subsection (1); 

 (b) deleting a full stop at the end of 

subsection (1) as 

re-designated and inserting thereat 

the phrase “save for limited liability 

single shareholder company”; and 

 (c) adding immediately after 

subsection (1) the following new 

subsection: 

  “(2)   The single shareholder 

shall, where he contravenes the 

provisions of this Act, be sued 

personally and in his own name.” 

  

Addition of 

section 26A 

 23.  The principal Act is amended by 

adding immediately after section 26 the 

following new section: 

  “Sin

gle 

shar

e-

hold

er 

 26A.-(1) A limited liability single 

shareholder company shall be formed 

by one member. 

    (2)   The company’s list of 

members shall contain: 

   (a) the name and address of 

the sole member; and 

   (b) identification and a 

statement that the company 

contains only one member. 

    (3) Where the membership of a 

limited liability single shareholder 

company increases from one to two 

or more, the occurrence of that event 

shall be entered into the company’s 

register of members with- 

   (a) the name and address of 

the person who was formerly 

the sole member; 

   (b) a statement that the 

company ceased to have 

one member; and 

   (c) the date on which that 

event occurred. 

    (4) A company or any officer of 

the company who contravenes the 

provisions of this section commits an 

offence and shall on conviction be 

liable to a fine of shillings five million or 

to imprisonment for a term of two 

years or to both. 

    (5) The Minister may make 

regulations and rules for carrying out 

the provisions of this section.” 

    

Amendmen

t of section 

69 

 24.  The principal Act is amended in 

section 69(4), by deleting the words “five 

working days” and substituting for them the 

words “fourteen working days”. 

Amendmen

t of section 

186 

 25.   The principal Act is amended in 

section 186, by deleting a full-stop at the end 

of that section and inserting thereat the 

phrase “save for a limited liability single 

shareholder company which shall have one 

Director.”  

  

 

Amendmen

t of section 

187 

 26.  The principal Act is amended in 

section 187, by adding immediately after 

subsection (3), the following new subsection: 

  “(4)  The requirement for a 

company to have a Secretary as 

provided for under subsection (1) shall 

not be necessary for  a limited liability 

single shareholder company. 

  

Amendmen

t of section 

275 

 27.  The principal Act is amended by 

repealing section 275 and substituting for it 

the following provisions: 

  “Juris

di-

ction 

to 

wind-

up 

com

pani

es 

regist

ered 

in 

Tanz

ania 

 275.-(1)   The High Court shall 

have jurisdiction to wind up any 

company registered in Tanzania 

and a body corporate as provided 

for in section 279(1). 

    (2)  The District or Resident 

Magistrate Court shall have original 

jurisdiction to wind-up a single 

shareholder company registered in 

Tanzania and a body corporate. 

    (3)  The provisions of sections 

276, 277, 278 and 279C(1) shall not 

apply to a limited liability single 

shareholder company. 

    (4)  The Minister may make 

regulations governing the winding-

up of a limited liability single 

shareholder company.” 

  

Amendmen

t of section 

436 

 28.  The principal Act is amended in 

section 436, by adding immediately after 

subsection (2) the following new subsections: 

  “(3) Where a foreign company 

change its name in the country of 

origin, that company shall, within thirty 

days of the change, submit to the 

Registrar a certified copy of the 

certificate of change of name.  

 

              (4) Upon receipt of the certified 

copy, the Registrar shall issue a 

certificate of change of name. 

  (5) The Registrar shall not issue a 

certificate of change of name of a 

foreign company if the new name is 

similar to the name existing in the 

Register of Companies. 

  (6)   Where the Registrar cannot 

issue a certificate of change in terms of 

subsection (5), the Registrar shall advise 

the foreign company concerned to 

submit an alternative name.” 

 

 

 



11 APRILI, 2012 

 233 

 

 

 

PART IV 

AMENDMENT OF THE TANZANIA TRADE DEVELOPMENT 

AUTHORITY ACT, 

(CAP. 155) 

 

Constructio

n  

Cap.155 

 29.  This Part shall be read as one with 

the Tanzania Trade Development Authority 

Act, hereinafter referred to as “the principal 

Act”. 

  

Amendmen

t of section 

5 

 30.  The principal Act is amended in 

section 5, by- 

 (a) inserting the words “and regulate” 

between the words “integrate” and 

“the” appearing in paragraph (b) of 

subsection (1); 

 (b) adding immediately after 

paragraph (o) the following new 

paragraph: 

 “(p) authorize any person, 

organization or institution 

wishing to undertake within 

and outside Tanzania any 

international trade fair 

exhibition and to facilitate, 

assist and where necessary 

provide consultancy and 

technical advisory services to 

such person, organization or 

institution.” 

  

Amendmen

t of section 

 31.  The principal Act is amended in 

section 12, by - 

12 

 (a) adding immediately after 

paragraph (c) the following new 

paragraph: 

   “(d) fee and levy or charge from 

services provided;” and 

 (b) renaming paragraph (d) as 

paragraph (e). 

  

Amendmen

t of section 

20 

 32. The principal Act is amended in 

section 20, by deleting the designation 

“Tanzania Trade Development Authority” 

and substituting for it the designation “Board 

of External Trade.” 

  

 33.  The principal Act is amended in the 

Schedule, by- 

Amendmen

t of the 

Schedule (a) adding immediately after 

paragraph 1(1) the following new 

paragraph: 

 “(g) one member from the 

Ministry responsible for local 

 government;” 

 (b) renaming paragraphs (f), (g) and 

(h) as paragraphs (g), (h) and (i), 

respectively. 

  

PART V 

AMENDMENT OF THE MERCHANDISE MARKS ACT, 

(CAP.85) 

  

Constructio

n  

Cap.85 

 34. This Part shall be read as one with 

the Merchandise Marks Act, hereinafter 

referred to as “the principal Act”. 

  

Amendmen

t of section 

 35. The principal Act is amended in 

section 2, by inserting in its appropriate 

2 alphabetical order the following new 

definitions: 

 

 “intellectual property rights include any right 

protected under: 

Cap. 218 (a) the Copyright and Neighbouring 

Right Act; 

Cap. 326 (b) the Trade and Service Marks Act; 

Cap. 217 (c) the Patents Act; 

Cap. 344 (d) the Protection of New Plant 

Varieties Act; and 

 (e) any other related law; 

 “counterfeit goods” means goods that are a 

result of counterfeiting and includes any 

goods generally known as pirated 

goods and any other means used for 

counterfeiting; 

 “exporter” includes any person who, at the 

relevant time: 

 (a) is the owner or is in control or 

possession of any goods exported or 

to be exported from Mainland 

Tanzania; 

 (b) carries the risk for any goods so 

exported or to be exported; 

 (c) represents or acts as if he is the 

exporter or owner of any goods so 

exported or to be exported; 

 (d) takes or attempts to take any 

goods from Tanzania; 

 (e) has a beneficial interest, in any 

manner or of any nature whatsoever, 

in any goods so exported or to be 

exported; 

 (f) acts on behalf of any person referred 

to in paragraphs (a), (b), (c) or (d); or 

(g) in relation to imported goods 

destined for exportation from 

Tanzania, includes the manufacturer, 

producer, maker, supplier or shipper 

of those goods or any person inside 

or outside Tanzania representing or 

acting on behalf of such a 

manufacturer, producer, maker, 

supplier or a shipper; 

 

 “importer” includes any person, who at the 

material time- 

 (a) is the owner or is in control or in 

possession of any goods imported or 

to be imported into Tanzania; 

 (b) carries the risk for any goods 

imported or to be imported; 

 (c) represents, or acts as if he- 

 (i) is the importer or owner of any 

goods so imported; 

 (ii) actually brings or attempts to 

bring any goods into Mainland 

Tanzania; 

 (iii) has a beneficial interest, in any 

manner or of any nature 

whatsoever, in any goods so 

imported or to be so imported; 

and 

 (d) acts on behalf of any person 

referred to in paragraphs (a), (b)  or 

(c); 

 

 “protected goods” means- 

 (a) goods featuring, bearing, 

embodying or incorporating the 

subject matter of an intellectual 

property right with the authority of 

the owner of that intellectual right or 

goods to which that subject matter 

has been applied by that owner or 

authority; 

 (b) any particular class kind or kind of 

goods which, in law, may feature, 

bear, embody or incorporate the 

subject matter of an Intellectual 

Property Right only with the authority 

of the owner or to which that subject 

matter may in law be applied by that 

owner or with the authority, but 

which has not yet been 

manufactured, produced or made 

to which that subject matter is not 

yet applied, with the authority of ,or 

by that owner, whichever is 

applicable; 

 “vehicle” means motorcar, van, truck, trailer, 

caravan, cart, barrow, train, aircraft, 

ship, boat or other vessels and any 

other vehicle, craft or means of 

conveyance of any kind whatsoever, 

whether self propelled or not as well as 

any pack animal; and 

 “place” includes premises or any container 

or freight container irrespective of its 

size at, or in such place or premises;”. 

  

Amendmen

t of Part II 

 36.  The principal Act is amended by 

deleting a title to Part II and substituting for it 

the following new title: 

 “PROHIBITION TO DEAL IN COUNTERFEIT 

GOODS” 

  

Amendmen

t of section 

3 

 37.  The principal Act is amended in 

section 3, by- 

 (a) repealing subsection (1) and 

substituting for it the following: 

 “(1)  It shall be an offence for any 

person, who in the course of trade 

or for the purpose of trade or any 

other purpose, to- 

 (a) own, be in possession or  

control of any counterfeit 

goods; 

 (b) manufacture, produce or 

make any counterfeit goods; 

 (c) sell, hire out, barter or 

exchange, or offer or offer for 

sale counterfeit goods; 

 (d) expose or exhibit any 

counterfeit goods; 

 (e) distribute counterfeit goods; 

 (f) own or be in possession or in 

control of any die, block, 

machine or other instrument for 

the purpose of or use for 

counterfeiting;  

 (g) import into, export, transit 

through or trans-ship within or 

outside Tanzania, except for 

private or domestic use of the 

importer or exporter of any 

counterfeit goods; 

 (h) apply any false trade 

description of goods; or 

 (i) dispose in any other manner, 

any counterfeit goods.;” and 

 (b) adding immediately after 

subsection (1), the following new 

subsection: 

  “(2) A holder of an 

intellectual property right or, his 

successor in title, a licensee or 

agent who, in respect of any 

protected goods, has reasonable 

cause to suspect that an offence 

under section (3) has been or is 

being committed by any person 

may make a complaint to the 

Chief Inspector.” 

  

Amendmen

t of section 

10 

 38.  The principal Act is amended in 

section 10, by inserting the word “Mainland” 

between the words “into” and “Tanzania”. 

  

Amendmen

t of section 

11 

 39.  The principal Act is amended in 

section 11, by inserting the word “Mainland” 

between the words “into” and “Tanzania”. 

  

Amendmen

t of section 

12 

 40.  The principal Act is amended in 

section 12, by- 

 (a) inserting the words “ place or 

vehicle” between the words 

“premises” and “in”; and 

 (b) deleting subsection (5). 

  

Amendmen

t of section 

16 

 41.  The principal Act is amended in 

section 16(2), by inserting the word 

“Mainland” between the words “to” and 

“Tanzania”. 

  

Addition of  

sections 18B 

and 18C 

 42.  The principal Act is amended by 

adding immediately after section 18A, the 

following new sections: 

  “Prohibi

tion to 

host 

website

 18B.-(1) Any person who 

hosts, operates or manages 

any website or other 

electronic network by or 

s in 

contrav

ention 

of the 

Act 

through which counterfeit 

goods or copyright infringing 

materials are displayed or 

advertised, commits an 

offence. 

    (2)   Upon receipt of a 

complaint from the owner of 

intellectual property right, the 

Chief Inspector shall forthwith 

issue a notice in writing to the 

service provider to 

expeditiously disable access 

to the website or remove the 

relevant material from the 

website not later than three 

days after receipt of such 

request. 

    (3)   Any person who 

contravenes the provision of 

subsection (2), commits an 

offence and shall be liable 

upon conviction, to a fine not 

exceeding twenty million 

shillings or imprisonment for a 

term not exceeding two 

years or to both. 

    (4) The Chief Inspector 

may, in his reasonable 

discretion and the powers 

conferred upon him under 

subsection (2), decline to 

accept any complaints of 

material from the website 

unless the owner of the 

intellectual property right on 

whose behalf the power is to 

be exercised has furnished 

security to the Chief Inspector 

of the amount and manner 

that the Chief Inspector of 

such require to indemnify the 

other inspectors against any 

liability that may be incurred 

in the exercise of such power. 

    

 

  Prohibiti

on to 

advertis

e 

counter

feit 

goods 

 18C.  Any person who- 

(a) advertises 

counterfeit goods 

through any media; 

  (b) aids, abets or 

assists in the 

advertising of 

counterfeit goods in 

any media 

whatsoever, 

  

 

commits  an offence, and 

upon conviction shall be 

liable to a fine not exceeding 

twenty million shillings or to 

imprisonment for a term not 

exceeding two years.” 

  

PART VI 

AMENDMENT OF THE URBAN PLANNING ACT, 

(CAP. 355) 

 

Contraction 

Cap. 355  

 43.  This Part shall be read as one with 

the Urban Planning Act, hereinafter referred 

to as “the principal Act”. 

Amendmen

t of section 

2 

 44.  The principal Act is amended in 

section 2- 

 (a) by inserting in their respective 

alphabetical order the following new 

definitions: 

  “Detailed Planning Scheme” 

means town planning 

drawings, redevelopment 

schemes, regularizations 

schemes and squatter 

upgrading schemes which 

are prepared and 

adopted pursuant to the 

provisions of section 15; 

  “General Planning Scheme” 

means master plans, 

interim land use plans and 

regional plans prepared 

pursuant to section 12; 

 (b) in the definition of the term 

“conservation”, by-  

 (i) inserting immediately after 

the words “conservation 

area” the words “pursuant 

to this Act”; 

 (ii) deleting the word “or” 

appearing at the end of 

paragraph (a). 

 (c) by adding immediately after 

paragraph (b) the following new 

paragraphs: 

                 (a) the protection of natural 

environment at any given 

place; or 

  (b) the preservation from 

waste, damage or 

destruction;” 

 (d) in the definition of the term 

“development”, by deleting the 

word “operation” wherever it 

appears in that definition and 

substituting for it the word 

“operations”; 

 (e) in the definition of the term 

“dwelling”, by deleting the words 

“party walls” and substituting for 

them the words “party-walls”; and 

 (f) in the definition of the term “fence”, 

by deleting the word “such”. 

 

 

 

Amendmen

t of section 

6 

 45. The principal Act is amended in 

section 6, by adding immediately after 

subsection (3) the following new paragraphs: 

  “(4) The Director may appoint 

registered town planners for any or all zones 

who shall, subject to his direction, perform 

duties and exercise powers imposed to him 

under this Act. 

  (5) There shall be an appointed Zonal 

Assistant Directors of urban planning. 

  (6) The Zonal Assistant Directors shall be 

the principal advisors to the Director on land 

use planning issues pertaining to a specific 

zones. 

 

  (7) Without prejudice to subsection (6), 

the Zonal Assistant Director shall-  

  (a) scrutinize all town planning 

drawings, regularization schemes, 

 squatter upgrading schemes, 

monitor and evaluate their 

 implementation; and 

  (b) coordinate the  preparation of the 

general planning schemes. 

 

  (8) In appointing Zonal Assistant 

Directors under this section, regard shall be 

had to a person of proven probity with 

qualifications, skills and practical experience 

in urban and rural planning and who is fully 

registered town planner. 

  

Amendmen

t of section 

7 

 46. The principal Act is amended in 

section 7(1), by inserting immediately after 

the words “municipal council” the words 

“district council”.  
  
Amendmen

t of section 

8 

 47. The principal Act is amended in 

section 8(4), by inserting immediately after 

the words “planning area” the phrase “or 

through media as may be appropriate”.  

  

Amendmen

t of section 

11 

 48. The principal Act is amended in 

section 11, by:  

 (a) deleting subsection (1) and 

substituting for it the following: 

  “(1)  The planning authority 

shall, within three months after the 

declaration of the planning area, 

prepare a draft general scheme 

and present the draft general 

scheme to the meeting of all 

stakeholders, which may include 

landholders, public and private 

institutions, community based 

organizations and non 

governmental organizations in the 

area.” 

 (b) deleting the word “six” appearing 

in subsection (2) and substituting for it 

the word “three”. 

  

Amendmen

t of section 

14 

 49. The principal Act is amended in 

section 14, by adding immediately after 

subsection (3) the following new subsection:  

  “(4) The Chief Executive Officer of 

the planning authority which failed to 

comply with the preceding provisions of 

this section shall be liable to disciplinary 

proceedings.   

Amendmen

t of section 

15 

 50. The principal Act is amended in 

section 15, by- 

 (a) deleting the word 

“notwithstanding” appearing in 

subsection (1); 

 (b) deleting subsection (2) and 

substituting for it the following: 

   “(2) A planning authority 

may, between the material date 

and coming into effect of a 

general planning scheme, adopt 

with or without modification, a 

detailed scheme prepared by a 

landowner or a group of 

landowners in respect of the land 

comprised therein, provided that 

the scheme is consistent with the 

general planning schemes.” 

Amendmen

t of section 

16 

 51. The principal Act is amended in 

section 16, by-  

 (a) inserting the words “and optimal” 

between the words “intensive” and 

“use” appearing in subsection (1). 

 (b) inserting the phrase “where 

consolidation or amalgamation of 

land may be part of the planning 

area” between the words “re-

development” and “of” appearing in 

subsection (2). 

  

Repeal and 

replacemen

t of section 

17 

 52. The principal Act is amended by 

repealing section 17 and substituting for it the 

following: 

  “Approv

al of 

detailed 

planning 

 17.-(1) Any detailed 

planning scheme shall be 

submitted to the Regional 

Secretariat for scrutiny and, on 

receipt of the scheme, the 

Regional Secretariat may 

forward the scheme to the 

Director or appointed 

approving officer, where 

applicable, either without or 

subject to such conditions and 

modifications as it may be 

considered necessary or may 

direct the planning authority to 

prepare a new scheme. 

 

   (2) A detailed panning 

scheme shall be submitted for 

approval to the Director. 

 

   (3) The Director may 

delegate his powers of 

approving detailed planning 

schemes to a person with a 

proven probity, qualification, 

skills and practical experience 

in town planning stationed at 

the Regional Secretariat office. 

 

   (4) Any scheme submitted 

to the appointed approving 

officer or Director shall be 

approved within thirty days 

from the date the scheme is 

submitted and unless it is 

disapproved, the Director or 

appointed approving officer 

shall furnish the relevant 

planning authority with written 

grounds for disapproval within 

that period. 

 

 

   (5) The Planning authority 

may, refer to the Director, in a 

prescribed manner and within 

thirty days from the date of 

notification if not satisfied with 

the suspension or cancellation 

of the scheme done by the 

appointed approving officer. 

   (6) The Director may 

approve or uphold disapproval 

the scheme.” 

Repeal and 

replacemen

t of section 

20 

 53. The principal Act is amended by 

repealing section 20 and substituting for it 

the following- 

 “Publica

-tion in 

the 

Gazette 

 20.-(1) The Minister shall, 

within thirty days, cause a 

redevelopment and renewal 

schemes to be published in the 

Gazette with a statement that the 

scheme has been approved with 

or without modification and those 

schemes may be inspected 

during working hours at places 

and times specified in the notice. 

  (2) A redevelopment and renewal 

scheme shall take effect seven days after 

the date of publication in the Gazette.” 

   

Repeal and 

replacemen

t of section 

21 

 54. The principal Act is amended by 

repealing section 21 and substituting for it 

the following: 

 

 “Inspe-

ction by 

public 

 21.-(1) All schemes 

approved under section 17, shall 

within thirty days, be submitted to 

the Director and the appointed 

approving officer shall retain a 

copy and such schemes may be 

inspected by public during 

working hours and the copy of 

which shall be made available to 

any person who request the copy 

upon the  payment of a 

prescribed fee. 

   (2) The Director may, where he 

is not satisfied, by order in a 

prescribed form accompanied with 

a statement on the reasons to do 

so, suspend or cancel any approval 

granted by the approving officer.” 

  

Amendmen

t of section 

24 

 55. The principal Act is amended 

in section 24(6), by inserting a 

“comma” between the words 

“beaches” and “wetlands”. 

Amendmen

t of section 

28 

 56.  The principal Act is amended 

in section 28-  

 (a) by designating the content 

of section 28 as section 28(1); 

 (b) in subsection (1) as 

designated, by: 

 (i) deleting the word “all” 

appearing in paragraph 

(d); 

 (ii) inserting the words 

“various uses including” 

between the words “for” 

and “greenbelt” 

appearing in paragraph 

(f); 

 (c) by adding immediately 

after subsection (1) as 

designated the following  new 

subsection (2): 

   “(2) Where it comes to the 

notice of the Director that a 

planning authority has not fully 

exercised its powers on the 

control of the development, 

either in whole or in part, he shall 

order such planning authority to 

do so.” 

   

Repeal and 

replacemen

t of section 

30 

 57.  The principal Act is amended  

by repealing section 30 and replacing 

it with the following: 

 “Chang

e of use 

 30. Any person who intends 

to change or vary the use of 

any land shall comply with the 

conditions prescribed by the 

Minister in the regulations.” 

  

Amendmen

t of section 

31 

 58.-(1)  The principal Act is amended 

in section 31, by deleting subsection (1), 

and substituting for it the following: 

         “(1) A person shall not 

subdivide that land unless that 

person obtains written 

approval from the Director and 

a copy of a written approval 

shall be forwarded by the 

Director to the Commissioner 

for Lands together with a plan 

of the approved subdivision on 

which dimensions of all lots, 

widths of streets and back 

lanes and such other 

particulars as the planning 

authority may consider 

necessary.” 

  

Amendmen

t of section 

32 

 59.  The principal Act is amended in 

section 32(1), by deleting the phrase “to 

the planning authority or the Director as 

the case may be”. 

  

Amendmen

t of section 

33 

 60. The principal Act is amended in 

section 33(2), by deleting the words 

“planning authority” and substituting for 

them the word “Director”.  

  

Amendmen

t of section 

34 

 61. The principal Act is amended in 

section 34, by deleting subsection (3) and 

substituting for it the following: 

  “(3) Subject to the provision of 

this section and without prejudice to 

sub-section (1), where a person who 

is liable to pay a penalty granted 

under sub-section (1) fails to pay 

such penalty within fourteen days, 

the authorized officer may serve or 

caused to be served on such a 

person, a written notice requiring 

such person to pay the penalty, 

within such period as specified 

therein.   
 

  (4) The authorized officer may 

cause a copy of the notice to be 

filed in the court having jurisdiction 

within the area in which the land is 

situated. 
 

  (5) In this section, “authorized 

officer” means a town planner or 

such other person as may be 

appointed in writing in that behalf.” 

  

Amendmen

t of section 

35 

 62. The principal Act is amended in 

section 35(1), by deleting the word “sixty” 

and substituting for it the word “thirty”. 

  

Amendmen

t of section 

38 

 63. The principal Act is amended in 

section 38, by adding immediately after 

the word “standards” appearing at the 

end of that section the phrase “and 

submitting the same to the Director for 

approval”.  

  

Repeal and 

replacement 

of section 39 

 64. The principal Act is amended  by 

repealing section 39 and replacing for it 

the following: 

    

“App

roval  

 39. Approval of any survey 

plan shall be done if there is an 

approved planning scheme by the 

   of 

plans 

   

surve

y 

Director or an appointed 

approving officer”. 

   

Amendmen

t of section 

40 

 65. The principal Act is amended in 

section 40, by- 

 (a) designating the contents of 

section 40 as section 40(1); 

 (b) adding immediately after 

subsection (1) as designated the 

following new subsection (2): 

   “(2) Where the planning authority 

fails to undertake or discharge its 

responsibilities with respect to 

controlling and regulating 

development in the relevant planning 

area, the Director may intervene by 

taking appropriate measures to correct 

the anomaly.” 

   

Amendmen

t of section 

46 

 66. The principal Act is amended in 

section 46(1), by inserting the word 

“Director” between words “to” and “the”. 

  

Amendmen

t of section 

50 

 67. The principal Act is amended in 

section 50, by inserting the phrase “and 

any other area or premise” between the 

words “biodiversity interest” and the words 

“the character”.  

  

Amendmen

t of section 

52 

 68. The principal Act is amended in 

section 52-  

 (a) in subsection (3) by- 

 (i) deleting paragraph (b);  

 (ii) renaming paragraphs (c) and 

(d) as paragraphs (b) and (c), 

respectively; and 

 (b) in subsection (7), by inserting a 

“coma” between the words “with” 

and “was”. 

   

Repeal and 

replacemen

t of section 

54 

 69. The principal Act is amended  by 

repealing section 54 and replacing for it 

the following: 

 “Power 

to 

disallo

w 

plannin

g 

consen

t 

 54. The Director may 

disallow any planning consent 

granted under this Act and shall 

submit to the planning authority 

reasons for the refusal.” 

  

Amendmen

t of section 

55 

 70. The principal Act is amended in 

section 55, by-  

 

 

 (a) deleting the closing phrase to 

subsection (1) and substituting for it 

the following phrase: 

  “may,  within thirty days from the date 

of the notification or publication of the 

decision, appeal to the District Land 

and Housing Tribunal or the High 

Court.” 

 (b) deleting subsection (2) and 

substituting for it the following:  

   “(2) Where an appeal is brought 

under this section, to the District Land 

and Housing Tribunal or the High Court 

the Tribunal or Court, as the case may 

be, may dismiss or allow the appeal 

unconditionally, reverse or vary any part 

of the decision subject to such 

conditions as it deems fit. ” 

  

Amendmen

t of section 

57 

 71. The principal Act is amended in 

section 57(2), by inserting the phrase “or 

the High Court” between the words 

“Tribunal” and “on”; 

  

Amendmen

t of section 

58 

 72. The principal Act is amended in 

section 58, by-  

 (a) deleting the word “may” 

appearing in subsection (1);  

 (b) inserting the word “surroundings” 

between the words “buildings” and 

“semi colon” appearing in 

subsection (1)(a).  

  

Amendmen

t of section 

61 

 73. The principal Act is amended in 

section 61(1)(a), by deleting the word “will” 

and substituting for it the word “may”  

  

Amendmen

t of section 

66 

 

 74. The principal Act is amended in 

section 66(1)(a), by inserting the word 

“Director” between the words “by” and 

“the”. 

  

Amendmen

t of section 

70 

 75. The principal Act is amended in 

section 70, by deleting subsection (1) and 

substituting for it the following: 

  “(1) Where, upon coming into 

operation of any provision contained 

in a scheme, the value of the 

property which is within the area in 

which the scheme apply is increased, 

the planning authority may, within 

three years after the date in which 

the provision came into operation or 

within three years after the 

completion of the work that caused 

the increase in the value of the 

property, be entitled to the value so 

increased of any amount 

calculated.” 

  

Amendmen

t of section 

73 

 76. The principal Act is amended in 

section 73, by deleting the word “may” 

and substituting for it the word “shall” 

appearing in subsections (1) and (2), 

respectively. 

  

Amendmen

t of section 

77 

 77. The principal Act is amended in 

section 77, by inserting the phrase “such as 

building codes, township building rules, 

change of use” immediately after the 

words “planning area” appearing at the 

end of subsection (3). 

OBJECTS AND REASONS 

_______ 

 

This Bill proposes to amend several written laws in order to 

promote and enhance business environment in Tanzania. 

 

 The laws proposed to be amended are the Business 

Names (Registration) Act (Cap. 213), the Companies Act (Cap. 

212), the Tanzania Trade Development Authority Act (Cap.155), 

the Merchandise Act (Cap. 85) and the Urban Planning Act 

(Cap. 355). 

 The Bill is divided into Six Parts. 

 

 Part I contains preliminary provisions which contains a 

short title and a purposeful clause. 

 

 Part II propose amendments to the Business Names 

(Registrations) Act (Cap 213) by adding the definitions of 

different words and terms. It also makes amendments to 

section 3 by widening the scope of the designation of 

“Registrar” to include the  Deputy Registrar and Assistant 

Registrars. It goes further to impose some penalties for those 

who violate the provisions of the Act. 

 

Part III proposes amendment to the Companies Act (Cap. 212). 

In sections 3 and 4  it is intended to provide for Kiswahili 

language to be used in transactions which may be carried 

under the Act. It also provides for addition of section 26A in 

order to enable incorporation of a single shareholder company 

under the Companies Act. Under section 275 it is proposes to 

confer the High Court powers to winding up a company 

registered in Tanzania other than a single shareholder 

company and to confer the District Court or Resident 

Magistrate Court powers to wind up a single shareholder 

company registered in Tanzania. 

 Part IV proposes amendments to the Tanzania Trade 

Development Authority Act, (Cap.155) by introducing a 

definition of a term “trade centre” and charging the trade 

centre the role of promoting, coordinating, collecting and 

disseminating trade and investment information to potential 

investors and traders. 

 

 Part V seeks to amend the Merchandise Act (Cap.85) by 

defining the “intellectual property rights” and “counterfeit 

goods”. It is also sought to introduce a new section 2A for the 

purposes of conferring the Director of Fair Competition 

Commission to be the Chief Inspector by virtue of position. 

Furthermore, it is proposed to add new sections 8B and 18C. 

Section 8B aims at prohibiting the hosting of websites by which 

counterfeit goods or copyright infringing materials are 

displayed while section 18C prohibits advertising counterfeit 

goods through media and acts of aiding, abetting or assisting 

in doing such acts. 

  

 Part VI proposes amendments to the Urban Planning Act, 

(Cap. 355).  It introduces new definition of the term “general 

planning schemes” and revisit the definitions of the words 

“conservation”, “dwelling”, “development” and “fence”. 

Section 6 is amended in order to confer the Director powers to 

appoint registered town planners to perform functions under 

delegated powers. The Director will also appoint Zonal Assistant 

Directors. The latter  will carry on functions relating to land use 

planning in specific zones, scrutinize town planning drawings 

and schemes as well as carry out monitoring and evaluation 

and coordination of preparation of general planning schemes. 

 

On the other hand, Section 11 is amended in order to task 

the planning authority with a duty to prepare a draft general 

scheme within six months following declaration of the planning 

area and to present that draft to a meeting of  stakeholders. 

The meeting will take on board individuals, public and private 

institutions, community and non-governmental organisations 

resident in the area. Section 20 is amended with a view to 

allowing the Minister to cause redevelopment and renewal 

schemes to be published in the Gazette along a statement 

regarding his approval of the Scheme. Section 34(3), it shall 

now be paid within 14 days, failure of which may lead to legal 

action being taken against the defaulter. Last, but not least, a 

person aggrieved by the decision relating to planning may 

appeal to the District and Housing Tribunal or the High Court. 

_______ 

 

MADHUMUNI NA SABABU 

________ 

  

 Muswada huu unapendekeza kufanya marekebisho 

katika sheria mbali mbali kwa lengo la kuboresha mazingira ya 

kufanya biashara Tanzania. Sheria zinazopendekezwa 

kurekebishwa ni Sheria ya Usajili wa Majina ya Kibiashara (Sura 

ya 213), Sheria ya Makampuni (Sura ya 212), Sheria ya 

Mamlaka ya Maendeleo ya Biashara Tanzania (Sura ya.155), 

Sheria ya Bidhaa ya Biashara(Sura ya 85) na Sheria ya Mipango 

Miji (Sura ya 355).  

 

 Muswada huu umegawanyika katika Sehemu Sita. 

 

 Sehemu ya Kwanza inahusu masharti kuhusu Jina la Sheria 

na masharti kuhusu Maudhui ya Sheria inayopendekezwa. 

 

 Sehemu ya Pili inahusu marekebisho katika Sheria ya Usajili 

wa Majina ya Kibiashara (Sura ya 213) kwa kuongeza tafsiri ya 

maneno mbalimbali kwa lengo la kuyaainisha vizuri baadhi ya 

maneno yaliyotumika katika sheria husika.  Vilevile inafanya 

marekebisho katika kifungu cha 3 kwa kutanua maana ya 

Msajili ili kujumuisha Msajili Msaidizi na Wasaidizi wa Wasajili. Pia 

marekebisho haya yanapendekeza adhabu kwa wote ambao 

watakiuka  masharti ya Sheria hii.  

 Sehemu ya Tatu inapendekeza marekebisho katika Sheria 

ya Makampuni (Sura ya 212) katika vifungu vya 3 na 4 kwa 

kuwezesha lugha ya Kiswahili kutumika katika Sheria hii. Vilevile, 

Sehemu hii inapendekeza kuongeza kifungu kipya cha 26A 

kinachompa mamlaka mtu ya kuwa na uwezo wa kuanzisha 

kampuni iliyo na mwenye hisa mmoja. Hali kadhalika, 

inapendekeza kufanya marekebisho katika kifungu cha 275 

kwa kuipa Mahakama Kuu mamlaka ya kufilisi kampuni yoyote 

iliyosajiliwa nchini Tanzania na wakati huohuo, kuipa 

Mahakama ya Hakimu Mkaazi na ya Wilaya mamlaka ya kufilisi 

kampuni ya  mwenye hisa mmoja iliyosajiliwa nchini Tanzania. 

 

 Sehemu ya Nne inapendekeza kufanya marekebisho 

katika Sheria ya Mamlaka ya Maendeleo ya Biashara Tanzania 

(Sura ya155) kwa kuiongezea majukumu, kuunda ofisi ya Naibu 

Mkurugenzi Mkuu ambaye kituo chake cha kazi kitakuwa 

Zanzibar. 

 

 Sehemu ya Tano inapendekeza kufanya marekebisho 

katika Sheria ya Bidhaa za Biashara (Sura ya 85). Kifungu cha 2 

kinafanyiwa marekebisho kwa kutoa tafsiri ya maneno 

“intellectual properties” na “counterfeit goods”. Sehemu hii pia 

inapendekeza kifungu kipya cha 2A kwa lengo la kumtambua 

Mkurugenzi wa Tume ya Ushindani kuwa ndiye atakayekuwa 

Mkaguzi Mkuu. Aidha, inapendekezwa kuongeza vifungu vipya 

vya 18B na kifungu cha 18C kwa pamoja vinakataza wamiliki 

wa tovuti kutoa matangazo ya bidhaa bandia katika vyombo 

vya habari au kusaidia  kufanikisha utangazaji huo na kuainisha 

adhabu kwa makosa ya aina hiyo. 

 

 Sehemu ya Sita inapendekeza kufanya marekebisho 

katika Sheria ya Mipango Miji (Sura ya 355). Sehemu hii 

inapendekeza tafsiri ya maneno “general planning scheme” 

na kufanya marekebisho ya tafsiri ya maneno “conservation”, 

“dwelling” na “fence”. Kifungu cha 6 pia kimefanyiwa 

marekebisho kwa kupendekeza masharti yanayompa 

mamlaka Mkurugenzi kuteua Wataalam wa Mipango Miji 

waliosajiliwa kutekeleza majukumu watakayopewa. 

Mkurugenzi pia amepewa mamlaka ya kuteua Wakurugenzi 

Wasaidizi wa Kanda ambao watapaswa kutekeleza  

majukumu yanayohusu matumizi ya ardhi kwa mpangilio katika 

kanda husika, kukagua michoro na mipango yote ya miji, 

kufanya ufuatiliaji na thathmini na uratibu wa uandaaji wa 

mipango ya jumla.  

 

Kifungu cha 11 kinarekebishwa ili kuipatia mamlaka ya 

mipango miji jukumu la kuandaa rasimu ya utendaji kazi ndani 

ya muda wa miezi sita baada ya “tamko la mpango” kutolewa 

na kuwasilishwa kwenye Mkutano wa Wadau utakaojumuisha 

washiriki kutoka sekta za umma, sekta binafsi na mashirika 

yasiyo ya kiserikali yaliyopo katika eneo husika. Kifungu cha 20 

kinapendekezwa kufanyiwa marekebisho ili kumruhusu Waziri 

kuwezesha utaratibu mpya kuchapishwa katika Gazeti la 

Serikali pamoja na maelezo kuhusu kupitishwa kwa mfumo huo. 

Kifungu cha 34(3) kinaainisha masharti ya adhabu ya faini 

itakayotolewa chini ya kifungu hicho kulipwa ndani ya siku kumi 

na nne, kabla ya hatua zaidi kuchukuliwa dhidi ya mkosaji. 

Aidha, mtu yeyote ambaye hataridhika  na uamuzi huo, 

anaweza kukata rufaa kwenye Baraza la Nyumba la Wilaya au 

Mahakama Kuu.  Hapo awali rufaa hizo zilikuwa zinawasilishwa 

kwenye Baraza la Nyumba la Wilaya pekee. 

 

Dar es Salaam      MIZENGO K.P. PINDA, 

     18 Julai, 2011                    Waziri Mkuu                                                       

KIAMBATISHO II 

 

 

SCHEDULE OF AMENDMENT TO BE MOVED BY THE HON. MIZENGO 

K. P. PINDA, THE PRIME MINISTER AT THE SECOND READING OF A 

BILL ENTITLED “THE BUSINESS LAWS (MISCELLANEOUS 

AMENDMENTS) ACT, 2011” 

_________ 

Made under S. O. 86(10)(b) 

_________ 

 

A Bill entitled “The Business Laws (Miscellaneous Amendments) 

Act, 2011” is generally amended as follows: 

 

A: In Clause 5, by deleting that Clause and substituting for it the 

following new Clause: 

  “5.  The principal Act is amended by repealing 

section 1 and replacing for it the following: 

  “Short 

title 

1.  This Act may be cited as the Business Names 

Act.” 

  

B: In Clause 7, by deleting paragraph (b) and substituting for it the 

following: 

 “(b)   inserting the words “and Assistant” between the words 

“Deputy” and “Registrar.” 

  

C: In Clause 8, by deleting paragraph (c) and substituting for it the 

following: 

 “(c)  deleting the phrase “twenty one years, it shall be 

sufficient for him to state his age as full age” appearing 

in the proviso and substituting for it the phrase  eighteen 

years, it shall be sufficient for him to state his age as full 

age and that the use of general terms to describe 

nature of business shall be avoided.” 

  

D: In Clause 10, by-  

 (a) in the proposed sub paragraph (a): 



11 APRILI, 2012 

 262 

 (i) re-designating item (iii) as item (ii) and item (ii) as 

item (iii); 

 (ii) deleting the designated item (ii) and substituting for 

it the following: 

 “(ii)  deleting a “full stop” appearing in 

paragraph (d) and  substituting  for it a  

“semi column” and adding  immediately 

thereafter the  word “and”; 

 (b) deleting the word “fourteen” appearing in 

paragraph (b) and substituting for it the word “seven”. 

  

E: In Clause 12 in subparagraph (a) of the proposed sub-clause 

(1): 

 (i) inserting the words “or refuse” between the 

words “cancel” and “the”; 

 (ii) in paragraph (b), by inserting the words “or 

refusal” between the words “cancellation” and 

a “full stop”. 

  

F: In Clause 14, by deleting the words “one hundred” and 

substituting for them the word “fifty”. 

  

G: In Clause 15, by deleting  subparagraph (a) and substituting for it 

the following: 

 “(a) deleting the word “post” appearing in subsection (1) and 

substituting for it the words “correspondence address”. 

  

H: In Clause 27, by deleting figures “279(1)” appearing in the 

proposed amendment of section 275(1) and substituting for them 

figures “279(2)”. 

  

I: In the heading of Part IV, by deleting the phrase “(CAP.155)” and 

substituting for it the phrase “(NO. 4 OF 2009)”. 

  

J: In Clause 30, by adding immediately after paragraph (b) the 

following new paragraph: 

  “(c)  renaming subparagraphs (p) and (q) as 

subparagraphs (q) and (r), respectively.” 

  

K: By adding immediately after that Clause 30, the following new 

Clause: 

  “Amen

dment  

of 

section 

8  

 31.  The principal Act is amended by 

repealing section 8  and replacing for it the 

following: 

    “Appoint

ment and 

functions 

of the 

Director 

General 

 8.-(1) There shall be 

appointed by the President a 

Director General and Deputy 

Director General of the 

Authority. 

     (2) A Director General shall 

be the chief executive officer of 

the Authority and the Secretary 

to the Board of Directors. 

 

     (3) Appointment of the 

Director General and Deputy 

Director shall be made on the 

basis of the principle that where 

the Director General hails from 

one part of the United Republic, 

the Deputy Director General 

shall be a person who hails from 

the other part of the United 

Republic.”’ 

 

 (b) renumbering Clauses 31 to 77 as Clauses 32 to 78.  

  

L: In Clause 38, as renumbered, by deleting that Clause and 

substituting for it the following new Clause: 

 “Amen

dment 

of 

section 

37 

 38. The principal Act is amended by repealing 

section 3 and replacing for it the following: 

  “Offen

ce 

own 

counte

rfeit 

goods 

   

   

   

   

 3.-(1)  A person shall not, in the course of  

trade- 

(a) own, possess or be in control of any 

counterfeit goods; 

(b) manufacture, produce or make any 

counterfeit goods; 

(c) sell, hire out, barter or exchange, 

offer or offer for sale of any counterfeit 

goods; 

   (d) expose or exhibit any counterfeit 

goods; 

(e) distribute counterfeit goods; 

   (f) own or be in possession or be in 

control of any die, block, machine or 

other instrument for the purpose of, or 

use for counterfeiting; 

 

   (g) import into, export, transit through or 

trans ship within or outside Tanzania, 

except for private or domestic use by 

the importer or exporter any of such 

counterfeit goods; 

   (h) apply any false trade description of 

goods; or 

   (i) dispose in any other manner any 

counterfeit goods. 

    (2) A person who contravenes the 

provisions of subsection(1), commits an 

offence and shall upon conviction be liable: 

  (a) in case of a first offender- 

  (i) to imprisonment for a term not 

exceeding five year; or to a fine 

not exceeding ten million 

shillings; 

  (ii) to a fine of not less than three 

times the value of the 

prevailing retail total price of 

the goods in respect of each or 

item involved in an act of 

dealing in counterfeit goods to 

which the offence relates; or 

  (iii) to both, such fine and 

imprisonment. 

  (b) in case of a second or any 

subsequent offender- 

  (i) to imprisonment for a term not 

exceeding fifteen years; or 

  (ii) to a fine of not less than fifty 

million shillings or five times the 

value of the prevailing retail 

price of the goods in respect of 

each or item involved in the 

particular act of dealing in 

counterfeit goods to which the 

offence relates or whichever  

amount is greater;  or 

  (iii) to both, such fine and 

imprisonment. 

   (3)  A holder of an intellectual property 

right or his successor in title, a licensee or 

agent who, in  relation to any protected 

goods, has reasonable cause to suspect that 

an offence against section (1) has been or is 

being committed may make a complaint to 

the Chief Inspector.” 

   

M: In Part V:  

 (a) by adding immediately after Clause 38 as renumbered 

the following new Clause:  

  “Amend

ment of 

section 6 

 39. The principal Act is amended in 

section 6 by: 

  (a) deleting the phrase “ to a fine of not 

less ten million shillings but not more 

than fifty million shillings or to 

imprisonment of not less than four years 

and not more than fifteen years or to 

both such fine and imprisonment” 

appearing in the closing words and 

substituting for it the following words: 

  “(i)  in case of a first offender: 

  (a) to imprisonment for a 

term not exceeding 

five years; or 

  (b) to a fine not 

exceeding ten million 

shillings or not less than 

three times the value of 

the prevailing retail 

total price of the goods 

in respect of each or 

item involved in the 

particular act of 

dealing in counterfeit 

goods to which the 

offence relates or 

whichever greater; or 

  (c) to both, such fine 

and imprisonment. 

  (ii) in case of a second or any 

subsequent conviction: 

  (a) to imprisonment for a 

term not exceeding 

fifteen years; or 

  (b) to a fine not less than 

fifty million shillings or 

five times the value of 

the prevailing retail 

price of the goods in 

respect of each or item 

involved in the 

particular act of 

dealing in counterfeit 

goods to which the 

offence relates or 

whichever greater; or 

  (c) to both, such fine 

and imprisonment.”; 

 (b) renumbering Clauses 39 to 78 as renumbered as 

Clauses 40 to 79. 

  

N: In Part VI, by deleting that Part. 

 

Dar es Salaam,                                         MKPP 

11th April, 2012            PM 

KIAMBATISHO III 

 

SCHEDULE OF AMENDMENTS TO BE MOVED BY HON. JOHN JOHN 

MNYIKA MEMBER OF PARLIAMENT FOR UBUNGO CONSTITUENCY 

AT THE SECOND READING FOR THE BILL ENTITLED THE BUSINESS 

LAWS(MISCELLANEOUS AMMENDMENTS) ACT,2011’’ 

 

Made under standing order  86(11) and 88(2) 

 

A Bill entitled ‘’The Business laws(Miscellaneous amendments) 

ACT,2011’’ is amended as follows: 

 

A: In clause 9:  

By deleting the words ‘’fourteen’’ recommended in the bill and 

substituting by the phrase ‘’ twenty one’’ 

 

B: In clause 10(B)  

By deleting the word ‘’ fourteen’’ and replacing by it the 

phrase ‘’ three’’ 

 

C: In clause 14 

By inserting new phrase ‘given a strong warning in writing in the 

first offence and ‘’ between the words ‘’ be’’ and ‘’liable’’. 

And delete the word ‘’ upon’’ completely. And by deleting the  

full stop at the end of the clause and inserting the words  ‘’ on 

the second offence’’ and putting full stop there after. 

 

D: In clause 28 

By inserting new sub clause (7) which should read  ‘’ A foreign 

company or any officer of the company who contravenes the 

provisions of this section commits an offence and shall on 

conviction be liable to a fine not less than ten million or to 

imprisonment for a term not exceeding five years or to both. 

 

E: In clause 37  

 In sub clause 1(g) by deleting the word ‘’except’’ appearing 

between the words ’’ Tanzania and for.’’ 

F: In clause 42  

In new sub clause 18B(4), ‘’The whole paragraph to be 

deleted’’ 

 

In  new  clause 18C (b) in the provision by deleting the word ‘’ 

not exceeding twenty million shillings ‘’ appearing between the 

words ‘’fine’’ and  ‘’or’’ and substitute with the phrase ‘’not 

exceeding  thirty percent of the loss caused to the plaintiff’’ 

 

           
UBUNGO CONSTITUENCY 

11/04/2012 

KIAMBATISHO IV 

 

SCHEDULE OF AMENDMENTS TO BE MOVED BY HON.KABWE 

ZUBERI ZITTO MEMBER OF PARLIAMENT FOR KIGOMA NORTH 

CONSTITUENCY AT THE SECOND READING FOR THE BILL ENTITLED 

THE BUSINESS LAWS (MISCELLANEOUS AMENDMENTS) ACT,2011’’ 

 

Made under Standing Order 86(11) and 88(2) 

 

 

A Bill entitled ‘’The Business laws (Miscellaneous amendments) 

ACT, 2011’’ is amended as follows: 

 

A: In clause 37  

 In sub clause 1 by adding new sub-section (j) selling counterfeit 

music and video tapes, CDs, DVDs will be liable to the fine not 

less than twenty million Tanzania shillings and period of not less 

than five years in prison. 

 

 
KABWE ZUBERI ZITTO (MP) 

KIGOMA NORTH CONSTITUENCY 

11/04/2012 

 

 


